
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 24, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:31 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᑐᒃᓯᐊᓂᒃᑯᑦ ᒥᔅ ᕿᓕᖅᑎ 

ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ, ᒥᔅ ᕿᓕᖅᑎ. ᑐᑭᓯᐊᕐᓂᖅ ᑖᒻᓇ ᐊᑐᖅᑐᐊᓘᒻᒪᑦ ᓯᓚᑦᑐᐃᓐᓂᕐᒥᒃ ᐅᕙᑉᑎᓂᓪᓗ. 

(ᑐᓵᔨᑎᒎᓕᖅᑐᖅ) ᐅᓪᓛᖅ ᓄᓕᐊᓐᓄᑦ ᐅᖃᓗᕝᕕᐅᖅᑲᐅᒐᒪ ᕙᐃᔅᕗᒃ−ᑯᖅᑎᑕᐅᔪᖅ ᑕᐃᓐᓇ 12-ᓂᑦ 

ᐊᕐᕌᒍᓕᑯᓗᒃ ᐃᕐᖑᑕᑯᓗᒐ ᐊᒻᒪᓗ ᐃᓘᓐᓇᖏᓐᓄᑦ ᐅᖃᓕᒫᖅᑕᐅᓂᐊᖅᐳᖅ ᑕᐃᓐᓇ. ᐊᒃᓱᐊᓗᒃ 

ᐊᒃᑐᖅᑕᐅᖅᑲᐅᒐᒪ ᐆᒻᒪᑎᒃᑯᑦ. ᒎᑎᒧᑦ ᑐᑭᓯᐊᖃᑦᑕᖅᑕ ᐃᒡᓚᐅᑎᒋᔭᐅᔾᔮᙱᑦᑐᑎᑦ, ᑕᐃᒪᐃᓕᖓᖅᑲᐅᖕᒪᑦ. 

 

ᐅᖃᐅᖅᑎᐅᑉ ᐅᖃᐅᓯᖓ 

 

ᐱᒋᐊᓚᐅᙱᓂᑦᑎᓐᓂᑦ ᑲᑎᒪᔾᔪᑎᔅᓴᓄᑦ, ᖁᕕᐊᑉᐳᖓ ᑐᙵᓱᑦᑎᑦᑎᒋᐊᖓ ᒪᓕᒐᓕᐅᖅᑎᓄᑦ ᐅᑭᐊᔅᓵᖅ 

ᑲᑎᒪᓐᓇᖅᑎᓐᓄᑦ ᐊᒻᒪᓗ ᑐᙵᓱᑦᑎᐊᕆᔅᓯ ᑖᒃᑯᐊ ᐃᓐᓇᐃᑦ ᓄᓇᕗᒻᒥᐅᓪᓗ ᓈᓚᑦᑐᑦ ᑲᑎᒪᓂᑦᑎᓐᓂᒃ 

ᓈᓚᐅᑎᒃᑯᑦ, ᑕᓚᕖᓴᒃᑯᑦ ᐊᒻᒪᓗ ᐃᑭᐊᖅᑭᕕᒃᑯᓪᓗ ᓈᓚᒃᑐᑦ. 

 

ᖁᕕᐊᓱᒃᐳᖓ ᐱᕕᖃᕐᓂᓐᓂ ᖁᕕᐊᓲᑎᒋᔪᒪᓪᓗᒍ ᓘ ᐱᓕᑉ ᒫᓐᓇᕈᓘᓚᐅᖅᑐᖅ ᑎᒃᑯᐊᖅᑕᐅᓂᖓᓄᑦ ᓄᓇᕗᒻᒥ 

ᓄᑖᖑᓪᓗᓂ ᒥᓂᔅᑕᐅᑉ ᑐᖏᓕᐊᓄᑦ ᑲᒥᓴᓇᒧᑦ. ᑖᓐᓇ ᓘ ᐱᓕᑉ ᐋᓪᓚᐅᙱᑦᑐᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ, ᐊᒻᒪ 

ᐅᖃᖅᐳᖓ ᒪᓕᒐᓕᐅᖅᑎᓕᒫᓄᑦ ᐅᖃᖅᑐᓂ ᑐᙵᓱᑦᑎᑉᐸᕗᑦ ᑎᒃᑯᐊᖅᑕᐅᓂᖓ ᑕᒪᑐᒧᖓ ᐱᒻᒪᕆᐅᔪᒧᑦ 

ᒪᓕᒐᕐᔪᐊᕐᒧᑦ. 

 

ᒪᓕᒐᓕᐅᖅᑎᐅᖃᑕᐅᓪᓗᖓ ᑭᒡᒐᖅᑐᐃᓪᓗᖓ ᐅᖅᓱᖅᑑᕐᒥᐅᓂᒃ, ᐅᐱᒍᓱᑦᑐᒻᒪᕆᐅᕗᖓ ᑐᓴᖅᑎᑦᑎᒋᐊᖓ 

ᒪᓕᒐᓕᐅᕐᕕᒻᒥ ᒫᓐᓇᒫᖑᓚᐅᖅᑐᖅ ᐅᒥᔭᖅᑐᑦ ᓇᓪᓕᐅᓂᖅᓯᐅᕐᓂᐅᓚᐅᖅᑐᖅ, ᑕᖅᑭᐅᓚᐅᖅᑐᒥ. ᑖᓐᓇ 

ᓇᓪᓕᐅᓂᖅᓯᐅᕐᓂᖅ ᐊᑎᖃᖅᑐᖅ ᐃᓄᒃᑎᑐᑦ ᐅᖃᐅᓯᖅ "ᐅᒥᐊᖅᔪᐃᖅᓯᒪᔪᖅ". 

 

ᖁᕕᐊᓲᑎᖃᖅᐳᑦ ᐱᒻᒪᕆᐅᓂᖓᓂᒃ ᓄᓇᓕᖕᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓚᐅᖅᓯᒪᔪᓂᒃ 

ᓇᓂᔭᐅᓚᐅᖅᓯᒪᔪᓂᒃ ᐅᒥᐊᕐᔪᐊᕕᓂᕐᓂᒃ ᕗᕋᓐᒃᓕᓐ ᐅᒥᐊᕐᔪᐊᕕᓂᖏᓐᓂᒃ. ᑕᒪᑐᒪᓂ ᐊᕐᕌᒍᒥ 

ᖁᕕᐊᓲᑎᖃᖅᑎᓪᓗᒋᑦ ᐱᓕᕆᐊᖑᑦᑎᐊᓚᐅᖅᐳᖅ, ᖁᔭᒋᕙᒃᑲᓗ ᐅᖅᓱᖅᑑᕐᒥᐅᑦ ᕼᐋᒻᓚᖓᑦ, 

ᒥᕐᖑᐃᖅᓯᕕᓕᕆᔨᒃᑯᑦ ᑲᓇᑕᒥ, ᓇᑦᑎᓕᖕᒥ ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᑦ ᐊᒻᒪ ᐅᓄᖅᑐᑦ ᓄᓇᓕᖕᓂ 

ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᖃᑦᑕᖅᑐᑦ ᐊᒃᓱᕈᖅᖢᑎᒃ ᐱᓕᕆᓚᐅᕐᒪᑕ. 

 

ᒫᓐᓇ ᐱᕕᖃᓐᓂᕐᓂ ᐃᓕᓴᖅᓯᔪᒪᔪᖓ ᒪᕐᕉᓐᓂᒃ ᐃᓅᔪᓐᓂᓚᐅᖅᓯᒪᔫᓐᓂᒃ ᐃᓅᒍᓐᓃᕋᑖᓚᐅᖅᑑᓐᓂᒃ 

ᑕᖅᑭᐅᓚᐅᖅᑐᒥ. ᒪᓕᒐᓕᐅᖅᑎ ᑑᓂ ᐅᐃᑦᕗᑦ ᐊᕐᕌᒍᓄᑦ ᐊᒥᓱᓄᑦ ᐃᓅᓯᕐᒥᓂᒃ ᐱᓕᕆᓚᐅᖅᐳᖅ ᒐᕙᒪᒃᑯᓐᓄᑦ. 

ᐊᒥᓱᓂᒃ ᐱᒻᒪᕆᐅᔪᓂᒃ ᒐᕙᒪᒃᑯᓐᓄᑦ ᐊᓪᓚᕝᕕᖃᓚᐅᖅᑐᖅ, ᐱᖃᓯᐅᑎᓪᓗᒍ ᑲᒥᓯᓇᐅᔪᖅ ᓄᓇᑦᓯᐊᕐᒥ ᐊᒻᒪᓗ 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᐅᖃᖅᑎᐅᔪᖅ ᒪᓕᒐᓕᐅᕐᕕᒻᒥ. ᑑᓂ ᐱᖃᓐᓂᕆᒻᒪᕆᓚᐅᖅᐹ ᓄᓇᕗᒻᒧᑦ. ᐅᖁᒪᐃᒋᕙᕗᑦ ᐃᓅᔪᓐᓃᕐᓂᖓ 

ᓇᓪᓕᐅᓂᖅᓯᐅᖅᑎᓪᓗᒍ ᐃᖅᑲᐅᒪᔭᒥᓂᒃ. 

 

ᒪᓕᒐᓕᐅᖅᑎ ᐹᓂ ᑕᓗᒃ ᓄᖅᑲᓚᐅᖅᑐᖅ ᐃᖅᑲᖅᑐᐃᔨᐅᓪᓗᓂ ᓄᓇᕗᒻᒥᑦ ᐃᖅᑲᖅᑐᐃᕕᐊᓂ 

ᒪᓕᒐᓕᕆᔨᐅᓚᐅᖅᓯᒪᓪᓗᓂᓗ ᐊᒥᓱᓄᑦ ᓄᓇᓕᖕᓄᑦ ᐅᑭᐅᖅᑕᖅᑐᒥᑦ, ᐃᓚᐅᓪᓗᓂ ᐅᖅᓱᖅᑑᖅ. 

ᐱᓕᕆᔪᒪᓂᖃᓪᓚᕆᓚᐅᖅᑐᖅ ᐊᔾᔨᒌᑎᑦᑎᓂᕐᒥ ᐃᖅᑲᖅᑐᐃᕕᓕᕆᓂᕐᒥᑦ ᐃᓄᖁᑎᓕᒫᑦᑎᓐᓄᑦ. ᐅᖁᒪᒋᕙᕗᑦ 

ᐃᓅᔪᓐᓃᕐᓂᖓ ᐅᐱᒋᔭᐅᑎᓪᓗᒍ ᐃᖅᑲᓇᐃᔮᖓ. 

 

ᓄᓇᕗᒻᒥᐅᑕᐃᑦ ᐊᒥᓱᑦ ᑕᒪᑐᒪᓂ ᐊᕐᕌᒍᒥ ᐃᓅᔪᓐᓃᓚᐅᖅᑐᑦ ᐊᒻᒪᓗ ᑕᐃᒃᑯᐊ ᐃᓚᓕᒫᑦᑎᐊᖏᑦ ᓇᓪᓕᒋᕙᕗᑦ 

ᕿᒪᑦᑕᐅᔪᑯᓘᓚᐅᖅᑐᑦ ᑕᒪᑐᒪᓂ ᐊᕐᕌᒍᒥ.  

 

ᑲᔪᓯᓚᐅᙱᓂᑦᑎᓐᓂᑦ ᑲᑎᒪᔾᔪᑎᔅᓴᓄᑦ, ᐅᖃᐅᔾᔨᒋᐊᕆᐊᖃᖅᐳᖓ ᒪᓕᒐᓕᐅᕐᕕᒻᒥ ᐅᑯᓂᖓ ᑐᓴᖅᑎᑕᐅᓚᐅᕋᒪ 

ᑲᒥᓴᓇᖓᓐᓂᑦ ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᑐᕌᖓᔪᖅ.  

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᕗᖓ ᐊᑐᖅᑕᐅᖁᔨᓪᓗᖓ ᒪᓕᒐᓕᐅᕐᕕᖕᒥᑦ, ᑲᔪᓯᑎᑕᐅᓂᖏᑦ ᐅᑯᐊ ᒪᓕᒐᒃᓴᐃᑦ 

2024-ᒥ ᐅᑭᐊᒃᓵᒃᑯᑦ ᑲᑎᒪᓂᖅ ᐊᐃᑉᐸᖓᓂ ᐊᕐᕕᓂᓕᕆᓕᖅᑕᖓᓂ ᒪᓕᒐᓕᐅᕐᕕᖕᒥᑦ ᑲᑎᒪᓕᖅᐸᑕ: 

 

• ᒪᓕᒐᒃᓴᖅ 53, ᐃᓚᒋᐊᕈᑏᑦ ᑮᓇᐅᔭᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᒪᓕᒐᖅ, ᓈᓴᐅᑖ 3, 2023-

2024 

 

• ᒪᓕᒐᒃᓴᖅ 54, ᐃᓚᒋᐊᕈᑎᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᓄᑦ) ᒪᓕᒐᖅ, ᓈᓴᐅᑖ 3, 2024-2025 

 

• ᒪᓕᒐᒃᓴᖅ 55, ᐃᓚᒋᐊᕈᑏᑦ ᑮᓇᐅᔭᑦ (ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᒪᓕᒐᖅ, ᓈᓴᐅᑎᓕᒃ 1, 

2024-2025; ᐊᒻᒪᓗ,  

 

• ᒪᓕᒐᒃᓴᖅ 61, ᐃᓚᒋᐊᕈᑎᐅᓚᐅᑲᒃᑐᑦ (ᐊᑭᑐᔫᑎᓄᑦ) ᒪᓕᒐᖅ, 2025-2026.  

 

ᑕᕝᕙᐅᕗᑎᑦ,  

ᐄᕙ ᖃᒪᓂᖅ ᐋᕆᐊᒃ 

ᑲᒥᓯᓇ ᓄᓇᕗᒻᒧᑦ  

 

ᑖᒃᑯᐊ ᐱᒋᐊᕈᑎᒋᓂᐊᓕᖅᑕᕗᑦ ᑲᑎᒪᔾᔪᑎᒃᓴᐃᑦ. ᐅᐊᑦᑎᐊᕈᐊᐃ, ᓇᓂᐊᒡᓚᓪᓚᒍᐊᐃ. ᒥᓂᔅᑕᐃᑦ ᐅᖃᐅᓯᒃᓴᖏᑦ.  

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 462 - 6(2): ᐃᖅᑲᓇᐃᔭᔅᓲᔭᖅᑐᓄᑦ ᐃᓕᓴᕆᔭᐅᔾᔪᓯᐊᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᓪᓕᑦ ᑖᒃᑯᐊ ᒪᓕᒐᓕᐅᖅᑏᑦ ᓄᓇᕗᒻᒥ.  

 

ᐅᖃᖅᑏ, ᑖᒃᑯᐊ ᐊᑯᓂ ᐃᖅᑲᓇᐃᔭᖅᓯᒪᔪᑦ ᐃᓕᓴᕆᔭᐅᔾᔪᑏᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᓕᓴᕆᔭᐅᔾᔪᑎᒋᔭᐅᖃᑦᑕᖅᑐᑦ, ᖁᕕᐊᓲᑎᖃᖅᖢᑎᒡᓗ ᐊᒻᒪᓗ ᐅᐱᒍᓱᑦᑎᐊᖅᖢᑎᒃ ᐊᖏᖅᓯᒪᓂᖏᓐᓄᑦ 

ᐊᒃᓱᕈᖅᖢᑎᒡᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᑦᑎᓐᓄᑦ.  

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᑐᒪᓂ ᐊᕐᕌᒍᒥ, ᐅᖃᖅᑏ, ᐊᒥᓱᓂᑦ ᖁᕕᐊᓲᑎᖃᖅᑐᖃᓚᐅᖅᑐᖅ  ᐃᒃᐱᐊᕐᔪᖕᒥ, ᖃᐅᓱᐃᑦᑐᒥ, ᐃᖃᓗᖕᓂ, 

ᑭᙵᕐᓂ, ᐸᓐᓂᖅᑑᒥ, ᒥᑦᑎᒪᑕᓕᖕᒥ ᐊᒻᒪᓗ ᐊᐅᓱᐃᑦᑐᒥ ᐃᓕᓴᖅᓯᔪᒪᓪᓗᑎᒃ ᐃᖅᑲᓇᐃᔭᖅᑎᓂᒃ 

ᑎᑭᐅᑎᕙᓪᓕᐊᔪᓂᒃ 5, 10, ᐊᒻᒪ 15-ᓄᑦ ᐊᕐᕌᒍᓄᑦ ᐃᖅᑲᓇᐃᔭᐃᓐᓇᕐᓂᕐᒧᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓯᕗᒻᒧᑦ ᐱᓕᕆᔪᒪᓕᕇᖅᐳᑦ ᖁᕕᐊᓲᑎᖃᒃᑲᓐᓂᓛᕈᒪᓪᓗᑎᒃ ᐊᕐᕌᒍ ᐅᓄᕐᓂᖅᓴᓂ ᓄᓇᓕᖕᓂ. 

 

ᒥᓂᔅᑕᐅᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᓂᕆᐅᒃᐳᖓ ᑐᓴᖅᑎᑦᑎᖃᑦᑕᕆᐊᒃᓴᖅ ᓄᑖᙳᕆᐊᖅᓯᒪᔪᓂᑦ 

ᓯᕗᓂᑦᑎᓐᓂᑦ ᖃᓄᐃᓕᐅᖅᑕᐅᓛᖅᑐᓂᑦ ᐃᖅᑲᓇᐃᔭᖃᑎᓐᓄᑦ ᓂᕆᐅᒃᐳᖓᓗ ᐃᑲᔪᖅᑐᐃᖏᓐᓇᖕᓂᐊᖕᓂᖕᓂᑦ 

ᖁᔭᓕᓂᖕᒥᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ.    

 

ᐅᖃᖅᑎᑦᑎᔩ, ᐅᓪᓗᒥ, ᖁᔭᓕᔪᒪᕙᒃᑲ ᐊᒥᓱᑦ ᐃᖅᑲᓇᐃᔭᖃᑎᕗᑦ ᑕᕝᕙᓂ ᒪᓕᒐᓕᐅᕐᕕᖕᒥᙶᖅᑐᑦ 

ᐃᓚᐅᖃᑕᐅᓚᐅᖅᑐᑦ ᐃᖅᑲᓇᐃᔭᑯᑖᖕᓂᖕᒧᑦ ᑐᓐᓂᖅᑯᓯᐊᓂᑦ ᓂᕆᖃᑎᒌᒃᖢᑎᒃᓗ ᐃᖃᓗᖕᓂᑦ ᐅᑐᐱᕆ 17−ᒥᑦ. 

ᑕᒪᓐᓇ ᖁᕕᐊᓇᓚᐅᕐᑐᖅ, ᐊᒻᒪᓗ ᐊᒃᓱᐊᓗᒃ ᐅᐱᒍᓱᒃᐳᖓ ᒪᓕᒐᓕᐅᖅᑎᐅᔪᓂᒃ ᐅᐱᒍᓱᒋᐊᒃᓴᖅ 180-

ᐅᓗᐊᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐃᓚᒋᔭᖏᓐᓂᒃ ᓄᓇᓕᐅᔪᓂ ᓄᓇᕗᒻᒥ 

ᐱᔭᕇᓚᐅᖅᑐᑦ 20, 25, 30, 35, 40 ᐊᒻᒪᓗ 45 ᐊᕐᕋᒍᑦ ᐃᖅᑲᓇᐃᔭᐃᓐᓇᖅᑐᑎᒃ.   

 

ᐃᑲᔪᖅᑐᐃᑦᑎᐊᕐᓂᒃᑯᑦ ᐊᒻᒪᓗ ᐱᓕᕆᔪᒪᑦᑎᐊᕐᓂᒃᑯᑦ, ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᑑᑎᖃᖅᓯᒪᔪᑦ 

ᓄᓇᕗᑦ ᐱᓪᓚᑦᑖᖑᓕᖅᑎᓐᓇᓱᒃᖢᓂᐅᒡᓗ ᐱᓕᕆᓯᓐᓈᑦ ᑲᑐᔾᔨᖃᑎᒌᒃᖢᑕ ᑕᐅᑐᖅᑰᖅᑕᑦᑎᓐᓂᒃ ᓴᙱᓂᖅᓴᒥᒃ, 

ᓴᐱᓕᖅᓴᕋᐃᙱᑦᑐᒥᒃ ᐊᒻᒪᓗ ᒪᑭᑕᑦᑎᐊᕈᓐᓇᖅᑐᒥᒃ ᓯᕗᓂᒃᓴᒥᒃ ᓄᓇᕗᒻᒥᐅᓕᒫᓄᑦ.  

 

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᓕᒫᑦ ᐅᐱᒍᓱᖃᑎᒋᔪᒪᓪᓗᒋᑦ ᑕᒫᓂ ᐊᕐᕌᒍᒥ ᐃᖅᑲᓇᐃᔭᑯᑖᒃᓯᒪᔪᓂᒃ. 

ᒐᕙᒪᓕᒫᕗᑦ ᑭᒡᒐᖅᑐᖅᖢᒋᑦ, ᖁᔭᓐᓇᒦᑦᑎᐊᖅᐸᔅᓯ. ᖁᔭᓕᑦᑎᐊᖅᐳᒍᑦ ᐃᑲᔪᖃᑦᑕᕋᔅᓯ ᐊᒻᒪ ᐱᐅᔪᒥᑦ 

ᐊᒃᑐᐃᓯᒪᓂᖏᓐᓄᑦ ᐱᔨᑦᑎᕋᐅᑎᓯ ᐃᓚᑦᑎᓐᓄᑦ ᐊᒻᒪ ᓄᓇᖅᑲᑎᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ.  

 

>> ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 463 – 6(2): ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑏᑦ (ᑕ. 

ᐊᕿᐊᕈᖅ)   

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐊᓕᐊᓇᐃᑦ ᐅᑎᖅᑐᐊᓐᓅᒻᒥᔪᒍᑦ ᑕᕝᕗᖓ 

ᐃᓪᓗᖅᔪᐊᒧᑦ.  

 

ᐅᖃᖅᑎᑦᑎᔩ, ᓴᖅᑭᑎᑦᑎᒍᒪᕗᖓ ᑖᒃᑯᐊ ᐊᖏᓪᓕᒋᐊᓚᐅᕐᒪᑕ ᐱᓕᕆᐊᒃᓴᖏᑦ ᑖᒃᑯᐊ ᓄᓇᓕᖕᓂ 

ᒪᓕᒐᓕᕆᓂᕐᒧᑦ ᐱᓕᕆᔨᐅᖃᑦᑕᖅᑐᐃᑦ ᓄᓇᕗᒻᒥᐅᑕᓕᒫᓄᑦ. ᑖᓐᓇ ᐅᓗᕆᐊᓱᒃᑐᓄᑦ ᐊᒻᒪᓗ ᑖᒃᑯᐊ 

ᐃᓱᒫᓗᖃᑦᑕᕐᓂᖏᓐᓄᑦ ᑕᐃᒪᓐᓇ ᖃᓄᖅ ᐸᖅᑭᔭᐅᑦᑎᐊᒃᑲᓐᓂᕈᓐᓇᕋᔭᕐᒪᑕᑭᐊᖅ.  

 

ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑏᑦ ᐱᕋᔭᑦᑐᓕᕆᓂᕐᒧᑦ ᐱᖁᔭᕐᔪᐊᖏᓐᓂ 

ᐊᑑᑎᑎᑕᐅᒍᓐᓇᖅᑐᑦ ᒪᓕᑦᑕᐅᒋᐊᖃᕐᓗᑎᒃ ᑭᒃᑯᑐᐃᓐᓇᕐᓄᑦ ᓴᐳᒻᒥᔭᐅᒍᓐᓇᖁᓪᓗᒋᑦ ᐱᓂᕐᓗᑦᑕᐅᕙᑦᑐᑦ 

ᐅᕝᕙᓘᓐᓃᑦ ᐋᓐᓂᖅᑎᖅᑕᐅᑐᐃᓐᓇᕆᐊᓕᓐᓄᑦ. ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑏᑦ 

ᓇᓖᕌᕈᑎᐅᒍᓐᓇᖅᑐᑦ ᓄᓇᕗᒻᒥᐅᓄᑦ ᖃᓄᐃᓕᖓᓂᕐᒦᒍᑎᖃᑐᐃᓐᓇᕆᐊᓕᓐᓄᑦ ᑲᒪᒍᑎᐅᒍᓐᓇᖏᑦᑐᓄᑦ 

(ᑐᓵᔨᑎᒎᓕᖅᑐᖅ) ᐃᓚᒌᓄᑦ ᐋᓐᓂᖅᑎᕆᓂᐅᕙᑦᑐᓂᒃ ᓄᖅᑲᖅᑎᑦᓯᓂᕐᒧᑦ ᐱᖁᔭᖅᑎᒍᑦ. (ᑐᓵᔨᑎᒎᕈᓐᓃᖅᑐᖅ)  

 

ᑐᑦᓯᕋᓗᐊᖅᑐᑎᒃ ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑎᒥᒃ ᐃᖃᓗᓐᓂ ᓄᓇᕗᒻᒥ 

ᐃᖅᑲᖅᑐᐃᔨᒃᑯᖏᓐᓂ, ᒫᓐᓇᒫᖑᓚᐅᖅᑐᖅ ᐋᖅᑭᑦᑕᐅᓯᒪᔪᖃᓚᐅᖏᒻᒪᑦ ᐊᑐᐊᖅᑕᐅᒋᐊᓕᓐᓂᒃ ᑐᑦᓯᕋᕈᓐᓇᓂᕐᒧᑦ 

ᐊᓯᖏᓐᓂ ᓄᓇᕗᑦ ᓄᓇᓕᖏᓐᓂ. 

ᑕᒪᓐᓇ ᐱᓪᓗᒍ, ᒪᓕᒐᓕᕆᔨᒃᑯᑦ ᓄᓇᓕᓐᓂ ᐃᖅᑲᖅᑐᐃᔨᕋᓛᓕᕆᔨᒃᑯᑦ ᐱᓕᕆᔨᖏᑦ ᑲᑐᔾᔨᖃᑎᖃᖅᓯᒪᔪᑦ 

ᐃᖅᑲᖅᑐᐃᔨᕋᓛᑦ ᐊᓪᓚᕝᕕᖓᓂᒃ ᐋᖅᑭᑦᓱᐃᓪᓗᑎᒃ ᐱᓕᒻᒪᑦᓴᐃᒍᑎᒥᒃ ᐃᖅᑲᖅᑐᐃᕕᒃᑯᑦ 

ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑎᓂᒃ ᑐᑦᓯᕋᖅᑐᓕᕆᓂᕐᒧᑦ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ 

ᐃᖅᑲᓇᐃᔭᖅᑎᖏᓐᓄᑦ ᐃᖅᑲᖅᑐᐃᔨᕋᓛᓕᕆᔨᓄᓪᓗ. 

 

2023-ᒥᓂᖅ, ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᐃᖅᑲᓇᐃᔭᖅᑎᖏᑦ ᐃᑲᔪᖃᑦᑕᖅᓯᒪᔪᑦ ᓄᓇᖅᑲᑎᒥᓂᒃ ᐃᖃᓗᐃᑦ 

ᓯᓚᑖᓂ ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑎᓂᒃ ᑐᑦᓯᕋᐅᑎᓄᑦ. 

ᐊᑐᐃᓐᓇᐅᓕᒃᑲᓐᓂᕈᑕᐅᓯᒪᔪᑦ ᐃᖅᑲᖅᑐᐃᕕᓕᕆᓂᕐᒧᑦ ᓇᓖᕌᕈᑎᑦᓴᖃᒃᑲᓐᓂᓕᖅᑐᑎᓪᓗ ᓴᐳᒻᒥᔭᐅᒍᓐᓇᖁᓪᓗᒋᑦ 

ᐅᓗᕆᓇᐊᖅᑐᒦᑦᑕᐃᓕᑎᑕᐅᓂᖏᑦ ᐅᐊᑦᓯᔭᐅᒍᓐᓇᕐᓂᖏᓪᓗ ᓄᓇᕗᒻᒥᐅᑦ ᐱᓂᕐᓗᑦᑕᐅᕙᑦᑐᑦ 

ᐋᓐᓂᖅᑎᖅᑕᐅᕙᑦᑐᓪᓗ. 2023-24-ᒥ, ᓄᓇᓕᓐᓂ ᐃᖅᑲᖅᑐᐃᔨᕋᓛᓄᑦ ᐃᖅᑲᓇᐃᔭᖅᑏᑦ ᐃᖅᑲᖅᑐᐃᕕᕋᓛᓕᔩᓪᓗ 

ᐃᑲᔪᖃᑦᑕᖅᓯᒪᔪᑦ ᑐᑦᓯᕋᐅᑎᓄᑦ ᓈᓚᑦᑕᐅᒋᐊᖃᕐᓂᖏᓐᓄᓪᓗ ᑲᒪᒋᔭᐅᑎᓪᓗᒋᑦ 31 ᐃᖅᑲᖅᑐᐃᕕᒃᑯᑦ 

ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑎᓂᒃ   ᓄᓇᕗᓕᒫᒥ.  

 

ᐃᓱᒫᓘᑎᖃᕈᕕᑦ ᐅᕝᕙᓘᓐᓃᑦ ᐅᓗᕆᐊᖅᑐᒦᒃᑯᕕᑦ, ᐋᓐᓂᑎᖅᑕᐅᔪᒦᒃᑯᕕᑦ ᐅᕝᕙᓘᓐᓃᑦ ᐊᑦᑕᓇᖅᑐᒦᒃᑯᕕᑦ 

ᐳᓛᕆᐊᖃᑦᑕᖅᓯᐅᒃ ᑖᒃᑯᐊ ᓄᓇᓕᖕᓂ ᒪᓕᒐᓕᕆᔨᕋᓛᑦ ᐃᖅᑲᓇᐃᔭᖅᑏᑦ, ᑖᔅᓱᒥᖓ ᐅᖃᓪᓚᐅᑎᖃᕐᓗᓯ 

ᓇᓪᓕᐊᒃᑯᑦ ᐃᓕᓐᓄᑦ ᑭᓱᑦ ᐊᑐᐃᓐᓇᐅᔪᓐᓇᒪᒃᑭᐊᖅ. ᑕᐃᒪᓐᓇᐃᒃᑯᕕᑦ ᐊᒻᒪᓗ ᖃᐅᔨᒪᒍᕕᑦ 

ᐅᓗᕆᐊᓇᖅᑐᒦᓪᓚᕆᑦᑐᑎᑦ ᑕᕝᕗᖓ ᑖᒃᑯᓄᖓᑦᑕᐅᖅ ᐸᓖᒃᑯᓐᓄᑦ ᑕᓚᐳᑲᐅᑎᒋᒍᓐᓇᕐᒥᔪᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 464 – 6(2): ᐋᓐᓂᐊᕕᖕᒧ ᐊᐅᓪᓚᖅᐸᒃᑐᓄᑦ ᐱᓕᕆᐊᒃᓴᕐᒧᑦ ᐊᑐᐊᒐᕐᒧᓪᓗ 

ᖃᐅᔨᓴᕐᓂᖅ (ᒪᐃᓐ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐊᓕᐊᓇᐃᑦ ᐅᑎᖅᑐᐊᓐᓅᒻᒥᔪᒍᑦ ᑕᕝᕗᖓ 

ᐃᓪᓗᖅᔪᐊᒧᑦ.  

 

ᐅᖃᖅᑎᑦᑎᔩ, ᓴᖅᑭᑎᑦᑎᒍᒪᕗᖓ ᑖᒃᑯᐊ ᐊᖏᓪᓕᒋᐊᓚᐅᕐᒪᑕ ᐱᓕᕆᐊᒃᓴᖏᑦ ᑖᒃᑯᐊ ᓄᓇᓕᖕᓂ 

ᒪᓕᒐᓕᕆᓂᕐᒧᑦ ᐱᓕᕆᔨᐅᖃᑦᑕᖅᑐᐃᑦ ᓄᓇᕗᒻᒥᐅᑕᓕᒫᓄᑦ. ᑖᓐᓇ ᐅᓗᕆᐊᓱᒃᑐᓄᑦ ᐊᒻᒪᓗ ᑖᒃᑯᐊ 

ᐃᓱᒫᓗᖃᑦᑕᕐᓂᖏᓐᓄᑦ ᑕᐃᒪᓐᓇ ᖃᓄᖅ ᐸᖅᑭᔭᐅᑦᑎᐊᒃᑲᓐᓂᕈᓐᓇᕋᔭᕐᒪᑕᑭᐊᖅ.  

 

ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑏᑦ ᐱᕋᔭᑦᑐᓕᕆᓂᕐᒧᑦ ᐱᖁᔭᕐᔪᐊᖏᓐᓂ 

ᐊᑑᑎᑎᑕᐅᒍᓐᓇᖅᑐᑦ ᒪᓕᑦᑕᐅᒋᐊᖃᕐᓗᑎᒃ ᑭᒃᑯᑐᐃᓐᓇᕐᓄᑦ ᓴᐳᒻᒥᔭᐅᒍᓐᓇᖁᓪᓗᒋᑦ ᐱᓂᕐᓗᑦᑕᐅᕙᑦᑐᑦ 

ᐅᕝᕙᓘᓐᓃᑦ ᐋᓐᓂᖅᑎᖅᑕᐅᑐᐃᓐᓇᕆᐊᓕᓐᓄᑦ. ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑏᑦ 

ᓇᓖᕌᕈᑎᐅᒍᓐᓇᖅᑐᑦ ᓄᓇᕗᒻᒥᐅᓄᑦ ᖃᓄᐃᓕᖓᓂᕐᒦᒍᑎᖃᑐᐃᓐᓇᕆᐊᓕᓐᓄᑦ ᑲᒪᒍᑎᐅᒍᓐᓇᖏᑦᑐᓄᑦ 

(ᑐᓵᔨᑎᒎᓕᖅᑐᖅ) ᐃᓚᒌᓄᑦ ᐋᓐᓂᖅᑎᕆᓂᐅᕙᑦᑐᓂᒃ ᓄᖅᑲᖅᑎᑦᓯᓂᕐᒧᑦ ᐱᖁᔭᖅᑎᒍᑦ. (ᑐᓵᔨᑎᒎᕈᓐᓃᖅᑐᖅ)  

 

ᑐᑦᓯᕋᓗᐊᖅᑐᑎᒃ ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑎᒥᒃ ᐃᖃᓗᓐᓂ ᓄᓇᕗᒻᒥ 

ᐃᖅᑲᖅᑐᐃᔨᒃᑯᖏᓐᓂ, ᒫᓐᓇᒫᖑᓚᐅᖅᑐᖅ ᐋᖅᑭᑦᑕᐅᓯᒪᔪᖃᓚᐅᖏᒻᒪᑦ ᐊᑐᐊᖅᑕᐅᒋᐊᓕᓐᓂᒃ ᑐᑦᓯᕋᕈᓐᓇᓂᕐᒧᑦ 

ᐊᓯᖏᓐᓂ ᓄᓇᕗᑦ ᓄᓇᓕᖏᓐᓂ. 

 

ᑕᒪᓐᓇ ᐱᓪᓗᒍ, ᒪᓕᒐᓕᕆᔨᒃᑯᑦ ᓄᓇᓕᓐᓂ ᐃᖅᑲᖅᑐᐃᔨᕋᓛᓕᕆᔨᒃᑯᑦ ᐱᓕᕆᔨᖏᑦ ᑲᑐᔾᔨᖃᑎᖃᖅᓯᒪᔪᑦ 

ᐃᖅᑲᖅᑐᐃᔨᕋᓛᑦ ᐊᓪᓚᕝᕕᖓᓂᒃ ᐋᖅᑭᑦᓱᐃᓪᓗᑎᒃ ᐱᓕᒻᒪᑦᓴᐃᒍᑎᒥᒃ ᐃᖅᑲᖅᑐᐃᕕᒃᑯᑦ 

ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑎᓂᒃ ᑐᑦᓯᕋᖅᑐᓕᕆᓂᕐᒧᑦ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ 

ᐃᖅᑲᓇᐃᔭᖅᑎᖏᓐᓄᑦ ᐃᖅᑲᖅᑐᐃᔨᕋᓛᓕᕆᔨᓄᓪᓗ. 

2023-ᒥᓂᖅ, ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᐃᖅᑲᓇᐃᔭᖅᑎᖏᑦ ᐃᑲᔪᖃᑦᑕᖅᓯᒪᔪᑦ ᓄᓇᖅᑲᑎᒥᓂᒃ ᐃᖃᓗᐃᑦ 

ᓯᓚᑖᓂ ᐃᖅᑲᖅᑐᐃᕕᒃᑯᑦ ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑎᓂᒃ ᑐᑦᓯᕋᐅᑎᓄᑦ. 

ᐊᑐᐃᓐᓇᐅᓕᒃᑲᓐᓂᕈᑕᐅᓯᒪᔪᑦ ᐃᖅᑲᖅᑐᐃᕕᓕᕆᓂᕐᒧᑦ ᓇᓖᕌᕈᑎᑦᓴᖃᒃᑲᓐᓂᓕᖅᑐᑎᓪᓗ ᓴᐳᒻᒥᔭᐅᒍᓐᓇᖁᓪᓗᒋᑦ 

ᐅᓗᕆᓇᐊᖅᑐᒦᑦᑕᐃᓕᑎᑕᐅᓂᖏᑦ ᐅᐊᑦᓯᔭᐅᒍᓐᓇᕐᓂᖏᓪᓗ ᓄᓇᕗᒻᒥᐅᑦ ᐱᓂᕐᓗᑦᑕᐅᕙᑦᑐᑦ 

ᐋᓐᓂᖅᑎᖅᑕᐅᕙᑦᑐᓪᓗ. 2023-24-ᒥ, ᓄᓇᓕᓐᓂ ᐃᖅᑲᖅᑐᐃᔨᕋᓛᓄᑦ ᐃᖅᑲᓇᐃᔭᖅᑏᑦ ᐃᖅᑲᖅᑐᐃᕕᕋᓛᓕᔩᓪᓗ 

ᐃᑲᔪᖃᑦᑕᖅᓯᒪᔪᑦ ᑐᑦᓯᕋᐅᑎᓄᑦ ᓈᓚᑦᑕᐅᒋᐊᖃᕐᓂᖏᓐᓄᓪᓗ ᑲᒪᒋᔭᐅᑎᓪᓗᒋᑦ 31 ᐃᖅᑲᖅᑐᐃᕕᒃᑯᑦ 

ᐅᐸᑦᑕᐅᑦᑕᐃᓕᒋᐊᖃᕐᓂᕐᒧᑦ ᓴᐳᒻᒥᔭᐅᒍᑎᓂᒃ   ᓄᓇᕗᓕᒫᒥ.  

 

ᐃᓱᒫᓘᑎᖃᕈᕕᑦ ᐅᕝᕙᓘᓐᓃᑦ ᐅᓗᕆᐊᖅᑐᒦᒃᑯᕕᑦ, ᐋᓐᓂᑎᖅᑕᐅᔪᒦᒃᑯᕕᑦ ᐅᕝᕙᓘᓐᓃᑦ ᐊᑦᑕᓇᖅᑐᒦᒃᑯᕕᑦ 

ᐳᓛᕆᐊᖃᑦᑕᖅᓯᐅᒃ ᑖᒃᑯᐊ ᓄᓇᓕᖕᓂ ᒪᓕᒐᓕᕆᔨᕋᓛᑦ ᐃᖅᑲᓇᐃᔭᖅᑏᑦ, ᑖᔅᓱᒥᖓ ᐅᖃᓪᓚᐅᑎᖃᕐᓗᓯ 

ᓇᓪᓕᐊᒃᑯᑦ ᐃᓕᓐᓄᑦ ᑭᓱᑦ ᐊᑐᐃᓐᓇᐅᔪᓐᓇᒪᒃᑭᐊᖅ. ᑕᐃᒪᓐᓇᐃᒃᑯᕕᑦ ᐊᒻᒪᓗ ᖃᐅᔨᒪᒍᕕᑦ 

ᐅᓗᕆᐊᓇᖅᑐᒦᓪᓚᕆᑦᑐᑎᑦ ᑕᕝᕗᖓ ᑖᒃᑯᓄᖓᑦᑕᐅᖅ ᐸᓖᒃᑯᓐᓄᑦ ᑕᓚᐳᑲᐅᑎᒋᒍᓐᓇᕐᒥᔪᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 465 – 6(2): ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕇᖅᑐᑦ 

ᐃᖃᓗᒃᑑᑦᑎᐊᕐᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᑕᑯᓐᓇᖅᑐᑦ.  

 

ᐅᖃᖅᑎᑦᑎᔩ, ᐱᓇᓱᐊᕈᓯᐅᓚᐅᖅᑐᒥ ᑖᒃᑯᐊ ᐊᐃᑉᐸᖓᓂ ᐱᔭᕇᕐᓂᖃᓚᐅᖅᐳᑦ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑏᑦ ᐃᖃᓗᒃᑑᑦᑎᐊᕐᒥ. ᓇᖏᖅᓯᕗᖓ ᐅᐱᒋᔪᒪᓪᓗᒋᑦ ᑖᒃᑯᐊ ᑭᐊᓐᑐᓪ ᐊᒡᓇᕕᒐᖅ, ᓴᓂᔅ ᓇᑯᔭᖅ, 

ᐹᓖᑦ ᓴᖁᖅ ᐸᐅᓗᓯ, ᐳᕆᔅᓕ ᑕᐃᓗ, ᐊᒻᒪ ᑲᕆᓴ ᕼᐊᑦᑭᐊᖅᑐᖅ ᕙᓐᑕᓐᐳᕆᖕᒃ. ᐃᓕᔅ ᐃᓴᑭᐊᖅ ᑖᓐᓇ 

ᐱᔭᕇᕐᓂᖃᕐᓂᐅᓴᔪᖅ ᕖᕗᐊᕆ 2025-ᖑᓕᖅᑲᑦ.  

 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖁᕙᒃᑲ ᑖᓐᓇ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕐᓂᐅᔪᖅ ᐃᓐᓇᐃᑦ 

ᐃᓕᓐᓂᐊᕐᕕᖓᑎᒍᑦ ᐊᒻᒪ ᓯᓚᑦᑐᓴᕐᕕᕐᔪᐊᖅ ᓂᐅᕙᓐᓛᒻᒥ ᐊᖏᖃᑎᒌᒍᑎᒥᒃ ᐋᖅᑭᓱᐃᓯᒪᒻᒪᑕ ᑖᔅᓱᒥᖓ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᓂᕐᒥᒃ.  

 

(ᑐᓵᔨᑎᒎᓕᖅᑐᖅ)  ᐅᖃᖅᑎᑦᓯᔩ, ᐱᕙᓪᓕᐊᑎᑦᓯᓯᐊᖅᑐᒍᑦ ᑕᒪᑐᒧᖓᑦ ᐱᒻᒪᕆᐅᔪᒧᑦ ᑐᕌᒐᕐᒧᑦ. 11-ᖑᓛᓕᖅᑐᑦ 

ᐱᔭᕇᖅᑐᑦ ᐃᓕᓐᓂᐊᖅᑕᒥᓂᒃ, ᖁᕕᐊᓱᑉᐳᖓᓗ ᐅᖃᕈᓐᓇᕋᒪ ᖁᓕᒃᑲᓐᓂᐅᒻᒪᑕ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ 

ᐱᖓᔪᖓᓂ ᐃᓕᓐᓂᐊᖃᑕᐅᔪᓂ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓄᓕᕆᔨᐅᓂᕐᒧᑦ ᐃᖃᓗᒃᑑᑦᑎᐊᕐᒥ 

ᐅᑭᐊᑦᓵᖑᓂᐊᖅᑐᖅ.  

ᐱᔭᕇᖅᑐᖁᑎᕗᑦ ᓯᕗᓕᖅᑎᐅᓂᐊᖅᐳᑦ ᓇᓪᓕᓐᓂᖃᕐᓂᒃᑯᑦ, ᐱᔪᒪᓂᖃᖅᓯᐊᕐᓂᕐᒥᒃ, ᐱᔾᔪᑎᖃᑦᓯᐊᕐᓂᕐᒥᓪᓗ. 

ᓯᕗᓂᒃᓴᖓ ᐃᓄᓕᕆᓂᐅᑉ ᓄᓇᕗᒻᒥ ᖃᐅᒪᓂᖅᓴᐅᕗᖅ ᐃᓕᑦᓯᓐᓄᑦ ᐊᑐᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ. 

ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᖃᖅᑎᑦᑎᔩ, ᕿᑭᖅᑖᓗᖕᒥ, ᐱᓕᕆᕝᕕᒋᔭᒃᑲ ᐸᕐᓇᐅᑎᒥᒃ 

ᐱᐊᓂᒃᓯᒪᓕᖅᑐᑦ, ᒫᓐᓇᓗ ᐋᖅᑭᒃᓱᐃᕙᓪᓕᐊᓪᓗᑎᒃ, ᑎᓴᒪᓂᒃ ᓄᑖᓂᒃ ᐃᒪᕐᒧᑦ ᓴᓗᒻᒪᖅᓴᐃᕝᕕᖕᓂᒃ. 

ᓴᓗᒻᒪᖅᓴᐃᕝᕖᑦ ᐃᒃᐱᐊᕐᔪᖕᒥ ᐊᐅᓱᐃᑦᑐᒥᓗ ᐊᑐᕈᓐᓇᖅᓯᓛᕋᓱᒋᔭᐅᕗᑦ ᐊᐅᔭᖅ ᐱᒋᐊᓕᖅᑎᓪᓗᒍ 2027−ᒥ, 

ᐊᒻᒪ ᓴᓗᒻᒪᖅᓴᐃᕝᕖᑦ ᒥᑦᑎᒪᑕᓕᖕᒥ ᓴᓂᑭᓗᐊᕐᒥᓗ ᐋᖅᑭᒃᑕᐅᓯᒪᓪᓗᑎᒃ ᐊᕐᕌᒍᒃᑲᓐᓂᖅᐸᑦ. ᑖᒃᑯᐊ ᓄᑖᑦ 

ᐱᓕᕆᕝᕕᑦ ᐱᐅᓯᒋᐊᕈᑕᐅᕐᔪᐊᕐᓂᐊᖅᑐᑦ ᓄᓇᓕᖕᓂ ᐃᒪᕐᒥᑦ ᓴᓗᒻᒪᖅᓴᐃᕝᕕᖕᓂ. ᐅᖃᖅᑎᑦᑎᔨ, ᑭᕙᓪᓕᕐᒥ, 

ᐱᓕᕆᕝᕕᒃᑲ ᓂᕆᐅᒃᑐᑦ ᓄᑖᒥᒃ ᓴᓗᒻᒪᖅᓴᐃᕝᕕᓕᐅᓛᕋᓱᒋᓪᓗᑎᒃ ᑲᖏᖅᖠᓂᕐᒥ 2027 ᓄᙳᐊᓂ. ᕿᑎᕐᒥᐅᓂ, 

ᖁᕐᓗᖅᑐᕐᒥ ᐃᒪᕐᒧᑦ ᓴᓗᒻᒪᖅᓴᐃᕕᖓ ᐱᐅᓯᒋᐊᖅᑕᐅᕙᓪᓕᐊᓕᕐᒥᔪᖅ ᐱᐊᓂᒃᑕᐅᕝᕕᒃᓴᖃᖅᖢᓂ 2027−ᒥ. 

 

ᐅᖃᖅᑏ, ᐱᓕᕆᔾᔪᑎᑦ ᐱᐅᓯᒋᐊᖅᑕᐅᕙᓪᓕᐊᑎᓪᓗᒋᑦ ᐊᑭᓕᖅᓱᕆᐊᓕᑦ ᐅᓄᖅᓯᕙᓪᓕᐊᕗᑦ. ᐱᓕᕆᕝᕕᒋᔭᕋ 

ᓯᕗᓕᖅᑎᐅᕗᖅ ᐱᓕᕆᖃᑎᒌᒡᓗᑎᒃ ᓇᓗᓇᐃᖅᓯᓇᓱᒃᑎᓪᓗᒋᑦ ᖃᓄᖅ ᐱᐅᓯᒋᐊᖅᑎᑦᑎᔪᓐᓇᕐᒪᖔᑦ 

ᐱᓕᕆᐊᒃᓴᓂᒃ ᑲᔪᓯᑎᐅᕙᓪᓕᐊᔪᓂᒃ, ᖃᐅᔨᒪᔨᑕᕐᓂᒃ ᐱᓕᕆᖃᑎᖃᖅᖢᑎᒃ, ᐊᒡᔭᖅᑐᕆᐊᓕᖕᓂᒃ ᖃᐅᔨᒪᔨᑕᑦ, 

ᑳᓐᑐᓛᖃᖅᑎᐅᔪᓪᓗ ᓇᓗᓇᐃᖅᓯᓇᓱᒡᓗᑎᒃ ᓄᑖᓂᒃ ᐸᕐᓇᒍᑕᐅᔪᓂᒃ ᐊᑭᑭᓐᓂᖅᓴᐅᓕᖁᓪᓗᒍ 

ᐊᐅᓪᓚᖅᑎᑕᐅᕝᕕᒃᓴᖏᑕᓗ ᕿᓚᒻᒥᐅᓂᖅᓴᐅᓕᕐᓗᓂ ᐱᔭᕆᐊᖃᓪᓚᕆᒃᑐᑦ ᒪᑭᒪᔾᔪᑎᑦ ᐱᓕᕆᐊᒃᓴᑦ 

ᐅᖓᓯᒋᔭᐅᓛᓄᑦ ᓄᓇᓕᖕᓄᑦ. ᐱᓕᕆᕝᕕᒋᔭᒃᑲ ᐃᓚᐅᑎᑦᑎᕗᑦ ᓇᖕᒥᓂᖅ ᐱᓕᕆᕝᕕᑦ ᐊᐅᓚᑦᑎᔨᓪᓚᕆᖏᓐᓂ 

ᐱᓕᕆᐊᒃᓴᖅ ᐋᖅᑭᒃᓱᖅᑕᐅᑎᓪᓗᒍ ᐃᒪᕐᒧᑦ ᓴᓗᒻᒪᖅᓴᐃᕕᑦ ᐃᖏᕐᕋᑦᑎᐊᖏᓐᓇᖁᓪᓗᒋᑦ ᐊᑭᑐᓗᐊᙱᓪᓗᑎᒃ 

ᐊᒻᒪ ᐱᔨᑦᑎᕋᐅᑎᑦ ᓈᒻᒪᙱᓪᓕᐅᕈᑎᖃᓗᐊᙱᓪᓗᑎᒃ ᐱᔨᑦᑎᕋᕐᓂᓕᒫᖏᓐᓂᒃ. 

 

ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᓂᕆᐅᒃᐳᖓ ᓄᑖᓂᒃ ᑐᓴᖅᑎᑦᑎᖃᑦᑕᓛᕐᓂᓐᓂ ᑕᖅᑭᓂᒃ ᐊᒡᒋᖅᑐᓂᒃ 

ᐱᕙᓪᓕᐊᑎᑕᐅᔪᓂᒃ ᑕᒪᒃᑯᐊ ᐱᒻᒪᕆᐅᔪᑦ ᐊᑭᑐᔫᑎᑦ ᐱᓕᕆᐊᒃᓴᖏᓐᓂ ᐱᐅᓛᓂᒃ ᒪᓕᒋᐊᓕᖕᓂᒃ ᐃᒪᑦᑎᐊᕙᖕᒧᑦ 

ᑲᔪᓯᑎᑦᑎᖁᓪᓗᒋᑦ ᓄᓇᓕᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᒋᐊᓚᐅᙱᓂᑦᑎᓐᓂ, ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ ᐅᕙᓃᔾᔮᙱᑦᑐᖅ ᐅᓪᓗᒥ ᖃᖓᑕᓲᖃᔾᔮᙱᓐᓂᖓᓄᑦ. ᑕᕝᕙᓃᓛᖅᑐᔅᓴᐅᕗᖅ 

ᓇᒡᒐᔾᔭᐅᒥ. 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 630 - 6(2): ᐅᖃᐅᓯᖃᕐᓂᖅ ᐃᒻᒥᓃᕐᓂᕐᒥᒃ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ ᐅᓪᓗᒃᑰᖅᐸᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᕗᖓ ᐊᒃᓱᕈᕐᓇᖅᑐᒃᑰᓚᐅᕐᓂᕆᔭᕗᑦ ᓄᓇᑦᑎᓐᓂ ᐃᓚᙵᑲᑕᒃᖢᑕ ᐃᒻᒥᓃᕐᓂᒃᑯᑦ. 

ᐅᖃᖅᑏ, ᐊᐅᔭᖅ ᓄᓇᑦᑎᖕᓂ ᒥᑦᑎᒪᑕᓕᖕᒥ ᐊᒃᓱᕈᕐᓇᖅᑐᒃᑰᓚᐅᕋᑦᑕ ᐃᓚᙵᖃᑦᑕᖅᖢᑕ ᐊᒻᒪ ᑕᐃᒃᑯᐊ 

ᐃᓚᙵᓚᐅᖅᑐᑦ ᐊᒻᒪ ᓄᓇᓕᑉᐳᑦ ᐊᒃᑐᖅᑕᐅᔪᐃᓐᓇᐅᓚᐅᕋᑦᑕ ᑕᒪᕐᒥᒃ ᓇᓪᓕᒋᕙᒃᑲ. ᐅᖃᖅᑏ, ᖁᔭᓕᕗᖓᓗ 

ᑎᑭᑕᐅᔪᓐᓇᓚᐅᕋᑦᑕ ᒐᕙᒪᒃᑯᑎᒍᑦ ᐃᑲᔪᖅᑕᐅᓪᓗᑕ ᐃᓕᓴᖅᓯᕕᒃᑯᓐᓂ ᑲᖏᖅᑐᒑᐱᖕᒥᐅᑕᓂᒃ ᐊᒻᒪᓗ 

ᐅᖓᕙᕆᐊᖅᑕᐅᓪᓗᑎᑦ ᒥᑦᑎᒪᑕᓕᖕᒦᓂᕆᔭᖓ ᓄᓇᓕᑦᑎᓐᓂ ᐃᑲᔪᕈᓐᓇᕐᓂᖏᓐᓄᑦ.  

 

ᐅᖃᖅᑏ, ᑭᒡᒐᖅᑐᐃᔨᐅᓪᓗᑕ ᓄᓇᕐᔪᐊᖅ ᐋᖅᑭᒍᓐᓇᙱᓐᓇᑦᑎᒍ, ᑭᓯᐊᓂ ᓄᓇᓕᐅᖃᑎᒌᓪᓗᑕ, 

ᐃᓗᓕᖃᑎᒌᓐᓂᒃᑯᑦ,  ᖃᓄᖅᑑᕐᕕᒃᑯᑦ, ᐃᑲᔪᖅᑎᒌᓐᓂᒃᑯᑦ ᐱᕚᓪᓕᕈᓐᓇᖅᑐᒍᑦ ᐊᒻᒪᓗ ᐃᑲᔫᑎᒃᓴᓂᑦ 

ᓴᖅᑭᑦᑎᔪᓐᓇᖅᖢᑕ. ᐊᒃᓱᕈᖃᑦᑕᕈᕕᑦ ᑭᓇᑐᐃᓐᓇᖅ ᓇᓗᓕᖅᓯᒪᒍᕕᓪᓘᓐᓃᑦ ᐊᑏ ᐅᖃᖃᑎᖃᖃᑦᑕᕆᑦ, 

ᐃᓱᒪᓕᕆᔨᒧᓪᓘᓐᓃᑦ, ᐃᓐᓇᕐᒧᓪᓘᓐᓃᑦ, ᐅᕝᕙᓘᓐᓃᑦ ᐱᖃᓐᓇᕆᔭᕐᓄᑦ.  

ᐅᖃᖅᑎᑦᑎᔩ, ᐱᓕᕆᖃᑎᒌᒋᐊᖃᖅᐳᒍᑦ ᐃᒃᐱᒋᖃᑦᑕᐅᑎᑦᑎᐊᕐᓗᑕ. ᐊᐱᖅᑯᑎᔅᓴᖃᕐᓂᐊᖅᑐᖓ 

ᐊᐱᖅᓱᕐᓇᖅᓯᑉᐸᑦ ᒥᓂᔅᑕᒧᑦ ᑲᒪᒋᔭᓕᒃ ᐃᓅᓯᕐᒥᒃ ᑭᐱᓯᑦᑕᐃᓕᒪᑎᑦᑎᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑐ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 631 – 6(2): ᖁᔭᓕᔾᔪᑎᖃᕐᓂᖅ ᓯᕗᓕᖅᑎᐅᑉ ᐳᓛᕆᐊᕐᓂᖓᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒥ ᓇᖏᖅᓯᕗᖓ, ᓯᑎᐱᕆ 9, ᓯᑎᐱᕆ 10-ᒥᓪᓗ 2024, 

ᑖᓐᓇ ᐃᓕᑕᕆᓗᒍ ᒥᔅᑐ ᐊᕿᐊᕈᖅ ᓄᓇᓕᓐᓅᓚᐅᕐᒪᑦ, ᖂᕌᕐᔪᒧᑦ ᑲᔾᔮᓇᖅᑐᒻᒪᕆᐅᓪᓗᓂ. ᐊᒻᒪᓗ ᓇᑦᓯᐅᓕᐅᑉ 

ᓄᓇᓕᖏᑦ ᐳᓚᕋᖅᑐᓂᒋᑦ. ᐅᖃᖅᑎᑦᓯᔩ, ᐅᐱᓐᓇᓪᓚᕆᑉᐳᖅ ᓄᓇᖅᑲᑎᓐᓄᑦ, ᐅᕙᒻᓄᓪᓗ, ᐊᖏᔫᓪᓗᓂᓪᓗ 

ᑕᒪᒻᓇ ᖁᔭᒋᒻᒪᕆᑉᐸᕋ.  

 

ᐅᖃᖅᑎᑦᓯᔩ, ᓯᕗᓪᓕᖅᐹᒥ ᕼᐋᒻᒪᓚᒃᑯᑦ ᑲᑎᒪᔨᖏᓐᓂ, ᒪᐃᔭᖓᓐᓂᓪᓗ ᖃᑎᖃᑎᖃᖅᑳᓚᐅᖅᑐᖅ 

ᓂᕆᕕᔾᔪᐊᖅᓱᑎᒃ, ᑭᓚᐅᔾᔭᖅᓱᑎᓪᓗ ᑐᙵᓱᑦᑎᑕᐅᒻᒪᑦ ᓯᕗᓕᖅᑎᕗᑦ. ᖃᐅᑐᐊᕐᒪᑦ ᑖᒃᑯᐊ ᐃᒡᓗᓕᕆᔨ 

ᑲᑎᒪᔨᖏᑦ, ᐃᖅᑲᓇᐃᔭᖅᑎᖏᓪᓗ ᑲᑎᖃᑎᒋᔭᐅᓪᓗᑎᑦ. ᑭᖑᓂᐊᒍᓪᓗ ᑐᓂᔭᐅᓂᖃᓚᐅᕐᒥᔪᖅ ᓴᓇᖑᐊᕐᕕᒃ 

ᕼᐊᓕᓇ ᑐᖏᓕᐅ ᓴᓇᐅᒐᖓᓂ, ᑖᒃᑯᐊ ᑲᑎᒪᔨᓄᑦ ᑐᓂᔭᐅᓪᓗᓂ ᖁᔭᓕᒥᓂᒥᓂᖏᓐᓄᑦ. ᖁᔭᓐᓇᒦᒃ, ᑰᕌᕈ 

ᐃᒡᓗᓕᕆᔨᖏᓐᓂᑦ.  

 

ᐅᖃᖅᑎᑦᓯᔩ, ᑭᖑᓪᓕᖅᐹᖅ. ᐊᕕᓕᔾᔨᐊᑉ ᐃᓕᓐᓂᐊᕐᕕᖓᓅᓚᐅᕐᒥᔪᒍᑦ, ᑕᑯᓪᓗᒍ ᐃᓕᓐᓂᐊᕐᕕᒃ, ᐃᓗᕈᓯᖏᓪᓗ, 

ᐅᖃᖃᖅᑎᒋᓪᓗᒋᑦ ᐃᓕᓐᓂᐊᖅᑏᑦ, ᐃᓕᓴᐃᔩᑦ. ᐅᖃᖅᑎᑦᓯᔩ, ᐅᓇ ᐅᔾᔨᕐᓇᕐᓂᖅᐸᖑᓚᐅᖅᑐᖅ ᒥᑭᓪᓕᑎᖅᓱᖓᓗ 

ᐅᐱᒃᖢᖓ. ᑕᑯᑉᓗᒍ ᐅᓛᕈᒻᒥᑕᖃᖅᐸᒻᒪᑦ, ᐅᓪᓗᕈᕐᒥᑕᖃᖅᐸᒻᒪᓪᓗ ᐃᓕᓐᓂᐊᖅᑎᓄᑦ ᓂᕆᔭᑦᓴᖃᕐᓂᐊᕐᒪᑕ 

ᐃᓕᓐᓂᐊᖅᑏᑦ. ᑕᑯᑉᓗᒋᑦ ᖁᕕᐊᓱᑦᑐᑦ, ᐅᐱᒍᓱᑦᑐᑦ, ᐃᓕᓐᓂᐊᕈᒪᑦᓯᐊᖅᑐᑦ, ᐱᔪᓐᓇᓯᐊᖅᑐᑦ ᐅᓪᓗᓗᑦᑖᖅ. 

ᖁᕕᐊᓇᓪᓚᕆᑦᑐᖅ.  

 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃ ᑲᑎᒪᔨᖏᑦ ᑲᑎᖃᑎᒋᔪᓐᓇᓚᐅᕋᑦᑎᒍ, ᖁᔭᓐᓇᒦᒻᒪᕆᑉᐸᒃᑲ ᑖᒃᑯᐊ 

ᐅᐸᓗᖓᐃᖅᓯᒪᑦᓯᐊᓚᐅᕐᓂᖏᑦ, ᑕᑯᔪᓐᓇᖅᑎᑕᐅᓚᐅᕐᓂᖅ ᐃᓕᓐᓂᐊᕐᕕᓐᓂᑦ.  

 

ᐅᖃᖅᑎᑦᓯᔩ, ᑕᐃᒃᑯᐊ ᐅᓪᓛᕈᒻᒥᑕᖅᑎᑦᓯᕙᑦᑐᑦ, ᐅᓪᓗᕈᕐᒥᑕᖅᑎᑦᓯᕙᑦᑐᑦ. ᓂᕆᖃᑕᐅᓚᐅᕋᑦᑕ ᒪᒪᓪᓚᕆᓚᐅᖅᑐᖅ. 

ᐊᒻᒪ ᔪᐊᑕᓐ ᐳᕆᓐᓇᓴᐳ ᑮᓇᐅᔭᖃᖅᑎᑦᓯᓚᐅᕐᓂᖏᓐᓄᑦ ᐊᕐᕕᓕᕐᔪᐊ ᐃᓕᓐᓂᐊᖅᑎᖏᑦ ᐃᑲᔪᖅᑕᐅᖁᑉᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 632 – 6(2): ᑲᔪᑦᑎᐊᕐᓂᖓ ᐊᕝᕙᒐᓱᓐᓂᐅᓚᐅᖅᑐᖅ ᓇᐅᔮᓂ ᓴᓪᓕᕐᒥᓗ 

(ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑭᒡᒐᖅᑐᖅᑕᒃᑲ ᓇᐅᔮᒥᐅᑦ, ᓴᓪᓕᕐᒥᐅᓪᓗ 

ᐅᓪᓗᖃᑦᑎᐊᕆᑦᓯ. 

 

ᐅᖃᖅᑎᑦᓯᔩ, ᐅᐱᒍᓱᒍᒪᓪᓗᖓ ᑕᒪᕐᒥᑦ ᑭᒡᒐᖅᑐᖅᑕᒃᑲ ᐊᐅᔭᐅᔪᖅ, ᐊᖏᔪᒥᑦ ᓂᕐᔪᑎᒥᑦ ᐱᔪᓐᓇᖅᓯᓚᐅᕐᒪᑕ. 

ᓴᓪᓕᖅ ᔪᓚᐃᖑᑎᓪᓗᒍ ᐊᕐᕙᓚᐅᖅᖢᑎᒃ ᐊᒻᒪ ᓇᐅᔮᓂ ᐊᐅᒡᒍᓯ ᓄᖓᐊᓂ ᐊᕐᕙᓕᕆᓪᓗᑎᑦ, ᑖᒃᑯᐊ ᓄᓇᓕᓐᓂ 

ᖁᕕᐊᒋᔭᐅᑦᑎᐊᓚᐅᕐᒪᑕ ᐊᒻᒪ ᐊᒥᓱᓂᑦ ᓂᕆᑎᑦᑎᓪᓗᑎᒃ ᐱᓚᐅᕐᒪᑕ. ᐅᐱᒋᓱᖃᑎᒋᔪᒪᒡᓗᒋᑦ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ, ᖃᓄᐃᑦᑐᖃᙱᑦᑎᐊᖅᖢᓂᓗ ᐊᖑᓇᓱᐊᓂᒍᓐᓇᓪᓚᐅᕐᒪᑕ. ᐊᖏᔫᓚᐅᕐᒪᑦ 

ᑕᐃᓐᓇ ᓇᐅᔮᓂ ᐱᔭᐅᔪᖅ ᓴᓪᓕᕐᒥ ᒥᑭᓐᓂᖅᓴᐅᕌᕐᔪᓚᐅᖅᖢᓂ. ᑖᒃᑯᐊ ᖁᕕᐊᓲᑕᐅᑦᑎᐊᓚᐅᕐᒪᑕ ᓄᓇᓕᓐᓂᑦ, 

ᑕᕝᕙᓂᑦᑕᐅᖅ ᐃᒡᓗᒥ ᖁᕕᐊᓲᑕᐅᖁᒡᓗᒋᑦ ᓴᖅᑭᑕᒃᑲ. ᐅᖃᖅᑎᑦᑎᔩ, ᖁᔭᓐᓇᒦᒃ.   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᕐᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 633 – 6(2): ᐊᑲᐅᙱᓕᐅᕈᑎᐅᔪᑦ ᐃᑲᔪᖅᑕᐅᔾᔪᑎᓂᑦ (ᓚᐃᑦᓯᑑᓐ)   

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ. ᓄᓇᕗᒻᒥᐅᑦ ᑐᙵᓱᒋᑦᓯ.  

 

ᐅᖃᖅᑏ, 7-ᓂ ᐊᕐᕌᒍᓂᑦ ᑕᕝᕙᓂ ᑎᑎᕋᕐᕕᒻᒦᓕᕋᒪ, ᐊᖏᖅᓯᒪᑦᑎᐊᓂᕐᒥᑦ ᑖᓐᓇ ᓴᖅᑭᔮᖅᑐᖅ ᐱᓗᐊᖅᖢᒍ 

ᒐᕙᒪᒃᑯᑦ ᐊᑐᐊᒐᖏᑦ ᐊᒻᒪᓗ ᒐᕙᒪᒃᑯᑦ ᑮᓇᐅᔭᖏᓐᓂᑦ ᐊᑐᕐᓂᖅ. ᑖᓐᓇ ᐊᑲᐅᖏᓐᓂᖅᐹᕆᔭᐅᔪᖅ, 

ᐊᔾᔨᒌᖏᑦᑎᖅᑎᓂᖅ, ᐱᖃᓗᐊᖅᑐᑦ, ᐱᖃᙱᓗᐊᖅᑐᓪᓗ. ᑕᐃᒃᑯᐊ 40% ᓄᓇᕗᒻᒥᐅᑦ ᐃᑲᔫᓯᐊᖅᑖᖃᑦᑕᖅᑐᑦ 

ᐃᓄᓕᕆᔨᒃᑯᓐᓂᑦ. ᐃᓚᖏᓪᓗᐃᒃᑯᐊ ᐱᓗᐊᖅᑐᑦ, ᐃᓄᐃᓪᓗ ᐃᓅᓯᖓ ᐱᐅᖏᓕᖅᐸᓪᓕᐊᑐᐃᓐᓇᕐᒪᑦ.  

 

ᑕᒪᓐᓇ ᐊᑲᐅᖏᓕᐅᕈᑦ ᐋᖅᑭᒋᐊᕈᓐᓇᖅᑕᕗᑦ, ᐃᓐᓇᐃᑦ ᐃᖅᑲᓇᐃᔭᕈᓐᓇᖅᑐᑦ ᓄᓇᕗᒻᒥ  ᐃᑭᖅᐸᓪᓕᐊᖏᒻᒪᑕ 

ᐊᒻᒪᓗ ᑕᐃᒃᑯᐊ ᐃᓄᓕᕆᔨᓯᐅᑎᑖᖃᑦᑕᖅᑐᖅ 18-ᓂ ᐊᕐᕌᒍᓖᑦ 35-ᓄᑦ ᑎᑭᖦᖢᒍ. ᐊᒻᒪᓗ ᒪᒥᐊᓇᖅ ᑖᒃᑯᐊ 

ᓴᙱᓂᖅᐹᖑᔪᑦ ᐃᖅᑲᓇᐃᔭᖅᑎᑕᐅᖏᑦᑐᑦ.  

 

ᖃᐅᔨᒪᔪᐃᓐᓇᐅᓪᓗᑕᓗ ᐅᓪᓗᒥᒧᑦ ᑎᑭᖦᖢᒍ, ᓄᓇᕗᒻᒥᐅᑦ ᐱᓕᒻᒪᒃᓯᒪᑦᑎᐊᖅᑐᑦ. ᐃᓄᐃᔪᓐᓇᖅᖢᑎᓪᓗ 

ᐃᖅᑲᓇᐃᔮᒃᓴᓂᑦ ᓴᖅᑭᖅᑐᖃᕌᖓᑦ, ᐱᓗᐊᕐᓗᒋᑦ ᑕᐃᒃᑯᐊ ᐃᓄᒡᒐᖅᑕᐅᖃᑦᑕᖅᑐᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐅᓇ 

ᐊᐱᖅᑯᑎᒋᔪᒪᓪᓗᒍ ᒐᕙᒪᒃᑯᑦ ᐃᑲᔪᕈᒪᕙᒃᑲ ᑕᒪᓐᓇ ᖃᓄᖅᑑᑎᓪᓗᒍ, ᖃᓄᐃᒻᒪᓪᓗ ᓄᓇᓕᓐᓂ ᐊᖏᓂᖅᓴᐅᔪᓂ 

ᐃᖅᑲᓇᐃᔭᖅᑏᑦ ᓇᒥᓕᒫᑦᑎᐊᖅ, ᓄᓇᕗᑦ ᒐᕙᒪᒃᑯᑦ ᐃᓚᒋᔭᐅᓪᓗᒋᑦ ᑕᐃᒪᖓᓕᒫᖅ ᐃᖅᑲᓇᐃᔭᖅᑎᑭᒃᓴᐃᓇᖅᑐᑦ. 

ᑕᒪᓐᓇ ᓄᖅᑲᖅᑕᐅᑎᓪᓚᕆᐊᓘᒻᒪᑦ ᐱᔨᑦᑎᕈᑏᑦ ᓴᖅᑭᑦᑕᐅᔪᓐᓇᕋᓗᐊᖅᑎᓪᓗᒍ.  

 

ᑖᓐᓇ ᐊᐱᖅᓱᕐᓇᖅᓯᑉᐸᑦ, ᑖᓐᓇ ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᓂᐊᖅᑕᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 634 – 6(2): ᐱᕙᓪᓕᐊᓂᖓ ᐃᓐᓇᕐᓄᑦ ᐸᕐᓇᐅᑎᐅᔪᖅ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ, ᖃᒪᓂᑦᑐᐊᕐᒥᐅᓪᓗ. ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᐃᓱᒫᓘᑎᒋᔭᕋ ᓇᓗᓇᐃᕈᒪᓪᓗᒍ, ᐱᔾᔪᑎᓕᒃ ᒐᕙᒪᒃᑯᑦ ᓱᒃᑲᐃᓗᐊᕐᒪᑕ ᐊᑐᓕᖅᑎᑦᑎᓇᓱᒃᑎᓪᓗᒋᑦ 

ᐃᓐᓇᕐᓄᑦ ᑐᕌᖓᔪᓂᑦ. ᒫᑦᓯ 7-ᖑᑎᓪᓗᒍ ᑕᒪᑐᒪᓂ, ᓯᕗᓕᖅᑎ ᓇᓗᓇᐃᖅᓯᓚᐅᖅᓯᒪᔪ ᐱᔭᕇᖅᑕᐅᒻᒪᒡᒎᖅ 

ᓄᓇᕗᒻᒥ ᐃᓐᓇᐃᑦ ᑐᑭᒧᐊᕈᑎᖏᑦ ᐊᕐᕌᒎᓐᓄᑦ ᒪᕐᕉᓐᓄᑦ, ᑖᓐᓇ ᐱᓕᕆᐊᕆᔭᐅᓚᐅᖅᓯᒪᒻᒪᑦ. 89-ᖑᕗᑦ ᑖᒃᑯᐊ 

ᐃᓱᒫᓘᑎᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᐃᓐᓇᕐᓄᑦ, ᐃᓐᓇᐃᑦ ᑲᑎᒪᔨᕋᓛᖏᓐᓄᑦ, ᒐᕙᒪᒃᑯᓐᓂ 

ᓯᕗᒃᑲᖅᑕᕐᕕᒋᔭᐅᔪᓂ, ᖃᐅᔨᒪᔨᑕᕆᔭᐅᔪᓂ ᐊᓯᖏᓪᓗ. ᑕᒪᓐᓇ ᑐᐊᕕᕐᓇᖅᑑᓂᕋᖅᑕᐅᒐᓗᐊᖅᑎᓪᓗᒍ, 

ᓯᕗᓕᖅᑎᐅ ᒫᑦᓯ 7 ᓇᓗᓇᐃᖅᖢᓂᐅᒃ. ᑕᒪᓐᓇ ᐱᕙᓪᓕᐊᖏᓪᓚᕆᑦᑐᖅ ᐅᓪᓗᒥᒧᑦ ᑎᑭᑦᑐᖅ, 

ᐊᑐᓕᖅᑎᑕᐅᔪᓐᓇᐃᓕᓪᓗᓂᓕ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᓂ ᓯᕗᓕᖅᑎ, ᐅᓂᒃᑲᐅᓯᑲᒃᑲᕐᓂᓚᐅᖅᑐᑦ ᑕᓪᓕᒪᓂᑦ ᓄᓇᓯᐅᑎᓂᑦ ᐊᔾᔭᖅᑐᑎᓂᑦ 

ᓂᐅᕕᓚᐅᕐᒪᑕᒎᖅ ᐃᓐᓇᕐᓄᑦ ᐊᑐᖅᑕᐅᓂᐊᖅᑐᓂᑦ. 

ᑕᕝᕙ 20-ᐳᓴᓐᑎᒍᕗᑦ, 89-ᖑᒻᒪᑕ ᑕᐃᒃᑯᐊ ᐊᐅᓚᔾᔭᑦᑕᐅᔭᕆᐊᓖᑦ ᐃᓐᓇᕐᓄᑦ ᑐᕌᖓᔪᑦ. 

 

ᐅᖃᖅᑏ, ᐃᖏᕐᕋᔾᔪᑏᑦ ᐃᓐᓇᕐᓄᑦ, ᑎᒥᒥᒍᓪᓗ ᐊᔪᕈᑎᓖᑦ ᓄᓇᓕᖕᓂ ᐊᑕᐅᓯᐊᕐᓇᒍ, ᑕᐃᒪᖓᓕᒫᖅ 

ᓂᓪᓕᐅᑎᒋᔭᐅᖏᓐᓇᖃᑦᑕᖅᑐᖅ. 

ᒪᐃᒥ, ᐅᖅᑯᕐᒥᐅᑦ ᒪᓕᒐᓕᐅᖅᑎᖓ ᑐᐊᕕᕐᓇᖅᑑᓂᕋᐃᓕᓚᐅᖅᓯᒪᔪᖅ ᑕᒪᑦᑐᒥᖓ ᓄᓇᖓᓂᑦ, ᐊᒻᒪᓗ ᑕᒪᑦᑐᒥᖓ 

ᓂᓪᓕᐅᑎᖃᖃᑦᑕᖅᓯᒪᔪᖓ ᖃᒪᓂᑦᑐᐊᕐᒥ, ᖃᒪᓂᑦᑐᐊᖅ ᐃᓐᓇᖃᐅᕐᓂᖅᐹᖑᒻᒪᑦ ᓄᓇᕗᒻᒥ. 

ᒫᑦᓯ, ᐃᓚᖏᑦ ᑖᓐᓇ ᓯᕗᓕᖅᑎ ᑕᕝᕙᓂ ᐅᖃᓚᐅᖅᓯᒪᒻᒥᔪᑦ ᐃᓐᓇᐃᑦ ᓄᓇᓯᐅᑖ ᐅᖃᐅᓯᕆᔭᐅᓯᒪᔪᖅ ᑕᓗᕐᔪᐊᖅ, 

ᖃᒪᓂᑦᑐᐊᖅ, ᐊᕐᕕᐊᒻᒥᓗ. ᑭᓯᐊᓂ ᐸᖕᓂᖅᑑᑉ, ᓇᐅᔮᑦ, ᐃᖃᓗᑦᑑᑦᑎᐊᖅ, ᖃᖏᖅᖠᓂᖅ, ᐊᒻᒪᓗ ᐃᖃᓗᐃᑦ 

ᑖᒃᑯᐊ ᐃᓐᓇᕐᓄᑦ ᑐᕌᖓᔪᓂᑦ ᓄᓇᓯᐅᑎᑖᕐᓂᐊᖅᑐᑦ. 

ᖃᓄᐃᑦᑐᓂᑦ ᒪᓕᒐᓂᑦ ᒪᓕᓚᐅᕐᒪᖔᑦ ᓇᓗᔪᖓ,ᖃᓄᐃᒻᒪᓪᓗ ᑖᒃᑯᐊ ᓄᓇᓖᑦ ᓯᕗᓪᓕᐅᔾᔭᐅᓯᒪᒻᒪᖔᑕ 

ᑕᐃᖅᑲᐅᔭᒃᑲ.  

ᐱᖓᓱᑦ ᑐᑦᑕᕐᕖᑦ ᐱᓗᐊᕐᓗᒋᑦ, ᐃᖏᕐᕋᔾᔪᑎᔅᓴᖃᐅᑦᑎᐊᖅᑐᑦ.  

 

ᒪᓕᒐᓕᐅᖅᑎᐅᖃᑎᓐᓄᑦ ᐃᓘᓐᓇᖏᓐᓄᑦ ᐊᖏᖅᑕᐅᕙᕗᖓ ᐃᓱᓕᑦᑎᔪᒪᓪᓗᖓ ᐅᖃᐅᓯᒃᓴᓐᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ ᐅᖃᐅᓯᒃᓴᒥᓂᑦ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ. ᐊᑏ ᒥᔅᑕ ᓯᒪᐃᓚᒃ.   

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᓇᓗᓇᕐᒥᔪᖅ 

ᖃᓄᐃᑦᑐᓂᑦ ᐱᕙᓪᓕᐊᔾᔪᓯᓂᑦ ᒪᓕᓚᐅᕋᓗᐊᕐᒪᖔᖏᑦ. 

ᒪᐃ 24-ᖑᑎᓪᓗᒍ, ᓯᕗᓕᖅᑎ ᑕᕝᕙᓂ ᐅᖃᓚᐅᖅᓯᒪᔪᑦ, 13-ᓂᒎᖅ ᓄᓇᓯᐅᑎᓂᑦ ᐊᑐᐃᓐᓇᕈᐃᓯᒪᔪᓕᒃ 

ᓄᓇᓕᓐᓂ. ᑕᐃᒪᐃᒃᑲᓗᐊᖅᑎᓪᓗᒍ, ᐊᒃᑑᕙ 11-ᒥ ᐱᕙᓪᓕᐊᔪᒃᑰᖅᑎᑎᓚᐅᖅᓯᒪᖕᒪᑕ. ᑎᓴᒪᐃᓐᓇᐃᒡᒎᖅ 

ᑐᒃᓯᕋᐅᑎᓂᑦ ᓴᖅᑮᔪᕕᓃᑦ. 

ᑕᐃᒃᑯᐊ ᐱᕙᓪᓕᐊᔪᒃᑰᖅᑎᑕᐅᔪᑦ ᐅᖃᖅᓯᒪᔪᑦ, ᐃᓐᓇᐃᒡᒎᖅ ᐊᖏᔪᖅᑲᐅᑏᑦ 

ᑲᑎᒪᔨᕋᓛᑯᓗᙳᖅᑎᑕᐅᓚᐅᖅᓯᒪᔪᑦ, ᓯᕗᒃᑲᖅᑕᑎᖃᖅᖢᑎᒃ ᐅᑭᐅᖅᑕᖅᑐᒥᒃ ᓯᕗᓂᒃᓴᒃᑎᓐᓂᑦ, ᐊᒻᒪᓗ ᑭᐅᕋᐴ 

ᑳᑉᔅ.  

 

ᒪᒥᐊᓇᖅᑐᖅ ᓄᓇᕗᒻᒥ ᐃᓐᓇᐃᑦ ᑐᑭᒧᐊᕈᑎᖏᑦ ᐅᓪᓗᒥᒧᑦ ᐊᑐᓕᖅᑎᑕᐅᖏᒻᒪᑦ.  

ᑕᐃᒪᑐᖅ ᐅᓄᒃᑲᓂᖅᑐᓂᑦ ᐊᐅᓚᔾᔭᐃᔾᔪᑎᓂᑦ ᑕᒪᑐᒪᓂ ᑕᑯᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 635 – 6(2): ᖁᕕᐊᓲᑎᖃᕐᓂᖅ ᕿᓂᖅᑎᓂᑦ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓪᓗᓇᐅᔭᕐᓂᐊᕋᒪ. ᐅᓪᓗᒃᑰᖅᐸᒃᑲᓗ ᖁᕐᓗᑑᕐᒥᐅᑦ. 

ᑐᓴᖅᓴᐅᖏᑦᑐᖅ. ᑭᓯᐊᓂ ᖁᔭᓕᔪᒪᔭᒃᑲ ᑕᐃᒃᑯᐊ ᕿᓂᖃᑕᐅᓚᐅᖅᓯᒪᔪᑦ ᐊᒃᖢᕈᖅᑐᑦ. ᓯᓚ ᐱᐅᖏᑎᓪᓗᒍ 

ᐊᔪᕐᓇᕐᒪᑦ.  

ᐅᖃᕈᒪᑐᐃᓐᓇᖅᖢᖓ ᐅᖃᖅᑏ, ᑕᐃᓐᓇ ᓄᑲᕋ ᐊᖏᔪᒐᓘᓐᓃᑦ ᖁᕐᓗᒃᑐᒥᑦ ᐃᖃᓗᒃᖢᐃᑦᑎᐊᕋᓱᓚᐅᖅᓯᒪᖕᒪᑦ 

ᔭᒐᒃᖢᓂ. ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᕿᓂᖅᑎᐅᓚᐅᖅᑐᑦ, ᕿᓂᖃᑕᐅᓚᐅᖅᑐᑦ ᐊᒻᒪᓗ ᐃᖃᓗᑦᑑᖅᑎᐊᕐᒥᐅᑦ 

ᐸᖅᓴᐃᔨᖏᑦ, ᐊᓯᖏᓪᓗ ᐋᑐᕚᒥᐅᑕᐃᑦ. ᐊᒻᒪᓗ ᖁᔭᓐᓇᒦᖅᖢᒋᑦ ᕿᓂᖃᑕᐅᓚᐅᕐᒪᑎᑦ ᑖᒃᑯᐊ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᑦᑑᖅᑎᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 636 – 6(2): ᐃᓅᓕᕐᕕᓯᐅᑦᑎᐊᕆᑦ ᐊᒃᑲ ᐋᓚᓐ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐃᖃᓗᑦᑑᑦᑎᐊᕐᒥᐅᑕᐃᑦ 

ᐅᑭᐊᒃᓵᒃᓯᐅᑦᑎᐊᖁᓇᖅ. ᐅᓪᓗᒥ ᖁᕕᐊᓈᓗᒻᒪᑦ ᐃᓚᑦᑎᓐᓄᑦ. ᐅᖃᖅᑏ, ᐊᓈᓇᒪ ᐃᓚᖓ ᓇᓪᓕᐅᑎᕐᒪᑦ, ᐊᖕᑯ 

ᐋᓚᓐ ᖁᕕᐊᓲᑎᕙᕋ ᓇᓪᓕᐅᑎᔪᓐᓇᕐᒪᑦ, ᖁᕕᐊᓱᖁᕙᕋ, ᓇᒡᓕᒋᕙᕗᓪᓗ. ᐱᓗᐊᕐᓗᒍ ᐊᓈᓇᒐ 

ᐃᑲᔪᖃᑦᑕᖅᓯᒪᑦᑎᐊᕐᒪᑦ ᓇᓪᓕᐅᑎᒡᓗᓂ ᑕᕝᕙᓃᖃᑕᐅᔪᓐᓇᕐᒪ. ᐊᓈᓈᒃ, ᖁᔭᓐᓇᒦᕌᓗᒃ, ᓇᒡᓕᒋᕙᒋᓪᓗ, 

ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 637 – 6(2): ᐃᖅᑲᓇᐃᔭᖅᓲᔭᖅᑐᓄᑦ ᐃᓕᓴᕆᔭᐅᔾᔪᑎᑖᖅᑐᑦ (ᖃᕝᕕᒃ)  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑐᙵᓱᒋᑦᓯ ᐅᑎᕋᑦᓯ. 

ᐊᐅᔭᖃᑦᑎᐊᖅᑲᐅᒐᓗᐊᖅᐳᓯᑦᑐᖅ ᑕᐃᒪ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᔭᒋᔪᒪᓪᓗᒋᑦ ᑕᐃᒃᑯᐊ ᐊᑯᓂᐊᓗᒃ 

ᐃᖅᑲᓇᐃᔭᖅᑐᕕᓃᑦ ᒐᕙᒪᒃᑯᓐᓄᑦ. ᑕᒫᓂ ᐃᖃᓗᒻᒥ ᐋᒃᑑᕝᕙ 17-ᖑᑎᓪᓗᒍ ᖁᕕᐊᓲᑎᒋᓚᐅᕙᕗᑦ, 

ᖁᕕᐊᓇᓚᐅᖅᖢᓂᓗ, ᐅᓄᖅᑐᕐᓗ ᑲᐃᔪᓐᓇᓚᐅᖅᖢᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ, ᐃᓄᐃᓪᓗ 

ᐅᓄᖅᑑᓪᓗᑎᒃ. ᑕᐃᒪ ᑐᕌᒐᓕᐅᖅᓯᒪᒐᑦᑕ ᓈᓴᐅᑎᓕᒃ 23, ᐊᖏᕈᑎᑎᒍᑦ ᑎᑎᕋᖅᓯᒪᔪᑦ.  

 

ᑕᐃᓐᓇ 45-ᓄᑦ ᐃᖅᑲᓇᐃᔭᖅᓯᒪᔪᖅ ᐃᓅᔭᖅ ᐃᓕᓐᓂᐊᕐᕕᒻᒥ ᐃᓕᓴᐃᔨᐅᓯᒪᔪᖅ ᐊᑕᐅᓯᐊᖏᑦᑐᓪᓘᓐᓃᑦ, 

ᐅᕙᖓᓘᓐᓃᑦ. ᐱᐅᔪᖅ ᐃᓄᕈᖅ, ᑕᐃᓐᓇ ᐃᖅᑲᓇᐃᔭᓯᒋᐊᓚᐅᖅᓯᒪᒻᒪᑦ ᐃᓕᓐᓂᐊᓚᐅᖅᓯᒪᒐᒪ. ᐊᒻᒪᓗ 

ᐃᑲᔪᖅᓯᒪᓪᓚᕆᒃᖢᓂ ᓄᓇᖅᑲᑎᒥᓂᑦ, ᓄᓇᖅᑲᑎᒥᓂᑦ, ᓄᓇᕗᑦ ᒐᕙᒪᒃᑯᓐᓂᒡᓗ 45 ᐊᕐᕌᒍᓄᑦ 

ᐃᖅᑲᓇᐃᔭᖅᓯᒪᓕᕐᒪᑦ ᐊᕗᖓᐅᔨᓯᒪᔪᖅ, ᐊᑯᓂᐊᓗᒃ ᐃᖅᑲᓇᐃᔭᖅᑐᑦ.  

 

ᑕᐃᒃᑯᐊ ᐃᓕᓴᕆᔭᐅᓯᒪᔪᑦ ᐃᓄᐃᑦ ᐅᖃᐅᓯᖏᓐᓂᑦ ᐊᒃᓱᕉᑎᖃᖅᓯᒪᔪᑦ ᓄᓇᓕᓐᓂ ᐊᔾᔨᒌᖏᑦᑐᓃᙶᖅᑐᑦ 

ᖁᔭᓐᓇᒦᖅᐸᒃᑲ ᐃᓄᐃᑦ ᐃᖅᑲᓇᐃᔭᖅᑏᑦ ᓯᕗᒃᑲᖅᑕᑎᒋᔭᐅᓯᒪᒻᒪᑕ ᐃᓄᖕᓄᑦ ᐃᓕᓴᖅᑎᐅᔪᓄᑦ.  

 

ᐃᓕᓴᖅᓯᔪᒪᒋᓪᓗᖓ ᓴᓂᑭᓗᐊᕐᒥᐅᑕᒥᑦ ᐊᕙᑎᓄᑦ ᐊᕐᕌᒍᓄᑦ ᐃᖅᑲᓇᐃᔭᓚᐅᖅᑐᖅ, ᐊᓈᓇᒐ ᒥᐊᓕ ᖃᕝᕕᒃ. 

ᐊᓈᓇᒐ ᒍᕋᐃᑦ 2-ᖑᑎᓪᓗᖓ ᐃᓕᓴᐃᔨᒋᓚᐅᖅᓯᒪᔭᕋ, ᐃᓂᖅᑎᖅᑕᐅᕋᔪᖅᑐᕐᔪᐊᕐᒪᕆᐊᓘᓚᐅᖅᓯᒪᔪᖓ 

ᐊᓈᓇᒋᒐᒃᑯ.  

 

>>ᐃᓪᓚᖅᑐᑦ 

 

ᐊᒃᓱᕈᕐᓂᕐᒥᑦ ᐊᓈᓇᒐ ᖃᐅᔨᒃᑲᐃᓚᐅᖅᑐᖅ ᐅᕙᖕᓂ, ᐃᓕᓐᓂᐊᕐᓂᐅᑉ ᐱᕐᔪᐊᖑᓂᖓᓂᑦ, ᑕᐃᒪᐃᑦᑑᓂᖓᓄᑦ 

ᖁᔭᓐᓇᒦᕈᒪᕙᕋ. ᐊᓈᓇᒐ ᐊᑯᓂᐊᓗᒃ ᐃᖅᑲᓇᐃᔭᖅᓯᒪᖕᒪᑦ. ᐊᒻᒪᓗ ᑕᐃᒃᑯᐊ ᐊᓯᖏᑦ ᐃᓕᓴᕆᔭᐅᓚᐅᖅᑐᑦ 

ᖁᔭᓐᓇᒦᕈᒪᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 638 – 6(2): ᔪᐊᑕᓐ ᐳᕆᓐᓯᐳ ᐃᑲᔫᑏᑦ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓄᓇᖃᖅᑳᖅᑐᓕᒫᑦ ᐃᓅᓱᑦᑐᑦ ᑲᓇᑕᒥ. ᑖᓐᓇ ᐃᓅᓱᑦᑐᖅ ᐊᖑᑎ ᔪᐊᑕᓐ ᕆᕗ 

ᐋᓐᑐᓴᓐ.  

 

ᐅᖃᖅᑎᑦᑎᔩ, ᔪᐊᑕᓐ ᐳᕆᓐᓯᐳ ᓴᖅᑭᑕᐅᓚᐅᖅᓯᒪᒻᒪᑦ ᓄᓇᖃᖅᑳᖅᑑᔪᓄᑦ ᑐᖁᔪᖃᓚᐅᖅᑎᓪᓗᒍ 5-ᓂᒃ 

ᐅᑭᐅᖃᖅᑐᓂ ᔪᐊᑕᓐ ᕆᕗ ᐋᓐᑐᓴᓐᒥᒃ ᓄᑕᖅᑲᖅ ᓅᐄ ᕼᐅᔅ ᐊᓪᓚᓂᒃ ᑖᓐᓇ ᐋᓐᓂᐊᖃᖅᑐᓂ ᐊᔾᔨᐅᖏᑦᑐᒥᒃ 

ᐋᓐᓂᐊᖓ. ᐊᑯᓂᒃ ᐋᓐᓂᐊᕕᒻᒦᒋᐊᖃᖅᑐᓂ ᐅᐊᓂᐸᐃᒡ ᐋᓐᓂᐊᕕᖓᓂ.  

ᐅᑭᐅᒃ ᒪᕐᕉᓐᓂᒃ ᐋᓐᓂᐊᕕᒻᒦᓚᐅᖅᓱᓂ ᓘᑦᑖᑦ ᔪᐊᑕᓐ ᐊᖏᕐᕋᕆᔭᐅᔪᒥ ᐅᐊᓂᐸᐃᒡᒥ ᓅᑕᐅᓚᐅᖅᑐᖅ. 

ᑕᐃᒪᐃᒐᓗᐊᕐᓗᓂ ᐊᕕᒃᑐᖅᓯᒪᔪᑦ ᒐᕙᒪᑐᖃᒃᑯᓐᓗ ᐊᖏᕈᓐᓇᓚᐅᕐᒪᑕ ᑭᓇ ᑲᒪᔪᔅᓴᐅᑕᐅᒻᒪᖔᖅ 

ᐊᖏᕐᕋᑦᓴᒥᓐᓄᑦ.  

 

ᐅᑭᐅᑦ ᒪᕐᕉᒃ ᑲᓇᑕᐅᑉ ᒐᕙᒪᒃᑯᖏᑦ ᒫᓂᑑᕙᓗ ᒐᕙᒪᖏᑦ ᐊᐃᕙᐅᑎᑐᐃᓐᓇᓚᐅᖅᑐᑦ ᔪᐊᑕᓐ 

ᐋᓐᓂᐊᕕᒻᒦᖏᓐᓇᑎᓪᓗᒍ.  

 

2005-ᒥ ᐅᑭᐅᖃᓕᖅᑎᓪᓗᒍ 5-ᓂᒃ ᔪᐊᑕᓐ ᐋᓐᓂᐊᕈᓂ ᑐᖁᓚᐅᖅᓯᒪᔪᖅ ᐋᓐᓂᐊᕕᒻᒥ. ᐃᒫᒃ ᐊᖏᕐᕋᒥ 

ᐃᓅᑦᓴᐃᓐᓇᕈᓐᓇᓚᐅᙱᑦᑐᖅ.  

 

ᐅᖃᖅᑎᑦᑎᔩ, ᑕᒪᓐᓇ ᐱᓂᕐᓗᓐᓂᐅᓚᐅᖅᑎᓪᓗᒍ ᓄᓇᓖᑦ ᐊᒥᓱᑦ ᓄᓇᕗᒻᒥ ᔪᐊᑕᓐ ᐳᕆᓐᓯᐳ 

ᑮᓇᐅᔭᖅᑖᖅᐸᓕᖅᐳᑦ ᓂᕆᑎᑦᓯᖃᑦᑕᖁᓪᓗᒋᑦ ᐃᑲᔪᖅᑐᖅᑕᐅᖁᓪᓗᒋᑦ ᐃᓅᓱᑦᑐᖁᑎᕗᑦ ᓄᓇᓕᑦᑎᓐᓂ 

ᐃᓅᓱᑦᑐᐃᑦ.  

 

ᐅᖃᖅᑎᑦᑎᔩ, ᐱᒻᒪᕆᐅᒻᒪᑦ ᑐᓂᑦᓴᕌᖓᑦᑎᒍᑦ ᑮᓇᐅᔭᓂᒃ ᖃᓄᖅ ᖃᑦᓯᐊᖅᑎᓘᓐᓃᑦ ᑐᓂᔭᐅᕙᒃᑲᓗᐊᕈᑎᒃ 

ᐳᐃᒍᔾᔮᙱᓚᒍᑦ ᓱᒻᒪᑦ ᖃᐃᑕᐅᕙᓕᕐᒪᖔᑕ. ᐊᐃᑦᑖᖑᒐᓗᐊᖅ ᑖᓐᓇ ᔪᐊᑕᓐ ᐃᓅᓱᑦᑐᓄᑦ ᑕᕝᕙᓃᑦᓱᓐᓃᖅᐳᖅ.   

 

ᑖᓐᓇ ᐃᖅᑲᐃᒍᑎᒋᔪᒪᓪᓗᒍ ᐃᓅᓱᑦᑐᖅ ᐃᓚᖏᓪᓗ ᓄᓇᕗᒻᒥᐅᓄᑦ ᑐᓂᔭᐅᕙᑦᑐᓄᑦ ᔪᐊᑕᓐ ᐳᕆᓐᓯᐳ ᑮᓇᐅᔭᓂᒃ. 

ᐅᐱᒋᔭᐅᔾᔫᒥᓗᑎᒃ ᑖᒃᑯᐊ ᔪᐊᑕᓐ ᐊᖏᔪᖅᑳᕆᓚᐅᖅᑕᖏᒃ.  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᓯᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 639 – 6(2): ᐃᕐᖑᑕᖅᑖᓵᖅᑐᖅ (ᑕ. ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᖃᐃ ᐃᕐᖑᑕᓕᕆᓂᕐᒧᑦ ᓵᙵᒐᑦᑕ ᐅᓪᓗᒥ 

ᐅᖃᐅᓯᕆᖅᑲᐅᔭᐃᑦ ᖁᖓᑦᑎᐊᖅᑲᐅᒐᒪ ᐊᓕᐊᓇᐃᑦ.  

 

ᐊᒻᒪᓗ ᐅᖃᖅᑏ, ᐊᑦᑑᕝᕙ 19-ᖑᑎᓪᓗᒍ ᐸᓂᑯᓗᒐ ᒥᓂ ᐃᕐᓂᓚᐅᕐᒪᑦ ᐸᓂᑯᓗᒻᒥᒃ ᑖᓐᓇ ᐊᐃᑉᐸᖓ ᐃᐊᓴ ᑲᓕᑦ 

ᐱᖃᑎᒋᓪᓗᓂᐅᒃ. ᑖᒃᑯᐊ ᖃᓄᐃᙱᑦᑐᐃᓐᓇᐅᒻᒪᑕ ᐃᑦᑐᕆᔭᐅᓕᖅᓱᖓᓗ ᐊᒻᒪᓗ ᓄᓕᐊᕋ ᓂᖏᐅᕆᔭᐅᓕᕐᒪᑦ, 

ᑖᒃᑯᐊ ᖁᕕᐊᓱᑦᑎᐊᖅᓱᑕ ᑕᒪᐅᖓᖅᑐᐊᓐᓅᓕᕐᒪᑦ ᑕᒫᓃᑦᑐᐊᓐᓅᓕᕐᒪᑦ ᐊᒻᒪᓗ ᑕᐃᓐᓇ ᐃᑦᑐᕆᔭᐅᔪᖅ ᕌᕗᑦ 

ᑲᓕᑦ ᓴᓪᓕᓃᑦᑐᖅ ᐊᑯᓂᒍᓱᒃᑐᖅ ᐃᕐᖑᑕᖓᓂᑦ ᑕᑯᓂᐊᕐᓂᖓᓂᑦ.  

 

ᐊᑯᓂᑲᓪᓛᕐᔪᒃ ᐃᕐᖑᑕᖅᑖᖏᓐᓇᑦᑕ ᑕᐃᒪᓐᓇᐃᑎᓪᓗᒍ ᐊᒥᓱᐊᓗᐃᑦ ᐃᓅᔪᓐᓃᖅᓯᒪᒻᒪᑕ ᑖᒃᑯᐊ 

ᓇᓪᓕᒋᖃᑦᑕᖅᓯᒪᔭᕗᑦ ᐊᒻᒪᓗ ᐅᕙᑦᑎᓐᓄᑦ ᖃᓂᕐᔪᐊᖃᑦᑕᖅᑐᐃᑦ ᐊᑦᑎᕈᒪᓚᐅᕋᑦᑎᒍᑦ ᑕᐃᒪᓐᓇ ᐅᖃᖅᑎᑦᑎᔩ, 

ᐊᑎᖓ ᐅᖃᓕᕈᒃᑯ ᑖᓐᓇ 2-ᒥᓂᑦ ᓇᐃᓗᐊᕐᓂᐊᖅᑰᕐᒪᑦ ᐱᕕᖃᖅᑎᑕᐅᒍᒪᑐᐃᓐᓇᕆᐊᖃᑦᑎᐊᕋᒪ 

ᖃᐅᔨᒪᓂᐊᖅᑯᑎᑦ. ᑖᓐᓇ ᑐᙵᓱᑦᑎᓪᓚᕗᑦ ᐃᕐᖑᑕᖅᑖᑯᓗᑉᐳᑦ ᐅᐃᐊᓐᑎ ᒪᐃ ᑕᓃᓴ ᒐᐃᔪ ᑐᕌᒐᖅ ᖄᐱᒃ 

ᐊᑐᐊᑦ ᑲᓪᓗᒃ ᑯᓕᑦ ᐊᕿᐊᕈᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᓂᒃ 4. ᐅᑎᕈᑏᑦ ᐊᐱᖅᑯᑎᐅᓯᒪᔪᓄᑦ ᐅᖃᐅᓯᒃᑯᑦ. ᐊᓪᓚᑦᑎ ᒥᔅᑕ ᑰᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑎᕈᑏᑦ ᐊᐱᖅᑯᑎᐅᓯᒪᔪᒧᑦ 8.6.6, 8.7.1, 8.7.6, 9.0.9, 

ᐋᓕᕗ ᑐᕌᔅ, ᐅᐱᕐᖔᖅ ᐃᒃᓯᕙᓂᖃᖅᑎᓪᓗᒍ ᓄᓇᕗᑦ ᒪᓕᒐᓕᐅᕐᕕᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᑦ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᒍᒪᖅᑲᐅᑉᓗᖓ ᒪᓃᑦᑐᖅ ᑖᒻᓴᓐ ᑖᓐᓇ ᐊᐅᓚᑦᓯᔨᐅᔪᖅ 

IBC-ᑯᓐᓄᑦ ᐊᒻᒪᓗ ᒪᓃᑦᑐᖅ ᖃᐅᔨᒪᓯᒪᒐᒃᑯ ᑲᑎᒪᔨᐅᖃᑕᐅᑎᓪᓗᖓ IBC-ᑯᓐᓄᑦ ᐃᓕᓯᒪᓪᓚᕆᑦᑐᖓ ᒪᓃᑦᑐᕐᒥᒃ 

ᑐᙵᓱᑦᑎᒍᒪᖅᑲᐅᓪᓗᒍ ᒪᓕᒍᓕᐅᕐᕕᒻᒧᑦ. ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᓪᓚᕆᑦᓱᒍ ᐅᕙᓐᓂᒃ ᐃᑲᔪᖅᓯᒪᓪᓚᕆᒻᒪᑦ 

ᐃᒫᒃ ᐃᒪᐃᑦᑑᒍᒪᓚᐅᕐᓂᕐᓅᖅᓯᒪᒐᒪ. ᖁᔭᓐᓇᒦᒃ ᒪᓃᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᑎ 

ᐃᖃᓗᑦᑑᑦᑎᐊᕐᒧᑦ, ᒥᔅ ᒍᕌᔅ. 

 

ᐊᖏᔪᖅᑳᖅ ᐸᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᖁᕕᐊᓱᓪᓚᕆᑉᐳᖓ ᓇᖏᖅᓯᒋᐊᒥᒃ 

ᐃᓕᑕᖅᓯᔪᒪᓪᓗᖓ ᐊᓈᓇᒐ ᓲᓯ ᕕᓕᐊᑦᓱ ᐸᓂᒐᓗ ᑭᒻᓂᖅ ᐆᓐᓂᖅ ᐃᒡᓗᒧᑦ ᑐᙵᓱᖁᓪᓗᒋᒃ. ᐊᓈᓇᒐ 

ᖁᕕᐊᓪᓚᕆᑦᑐᖅ ᖁᕕᐊᓪᓚᕆᑉᐳᖓᓗ ᑖᓐᓇ ᐸᓂᑯᓗᒐ ᑕᒫᓂᖃᑕᐅᒍᓐᓇᕐᒪᑦ ᐃᓕᑕᖅᓯᒍᓐᓇᕐᓗᓂ ᑭᒃᑯᓐᓂᒃ 

ᖁᕕᐊᓱᐃᓐᓇᖅᐸᓲᖑᒻᒪᑦ ᐊᓪᓚᕝᕕᒻᒨᕆᐊᒃᓴᖅ ᑖᓐᓇ ᓯᕗᓕᖅᑎ ᒪᓕᒐᓕᐅᕐᕕᒻᒦᑦᑐᓪᓗ ᑕᕝᕙᓂ 

ᐱᕈᖅᓴᖃᑕᐅᓯᒪᓂᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ, ᖁᔭᓐᓇᒦᓪᓗ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᐃᓕᓴᕆᔭᐅᒌᖅᑑᒐᓗᐊᑦ ᑖᓐᓇ 

ᒪᓃᑦᑐᖅ ᑖᒻᓴᓐ ᑕᕝᕗᖓ ᐊᖏᕐᕋᒥᓄᑦ ᑐᙵᓱᖁᑦᑎᐊᕋᒃᑯ ᐊᓕᐊᓇᐃᑦ ᑕᕝᕗᖓ ᓄᓇᕗᒻᒧᑦ 

ᐅᑎᖅᓯᒪᒃᑲᓐᓂᑲᐃᓐᓇᓕᕐᒥᒐᕕᑦ ᐊᒻᒪ ᐊᓕᐊᓇᐃᑦ ᑕᕝᕙᓃᖃᑕᐅᒍᓐᓇᕋᕕᑦ ᑲᑎᒪᓂᖅᐳᑦ ᐱᒋᐊᕋᑖᖅᑎᓪᓗᒍ. 

ᖁᔭᓐᓇᒦᒃ, ᐅᖅᑲᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒃᑲᓐᓂᕆᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᓂᒃ 6, ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 914 – 6(2): ᓂᖃᐃᓱᖅᑏᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪ ᐊᐱᖅᑯᑎᓐᓂᒃ ᐊᐱᖅᑯᑎᖃᕐᓂᐊᖅᑲᐅᒐᒪ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑎᑦᑎᔩ, ᑖᒃᑯᐊ ᓄᓇᕗᒻᒥᐅᑦ ᑳᓗᐊᖅᐸᒍᓐᓃᖁᒍᑦᑎᒍ ᐃᓅᓯᖃᑦᓯᐊᓂᖅᓴᐅᓕᖁᓪᓗᑎᒍ ᐱᔪᓐᓇᑦᓯᐊᖅᑐᓂᒃ 

ᑖᒃᑯᐊ ᐃᖅᑲᓇᐃᔭᕈᓐᓇᖅᓯᑎᑕᐅᔭᕆᐊᖃᕋᓗᐊᕐᒪᑕ. ᐊᐃᑦᑖᖑᒐᓗᐊᖅ ᑕᒪᒃᑯᐊ ᐃᑲᔫᑎᐅᕙᑦᑐᑦ ᐃᓄᓕᕆᕙᑦᑐᑦ 

ᓇᓂᒋᐊᖏᑦ.  



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᖑᑉᐹᓪᓕᕋᔭᕐᓂᖏᑦ ᐊᔪᖅᓴᖅᐸᑦᑐᑦ ᐅᓂᒃᑳᑦ ᐊᒻᒪᑦᑕᐅᖅ ᐃᓄᓕᕆᔨᒃᑯᑦ ᐃᑭᐊᖅᑭᕕᖓᓐᓂ 

ᐃᓗᓕᖃᐅᖅᑑᒐᓗᐊᖅ ᐅᖃᐅᓯᔅᓴᑦᓯᐊᕙᓂᒃ ᐱᕙᓪᓕᐊᓯᒪᓂᖏᑕ ᐊᕐᕌᒍᓂᒃ ᐊᓂᒍᖅᑐᓂᒃ ᓄᖑᕝᕚᓪᓕᖁᓪᓗᒋᑦ 

ᑳᑉᐸᑦᑐᑦ ᑭᓯᐊᓂ ᐃᓗᓕᖃᓗᐊᙱᒃᓱᑎᒃ ᐃᑲᔫᑎᐅᕙᑦᑐᑦ ᐃᓄᓕᕆᔾᔪᓯᐊᑦ ᓄᑖᓪᓗ ᐃᓄᓕᕆᕙᑦᑐᑦ ᐅᕝᕙᓗ 

ᐊᓯᖏᑦ.  

 

ᐊᐱᕆᔪᒪᓪᓗᒍ ᑖᓐᓇ ᒥᓂᔅᑕ ᐅᖃᕈᓐᓇᕐᒪᖔᖅ ᒪᓕᒐᓕᐅᕐᕕᒻᒧᑦ ᓄᑖᓂᒃ ᑐᓴᕋᔅᓴᓂᒃ ᑕᒪᒃᑯᐊ 

ᐃᑲᔫᓯᐊᖅᑖᖅᐸᑦᑐᑦ ᐱᓪᓗᒋᑦ ᐊᒻᒪᓗ ᓱᒻᒪᑦ ᑖᒃᑯᐊ ᐊᑐᐃᓐᓇᐅᑎᑕᐅᕙᙱᒻᒪᖔᑕ ᑐᓴᕋᔅᓴᐅᓪᓗᑎᒃ ᑭᒃᑯᓕᒫᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ ᖃᑦᑎᓂᒃ 

ᐊᕐᕌᒍᓕᒫᖅ ᐃᑲᔫᓯᐊᖃᑦᑕᖅᑐᐃᑦ ᓇᒻᒪᖏᓐᓂᒃ ᐱᓯᒪᑦᑎᓲᖑᒐᓗᐊᖅᑐᒍᑦ ᐊᒻᒪᓗ ᐃᓚᒌᕈᔪᐃᑦ ᖃᑦᑎᐅᒻᒪᖔᑕ 

ᐃᑲᔫᓯᐊᖃᑦᑕᖅᑐᐃᑦ ᐊᔾᔨᒌᙱᑦᑑᑕᐅᒻᒪᑕ ᓄᓇᕗᒻᒥ ᐃᓚᖏᑦ ᐃᓄᑐᐊᖑᓪᓗᑎᒃ ᐃᓚᖏᑦ ᐊᐃᑉᐸᖃᖅᑐᑎᒃ 

ᕿᑐᕐᖓᕇᑦ ᐊᒥᓲᓂᖏᓐᓂᒃ ᑖᒃᑯᐊ ᑕᑯᓐᓇᓲᕆᒐᑦᑎᒍ. ᐅᑭᐅᒃᑰᖅᓯᒪᓂᖏᑦ ᓴᖅᑭᔮᙱᑦᑑᒐᓗᐊᖅ ᑭᓯᐊᓂ ᑖᒃᑯᐊ 

ᓇᒻᒪᖏᓐᓂᒃ ᐱᓯᒪᑦᑎᒐᓗᐊᖅᑐᒍᑦ ᖃᕋᓴᐅᔭᒃᑯᑦ ᑖᒃᑯᐊ ᐃᓗᓕᖏᑦ ᓴᖅᑭᔮᖅᑐᐃᓐᓇᖏᑦᑑᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪ ᑕᒪᒃᑯᐊ ᑐᓴᕋᔅᓴᐃᑦ ᐃᓄᓕᕆᔾᔪᓯᐊᖑᕙᑦᑐᑦ 

ᑐᓴᕋᔅᓴᐃᑦ ᐊᑐᐃᓐᓇᐅᑦᓯᐊᖅᐸᖏᒻᒪᑕ ᐊᒻᒪ ᐊᑑᑎᖃᑦᓯᐊᒻᒪᕆᒃᑲᓗᐊᖅᓱᑎᒃ ᒪᓕᒐᓕᐅᕐᕕᒻᒧᑑᙱᑦᑐᖅ ᑭᓯᐊᓂ 

ᓄᓇᓕᖁᑎᑦᑎᓄᑦᑕᐅᖅ ᐃᖅᑲᓇᐃᔭᕐᕕᐅᕙᑦᑐᒧᓪᓗ.  

 

ᑕᒪᒃᑯᐊ ᐃᓚᖏᑦ ᐅᖃᐅᓯᐅᕙᑦᑐᑦ ᐃᑲᔫᓯᐊᖅᐸᑦᑐᑦ ᐊᔪᖅᓴᓗᐊᖅᑐᓂᒃ ᐊᒥᓲᓂᖅᓴᐃᑦ ᐃᓅᓱᑦᑐᑦ 

ᐃᖅᑲᓇᐃᔭᕈᓐᓇᖅᑐᑦ ᓄᓇᕗᒻᒥᐅᑕᐅᔪᑦ ᐃᓄᓕᕆᔾᔪᓯᐊᖅᐸᒻᒪᑕ ᐃᑲᔫᓯᐊᖅᐸᒻᒪᑕ ᐅᖃᐅᓯᐅᓯᒪᒻᒪᑦ 

ᐊᕐᕌᒍᑕᒫᖅᓯᐅᑎᖏᓐᓂᒃ ᐃᓛᒃ ᑖᒃᑯᐊ ᐃᓄᓕᕆᔨᒃᑯᑦ ᐃᑭᐊᖅᑭᕕᖓᓂ ᑐᓴᕋᔅᓴᖃᙱᒻᒪᑕ ᖃᑦᓯᑦ ᓄᓇᕗᒻᒥᐅᓄᑦ 

ᐊᕐᕌᒍᑕᒫᑦ ᐃᓄᓕᕆᔾᔪᓯᐊᖅᐸᑦᑐᑦ ᐃᑲᔫᓯᐊᖅᐸᑦᑐᓪᓗ ᖃᑦᓯᑦ ᐊᓯᐊᓄᑦ ᐱᓇᓱᒍᓐᓇᖅᓯᓯᒪᒻᒪᖔᑕ.  

 

ᑖᓐᓇ ᐊᖏᖁᓪᓗᒍ ᒥᓂᔅᑕ ᑐᓴᖅᑎᑦᑎᖃᑦᑕᓛᖁᓪᓗᒍ ᑐᓴᐅᒪᔭᐅᔭᕆᐊᓕᓐᓂᒃ ᐅᓂᒃᑳᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐅᖃᐅᓯᖃᕌᖓᑦᑕ ᖃᑦᓯᑦ ᐃᓄᓕᕆᕙᑦᑐᓂᒃ ᑲᒪᕙᒻᒪᖔᑕ ᑕᖅᑭᑕᒫᑦ ᐃᓛᓐᓂᒃᑯᑦ ᐆᑦᑑᑎᒋᓗᒍ ᐋᒡᒍᓯᒥ ᑕᒫᓂ 

4000 ᐅᖓᑖᓄᑦ ᐃᑲᔪᖅᑕᐅᕙᑦᑐᑦ, ᓯᑎᐱᕆᒥ ᑕᒫᓃᑦᓱᓐᓇᖅᓱᑎᒃ ᐅᓄᖅᓯᒋᐊᕐᓗᑎᒃ, ᑕᖅᑭᐅᑉ ᐊᐃᑉᐹ 

ᐅᖓᓕᐊᓂ ᓄᖑᑉᐹᓕᕐᔫᒥᓗᑎᒃ.  

 

ᐊᕐᕌᒍᒥ ᐃᑲᔪᖅᑕᐅᕙᑦᑐᑦ ᐊᔾᔨᓴᐃᓐᓇᕆᕙᙱᑕᖏᑦ ᓄᓇᓖᑦ ᐃᓚᖏᓐᓂ ᐆᑦᑑᑎᖃᕐᓗᖓᖃᐃ ᐃᑉᐱᐊᕐᔪᒻᒥ 

ᕿᓚᓗᒐᕐᓂᐊᕐᓇᐅᑎᓪᓗᒍ ᐃᑲᔪᕐᓂᖃᓪᓚᕆᓲᑦ ᐃᑲᔪᖅᑕᐅᒋᐊᑐᓗᐊᕈᓐᓃᖅᐸᒻᒪᑕ ᐊᒥᓲᓂᖅᓴᑦ. ᐊᓯᖏᓐᓄᓘᓐᓃᑦ 

ᐅᔭᖅᑭᐊᕐᕕᖃᕐᖓᑦ ᐃᒻᒪᖃ ᐊᓯᔾᔨᖃᑦᑕᓚᖓᔪᖅ ᓈᓴᐅᑏᑦ.  

 

ᐄ’, ᑕᒪᒃᑯᐊ ᐊᓯᔾᔨᔭᑦᑐᑦ ᓈᓴᐅᑏᑦ ᑭᓯᐊᓂ ᓈᓴᐅᑎᖃᖅᐸᒃᑲᓗᐊᖅᐳᒍᑦ ᖃᑦᓯᓂᒃ ᐊᕐᕌᒍᖃᖅᑐᑦ 

ᐃᑲᔪᖅᑕᐅᕙᒻᒪᖔᑕ. ᓯᑎᐱᕆᒥ ᑕᐃᒪ ᑕᒫᓂ ᐅᑭᐅᖃᖅᑐᑦ 18, 205-ᖑᓚᐅᖅᑐᑦ ᐃᑲᔪᖅᑕᐅᔪᑦ. 19−ᒥᑦ 26-ᒧᑦ 

1348 ᐃᑲᔪᖅᑕᐅᔪᑦ, 27-ᒥᑦ 44-ᒧᑦ ᐅᑭᐅᖃᖅᑐᑦ 2043 ᐃᑲᔪᖅᑕᐅᓪᓗᑎᒃ.  

ᐊᖏᖃᑎᖃᖅᐳᖓ ᐅᖃᐅᓯᖃᕐᒪᑦ ᒪᓕᒐᓕᐅᖅᑎ ᑕᒪᒃᑯᐊ ᐃᓐᓄᒃᑕᐅᕙᓪᓕᐊᖏᑦᑐᑦ ᐃᖅᑲᓇᐃᔮᑦ ᒐᕙᒪᒃᑯᓐᓂᒃ 

ᐊᐃᑦᑖᖑᒐᓗᐊᖅ ᓇᒥᑐᐃᓐᓇᖅ ᑕᐃᒪᐃᒻᒪᑦ. ᒐᕙᒪᒃᑰᖏᒃᑲᓗᐊᕈᑎᒃ ᓇᒻᒥᓂᖃᖅᑐᓅᒐᓗᐊᖅ ᓇᓂᓯᒋᐊᒥᒃ 

ᐃᖅᑲᓇᐃᔭᖅᑎᓂᒃ ᐊᒃᓱᕈᖅᐸᑦᑐᑦ ᒐᕙᒪᒃᑯᓐᓂᑑᙱᑦᑐᖅ ᐊᐃᑦᑖᖑᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑭᐅᒻᒪᑦ ᒥᓂᔅᑕ. ᐊᖏᖃᑎᖃᓪᓚᕆᑉᐳᖓ 

ᐅᖃᖅᑲᐅᒐᒪ ᓄᓇᓕᓐᓂ ᐊᖏᔫᑕᐅᓂᖅᓴᓂᒃ ᐃᖅᑲᓇᐃᔭᕐᕕᐅᔪᑦ ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖃᑦᓴᐃᓐᓇᕆᐊᒥᒃ 

ᐊᔪᖅᓴᖅᐸᒻᒪᑕ ᑕᐃᒪᐃᒐᓗᐊᖅᑎᓪᓗᒍ ᑖᒃᑯᐊ ᓄᓇᓖᑦ 100-ᖏᓐᓃᑦᑐᑦ ᐃᑲᔫᓯᐊᖅᑖᕆᐊᖃᖅᐸᑦᑐᑦ ᐃᒻᒪᖃ 

ᐃᖅᑲᓇᐃᔭᕈᓐᓇᑦᑎᐊᕋᓗᐊᖅᓱᑎᒃ ᐃᓐᓄᒍᓐᓇᕐᓂᖅᓴᐅᓗᑎᖅᑲᐃ ᐃᖅᑲᓇᐃᔮᓂᒃ ᑭᓱᒥᒃ 

ᐱᔪᓐᓇᐅᑎᖃᑦᓴᐃᓐᓇᕆᐊᑐᙱᑦᑐᓂᒃ.  

 

ᐊᐱᕆᔪᒪᕗᖓ ᐃᓄᓕᕆᔨᒃᑯᓪᓕ ᖃᓄᐃᓕᖓᕙᑦ ᓱᒻᒪᑦ ᐃᓄᓕᕆᕙᑦᑐᑦ ᐃᖅᑲᓇᐃᔭᕈᓐᓇᑦᓯᐊᖅᑐᑦ 

ᓄᓇᓕᐸᐅᔭᐅᓂᖅᓴᓂᒃ ᓱᒻᒪᑦ ᐃᖅᑲᓇᐃᔮᖅᑖᖅᐸᓪᓕᐊᓇᓱᙱᒻᒪᖔᑕ ᐃᖅᑲᓇᐃᔮᖅᑖᕐᓗᑎᓪᓘᓐᓃᑦ ᑕᒪᓐᓇ 

ᓄᖑᑉᐹᓪᓕᖁᓪᓗᒋᑦ ᐃᑲᔫᓯᐊᖅᑖᖅᐸᑦᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ.  

 

(ᑐᓵᔨᑎᒎᓕᖅᑐᖅ) ᐅᖃᐅᓯᖃᕌᖓᑦᑕ ᐊᓯᖏᓐᓂᒃ ᓄᓇᓕᓐᓂᒃ ᓱᓇᓂᒃ ᓄᓇᓖᑦ ᒥᑭᓂᖅᓴᐃᑦ 

ᐃᖅᑲᓇᐃᔮᔅᓴᖃᓗᐊᖅᐸᖏᒻᒪᑕ ᓄᓇᓖᑦ ᐃᓚᖏᑦ. ᓄᑖᓂᓪᓘᓐᓃᑦ ᐱᑕᖃᖅᐸᖏᔅᓱᑎᒃ ᐃᖅᑲᓇᐃᔮᓂᒃ. ᑕᒪᒃᑯᐊ 

ᐃᑲᔫᓯᐊᖅᐸᑦᑐᑦ ᑖᒃᑯᓇᓂ ᑕᐃᒪᐃᑦᑐᑦᓴᐅᕗᖅ.  

 

ᐃᓄᓕᕆᔨᒃᑯᓪᓕ ᑕᐃᒪ ᖃᓄᖅ ᐃᑲᔪᕋᓱᑉᐸᑉᐸᑦ ᐃᓄᓕᕆᖃᑦᑕᖏᔾᔫᒥᓕᖁᓪᓗᒋᑦ ᐃᓕᓴᐅᑎᖃᖅᐸᑦᑐᑦ 

ᐱᓕᒻᒪᒃᓴᓂᕐᒧᑦ ᐃᑲᔪᖅᓱᑎᒃ ᑮᓇᐅᔭᑎᒍᑦ. ᐊᒻᒪ ᐊᓯᖏᓐᓂᒃ ᑮᓇᐅᔾᔭᖃᖅᑎᑦᓯᕙᒃᓱᑎᓪᓗ ᐃᓄᓕᕆᖏᒡᔫᒥᓂᐊᕐᒪᑕ 

ᓇᓕᖏᑦ. ᑕᐃᒪ ᐅᖃᐅᓯᖃᖅᑎᓪᓗᑕ ᐅᑭᐅᑦ ᒪᕐᕉᓐᓂᒃ ᐊᓂᒍᓵᖅᑐᓂᒃ ᑖᒃᑯᐊ ᐊᑐᕆᐊᖃᑦᑕᖅᓯᒪᔪᑦ ᑲᓇᑕᒥ 

ᓄᓇᕐᔪᐊᕐᒥᓘᓐᓃᑦ ᐃᓱᒪᓕᕆᓂᕐᒥᒃ ᐅᖃᐅᓯᖃᕌᖓᑕ ᐊᒃᓱᕈᖅᑐᑦ ᐅᓄᖅᓯᕙᓪᓕᐊᒻᒪᑦ ᐃᑲᔪᒃᑲᓐᓂᕆᐊᖃᖅᓱᑎᒍ, 

ᐅᓄᖅᓯᒋᐊᓪᓚᕆᓚᐅᕐᒪᑕ ᐃᓱᒪᓕᕆᓂᐅᕙᑦᑐᖅ ᓄᕙᕐᔪᐊᕐᓇᒃᑰᖅᑎᓪᓗᑕ ᑕᒪᒃᑯᐊ ᑕᑯᕙᑦᑕᕗᑦ ᓂᕿᔅᓴᐃᓪᓗ 

ᐊᑭᖏᑦ ᐊᑭᑦᑐᐸᓪᓕᐊᓂᖏᑦ ᐊᑦᑐᐃᓂᖃᖅᐸᒥᒻᒪᑦ ᐃᑲᔫᓯᐊᖅᑖᐸᑦᑐᓄᑦ. ᐊᔾᔨᒌᙱᑦᑐᑦ ᐊᑦᑐᐊᕈᑕᐅᕙᑦᑐᑦ 

ᐃᓄᖁᑎᑦᑎᓐᓂ ᓄᓇᕗᒻᒥ. ᐅᒡᒍᓇᖅᑑᒐᓗᐊᖅ ᐅᖃᖅᑲᐅᒐᒪ ᐊᔾᔨᒌᒍᓐᓃᖃᑦᑕᕐᒪᑕ ᖃᑦᑎᑦ ᐃᓄᓕᕆᔾᔪᓯᐊᐸᑦᑐᑦ. 

ᖁᔭᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒻᒧᑦ. ᒥᔅᑕ ᒪᓕᑭ. 

 

ᐊᐱᖅᑯᑦ 915 – 6(2): ᐃᒥᕐᒥᒃ ᑎᖅᑎᑎᑦᑎᖁᔨᖃᑦᑕᕐᓂᖅ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐊᐱᕆᔪᒪᓪᓗᖓ ᐋᓐᓂᐊᖅᑐᓕᕆᔨᒧᑦ ᒥᓂᔅᑕᖓᓐᓄᑦ. ᐅᖃᖅᑎᑦᑎᔩᑦ 

ᐊᑦᑑᑉᐱᕆ 16 ᑎᖅᑎᑕᐅᔭᕆᐊᖃᕐᓂᖏᑦ ᐃᒥᖅ ᑲᖏᖅᖠᓂᕐᒥ 96 ᐅᓪᓗᑦ ᑭᖑᓂᐊᒍᑦ 

ᐊᑐᖅᑕᐅᒍᓐᓃᑕᐃᓐᓇᓚᐅᕐᒪᑦ. ᑖᓐᓇ ᐊᑲᐅᓯᕚᓪᓕᕈᑎᐅᓚᕆᓚᐅᖅᑐᖅ ᓄᓇᓕᒻᒧᑦ. ᑕᒪᓐᓇ ᐊᑯᓂᐅᓛᖑᓚᐅᕐᒪᑦ 

ᑎᖅᑎᑎᑦᑎᖃᑦᑕᖁᔭᐅᓂᖓ ᐃᒥᕐᓂᑦ ᓄᓇᕗᒻᒥᐅᓂᑦ ᐅᑭᐅᖅ. ᑕᕝᕙ ᐊᑦᑑᑉᐸ 17−ᒥᑦ 

ᑎᖅᑎᑎᖅᑕᐅᔭᕆᐊᖃᕐᓂᖏᑦ ᐃᒪᐅᑉ ᓴᓪᓕᕐᒥᑦ ᐅᖃᓯᐅᓕᓚᐅᕆᓪᓗᓂ.  

 

ᒥᓂᔅᑕ ᐅᖃᕈᓐᓇᖅᐸ ᑭᓱ ᑕᒪᒃᑯᐊ ᐱᔾᔪᑕᐅᓗᐊᖅᓯᒪᕙᑦ ᑎᖅᑎᑎᑕᐅᒋᐊᖃᖅᐸᓕᕐᓗᑎᑦ ᐃᒥᕋᒃᓴᐅᔪᑦ 

ᑲᖏᖅᖠᓂᕐᒥ ᓴᓪᓕᕐᒥ ᐅᓂᒃᑳᕐᓗᓂᓗ ᓱᒻᒪᑦ ᑖᒃᑯᐊ ᐊᑯᓂ ᑎᖅᑎᑕᐅᒋᐊᖃᖅᑕᖅᓯᒪᒻᒪᖔᑕ ᐃᒥᖅᑕᒥᓂᒃ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪᑦᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ.  

 

(ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐱᓕᕆᐊᖑᑦᑕᖅᑐᑦ ᐅᑯᐊ ᐋᓐᓂᐊᖅᑕᐃᓕᔪᓕᕆᓂᕐᒧᑦ ᐊᕙᑎᓕᕆᓂᕐᒧᑦ ᐊᑕᔪᑦ ᑖᒃᑯᐊ 

ᐱᓕᕆᐊᑦ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ ᐊᑦᑐᐊᖃᑕᐅᒐᒥ ᐊᑦᑐᐊᖃᑕᐅᒐᒥ ᐃᖅᑲᓇᐃᔭᖅᑎᑦᑎᓐᓄᑦ, 

ᐊᕙᑎᓕᕆᔨᒃᑯᑦ ᑕᕝᕙ ᐃᖅᑲᓇᐃᔭᖅᑏᑦ ᑐᑭᒧᐊᖅᑎᑦᓯᕙᑦᑐᑦ ᐊᑐᓕᖁᔭᒥᓂᓪᓗ ᐋᖅᑮᕙᒃᓱᑎᒃ ᓄᓇᕗᒻᒥᐅᑉ 

ᓴᐳᔾᔭᐅᖁᓪᓗᒋᑦ ᐃᒥᕐᒧᑦ ᑭᑐᓄᓪᓘᓐᓃᑦ ᐋᓐᓂᐊᑖᖑᕙᑦᑐᓄᑦ ᐃᒥᖅᑎᒍᑦ. ᑖᒃᑯᐊ ᑎᖅᑎᑎᑕᐅᖃᑦᑕᖁᔭᐅᓯᒪᓂᖓ 

ᒪᑯᐊᖑᒍᓇᕐᒪᑕ ᐱᔾᔪᑕᐅᔪᓐᓇᖅᑐᑦ, ᓇᓂᔭᐅᔪᑦ ᖃᐅᔨᓴᖅᑕᐅᕋᔪᓐᓂᖏᑦ ᒪᓕᑦᑐᒋᑦ ᐃᒥᕋᔅᓴᐃᑦ. ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᑦᓯᐊᖅᐸᒻᒪᑕ ᐱᔨᑦᑎᕋᐅᑎᖃᖅᑐᓂᒃ. ᐃᓛᓐᓂᒃᑯᑦ ᓄᓇᓕᐅᑉ ᕼᐊᒻᒪᓚᒃᑯᖏᑦ ᓄᐊᑦᓯᕙᑦᑐᑦ 

ᐃᒥᖅᑕᐅᕙᑦᑐᑦ ᖃᐅᔨᓴᕋᑦᓴᓂᒃ ᐃᓛᓐᓂᒃᑯᓪᓗ ᒐᕙᒪᒃᑯᑦ ᐱᔨᑦᑎᒃᑯᖏᑦ ᐃᖃᓗᓐᓂᓪᓗ ᓄᓇᓕᐸᐅᔭᓐᓂᑦ ᓇᒻᒥᓂᖅ 

ᑲᒪᕙᑦᓱᑎᒃ.  

 

ᑕᒪᒃᑯᐊ ᒪᓕᒋᐊᓖᑦ ᐋᖅᑭᑦᑕᐅᕙᒻᒪᑕ ᐃᒥᑦᓯᐊᕙᖃᖁᓪᓗᒍ ᑖᒃᑯᐊ ᖃᐅᔨᓴᖅᑕᐅᔪᑦ ᓈᒻᒪᑦᓯᐊᕈᓐᓃᖅᑐᒋᔭᐅᕌᖓᑕ 

ᑎᖅᑎᑎᑦᓯᖃᑦᑕᖁᔨᓪᓗᑎᑦ ᐅᖃᓯᓲᖑᔪᑦ. ᖁᔭᓐᓇᒦᒃ ᐅᖃᖅᑎᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐄ’, ᖁᕕᐊᓱᒃᑐᖓ ᐃᓛᒃ ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᒻᒪᑦ 

ᐊᑦᑕᓇᕆᐊᖃᙱᒻᒪᑦ ᑕᒪᒃᑯᐊ ᐃᒥᑦᑎᐊᕙᐅᔭᕆᐊᓖᑦ. ᖃᓛᖅᑎᑦᑎᓂᖅ ᐱᖁᔭᐅᑎᓪᓗᒍ 

ᐅᓗᕆᐊᓇᙱᑦᑑᓂᖅᓴᐅᓲᖅ ᐅᕙᑦᑎᓐᓄᑦ. ᒥᓕᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᑦᓯᐊᖅᑎ 

ᖃᓛᖅᑎᑦᑎᖃᑦᑕᖁᔨᔅᓯᒪᒻᒪᖔᑦ ᓄᓇᕗᒻᒥ 2024−ᒥ ᐊᒻᒪᓗ ᖃᑦᓯᑦ ᓱᓕ ᐊᑐᖅᐸᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓇᒦᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪᑦᓇ ᐅᖃᖅᑎᑦᑎᔩ, ᒪᑦᓈᖅᖢᒍᓗ ᒪᓕᒐᓕᐅᖅᑎ.  

 

(ᑐᓵᔨᑎᒎᓕᖅᑐᖅ) ᑕᒪᒃᑯᓂᖓ ᑐᒃᓯᕌᖃᖅᑎᓪᓗᒋᑦ 2024−ᒥ ᑕᐃᒃᑯᐊ ᓈᓴᐅᑏᑦ ᑐᒃᓯᕌᕆᓗᒋᑦ 

ᑭᓯᐊᓂᐅᔭᕆᐊᖃᕐᓂᐊᖅᑐᑦ ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᒪᑐᐃᖅᓯᓕᖅᑎᓪᓗᒍ ᐃᓚᖏᓂᒃᑯᐊ 

ᖃᓛᖅᑎᑦᑎᔾᔪᑏᑦ ᐊᑯᓂᐊᓗᒃ, ᐊᑯᓂᐅᓂᖅᓴᖅ ᐊᑐᖅᑎᑕᐅᔭᕆᐊᖃᕐᒪᖔᖅ ᐱᔾᔪᑎᑖ ᐱᔾᔪᑎᒋᓪᓗᒍ ᑭᓱᒧᓪᓗ 

ᐱᐅᙱᓕᕐᒪᖔᖅ ᐃᒥᖅ. ᐃᓚᖏᓪᓗ ᕿᓚᒥᕈᓘᖃᑦᑕᖅᑐᑦ. ᓲᕐᓗ ᖃᒪᓂᑦᑐᐊᖅ ᐆᑦᑑᑎᒋᓗᒍ, ᑖᒃᑯᐊ 

ᑕᐃᒪᓐᖓᓕᒫᖅ ᑕᕆᐅᖑᓕᓲᖑᒻᒪᑦ ᐱᐊᔅᓯᓲᖑᒻᒪᓂᓛᒃ ᐃᒪᖅ ᑕᐃᓐᓇ ᑰᒃ ᖄᕌᖓᑦ ᑕᐃᒪᓐᓇ 

ᑕᕆᐅᖁᓕᖃᑦᑕᕐᒪᑦ, ᐃᓛᒃ ᐱᐊᒃᓯᖃᑦᑕᕐᒪᑦ. ᐊᒻᒪᓗ ᕿᓚᒥᕈᓘᑦᑕᖅᖢᑎᒃ ᑕᐃᑲᓂ ᖃᒪᓂᖅᑐᐊᒥ 

ᖃᓛᖅᑎᑦᑎᖁᔨᓂᖅ. ᐱᐅᓯᓕᕌᖓ ᑕᐃᒪ ᖃᓛᑦᑎᑦᑎᓂᖅ ᓄᖅᑲᖅᑎᑕᐅᖃᑦᑕᖅᑐᑦ. ᑕᐃᒃᑯᐊ ᐃᒥᕐᒧᑦ 

ᓴᓗᒻᒪᖅᓴᐃᕖᑦ ᐊᒻᒪᓗ ᓇᑭᑦ ᐃᒥᖅᑕᖃᑦᑕᕐᒪᖔᖅ ᓲᕐᓗ ᑎᑭᕋᕐᔪᐊᒥ ᐊᑯᓂᐅᓂᖅᓴᐅᓲᖑᔪᖅ ᖃᓛᖅᑎᑦᑎᖁᔨᓂᖅ.  

 

ᖃᐅᔨᒪᒐᑦᑕ ᐃᓚᖏᑦ ᓄᓇᓖᑦ ᑕᖃᖃᑦᑕᕐᒪᑕ ᖃᓛᖅᑎᑦᑎᖁᔭᐅᖏᓐᓈᓗᓕᕌᖓᒥ ᑕᐃᒃᑯᐊ ᐱᔨᑦᑎᖅᑏᑦ 

ᐃᖅᑲᓇᐃᔭᖃᑎᒋᓇᓱᖃᑦᑕᖅᑕᕗᑦ ᖃᓄᖅᑑᕈᑎᒋᓇᓱᒃᖢᑎᒃᑯ ᑕᒪᒃᑯᐊ ᐊᑲᐅᙱᓕᐅᕈᑏᑦ. ᑭᓯᐊᓂ ᐃᒥᖅ 

ᐃᒥᖅᑎᐊᕙᐅᔭᕆᐊᓕᒃ ᐊᒻᒪᓗ ᓄᓇᕗᒻᒥᐅᑦ ᐃᓱᒪᒋᓪᓗᒋᑦ ᑕᐃᒪᓐᓇ ᓇᓗᓇᐃᖅᓯᖃᑦᑕᖅᑐᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᓪᓗ ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓇᒦᒃ ᐅᖃᖅᑎᑦᑎᔨ. ᐅᖃᖅᑎ ᐊᐃᑦᑖᖑᒐᓗᐊᖅ ᓄᓇᓖᑦ ᐊᑕᐅᓯᐅᙱᑦᑐᑦ ᖃᓪᓕᓈᑦ 

ᓄᓇᖏᓐᓂ ᑕᐃᒃᑯᐊ ᖃᓛᖅᑎᑦᑎᖁᔭᐅᓕᕌᖓᓕᕌᖓᒥᑦ ᑕᐃᒪᓐᓇᓗ ᐊᑯᓂᐊᓘᖃᑦᑕᖅᖢᑎᒃ. ᖁᕕᐊᓱᒃᑐᒍᑦ 

ᒐᕙᒪᒃᑯᑦ ᐊᒃᓱᕈᖃᑦᑕᕐᒪᑕ ᐃᒥᖅᑎᐊᕙᖃᖅᑎᑦᑎᓇᓱᒃᖢᑎᒃ ᐃᒥᕐᓘᑕᐅᓕᕌᖓᓗ 

ᖃᓄᖅᑑᕈᑎᒋᔭᐅᓯᑲᐅᑎᒋᖃᑦᑕᖅᖢᑎᒃ.  



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᑭᓯᐊᓂ ᖃᓛᖅᑎᑦᑎᖁᔭᐅᔪᑦ ᐅᓄᖅᓯᕙᓕᐊᑐᐃᓐᓇᕐᒪᑕ. ᖃᓄᐃᓘᖅᐸᒃᑭᐊᖅ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓ ᑕᐃᒪᓐᓇ ᐃᒥᕐᓘᒻᒥᑦ ᐱᑕᖃᓕᕌᖓ? ᖁᔭᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑭᓯᐊᓂ ᓇᓕᐊᓐᓂᑐᐃᓐᓇᖅ 

ᖃᓛᖅᑎᑦᑎᖁᔨᓂᕐᒥᑦ ᐱᑕᖃᓕᖅᑎᓪᓗᒍ ᑕᐃᒪᓐᖓᓕᒫᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᓕᕆᓯᑲᐅᑎᒋᓇᓱᖃᑦᑕᖅᑐᑦ. ᒪᑯᐊ ᐊᐃᑦᑐᕐᓘᑎᒋᔭᐅᔪᓐᓇᖅᑐᑦ ᓈᓐᖑᓕᕈᓐᓇᖅᑐᑦ ᕿᓚᒥᑯᓗᒃ ᓈᓐᖑᔪᑦ 

ᐅᓄᖅᓯᔪᓐᓇᕐᒪᑕ ᐃᒥᖅ ᐱᐅᔪᓐᓃᖅᑐᖃᖅᑎᓪᓗᒍ. ᐊᒻᒪᓗ ᒪᑯᐊ ᐊᑦᑐᐃᓂᖃᕈᓐᓇᖅᖢᑎᒃ ᐃᕐᕋᕕᓐᓂᑦ ᐊᓯᖏᓐᓂ 

ᐃᒥᖅ ᐱᔾᔪᑎᒋᓪᓗᒍ.  

 

ᐅᖃᖅᑎ, ᐅᖃᖅᑲᐅᒐᒪ ᐅᐊᑦᑎᐊᒃᑲᓐᓂ, ᑕᐃᒪᓐᖓᓕᒫᖅ ᐊᑯᓚᐃᑦᑐᒃᑯᑦ ᖃᐅᔨᓴᐃᖃᑦᑕᖅᑐᒍᑦ ᐃᒥᕐᓂᑦ 

ᐱᔨᑦᑎᖅᑏᑦ ᐃᖅᑲᓇᐃᔭᖃᑎᒋᖃᑦᑕᖅᖢᑎᒃᑯᓪᓗ ᑕᐃᒪᓐᓇ ᖃᓄᐃᖁᙱᓐᓇᑦᑎᒃᑯ ᓄᓇᕗᒻᒥᐅᑕᐃᑦ 

ᐊᑦᑐᖅᑕᐅᔪᓪᓗ ᐅᓄᙱᑦᑑᖁᓪᓗᒋᑦ. ᐊᒻᒪᓗ ᑕᐃᒃᑯᐊ ᖁᔭᓇᒦᖅᐸᒃᑲ ᓴᓗᒪᑎᑦᑎᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓐᓄᑦ ᐃᒡᓗᓕᒑᕐᔪᒻᒧᑦ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 916 - 6(2): ᓇᔭ ᐃᓴᐱᐅᓪ ᐊᖏᕐᕋᕆᔭᐅᔪᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑎ. ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᖅᑎ, ᒥᓂᔅᑕ ᑖᓐᓇ ᖃᐅᔨᒪᔪᒃᓴᐅᕗᖅ ᑕᐃᓐᓇ ᓇᔭ ᐃᓴᐱᐅᓪ ᐃᓪᓗᕐᔪᐊᖅ ᐃᓪᓗᓕᒑᕐᔪᒻᒥ ᒪᑐᔭᐅᓚᐅᖅᓯᒪᒻᒪᑦ 

ᖃᓄᐃᑦᑐᖃᓚᐅᖅᑎᓪᓗᒍ 2024 ᐱᒋᐊᓕᓵᖅᑲᐅᑎᓪᓗᒍ ᑖᓐᓇ ᒥᓂᔅᑕ ᐅᖃᖅᓯᒪᔪᖅ ᑕᐃᓐᓇᒎᖅ ᖃᐅᔨᓴᖅᑕᐅᔪᖅ, 

ᐊᒻᒪᓗ ᒐᕙᒪᒃᑯᓐᓄᑦ ᐊᑕᙱᑦᑐᒧᑦ ᕿᒥᕐᕈᓇᑦᑕᐅᓂᐊᖅᖢᓂ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ 

ᖃᐅᔨᓴᕐᓂᖅ ᖃᓄᐃᓕᖓᓕᕐᒪᖔᑦ? ᓇᓗᓇᐃᖅᓯᕕᐅᓗᑕᓗ ᑭᓱᒥᑦ ᐃᓕᖅᐹᓪᓕᒍᑎᒋᔭᐅᓚᐅᕐᒪᖔᑦ 

ᕿᒥᕐᕈᓇᑦᑕᐅᑎᓪᓗᒋᑦ ᑕᒪᒃᑯᐊ ᒪᓕᒋᐊᓖᑦ ᒪᓕᒐᓪᓗ ᐊᑐᖅᑕᐅᔭᕆᐊᓖᑦ ᑕᐃᒪᐃᑦᑐᓂᑦ ᐃᒡᓗᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑖᓐᓇ ᖃᐅᔨᓴᐃᓂᕐᒧᑦ ᑐᕌᖓᔪᖅ ᐱᔾᔪᑎᒋᓪᓗᒍ ᖃᐅᔨᒪᓪᓗᒍ ᓱᓖᓛᒃ ᐸᓖᓯᒃᑯᓐᓂ ᐅᑕᖅᑭᔪᒍᑦ 

ᖃᐅᔨᓴᖅᑕᐅᕌᓂᓚᐅᕐᒪᖔᖓᑦ ᐃᓕᑉᐹᓪᓕᐅᑎᒋᓂᕆᔭᕗᑦ ᓇᓗᓇᕈᓐᓃᓚᐅᖅᑐᑦ ᐃᓄᓕᕆᔨᒃᑯᑦ ᑳᓐᑐᓛᓂᒃ 

ᕿᒥᕐᕈᓇᖅᑐᑦ ᑕᐃᔅᓱᒥᖓᐃᓛᒃ ᑳᓐᑐᓛᑦᑕᐅᓯᒪᔪᓂᑦ ᑕᐃᔅᓱᒥᖓ ᑲᒪᔨᐅᔪᒥᑦ. ᐊᑦᑕᓇᙱᑦᑐᒦᖁᒐᑦᑎᒃᑯ ᑕᐃᑲᓂ 

ᑲᒪᒋᔭᐅᔪᑦ. ᐊᑦᑕᓇᙱᑦᑐᒦᑦᑕᕆᐊᖃᕐᒪᑕ ᑕᐃᒃᑯᐊ ᐸᖅᑭᔭᐅᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑏ. ᖁᕕᐊᓱᓚᐅᖅᑐᖓ ᒐᕙᒪᒃᑯᑦ ᐊᑕᐅᓯᐅᙱᑦᑐᒥᑦ ᒪᕐᕉᓐᓂᒃ 

ᑐᒃᓯᕋᐅᑏᓐᓂᒃ ᓴᖅᑭᑦᑎᔪᖅ ᓇᓚᐅᒻᒪᑦ ᐱᒡᔪᑎᒋᓪᓗᒍ ᐃᒡᓗᓕᒑᕐᔪᒻᒥ ᐸᖅᑭᕕᖅ ᐊᐅᓚᑕᐅᓂᖓ, 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᑳᓐᑐᓛᒃ ᓱᓕ ᑐᓐᓂᖅᑯᑕᐅᓯᒪᙱᑦᑐᖅ ᑭᓇᒧᑦ. ᒥᓂᔅᑕ, ᓇᓗᓇᐃᖅᓯᔪᓐᓇᖅᐸ 

ᖃᑦᓯᑦ ᑎᒥᐅᔪᑦ ᑐᒃᓯᕋᐅᑎᓄᑦ ᑭᐅᓚᐅᕐᒪᖔᖏᑦ ᐊᐅᓚᑦᑎᔪᒪᔪᑦ ᐃᒡᓗᓕᒑᕐᔪᒻᒥ ᐸᖅᑭᕕᒻᒥ? ᐊᒻᒪᓗ ᖃᓄᐃᑦᑐᓂᒃ 

ᐸᕐᓇᐅᑎᓂᒃ ᐋᖅᑭᓯᓯᒪᒻᒪᖔᖅ ᑕᒪᒃᑯᐊ ᐱᔨᑦᑎᕋᑏᑦ ᑲᔪᓯᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

17 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ ᐊᐱᕆᒋᐊᒃᑲᓐᓂᕋᕕᑦ.  

 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᑐᒃᓯᕋᐅᑏᑦ ᐱᒡᔪᑎᒋᓗᒋᑦ ᑕᒪᓐᓇ ᒪᑐᐃᖓᓂᐊᖅᑐᑦ ᑕᖅᑭ ᐃᓱᓕᓐᓇᓱᓐᓂᖓᓂ 

ᐊᒻᒪᓗ ᑭᖑᓂᐊᒍᑦ, ᑭᓯᐊᓂ ᑐᑭᓯᓯᒪᔪᖓ ᒫᓐᓇ ᑕᐃᓐᓇ ᑲᒪᒋᔭᐅᓪᓚᕆᒋᐊᖃᕐᒪᑦ ᖃᐅᔨᒪᓂᕋ ᑕᕝᕙᐅᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᓪᓗ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓇᒦᒃ ᐅᖃᖅᑎ. ᒪᒥᐊᓇᖅᑐᖅ ᑕᒪᒃᑯᐊ ᐱᔨᑎᕈᑏᑦ ᐊᐅᓚᔾᔭᑦᑕᐅᒃᑲᓐᓂᕈᓐᓇᖏᒻᒪᑕ 

ᑕᐃᑲᓂ ᐃᒡᓗᓕᒑᕐᔪᒻᒥ ᐸᖅᑭᕕᒻᒥ. ᐊᑕᐅᓯᐅᙱᑦᑐᑦ ᐃᒡᓗᓕᒑᕐᔪᒻᒥᐅᑦ ᐃᓕᓐᓂᐊᖅᓯᒪᔪᑦ ᐱᓕᒻᒪᒃᓯᒪᔪᓪᓗ 

ᑕᒪᑐᒥᖓ ᐃᖅᑲᓇᐃᔮᖃᖅᓯᒪᒐᒥ. ᒥᓂᔅᑕᖃᐃ, ᒥᓂᔅᑕᐅᖃᑎᒥᓂᒃ ᐃᖅᑲᓇᐃᔭᖃᑎᖃᕈᓐᓇᖅᐳᖅ ᐱᓗᐊᕐᓗᒍ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕ ᕿᓂᕐᓗᒋᑦ ᓇᓖᕋᕈᑏᑦ ᑕᒪᒃᑯᐊ ᐱᔨᑦᑎᕈᑏᑦ ᓴᖅᑭᑕᐅᒃᑲᓐᓂᕈᓐᓇᕐᓂᐊᕐᒪᑕ 

ᓲᕐᓗ ᐃᓐᓇᐃᑦ ᐸᖅᑭᔭᐅᓂᖏᑦ ᐊᓯᖏᓪᓘᓐᓃᑦ ᑲᒪᒋᔭᐅᔭᕆᐊᓖᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

ᐃᖅᑲᓇᐃᔭᖅᑎᐅᓚᐅᖅᑐᐃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓚᐅᙱᒻᒪᑕ, ᑳᓐᑐᓛᒋᓚᐅᖅᑕᕗᑦ ᑕᐃᒃᑯᓄᖓ 

ᐃᖅᑲᓇᐃᔭᖅᑎᐅᓚᐅᕐᖓᑕ ᑭᓯᐊᓂ ᐃᖅᑲᓇᐃᔭᖅᑎᖁᑎᕗᑦ ᑕᐃᑯᓐᖓᖅᓯᒪᓚᐅᕐᒥᒻᒪᑕ 

ᖃᓄᖅᑑᖃᑎᖃᕆᐊᒃᑲᓐᓂᕈᒪᓪᓗᑎᑦ ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᓂᒃ. ᓈᓚᐅᑎᒃᑯᓪᓗ ᑐᓴᖅᓴᐅᓪᓗᑎᑦ,  

ᐸᕐᓈᕆᔭᖃᒃᑲᓐᓂᕋᓱᐊᕈᒪᓂᕐᒧᑦ ᐃᖅᑲᓇᐃᔭᒃᑲᓐᓂᕈᒪᓂᕐᒧᑦ. ᐃᖅᑲᓇᐃᔭᖅᑎᐅᓯᒪᔪᓂᒃ ᓴᖅᑭᖅᑐᖃᓚᐅᙱᒻᒪᑦ 

ᑕᐃᑲᓂ ᐃᖅᑲᓇᐃᔭᖃᑦᑕᓚᐅᖅᑐᓂᒃ. ᑭᓯᐊᓂ, ᓱᓕᔪᕆᔭᕋᑦᑕᐅ ᑕᐃᒃᑯᐊ ᐃᖅᑲᓇᐃᔭᖃᑦᑕᖅᓯᒪᔪᐃᑦ ᐊᔅᓱᐊᓗᒃ 

ᐃᑲᔪᕈᓐᓇᕐᖓᑕ ᐃᓐᓇᒃᑯᕕᒻᒥᓪᓘᓐᓃᑦ ᐃᖅᑲᓇᐃᔭᕐᓗᑎᒃ ᑕᐃᓐᓇ ᓴᓇᔭᐅᒋᐊᒃᑲᓐᓂᖅᓯᒪᓕᕐᓂᖅᑲᑦ.  

ᕿᒥᕐᕈᑲᓐᓂᕐᓂᐊᕋᓗᐊᖅᑐᒍᑦ ᖃᓄᖅᑑᕈᑎᔅᓴᑲᓐᓂᕐᓂᑦ ᑕᐃᒃᑯᐊ ᐃᖅᑲᓇᐃᔭᖅᑎᐅᓚᐅᖅᑐᐃᑦ 

ᐃᖅᑲᓇᐃᔮᖅᑖᕋᓱᐊᕈᒪᓐᓂᖅᑲᑕ ᓄᓇᓕᖓᑕ ᓯᓚᑖᓂ. ᑕᒪᓐᓇ ᐃᓛᒃ ᖃᐅᔨᒪᙱᒃᑲᓗᐊᖅᑐᖓ 

ᖃᓄᐃᓕᖓᒍᒪᒻᒪᖔᑕ ᑕᕝᕘᓇ ᑭᓯᐊᓂ ᓴᓇᔭᐅᒋᐊᒃᑲᓐᓂᓚᐅᖅᑎᓪᓗᒍ ᑐᑭᓯᓇᖅᓯᑦᑎᐊᒃᑲᓐᓂᕈᓐᓇᖅᑑᒐᓗᐊᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᓇᑦᑎᓕᒻᒧᑦ ᒪᓕᒐᓕᐅᖅᑎ ᒥᔅᑕ ᖂᑭᐊᖅ. 

 

ᐊᐱᖅᑯᑦ 917 - 6(2): ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᑯᐊᐳᕇᓴᒃᑯᑦ ᐱᓕᕆᓂᕆᔭᖏᑦ ᕿᑎᒥᐅᓂ 

(ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑎ, ᐅᑯᐊ ᐊᐱᖅᑯᑎᒋᔪᒪᔭᒃᑲ ᒥᓂᔅᑕᕆᔭᐅᔪᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᐅᖃᖅᑎ, ᒪᓕᒐᓕᐅᖅᑎᐅᖃᑕᐅᓗᖓ ᐊᒻᒪᓗ ᑭᒡᒐᖅᑐᐃᓪᓗᖓ ᓇᑦᓯᓕᒻᒥᐅᑦ 

ᓂᕈᐊᖅᑕᐅᕕᖓᓂ, ᑕᐃᒪᓐᖓᓕᒫᖅ ᐊᔭᐅᖅᑐᐃᖃᑦᑕᖅᓯᒪᔪᖓ ᐊᐅᓚᔾᔭᑦᑕᐅᖁᓪᓗᒋᑦ ᐃᒡᓗᑭᔅᓴᕐᓂ ᕿᑎᕐᒥᐅᓂ 

ᓄᓇᓕᖕᓂ ᑕᐃᒃᑯᐊ ᑭᒡᒐᖅᑐᕋᒃᑭᑦ. 

 

ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᒪᐃᖑᑎᓪᓗᒍ ᓇᓗᓇᐃᖅᓯᓚᐅᖅᓯᒪᖕᒪᑕ ᑕᒪᑐᒪᓂ ᐊᕐᕌᒍᒥ ᐃᖅᑲᓇᐃᔭᖃᑎᒌᖕᓂᕐᒧᑦ 

ᐊᖏᕈᑎᓂᒃ ᐊᑎᓕᐅᕆᓗᑎᒃ ᐃᒪᐃᓕᐅᕈᒪᓪᓗᑎᑦ: ᓄᑖᓂᒃ ᐱᒋᐊᖅᑎᑦᑎᓗᑎᑦ ᓄᓇᕗᑦ ᐊᖅᑯᓯᐅᖅᑕᐅᓂᖓᓄᑦ 

ᓇᖕᒥᓂᖅᑖᕋᓱᖕᓂᕐᒧᑦ ᐆᑦᑑᑕᐅᓗᓂ ᐱᓕᕆᐊᖑᓂᐊᖅᑐᒥᒃ. 

 

ᐅᖃᖅᑏ, ᐅᐱᕐᖔᑦ ᑲᑎᒪᕐᔪᐊᖅᑎᓪᓗᑕ ᑕᒪᑐᒪᑉ ᐱᕐᔪᐊᖑᓂᖓ ᓇᓗᓇᐃᒃᑲᓐᓂᕈᒪᓚᐅᖅᓯᒪᔭᕋ ᓲᕐᓗᒃ 

ᐊᑐᐃᓐᓇᕈᖅᑎᑕᐅᓯᒪᓗᓂ ᓄᓇᕗᑦ ᓄᓇᓕᖁᑎᓕᒫᖏᖕᓂᑦ ᐊᕕᑦᑐᖅᓯᒪᔪᓂᒃ ᑐᑦᑕᕐᕕᓄᑦ 

ᑐᕌᖓᑐᐃᓐᓇᙱᓪᓗᑎᑦ.  ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᓐᓇ ᐱᓕᕆᐊᙳᖅᑎᑕᐅᓯᒪᔪᑦ 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᖏᖕᓄᑦ ᓄᓇᖕᓄᐊᖅᑕᐅᒍᓐᓇᕐᒪᖔᖅ ᕿᑎᕐᒥᐅᓂ ᐃᓚᓕᐅᓪᓗᒍ ᑰᒑᕐᔪᒃ ᐊᒻᒪᓗ ᑕᓗᕐᔪᐊᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐅᖃᖅᑏ, ᑕᐃᒃᑯᐊ ᐊᖏᕈᑏᑦ ᐊᑎᓕᐅᖃᑎᒋᒐᑦᑎᒃᑯᑦ ᓄᓇᕗᒻᒥ ᕿᑎᕐᒥᐅᑦ ᑲᑐᔾᔨᖃᑎᒌᖏᖕᓄᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᖅᑐᒃᓴᐅᑐᐃᓐᓇᕐᓂᒃ ᓴᓇᙱᓐᓇᑦᑕ. ᓇᖕᒥᓂᖅᑖᕆᔭᐅᕙᓪᓕᐊᓂᕐᓗ ᑕᒪᓐᓇ ᐃᓚᒋᔭᐅᖃᑕᐅᖕᒪᑦ. 

ᐃᒡᓗᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᖅᑐᒍᑦ ᓇᖕᒥᓂᖅᑖᖅᐸᓪᓕᐊᔪᑦ ᐅᓄᖅᓯᒃᑲᓐᓂᖁᓪᓗᒋᑦ. 

 

ᑕᐃᒃᑯᐊ ᑲᑎᙵᔪᑦ ᑎᓴᒪᑦ ᐱᓕᕆᐊᕆᓚᐅᖅᑕᕗᑦ ᖁᕐᓗᖅᑑᕐᒥ, ᐃᖃᓗᒃᑑᑦᓯᐊᕐᒥ ᑕᕝᕙ ᐆᒃᑑᑎᒃᓴᑦᑎᐊᕙᒃ. ᑖᓐᓇ 

ᖃᐅᔨᓴᖅᑕᐅᓯᓐᓇᖅᖢᓂ ᐱᒋᐊᖅᑎᑕᐅᓯᒪᔪᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓪᓗ ᐃᖅᑲᓇᐃᔭᖃᑎᒋᓪᓗᑎᒃᑯᑦ 

ᑕᒪᓐᓇ ᑲᔪᓯᑦᑎᐊᖁᓪᓗᒍ.  

 

ᐅᖃᖅᑏ, ᐊᐱᖅᑯᑎᒋᔮᓄᑦ ᓵᓪᓗᖓ. ᑕᐃᒪᙵᓕᒫᖅ ᐊᓯᖏᖕᓂᒃ ᐃᒡᓗᓂᒃ ᐊᑐᐃᓐᓇᖃᕐᒪᖔᑦ 

ᓂᐅᕕᕈᓐᓇᖅᑕᑦᑎᓐᓂᒃ ᕿᓈᒻᒥᔪᒍᑦ ᐃᒡᓗᓕᕆᔨᕐᔪᐊᒃᑯᑦ ᐊᖅᑯᑎᒋᓪᓗᒋᑦ ᓂᐅᕕᖅᑕᐅᔪᓐᓇᖁᓪᓗᒋᑦ ᑕᐃᒃᑯᓄᖓ 

ᓂᐅᕕᕈᒪᔪᓄᑦ. ᐊᕕᑦᑐᖅᓯᒪᔪᓂᑦ ᐱᑐᐃᓐᓇᙱᑦᑐᒍᑦ, ᓇᓕᐊᑐᐃᓐᓇᖅ ᓄᓇᓖᑦ ᐃᑲᔪᕈᒪᔭᕗᑦ 

ᓇᖕᒥᓂᖅᑖᕆᔭᐅᕙᓪᓕᐊᓂᐊᕐᒪᑕ ᐃᒡᓗᑦ. ᑕᒪᓐᓇ ᑲᔪᓯᑏᓐᓇᕐᓂᐊᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ ᕕᔅᓂᔅᕆᔭᐅᔪᓂᒃ 

ᐃᖅᑲᓇᐃᔭᖃᑎᖃᕐᒥᔪᑦ ᑕᒪᒃᑯᓄᖓ ᓇᖕᒥᓂᖃᖅᑐᑎᓂᒃ ᐃᖅᑲᓇᐃᔭᖃᑎᖃᕈᓐᓇᕐᓂᐊᕋᑦᑕ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᓪᓗᓂ ᓇᑦᓯᓕᒻᒧᑦ 

ᐅᐱᒍᓱᓪᓚᕆᑉᐳᖓ ᓂᕈᐊᕈᓐᓇᓚᐅᕋᒪ ᒥᓕᐊᓐᔅᖏᓐᓃᑦᑐᓂᑦ ᑮᓇᐅᔭᓂᑦ ᐊᑭᑐᔫᑎᓄᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓴᓇᖁᑉᓗᒋᑦ ᑭᒃᑯᑐᐃᓐᓇᕐᓄᒃ ᐃᒡᓗᓂᒃ ᕿᑎᕐᒥᐅᓂ ᐊᓯᖏᓐᓂᓪᓗ ᐊᕕᑦᑐᖅᓯᒪᓂᐅᔪᓂᒃ. 

 

ᐅᖃᖅᑎᑦᓯᔩ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐄᐳᕈᓪ 2023 ᐅᖃᓚᐅᖅᓯᒪᖕᒪᑕ 

ᐊᕙᑏᒡᒎᖅ ᓄᑖᑦ ᐃᒡᓗᐃᑦ ᓴᓇᔭᐅᔪᒫᕐᒪᑕ ᑕᓗᕐᔪᐊᕐᒥ ᐅᑭᐊᒃᓴᖅᐸᑦ 2023-ᒥ. ᒫᓐᓇᒧᑦ ᑎᑭᑦᑐᒍ ᑭᓯᒥᒃ 

ᑐᙵᕕᓕᐅᖅᑕᐅᓯᒪᔪᓂᒃ ᑕᑯᓯᒪᙱᓚᖓ. ᐅᖃᖅᑎᑦᓯᔩ, ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᑖᒃᑯᐊ ᓄᑖᑦ ᐃᒡᓗᑦᓴᐃᑦ 

ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐃᓛᒃ ᐱᒋᐊᓕᓵᕐᓂᖓᓄᑦ 

ᓄᓇᕗᑦ 3000 ᑖᒃᑯᐊ ᑭᐅᔭᐅᓚᐅᕐᒪᑦ ᑲᑕᕈᑎᒋᓚᐅᖅᐸᓚᖓᔭᕗᑦ ᑭᓯᐊᓂ ᓯᕗᒧᒐᓱᑦᓴᐃᓐᓇᕆᐊᖃᕋᑦᑕ.  

 

ᑭᓱᑦ ᓴᖅᑭᐸᒻᒪᑕ ᑭᓱᑦ ᐱᔾᔪᑕᐅᓪᓗᑎᑦ ᓄᓇᓕᖕᓂᒃ. ᑭᖑᕙᕈᑕᐅᔪᓪᓘᓐᓃᑦ ᓴᓇᒋᐊᕈᒪᔪᒍᑦ. ᐃᓚᖓᑦ 

ᐊᑐᐃᓐᓇᖃᑦᓯᐊᙱᓐᓂᖅ ᓄᓇᒥᒃ ᓄᓇᑦᓴᒥᒃ ᐃᒡᓗᓕᐅᕐᕕᑦᓴᐃᓪᓗ ᓴᓇᓯᒪᔭᕗᑦ ᐃᒡᓗᓕᐅᕐᕕᐅᒍᓐᓇᖅᑐᑦ 

ᐱᑕᖃᙱᓗᐊᕐᓂᖏᑦ. ᑖᒃᑯᐊᒃ ᓄᓇᓖᒃ ᒪᕐᕉᒃ ᑕᐃᒪᐃᓚᐅᕐᒪᑎᒃ ᑕᓗᕐᔪᐊᖅ, ᐊᒻᒪ ᐅᖅᓱᖅᑑᖅ. 

ᑭᖑᕙᕆᐊᖅᓯᒪᓚᐅᖅᑑᒃ ᓄᓇ ᐊᑐᐃᓐᓇᕈᖅᑎᑕᐅᑦᓯᒪᑦᓯᐊᓚᐅᙱᓐᓂᖓ ᓴᓇᕝᕕᐅᔪᓐᓇᖅᑐᖅ. ᑕᐃᒪᙵᓂᒃ 

ᐱᕙᓪᓕᐊᓯᒪᓕᕋᓗᐊᖅᐳᒍᑦ. ᓂᕆᐅᒃᐳᒍᑦ ᑖᒃᑯᐊ ᐃᒡᓗᐃᑦ ᑕᓗᕐᔪᐊᒥ ᐱᔭᕇᖅᑕᐅᔪᒫᕐᓂᐊᖅᑐᑦ 2020 

ᐱᔭᕇᖅᑕᐅᔪᒫᕐᓂᐊᖅᑐᑦ ᐅᐱᕐᖔᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.− 

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ ᐃᖅᑲᐅᒪᔪᑦᓴᐅᒋᕗᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐅᖃᔪᒻᒪᑕ ᔮᓐᓄᐊᕆ 2024-ᒥ ᓯᑕᒪᐅᔪᖅᑐᑦ ᐃᒡᓗᐃᑦ ᓴᓇᔭᐅᓯᒋᐊᕈᒫᕐᒪᑕᒎᖅ ᑰᒑᕐᔪᒻᒥ ᐅᑭᐊᒃᓵᖅᐸᑦ 2024. 

ᐅᖃᖅᑎᑦᓯᔩ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᑉᓗᒥ ᖃᓄᐃᓕᖓᓕᕐᓂᖏᑕ ᑖᒃᑯᐊ ᐃᒡᓗᑦᓴᐃᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐱᓕᕆᐊᖑᑦᓴᐃᓐᓇᖅᑐᑦ ᑰᒑᕐᔪᒻᒥ 

ᐃᒡᓗᒃᓴᐃᑦ. ᐃᓚᖏᑦ ᐃᒡᓗᑦᓴᐃᑦ ᐱᐊᓂᒃᑕᐅᔪᒫᕐᓂᐊᖅᓱᑎᑦ ᐅᐱᕐᖔᖅ 2026−ᖑᓕᖅᐸᑦ ᐅᑭᐊᒃᓵᕐᓘᓐᓃ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 918 - 6(2): ᐱᕙᓪᓕᐊᓂᖓ ᐃᓐᓇᑐᖃᕐᓄᑦ ᐸᕐᓇᐅᑎ (ᖃᐃᕐᓂᖅ) 

 

ᖃᐃᕐᓂᖅ: ᐅᓪᓗᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ. ᐅᖃᖅᑏ, ᐊᐱᖅᑯᑎᒐ 

ᑐᕌᖅᑎᑦᑐᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᑖᒃᑯᐊ ᐊᑕᐅᓯᐊᙱᑦᓱᒍ ᐅᖃᐅᓯᕆᖃᑦᑕᖅᓯᒪᓕᖅᑕᕋ ᐃᒡᓗᒥ 

ᓂᕈᐊᖅᑕᐅᓚᐅᖅᓯᒪᓂᓐᓂ. ᓇᓗᓇᙱᑦᓱᓂ ᓴᓂᕋᔭᒃ ᓄᓇᓕᒃ ᓄᑖᒥᒃ ᐃᓕᓐᓂᐊᕐᕕᒃᑖᑦᑕᕆᐊᖃᖅᑐᖅ. ᒥᓂᔅᑕ 

ᐊᖏᖃᑎᖃᕈᓐᓇᖅᐹ ᐅᕙᓐᓂᒃ ᓴᓂᕋᔭᒃ ᓄᑖᒥᒃ ᐃᓕᓐᓂᐊᕐᕕᑦᑖᓛᖅᑐᖅ ᐊᑭᑐᔫᑎᑦ ᑮᓇᐅᔭᖅᑐᕈᑎᑦᓴᑦ 

ᐱᓕᖅᐸᑕ? ᐊᖏᖃᑎᖃᕈᓐᓇᖅᐹ ᒥᓂᔅᑕ ᓴᓂᕋᔭᒃ ᓄᑖᒥᒃ ᐃᓕᓐᓂᐊᕐᕕᒃᑖᑦᓴᕆᐊᖃᖅᑐᖅ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒍᕌᔅ. 

 

ᐊᖓᔪᖅᑳ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᒃ ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᑕᐅᓯᐅᙱᑦᑐᑦ ᐃᓕᓐᓂᐊᕐᕖᑦ ᐱᔭᕆᐊᖃᖅᓯᒪᒻᒪᑕᓴᓇᔭᐅᓗᑎᓪᓘᓐᓃᑦ 

ᐸᕐᓇᑕᐅᕙᓪᓕᐊᓕᕐᓗᑎᓪᓘᓐᓃᑦ. ᐅᖃᖅᑎᑦᓯᔩ, ᐃᓕᓐᓂᐊᕐᕖᑦ ᐊᒻᒪᖅᑐᐃᓕᖅᑲᖓᓲᖑᖕᒪᑕ ᐃᓄᒋᐊᓗᐊᖅᑐᖅ 

ᐅᕝᕙᓗ ᐱᑐᖃᐅᓗᐊᓕᖅᑐᑦ ᐃᓕᓐᓂᐊᕐᕖᑦ.  

 

ᐃᓕᓐᓂᐊᕐᕕᖁᑎᕗᑦ ᐃᓱᒪᒃᓴᖅᓯᐅᕈᑎᑦᓴᐅᔪᑦ ᓯᕗᓂᑦᓴᑦᑎᓐᓂ ᓴᓂᕋᔭᒻᒧᑦ ᐃᓕᓐᓂᐊᕐᕕᑦᓴᒧᑦ 

ᐃᓱᒪᑦᓴᖅᓯᐅᕈᑕᐅᓯᒪᔪᖅ ᓯᕗᓂᑦᓴᑦᑎᓐᓂ ᖃᖓᒃᑯᑦ ᐅᖃᕈᓐᓇᙱᑐᐃᓐᓇᖅᑐᖓ ᑭᓯᐊᓂ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂ ᐅᔾᔨᕆᔭᐅᓯᒪᔪᑦ ᐸᕐᓇᑕᐅᕙᓪᓕᐊᒐᔭᕐᓂᖓᓄᑦ ᑕᐅᑐᑉᐸᓪᓕᐊᓕᖅᐳᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᑖᔅᓱᒥᖓ ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑦ 

ᐊᖏᓵᙱᒃᑲᓗᐊᖅᑎᓪᓗᓂ ᑭᓯᐊᓂ ᐃᓱᒪᒃᓴᖅᓯᐅᕈᑎᒋᓂᐊᕐᒪᒍ ᓯᕗᓂᒃᓴᒧᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᒪᓕᒋᐊᓖᑦ ᕿᒥᕐᕈᔭᐅᑦᓴᕆᐊᖃᕐᒪᑕ ᑐᑭᓯᓯᒪᕗᖓ. ᐃᓱᒪᓕᐅᖅᑐᖃᓚᐅᖅᑎᓐᓇᒍ 

ᓄᑖᕐᒥᒃ ᐃᓕᓐᓂᐊᕐᕕᖃᕐᓂᐊᓕᖅᑐᑦ ᓄᓇᓕᒻᒥ. ᑐᓴᖅᑎᑦᑎᔪᓐᓇᖅᐹ ᒥᓂᔅᑕ ᖃᖓᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᖃᖓ ᑭᖑᓪᓕᖅᐹᒥᒃ ᕿᒥᕐᕈᓚᐅᖅᐸᑦ ᓴᓂᕋᔭᒃ ᐃᓕᓐᓂᐊᕐᕕᖓᓂᒃ ᐃᓄᒋᐊᑦᓯᕙᓪᓕᐊᓂᖓ ᐊᒻᒪ 

ᐃᓄᒋᐊᓗᐊᖅᐸᓕᕐᓂᖓ ᐃᓕᓐᓂᐊᕐᕕᒃ ᐃᒡᓗᕈᓯᖏᖕᓂᒃ ᓱᒡᓗᑯᑖᖏᓐᓂᓪᓗ? ᐊᒻᒪ ᖃᓄᐃᓕᖓᓕᕐᓂᕆᔭᖓ 

ᐃᓕᓐᓂᐊᕐᕕᖁᑎᒋᔭᑦᑕ ᖃᓄᖅ ᕿᒥᕐᕈᔭᐅᓂᖃᓚᐅᖅᐸ ᓴᓂᕋᔭᒃ ᐃᓕᓐᓂᐊᕐᕕᑦᓴᒧᑦ?  

ᐅᖃᕈᓐᓇᖅᐸ ᑭᐅᒍᓐᓇᖅᐸ ᖃᓄᖅ ᕿᒥᕐᕈᔭᐅᓂᖃᕆᐊᖃᕐᓂᖅ ᖃᓄᖅ ᐋᖅᑭᑦᑕᐅᕙᓐᓂᖓᓂᒃ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒍᕌᔅ. 

 

ᐊᖓᔪᖅᑳ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᕿᓃᓐᓇᖅᐸᑦᑐᒍᑦ ᐸᕐᓇᒐᒃᓴᓂᑦ ᐱᓕᕆᐊᑦᓴᓄᑦ. ᐃᓱᒪᑦᓴᖅᓯᐅᕈᑎᖃᖅᓯᒪᕗᒍᑦ ᐅᖃᓚᐅᖅᓯᒪᒐᒪᓗ ᓯᕗᓂᐊᓂ, 

ᐃᓕᓐᓂᐊᕐᕖᑦ ᐊᑐᖅᑕᐅᕙᓐᓂᖓ, ᖃᓄᐃᑎᒋᓂᖓᓗ ᐃᓕᓐᓂᐊᕐᕕᐅᑉ, ᐱᖃᑎᒋᓪᓗᑎᒍᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᔅᓯᖅᑎᒃᑯᑦ ᑖᒃᑯᐊ ᖃᓄᐃᑎᒋᓂᖏᑦ ᖃᐃᔨᓴᖅᑕᐅᕌᓂᒑᖓᑦᑕ ᐋᖅᑮᓯᕙᑉᐳᒍᑦ ᓇᒥ ᑲᒪᔪᑦᓴᐅᓂᑦᑎᓐᓂᒃ. 

 

ᐊᒻᒪ ᐊᕐᕌᒍᑕᒫᑦ ᑐᓴᕋᑦᓴᓂᑦ ᓇᕝᕚᖅᐸᑉᐳᒍᑦ ᖃᓄᐃᓕᕐᓂᖏᑕ ᐃᓕᓐᓂᐊᕐᕕᕗᑦ ᒪᓕᑦᑐᒋᑦ ᑭᓱᑦ 

ᐱᔾᔪᑕᐅᔪᓐᓇᖅᑐᑦ, ᖃᑦᓯᐅᕙᑦ ᐃᓕᓐᓂᐊᖅᑏᑦ, ᐊᖏᔫᓂᖓ ᐃᓯᒐᑦ ᐊᑕᐅᓯᖅ ᑕᑭᓂᖓ ᒪᓕᑦᑐᒍ, ᐊᒻᒪ ᑖᒃᑯᐊ 

ᐊᑐᐊᕆᐊᖃᖅᑐᑦ ᐊᓯᔾᔨᖅᓯᒪᓪᓗᑎᒃ ᐃᓄᒋᐊᑎᒋᓂᖏᑦ ᐊᑐᓂ ᓂᐊᖁᖅ, ᓯᕗᒧᐊᕈᑎᒋᓂᐊᕈᑦᑎᒍᑦ ᓈᓴᐅᑎ 

ᐃᓂᑦᓴᖃᑦᓯᐊᓂᖅᓴᐅᖁᑉᓗᒋᑦ ᐃᓕᓐᓂᐊᖅᑎ ᐃᓄᒋᐊᓗᐊᓕᒐᔭᖁᓇᒋᑦ. 

 

ᐊᒻᒪᓗ ᓯᕗᒧᐊᕈᑎᑦᓴᐃᓐᓇᖃᕈᒪᓲᖑᕗᒍᑦ ᐱᓕᕆᐊᑦᓴᑦᑎᓐᓂᒃ. ᑭᓯᐊᓂ 2025-2026 ᐱᓕᕆᐊᑦᓴᖃᓪᓚᕆᙱᒻᒪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᒐᑦᓴᐅᓂᐊᖅᑐᓂᒃ. ᐅᒡᒍᕐᓇᖅᑑᒐᓗᐊᖅ ᐃᓕᓐᓂᐊᕐᕕᑦᑎᓐᓄᑦ. ᑭᓯᐊᓂ 

ᐊᔭᐅᖅᑐᐃᖏᓐᓇᓲᕆᔭᕗᑦ ᓇᑭᑦ ᑮᓇᐅᔭᖅᑖᕐᕕᑦᓴᒥᒃ ᓯᓚᑎᑦᑎᓐᓂᒃ ᕿᓂᖅᐸᒋᓪᓗᑕ ᒐᕙᒪᑐᖃᒃᑯᓐᓂ ᓇᐅᒃᑯᑦ 

ᐃᑲᔪᖅᑕᐅᒃᑲᓐᓂᕈᓐᓇᕐᓂᖏᑕ ᐃᓕᓐᓂᐊᕕᕗᑦ ᓴᓇᒋᐊᖃᓪᓚᕆᑦᑐᓪᓗ ᑕᑯᒍᓐᓇᖅᓯᓂᐊᕋᑦᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑭᐅᕋᑖᙱᒃᑲᓗᐊᖅᖢᓂᖓ ᖃᖓ 

ᖃᐅᔨᓴᕐᓂᖃᓚᐅᖅᓯᒪᒻᒪᖔᑕ ᑭᐅᕋᑖᖅᑕᖓᑦ ᐃᓚᖓᒍᑦ. ᐃᓕᓐᓂᐊᖅᑏᑦ ᐊᑎᓕᐅᖅᑕᐅᒑᖓᒥᒃ ᑕᐃᒪᓐᓇ 

ᕿᒥᕐᕈᖃᑦᑕᕐᓂᐊᕐᒪᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩᑦ, ᑖᒃᑯᐊ ᖃᐅᔨᓴᕐᓂᖃᓵᕐᓂᕈᓂ ᓴᓂᕋᔭᒻᒥᒃ ᓇᓗᓇᙱᑦᓯᐊᓕᖅᑑᒐᓗᐊᖅ ᓄᑖᒥᒃ 

ᐃᓕᓐᓂᐊᕐᕕᑖᕆᐊᖃᓕᖅᑐᑦ ᖁᑦᓯᓂᖅᓴᒦᑦᑐᓄᑦ. ᑖᒃᑯᐊ ᓄᑲᖅᑎᖅᐹᒦᑦᑐᑦ ᐅᓪᓗᓕᒫᓪᓗ 

ᐃᓕᓐᓂᐊᖅᐸᓐᓂᐊᓕᕐᓗᑎᑦ ᐃᓕᓐᓂᐊᕐᕕᓐᓂ, ᑖᓐᓇ ᓄᓇᓕᖁᑎᕗᑦ ᑖᑉᑯᓇᙵᑦ ᑲᒪᑦᓯᐊᕈᓐᓇᓂᐊᖅᑐᑦᓴᐅᙱᓚᑦ 

ᓄᑲᖅᑎᖅᐹᓂᒃ ᐃᓕᓐᓂᐊᖅᐸᓐᓂᐊᓕᖅᑐᓂᒃ. ᓄᓇᓖᑦ ᐃᓚᖏᖕᓂᑦ ᓴᖅᑭᑕᐅᔪᓂᑦ, ᓄᑲᖅᑎᖅᐹᑦ ᐅᓪᓗᓕᒫᖅ 

ᐃᓕᓐᓂᐊᖅᐸᓐᓂᐊᓕᖅᓯᒪᔪᓂᒃ ᐱᓪᓗᒋᑦ. ᐊᐃᑦᑖᖑᒐᓗᐊᖅ ᑖᒃᑯᐊ ᐊᑭᑐᔫᑎᓄᑦ ᐱᑕᖃᙱᒻᒪᑦ 

ᐸᕐᓇᐅᑎᐅᓂᕋᖅᑕᐅᕙᑦᑐᒧᑦ ᐱᑕᖃᙱᒻᒪᑦ.  

 

ᒥᓂᔅᑕ ᐊᖏᕈᓐᓇᖅᐹ ᓄᑖᒥᒃ ᓴᓇᔭᑦᓴᒧᑦ ᓴᓂᕋᔭᖕᒥᒃ ᐊᑭᑐᔫᑏᑦ ᕿᒥᕐᕈᔭᐅᓕᕈᑎᒃ? ᒥᓂᔅᑕ ᐅᖃᓵᕐᒪᑦ 

ᓯᕗᓂᑦᓴᑎᓐᓂᒎᖅ ᐃᓱᒪᑦᓴᖅᓯᐅᕈᑕᐅᔪᒫᖅᐳᖅ. ᒥᓂᔅᑕ ᑭᐅᑦᓯᐊᖁᓐᓇᖅᐹ ᓱᒻᒪᑦ? ᓱᒻᒪᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓴᓂᕋᔭᒻᒥᒃ ᓯᕗᓪᓕᐅᑎᓯᒪᙱᓚᑦ ᓄᑖᕐᒥᒃ ᐃᓕᓐᓂᐊᕐᕕᑦᑖᖁᑉᓗᒍ ᐊᑭᑐᔫᑏᑦ 

ᐃᖏᕐᕋᕙᓐᓂᕆᔭᖓ ᒪᓕᑦᑐᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒍᕌᔅ. 

 

ᐊᖓᔪᖅᑳ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᖕᒪᑦ. 

ᐊᔭᐅᖅᑐᐃᖏᓐᓇᖅᐸᑉᐳᒍᑦ ᐃᓕᓐᓂᐊᖅᑎᖁᑎᑦᑎᓐᓄᑦ 45 ᐃᓕᓐᓂᐊᕐᕕᖁᑎᒋᒐᑉᑎᒍᑦ ᓄᓇᕗᒻᒥ. ᐊᔾᔨᒌᙱᑦᓱᑎᑦ 

ᐊᑐᖅᑕᐅᕙᑦᑎᒋᓂᖏᑦ ᖃᓄᐃᓐᓂᖏᓪᓗ ᐃᓕᓐᓂᐊᕐᕖᑦ. ᑐᓴᕈᒪᔭᖓᓄᑦ ᒪᓕᒐᓕᐅᖅᑎᐅᑉ ᖃᓄᐃᑎᒋᓂᖓᑕ 

ᐃᓕᓐᓂᐊᕐᕕᖓᑕ, ᓄᓇᓕᖁᑎᖓᑕ ᓴᓂᕋᔭᐅᑉ 61%-ᒦᑦᑐᖅ ᐱᔪᒥᓇᕐᓂᖓ. ᐅᖃᖅᑲᐅᒐᒪ ᐱᓕᕆᐊᒃᓴᒧᑦ 

ᐃᓱᒪᒋᔭᐅᕙᓪᓕᐊᔫᒐᓗᐊᖅ ᐸᕐᓇᑕᐅᒐᔭᖅᐸᓪᓕᐊᓂᖓᓂᒃ. ᑖᓐᓇ ᐃᖏᕐᕋᓂᕆᕙᑦᑕᖓᓄᑦ ᒐᕙᒪᒃᑯᑦ 

ᐊᑐᐊᕆᐊᖃᖅᐸᒻᒥᒻᒪᑦ ᐊᑭᑐᔫᑏᑦ ᐱᓕᕌᖓᑕ ᐊᒻᒪ ᐃᖅᑲᓇᐃᔭᖅᑏᑦ ᐊᒃᓱᕈᐃᓐᓇᖅᐸᑦᑐᑦ ᐱᓕᕆᐊᒃᓴᕋᓛᖁᓪᓗᑕ 

ᐊᕐᕌᒍᑕᒫᑦ.  

 

ᑕᑯᔪᒪᑦᓴᐃᓐᓇᖅᐸᕗᑦ ᓴᓂᕋᔭᒻᒥ ᐃᓕᓐᓂᐊᕐᕕᑦᓴᖅ ᐃᓚᒋᔭᐅᓛᖁᓪᓗᒍ ᐸᕐᓇᑕᐅᕙᓪᓕᐊᔪᓄᑦ. ᐱᖓᓱᒃᑲᓐᓃᓪᓗ 

ᓄᓇᓖᑦ ᐱᒐᓗᐊᕆᓪᓗᑎᑦ. ᓯᕗᒧᑦ ᑕᐅᑐᑦᓯᐊᖏᓐᓇᕆᐊᖃᖅᐸᑉᐳᒍᑦ. ᐅᖃᐅᓯᖏᑦ ᐅᔾᔨᕆᕙᕗᑦ 

ᐃᖅᑲᓇᐃᔭᖅᑎᖁᑎᕗᓪᓗ ᓈᓚᒃᑐᑎᑦ ᐅᖃᖅᑕᖏᖕᓂᒃ. ᐊᒥᓲᒻᒪᑕ ᐃᓕᓐᓂᐊᖅᑏᑦ ᐃᓱᒪᒋᔭᕆᐊᓕᕗᑦ 

ᐃᓕᓐᓂᐊᕐᕖᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 919 - 6(2): ᐃᒻᒥᓃᖅᑐᖃᖅᑐᒥᓂᐅᑎᓪᓗᒍ ᐱᓂᕐᓗᓐᓂᐅᓚᐅᖅᑐᖅ ᑲᒪᒋᔭᐅᓂᖓ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᕆᔪᒪᓪᓗᖓ ᐃᒻᒥᓃᖅᑕᐃᓕᑎᑦᓯᓂᕐᒧᑦ. 

ᐅᖃᖅᑎᑦᓯᔩ, ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ, ᒥᑦᓯᒪᑕᓕᒃ ᐃᒻᒥᓃᖅᐸᑦᑐᓄᑦ ᐊᒃᓱᕉᑎᖃᖅᓯᒪᓕᕐᒪᑕ 

ᐃᒻᒥᓃᓕᖅᑭᑉᐸᑦᑐᓪᓗ. ᐃᓅᔪᑦ ᕿᑦᓵᕈᑕᐅᑦᑕᕌᖓᑕ ᐊᓯᖏᑦᑕᐅᖅ ᐃᒻᒥᓃᕋᓱᖃᑦᑕᖅᓯᒪᒋᕗᑦ ᐃᓅᒐᓗᐊᕆᓪᓗᑎᒃ 

ᓱᓕ. ᐃᑲᔪᖅᑕᐅᔭᕆᐊᖅᑐᑦ ᐅᕙᑦᑎᓐᓄ. 

 

ᒥᓂᔅᑕᐅᔪᖅ ᐅᓂᒃᑲᕆᔪᓐᓇᖅᐹ ᖃᓄᖅ ᓴᕝᕚᖅᐸᓐᓂᖏᓐᓂᒃ ᑐᓴᕋᒃᓴᓂᒃ ᐃᒻᒥᓃᕆᐊᖅᑐᕕᓂᐅᔪᓂᒃ ᓄᓇᓕᒻᒥ? 

ᐊᒻᒪᓗ ᖃᓄᖅᑑᓚᒃᑖᖅᓯᒪᐸᒻᒪᖔᑦᑕ ᓄᓇᓕᒻᒥ. ᕿᒥᕐᕈᔭᐅᑦᓯᐊᖁᓪᓗᒍ ᖃᓄᐃᒍᑕᐅᔪᖅ 

ᐅᓄᖅᓯᕙᓪᓕᐊᖏᓐᓇᕐᓂᐊᕈᑎᒃ ᐃᒻᒥᓃᕋᓱᑉᐸᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒻᒥᓃᖅᑕᐅᓕᓂᕐᒧᑦ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐊᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍ ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᖃᕐᒪᑦ ᑕᒪᓐᓇ 

ᐱᒻᒪᕆᐅᑎᒃᖢᒍ, ᐅᖁᒪᐃᒃᑲᓗᐊᖅᑎᒃᖢᒍ ᐅᖃᐅᓯᔭᕆᐊᖃᕐᒪᑕ. ᒥᒃᑎᒪᑕᓕᖕᒥᐅᑉ ᓯᕗᓪᓕᖅᐹᒥᒃ 

ᐃᑉᐱᒋᖃᑎᒋᒃᖢᒋᑦ ᐊᒃᓱᕈᓐᓇᖅᑐᒃᑰᓚᐅᕐᓂᕆᔭᖏᑦ ᐃᖅᑲᓇᐅᒪᓇᖅᐳᑦ ᐊᒻᒪ ᖃᓄᐃᖏᑦᓯᐊᖁᒍᒥᓇᖅᐳᖅ 

ᑕᐃᒃᑯᐊ ᐅᖃᐅᓯᕆᔭᐃᑦ ᒪᓕᒐᓕᐅᖅᑎᐅᖃᑎᒋᕐᒪ.  

 

(ᑐᓵᔨᑎᒎᓕᖅᑐᖅ) ᓇᐅᖅᑎᖅᓱᐃᓂᖅ ᐃᓱᒪᓕᕆᓂᖅ ᐱᔾᔪᑎᒋᓪᓗᒍ ᐱᓗᐊᕐᓗᒍ ᐃᖕᒥᓂᒃ ᓇᖕᒥᓂᕐᓗ ᐃᓅᓯᕐᒥᒃ 

ᑭᐱᓯᖃᑦᑕᕐᓂᖅ. ᖃᐅᔨᓴᐃᓯᒋᐊᓚᐅᖅᓯᒪᔪᖅ ᖁᓪᓗᑑᕐᒥ 2022-ᒥ ᐊᒻᒪᓗ ᑕᐃᓐᓇᑐᐊᖑᓚᐅᕋᓗᐊᖅᑎᓪᓗᒍ 

ᕿᑎᕐᒥᐅᑦ ᓄᓇᓕᖁᑎᓕᒫᖏᑦ ᑕᒪᑐᒧᖓ ᐃᓕᒋᔭᐅᖃᑕᐅᓯᓕᖅᑐᑦ. ᐊᒻᒪᓗ ᕿᑭᖅᑖᓗᖕᒧᑦ 

ᓄᒃᑎᖅᐸᓪᓕᐊᓂᐊᖅᑐᒍᑦ ᓅᕖᕝᕙᐅᓂᐊᖅᑐᒥᒃ ᐊᕐᕌᒍᓪᓗᐊᖃᐃ ᓅᕖᕝᕙ 2023-ᒥ ᐱᒋᐊᓚᐅᖅᓯᒪᔪᒍᑦ 

ᓄᓇᕗᓕᒫᑦ ᐃᓛᒃ, ᕿᑭᖅᑖᓗᖏᒥᑦ ᓄᓇᓕᓕᒫᑦ ᐃᓚᔭᐅᕙᓪᓕᐊᒡᓗᑎᒃ ᐃᖅᑲᓇᐃᔭᖅᑏᑦ ᐱᑕᖃᖅᐸᓪᓕᐊᓂᖏᑦ 

ᒪᓕᒃᖢᒋᑦ. ᐃᓕᓐᓂᐊᖅᑎᓯᒪᔭᕗᓪᓗ ᐱᓪᓗᒋᑦ.  

 

ᐅᓄᖅᓯᕙᓪᓕᐊᕗᑦ ᑕᐃᒃᑯᐊ ᖃᐅᔨᓵᖑᔪᑦ ᓄᓇᓕᖕᓂ. ᐊᒃᓱᕉᑎᒋᔭᐅᓯᒪᔪᑦ ᑕᒪᓐᓇ ᓄᓇᕗᒻᒥᐅᕗᑦ 

ᐃᒻᒥᓃᖅᑕᐃᓕᒪᓂᖅ ᐃᒻᒥᓂᒡᓗ ᐋᖅᓂᖅᑕᐃᓕᒪᓂᖅ ᑕᒪᓐᓇ ᐱᓕᕆᐊᕆᔭᕗᑦ ᑐᓴᐅᒪᓂᐊᕋᑦᑕ ᑭᓱᓂᒃ 

ᐱᔾᔪᑎᖓᓂᒃ ᖃᓄᖅᑑᑎᒋᑦᑎᐊᒃᑲᓐᓂᕈᒪᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏᑦ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᑕᒪᓐᓇ ᐊᒃᓱᕈᕐᓇᕐᒪᑦ ᐅᖃᐅᓯᕆᔭᕆᐊᒃᓴᕐᓗ 

ᐊᒃᓱᕈᓐᓇᖃᑦᑕᖅᖢᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒃᓱᕈᓪᓚᕆᒃᖢᖓ ᑕᒪᓐᓇ ᐱᓕᕆᐊᕆᔪᒪᔭᕋ ᐊᒃᓱᐊᓗ ᐊᒃᑐᖅᑕᐅᖃᑦᑕᕋᑦᑕ 

ᐃᒻᒥᓃᖅᑐᖃᖅᑎᓪᓗᒍ. ᐅᖃᐅᓯᕆᔭᕆᐊᖃᖅᑕᕗᑦ ᑐᑭᑎᒃᑲᓐᓂᕆᐊᖃᖅᑕᕗᑦ ᖃᓄᖅᑑᕈᑎᒋᔭᕆᐊᖃᖅᑕᕗᓪᓗ, 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᓗᐊᖅᑐᑦ ᐅᓄᖅᑐᑦ ᐃᒻᒥᓃᖅᖢᑎᒃ ᐃᓅᔪᓐᓃᖃᑦᑕᕐᒪᑕ. ᐅᐸᓗᐊᖏᖅᓯᒪᔭᕆᐊᖃᖅᑐᒍᑦ 

ᓂᕆᐅᓐᓂᖅᑕᖃᕐᓂᐊᕐᒪᑦ. 

 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ ᓯᓈᓄᑦ ᑕᒪᑐᒥᖓ ᐊᐱᖅᑯᑎᕋᓚᐅᖅᓯᒪᖕᒪᑦ ᐊᒻᒪᓗ ᖁᕕᐊᖏᓪᓗᒍ 

ᒥᓂᔅᑕᐅᑉ ᑭᐅᔾᔪᑎᒋᓚᐅᖅᑕᖏᑦ ᒪᐃᒥ ᒪᓕᒐᓕᐅᕐᕕᖕᒧᑦ ᓴᖅᑭᓚᐅᖅᑕᖏᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐃᒻᒥᓃᕐᓂᕐᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ, ᐃᒻᒥᓃᕋᓱᒃᓯᒪᔪᒡᓗ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᔪᓐᓇᕐᒪᖔᑦ 

ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᒻᒥᓃᖅᑕᐃᓕᒪᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐊᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᒪᒥᐊᒃᖢᖓ ᑐᑭᓯᐊᓂᖅᑲᐅᖏᓐᓇᒪ 

ᐊᐱᖅᑯᑎᒋᔭᐅᔪᓂᒥᒃ. ᐅᖃᒃᑲᓐᓂᕈᓐᓇᕐᒪᖔᑦ ᑐᑭᓯᑲᓐᓂᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᓄᑕᕋᖅ ᑐᑭᓯᓇᖅᓯᑎᒋᐊᒃᑲᓐᓂᕈᒃ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏᑦ. (ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᖅᑲᐅᔭᕋ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐃᒻᒥᓃᕐᓂᕐᒧᑦ ᐃᒻᒥᓃᕋᓱᓐᓂᕐᒧᑦ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᔪᓐᓇᕐᒪᖔᑦ ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᒻᒥᓃᖅᑕᐃᓕᒪᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐊᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐃᒻᒥᓃᕐᓂᕐᒧᑦ ᐃᒻᒥᓃᕋᓱᓐᓂᕐᒧᓪᓗ ᑐᕌᖓᔪᑦ 

ᑐᓴᐅᒪᔾᔪᑏᑦ ᑖᓐᓇ ᐊᐱᖅᑯᑎᒋᖕᒪᒍ. ᓄᓇᓕᑦᑎᒍᑦ ᐊᒡᒍᖅᑐᖅᓯᒪᓗᑎᒃ ᑕᐃᒪᐃᓕᖓᔪᓂᒃ ᑕᑯᔪᒪᕖᑦ? ᑕᒪᓐᓇ 

ᕿᒥᕐᕈᓇᓚᐅᕐᓗᒍ ᑭᓯᐊᓂᐅᓂᐊᖅᑐᖅ, ᑕᖅᑲᐅᖓ ᐊᑐᐃᓐᓇᕈᖅᑎᑕᐅᓂᐊᖅᐸ ᓄᓇᓕᖕᒧᑦ ᐊᑕᐅᓯᕐᒧᑦ 

ᑐᕌᖓᔾᔮᖏᑦᑐᑦ.  ᐊᒻᒪᓗ ᑭᒡᓕᓯᓂᐊᕐᓂᓯᒪᓂᑯᐃᑦ ᑕᒪᒃᑯᐊ ᐊᑐᕐᓂᐊᕈᑦᑎᒃᑯᑦ, ᕼᐋᒻᒪᓚᒃᑯᑦ ᐋᓯᖏᓪᓘᓐᓃᑦ 

ᐋᓐᓂᐊᕖᑦ, ᑕᒪᒃᑯᐊ ᑲᑐᔾᔨᖃᑎᒌᓐᓂᒃᑰᕐᓗᑎᒃ ᑭᓯᐊᓂ, ᑲᑎᒪᔨᕋᓛᑯᓗᖃᕐᓗᑎᒡᓘᓐᓃᑦ. ᐄ’, ᑕᒪᒃᑯᐊ 

ᖃᐅᔨᒪᔮᕆᔭᐅᔪᑦ ᓄᓇᓕᐊᓛᖑᓂᖅᓴᐅᓃᑦ ᐃᓗᐊᕐᓗᑎᒃ ᖃᐅᔨᒪᔭᐅᓇᔭᖅᑐᖅ, ᑭᓯᐊᓂ ᖃᓄᐃᓕᖓᒻᒪᖔᑦ 

ᓇᓗᓇᕋᔭᖏᑦᑐᑦ ᑕᒪᓐᓇ ᑲᒪᒋᔭᐅᓐᓂᖅᐸᑦ ᓄᓇᖅᑲᑎᒌᓕᒫᓄᑦ.  

 

ᐊᒻᒪᓗ ᓄᓇᓕᒃᑎᒍᑦ ᐊᒡᒍᖅᑐᖅᓯᒪᓗᑎᒃ ᑕᐃᒪᓐᓇ ᐱᔪᒪᒃᐸ ᑕᒪᒃᑯᓄᖓ ᑐᕌᖓᔪᓄᑦ ᕿᒥᕐᕈᓇᒃᑐᖓ ᐊᒻᒪᓗ 

ᑮᑦᑎᐊᒃᑲᓐᓂᕐᓗᒍ ᑐᑭᓯᒃᑲᓐᓂᕈᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏᑦ. ᐊᒻᒪ ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᒃᑯᐊ 

ᐅᖃᐅᓯᕆᔭᐅᑎᓪᓗᒍᖏᑦ ᐱᔭᕐᓂᖏᑦᑎᓪᓗᒋᑦ ᐊᑐᑦᑎᐊᕐᓗᒋᐅᔪᓐᓇᖅᑕᕗᑦ ᒪᑭᒃᑲᓐᓂᕈᓐᓇᕐᓂᐊᕋᑦᑕ. ᐊᒻᒪᓗ 

ᑐᑭᓯᑦᑎᐊᖅᖢᖓ ᑲᙳᓇᖅᑑᑎᑦᑎᓂᖅ ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᕐᒪᑦ ᑭᓯᐊᓂ, 

ᑕᐃᒪᓐᓇᑦᑐᖃᐃᓐᓇᖃᑦᑖᓗᒃᑎᓪᓗᒍ ᐃᒻᒥᓃᖅᑐᑦ ᖃᓂᒌᓗᐊᖅᑎᓪᓗᒋᑦ ᑕᐅᕗᖓᓕᒫᖅᑰᔨᔪᑦ ᐱᔪᒥᒃᓲᑎᓂᒃ 

ᓴᖅᑭᔮᖅᑎᑦᑎᔭᕆᐊᖃᖅᑐᒍᑦ. ᓈᓴᐅᑏᑦ ᑕᕝᕙ ᑐᑭᓯᓇᑲᐅᑎᒋᕗᑦ, ᑕᐃᒪ ᐃᑲᔪᖃᐃᒌᒡᓗᑕᐅᔭᕆᐊᖃᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᑭᐅᕋᑖᕐᒪᒍ ᑖᓐᓇ ᐊᐱᖅᑯᑎᔅᓴᕆᒃᑲᓐᓂᖅᑕᕋᓗᐊᕋ ᑭᓯᐊᓂ ᐊᐱᕆᔪᒪᔪᖓ 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕᕆᔭᐅᔪᖅ ᒪᑯᓂᖓ ᐱᓕᕆᐊᖑᖅᑎᑕᐅᓯᒪᔪᓂᒃ ᐋᖅᑭᒃᓯᓯᒪᕚᑦ, 

ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ ᓄᓇᓖᑦ ᐊᑐᓂ? ᐃᒻᒥᓃᕐᓂᖅ ᑕᒪᒃᑯᐊ ᐅᓄᕈᓐᓃᒃᑲᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᐃᒻᒥᓃᖅᑕᐃᓕᒪᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐊᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᓄᓇᓖᑦ 

ᑭᙴᒪᖏᓐᓄᑦ ᑐᕌᖓᔪᑦ. ᑕᒪᓐᓇ ᑐᕌᒐᕆᕙᕗᑦ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ ᐃᓱᒪᓕᕆᔨᐅᓪᓗᑕ ᐅᐃᕆᓐᓂᕐᓗ 

ᐱᔾᔪᑎᒋᓪᓗᒋᑦ. ᓄᓇᓖᑦ ᑕᐃᒃᑯᐊ ᑎᒥᙳᖅᑎᑕᐅᓯᒪᔪᑦ ᕼᐋᒻᒪᓚᐅᑉᐸᑕ, ᐊᖑᑏᑦ ᑲᑐᔾᔨᖃᑎᒌᖏᑦ, ᒪᒃᑯᒃᑐᑦ 

ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖃᑎᒋᕙᓪᓕᐊᔭᕗᑦ. ᐅᐱᓐᓇᖅᑐᐊᓗᒃ ᐱᓕᕆᐊᕆᔭᐅᓯᒪᖕᒪᑦ ᐱᔭᕐᓂᖏᑦᑐᓪᓗᑦ 

ᑕᒪᒃᑯᐊᖑᑎᓪᓗᒍ.  

 

ᐊᒻᒪᓗ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᓂᕆᐅᓐᓂᕐᒥᒃ ᐱᑕᖃᕆᐊᓕᒃ, ᑕᒪᑐᒪᓂ ᐱᓇᓱᐊᕈᓯᕐᒥ ᑎᓴᖓᓐᓂ ᑕᐃᒃᑯᐊ 

ᐅᓗᕆᐊᓇᖅᑐᓕᕆᓂᕐᒧᑦ ᑲᑎᒪᕐᔪᐊᕈᑎᖃᓚᐅᕐᒪᑕ. 80-ᖏᓐᓃᑦᑐᑦ ᐅᐸᓚᐅᖅᓯᒪᔪᑦ ᓄᓇᕗᒻᒥ ᓇᒥᑐᐃᓐᓈᖅᑐᑦ. 

ᐃᓄᐃᑦ ᐅᓄᖅᑐᑦ ᑕᑯᔭᐅᖅᑳᓲᑦ ᐃᓱᒪᓕᕆᓂᖅ ᐱᔾᔪᑎᒋᓪᓗᒍ. ᐄ’, ᓂᕆᐅᓐᓂᕐᒥᒃ ᐃᑉᐱᒍᓱᓚᐅᖅᑐᖓ ᑕᐃᒃᑯᐊ 

ᐅᐸᒃᑲᒪ ᑲᑎᒪᕐᔪᐊᕐᓂᕐᒥᒃ ᐊᒃᓱᕈᖃᑦᑕᕐᒪᑦ, ᐃᑲᔪᖅᑎᑕᖃᐃᓐᓇᐅᔭᖅᑐᖅ ᐅᖃᓪᓚᖃᑎᖃᕈᓐᓇᖅᑐᒍᑦ. ᑕᒪᒃᑯᐊ 

ᖃᓄᖅᑑᕈᑎᒋᔭᐅᓚᐅᖅᓯᒪᔪᑦ ᐃᑲᔪᖅᓱᓪᓚᕆᒃᖢᑎᒃᑯᓪᓗ ᐃᑉᐱᒋᕙᒃᓯᑦ ᑮᓇᐅᔭᑦ ᐊᖑᑏᑦ, ᐊᖅᑯᑎᒋᖃᑦᑕᕋᑦᑎᒃᑯᑦ. 

ᐃᓅᓯᕐᒧᓪᓗ ᐃᓵᒃᓯᒪᔪᑦ, ᐅᒥᖕᒪᒡᓗ ᑕᐃᓐᓇ ᐃᖅᑲᓇᐃᔭᕐᕕᐅᔪᖅ. ᑖᒃᑯᐊ ᐃᓱᓕᑕᐃᕙᓪᓕᐊᓂᕐᒪᑕ ᑭᓯᐊᓂ 

ᐊᐅᓚᔾᔭᐃᔾᔪᓰᑦ ᐸᕐᓇᐅᑎᖏᑦ ᑕᐃᒃᑯᐊ ᒫᓐᓇᕈᓗᓂᐊᖅᑐᖅ ᓴᖅᑭᑕᐅᓂᐊᓕᕐᒪᑦ. ᐊᒻᒪᓗ ᖁᔭᓐᓇᒦᒃᖢᒍ 

ᐊᐱᖅᑯᑎᒋᖅᑲᐅᒻᒪᒍ ᑖᔅᓱᒪ ᒪᓕᒐᓕᐅᑦᑎᐅᑉ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 920 - 6(2): ᐱᕙᓪᓕᐊᓂᖓ ᐃᓐᓇᑐᖃᕐᓄᑦ ᐸᕐᓇᐅᑎ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ. ᒥᓂᔅᑕᐃᑦ 

ᒐᕙᒪᓕᕆᔨᒃᑯᑦ ᐱᓕᕆᕕᐊᓄᑦ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖕᒪᑕ ᐃᓱᒫᓘᑎᖃᖃᑦᑕᖅᓯᒪᔪᖓ 

ᒐᕙᒪᒃᑯᑦ ᓱᒃᑲᐃᑦᑐᕐᔪᐊᒻᒪᕆᐊᓘᖕᒪᑦ ᐃᓐᓇᐃᑦ ᑐᑭᒧᐊᕈᑎᖏᑦ ᐱᔾᔪᑎᒋᓪᓗᒋᑦ. ᒫᔅᓯ ᑕᒪᑐᒪᓂ ᓯᕗᓕᖅᑎ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᓯᒪᔪᖅ ᓄᓇᕗᒻᒥ ᐃᓐᓇᐃᑦ ᑐᑭᒧᐊᕈᑎᖏᑦ 89-ᖑᓪᓗᑎᒃ ᐊᐅᓚᔾᔭᒃᑕᐅᔪᒃᓴᐃᑦ. 

ᓯᕗᓕᖅᑎᖃᐃᑦ ᓇᓗᓇᐃᖅᓯᔪᓐᓇᖅᐸᑦ ᖃᔅᓯ 89-ᖑᑎᓪᓗᒋᑦ ᐊᐅᓚᔾᔭᒃᓴᑕᐅᓯᒪᓕᕐᒪᖔᑦ? 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᐃᓐᓇᕐᓂᒃ ᐱᔾᔪᑎᖃᖅᖢᓂᒃ ᐊᔭᐅᖅᑐᐃᓐᓇᐃᓐᓇᐅᔭᕐᒪ. ᖁᕕᐊᓱᑦᑎᐊᕆᕗᖓ ᑖᓐᓇᐃᓛᒃ ᐃᓐᓇᕐᓄᑦ ᐸᕐᓇᐅᑎᒃ 

ᐅᐱᒋᕐᔪᐊᕋᒃᑯ ᓴᖅᑭᒍᓐᓇᓚᐅᕋᑦᑎᒍ ᓯᕗᓪᓕᖅᐹᑦᑎᐊᖅ ᑕᕝᕙᓂ ᓄᓇᕗᒻᒥ. ᑖᓐᓇ ᐃᓐᓇᕐᓂᒃ ᑐᙵᕕᖃᖅᖢᓂ 

ᑕᐅᑐᒐᕆᔭᖏᑦ ᑐᙵᕕᒋᓪᓗᒍ ᐱᔾᔪᑎᒋᓚᐅᕋᑦᑎᒍᑦ. ᑕᐃᑲᙵᓂᒃ ᑖᓐᓇ ᑐᐊᕕᕆᐊᖃᖏᓐᓂᖓ 

ᐃᑉᐱᓐᓂᕐᓇᓚᐅᖅᓯᒪᖕᒪᑦ ᐃᓐᓇᑯᓗᐃᑦ ᐱᔾᔪᑎᒋᓪᓗᒍᑦ. ᑕᕝᕙᓂ ᖁᕕᐊᓱᑦᑎᐊᓚᐅᖅᐳᖓᐃᓛᒃ ᐃᓪᓗᕐᔪᐊᕐᒥ 

ᓴᖅᑭᒍᓐᓇᓚᐅᕋᒃᑯᑦ ᑕᐃᒃᑯᐊ ᑐᓴᓚᐅᖅᓯᒪᔭᕗᑦ ᐃᓐᓇᕐᓃᖔᖅᓯᒪᔪᑦ. ᑕᐃᑲᖓᑦ ᐱᒋᐊᖅᖢᒍ ᐅᖃᖅᑎᑦᑎᔩ, 

ᓇᓗᓇᐃᕈᓐᓇᖅᐳᖓ ᐸᕐᓇᐅᑏᑦ ᑖᒃᑯᐊ ᓄᓇᕗᓕᒫᒥᒃ ᐊᖏᖅᑕᐅᕋᑖᖅᑎᐊᓚᐅᕐᒪᑦ ᕿᒥᕐᕈᕙᓪᓕᐊᓕᕋᑦ ᑭᓱᓪᓚᒃᑖᑦ 

ᐃᓗᓕᑯᓗᖏᓐᓃᑦᑐᑦ ᑕᐅᒃᑯᐊ 87 ᓇᓗᓇᐃᖅᑕᐅᓯᒪᔪᑦ ᓴᖅᑭᑉᐸᓪᓕᐊᒍᓐᓇᕋᔭᖏᒃᑲᓗᐊᕐᒪᖔᑕ.  

 

ᑮᓇᐅᔭᐃᑦ ᐊᒻᒪ ᐊᑐᐊᒐᐃᑦ ᕿᒥᕐᕈᔭᐅᕙᓪᓕᐊᓂᐊᓕᕐᒪᑕ ᐸᕐᓇᑕᐅᓗᑎᒃ ᑕᕝᕗᖓ ᐅᑎᖅᑎᑕᐅᓗᑎᒃ. ᑭᓯᐊᓂ 

ᐅᖃᖅᑎᑦᑎᔩ, ᖁᕕᐊᓱᑦᑎᐊᓚᐅᕋᒪ ᑕᐃᓐᓇ ᑐᐊᕕᐊᕆᖁᔭᐅᓂᖅᐹᓚᐅᖅᓯᒪᒻᒪᑦ ᐃᓐᓇᐃᑦ ᓅᒍᓐᓇᕐᓂᖏᑦ 

ᓄᓇᓕᖏᓐᓃᑦᑐᑦ. ᖁᕕᐊᓱᑦᑎᐊᓚᐅᖅᐳᖓ ᑕᐃᓐᓇ ᑕᐃᖅᑲᐅᔭᖓ ᒪᓕᒐᓕᐅᖅᑎᐅᖃᑎᕗᑦ ᓅᒍᑎᐅᖃᑦᑕᖅᑐᑦ 

ᓄᓇᓖᑦ ᑕᓪᓕᒪᐃᑦ ᓇᓗᓇᐃᕋᑖᑦᑎᐊᕈᓐᓇᓚᐅᕋᑦᑎᒍ, ᑖᓐᓇ ᐱᒋᐊᕈᑎᒋᓪᓗᒍᑦ. ᑭᓯᐊᓂ ᑕᒪᒃᑯᐊ ᐃᓗᐊᓃᑦᑐᑦ 

ᐃᓗᓕᑯᓗᖏᓐᓃᑦᑐᑦ ᐱᒋᐊᖅᐸᓪᓕᐊᓕᕋᑦᑎᒍᑦ ᓂᕆᐅᓐᓂᐊᖅᐳᖓ ᑐᓴᐅᒪᑎᑦᓯᖃᑦᑕᕐᓗᑕ ᑖᒃᑯᐊ 

ᐱᕚᓪᓕᖅᐸᓪᓕᐊᓕᕈᑎᒃ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᕈᓰᑦ ᐊᓂᒍᖅᑐᓂᒃ ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐸᑦ ᑕᓪᓕᒪᑦ ᓄᓇᓖᑦ ᓄᓇᓯᐅᑎᑖᖅᑎᑕᐅᓂᐊᖅᑐᑦ ᐱᒡᒐᖅᑐᑦ ᐃᓐᓇᐃᑦ 

ᐊᑐᖃᑦᑕᕈᓐᓇᕐᓂᐊᖅᑕᖓᑦ.  

ᐋᑦᑑᕝᕙ 11-ᒥᑦ ᑎᓴᒪᒡᒎᖅ ᑐᒃᓯᕋᐅᑎᓂᒃ ᓴᖅᑭᑦᑎᓚᐅᖅᑐᑦ ᐊᒻᒪᓗ ᑲᑎᒪᔨᖃᓛᑯᓗᐃᑦ ᓇᓗᓇᐃᖅᓯᓚᐅᖅᖢᑎᒃ 

ᓇᓪᓕᐊᒃ ᐊᑐᖅᑕᐅᓂᐊᕐᒪᖔᑦ. ᓯᕗᓕᖅᑎᖃᐃᑦ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᑦ ᐊᑕᐅᓯᕐᒥᒃ 

ᑎᒥᙳᖅᑎᑕᐅᓯᒪᔪᒥᒃ ᓂᕈᐊᖅᖠᓚᐅᖅᐸᑦ ᑕᓪᓕᒪᐅᑎᓪᓗᒋᑦ ᓄᓇᓖᑦ. ᑕᐃᒃᑯᐊ ᖃᓄᐃᓕᐅᕐᓂᐊᖅᐸᑦ ᐊᓯᖏᑦ 

ᑕᓪᓕᒪᑦ ᓱᓕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᒋᒻᒥᖕᒪᒍ. ᐄ’, ᖁᕕᐊᓱᓚᐅᖅᓯᒪᔪᖓ ᑕᐃᒃᑯᐊ ᑕᓪᓕᒪᓐ ᓄᓇᓖᑦ ᓂᕈᐊᖅᑕᐅᓚᐅᖅᓯᒪᖕᒪᑕ ᑕᒪᓐᓇ 

ᕿᓚᒥᕈᓗᒃ ᐱᒋᐊᖅᑕᐅᓚᐅᖅᓯᒪᖕᒪᑦ ᐃᓐᓇᕐᓄᑦ ᓇᓗᓇᐃᖅᑕᐅᓯᒪᔪᑦ. 

 

ᐄ’, ᓱᓕᔪᖅ ᑐᒃᓯᕋᐅᑎᓂᒃ ᑕᖅᑲᐅᖓᐃᓚᐅᖅᓯᒪᔪᒍᑦ ᑭᒃᑯᑦ ᐆᒃᑐᕈᒪᖕᒪᖔᑦ ᔫᓂ 6-ᖑᑎᓪᓗᒍ. ᐊᒻᒪᓗ ᑕᐃᒃᑯᐊ 

ᓄᓇᓯᐅᑏᑦ ᓄᓇᓕᖕᓄᑦ ᑕᓪᓕᒪᓄᐊᖅᑕᐅᓂᐊᓚᐅᕐᒪᑕ, ᑎᓴᒪᓐ ᐆᒃᑐᕈᒪᓚᐅᖅᑐᑦ ᑐᒃᓯᕋᐅᓯᐅᓚᐅᖅᑐᑦ. ᑕᓪᓕᒪᓪᓗ 

ᓄᓇᓖᑦ ᓂᕈᐊᖅᑕᐅᓪᓗᑎᒃ, ᐊᑕᐅᓯᕐᒥᒃ ᐊᑐᐃᓐᓇᖅᑕᖃᖅᑐᑦ. 

 

ᑕᒃᑯᐊ ᑐᒃᓯᕋᐅᑏᑦ ᓴᖅᑭᑦᑎᔪᓐᓇᖅᑐᑦ ᑖᒃᑯᓂᖓ ᕿᒥᕐᕈᓇᓚᐅᖅᑕᕗᑦ ᐅᒥᐊᕐᔪᐊᒃᑰᕆᐊᖃᖅᖢᑎᒡᓗ ᑕᒪᒃᑯᐊ 

ᑭᓯᐊᓂ ᐊᑐᐃᓐᓇᕈᖅᑎᑕᐅᓯᒪᖃᑦᑕᕐᒪᑕ ᐊᐅᔭᒃᑯᑦ. ᑕᐃᒃᑯᐊ ᓄᓇᓯᐅᑏᑦ ᑕᓪᓕᒪᓐ ᓄᓇᓕᖕᓄᐊᖅᑕᐅᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᓯᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓐᓇᐃ ᐃᖏᕐᕋᔾᔪᑎᖃᕆᐊᖃᖅᑐᑦ ᑎᒥᒥᒍᓪᓗ ᐊᔪᕈᑎᓖᑦ 

ᓄᓇᓕᔅᓯᓐᓂ ᐊᒻᒪᓗ ᐊᑕᐅᓯᐊᕐᓇᓂ ᑕᒪᓐᓇ ᓂᓪᓕᐅᑎᒋᔭᐅᖃᑦᑕᓚᐅᖅᑎᓪᓗᒋᑦ. ᑕᐃᒃᑯᐊ 

ᐊᑐᐊᕆᐊᖃᓗᐊᖑᐊᖅᑐᑦ ᓄᓇᓖᑦ ᖃᖓ ᓄᓇᓯᐅᑎᑖᖅᑎᑕᐅᓛᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᓯᕗᒃᑲᖅᑕᖅᑎ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᑲᕋ ᐊᐱᕆᒻᒪᑦ ᒪᓕᒐᓕᐅᖅᑎ. 

ᐅᖃᖅᓯᒪᒐᒪ ᐅᐱᕐᖔᖏᓛᖅ ᐅᖃᔪᒐᒪ ᑖᓐᓇ ᐅᐱᓐᓇᓪᓚᕆᒪᑦ ᐆᑦᑑᑎᒋᔭᕗᑦ ᐃᓐᓇᕐᓂᑦ 

ᓄᓇᒃᑰᕈᑎᑖᖅᐸᖁᓪᓗᒋᑦ ᑕᓪᓕᒪᐅᔪᑦ ᓄᓇᓖᑦ ᐃᓐᓇᕐᓄᑦ.  

 

ᑖᓐᓇ ᐆᑦᑐᕈᑎᒋᔭᕗᑦ ᐱᕙᓪᓕᐊᓯᒪᓕᖅᑲᑦ ᕿᒥᕐᕈᓛᖅᑐᒍᑦ, ᑖᒃᑯᐊ ᑕᐃᒪᐃᑦᑐᒥᑦᑕᐅ ᐱᔨᑦᑎᕋᐅᑎᖃᖅᑐᑦᓴᐅᕙᑦ. 

 

ᐅᖃᐅᓯᕆᖃᑦᑕᖅᓯᒪᓪᓗᒋᑦ ᐊᒻᒪ ᖁᔭᓕᓪᓚᕆᑦᑐᖓ ᐃᓱᒻᒥᒍᑎᑦᓴᐅᔪᓂᒃ ᖃᐃᑕᐅᕙᑦᑐᓂᑦ ᓄᓇᓕᓐᓅᑦᓴᕌᖓᑕ. 

ᑰᒑᕐᔪᒻᒥᓪᓗ ᐅᖃᖅᑕᐅᕙᒌᓚᐅᕐᒥᒻᒪᑦ ᑕᑯᔪᒪᓪᓗᑎᓪᓗ. ᓂᕆᐅᓪᓚᕆᑉᐳᖓ ᑖᒃᑯᐊ ᑕᓪᓕᒪᑦ ᓄᓇᒃᑰᕈᑏᑦ 

ᐊᑐᖅᑕᐅᕙᓪᓕᐊᓂᐊᕐᓂᖏᓐᓂ ᐊᒻᒪ ᐊᔭᐅᖅᑐᐃᑲᓐᓂᕈᓐᓇᕐᓗᑕ ᐊᓯᖏᑦ ᓄᓇᓖᑦ ᐱᖃᓯᐅᔾᔭᐅᓕᕐᓗᑎᑦ ᓄᓇᕗᒻᒥ.  

 

ᐱᓕᕆᐊᖑᑦᓴᐃᓇᖅᑐᑦ ᐊᔭᐅᖅᑐᐃᖏᓐᓇᕐᓂᐊᕆᕗᖓᓗ ᑕᒪᑐᒧᖓᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ ᒥᔅ ᖁᐊᓴ. 

 

ᐊᐱᖅᑯᑦ 921 - 6(2): ᐱᓕᕆᕕᖕᓂ ᐃᖅᑲᓇᐃᔮᒃᓴᐃᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ ᐊᐱᖅᓲᑎᖃᕈᒪᔪᖓ ᐊᐱᖅᓲᑎᒋᓚᐅᖅᓯᒪᔭᓐᓂᐅᒐᓗᐊᖅ ᑭᓯᐊᓂ 

ᑐᓴᕆᐊᒃᑲᓐᓂᕈᒪᓪᓗᒍ ᐊᐱᖅᓲᑎᒋᖃᑦᑕᓚᐅᖅᑕᒃᑲ ᐅᑭᐅᖅ ᐊᒻᒪ ᐅᐱᕐᖔᖅ ᑲᑎᒪᑎᓪᓗᑕ. ᑖᔅᓱᒧᖓ ᒥᓂᔅᑑᔪᒧᑦ 

ᐊᕙᑎᓕᕆᓂᕐᒧᑦ.  

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᒐᕙᒪᒃᑯᑦ ᐅᓂᒃᑳᕆᕙᑦᑕᖏᑦ ᑕᖅᑮᑦ ᐱᖓᓱᑦ ᐊᓂᒍᕌᖓᑕ. 

ᐊᕙᑎᓕᕆᔨᒃᑯᑦ ᑲᑎᑦᑐᒋᑦ 40−ᓂᑦ ᐃᖅᑲᓇᐃᔮᔅᓴᖃᕐᒪᑕ ᓄᓇᓕᖁᑎᓐᓂᑦ ᐃᒡᓗᓕᒻᒥ. ᓯᑕᒪᐃᓐᓇᑦ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᕗᑦ ᐊᓯᖏᑦ ᐃᓐᓄᑦᑕᐅᓯᒪᓐᖏᓚᑦ. ᐃᓐᓄᑦᑕᐅᕙᓐᖏᑦᑐᑦ 70%−ᒦᓪᓗᐊᓕᖅᐳᖅ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᓇᓪᓕᐊ ᐃᖅᑲᓇᐃᔮᖑᔪᑦ ᐃᓐᓄᑦᑕᐅᓯᒪᕙᑦ, ᓇᓪᓕᐊᓪᓗ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᓐᖏᓚᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ. ᒥᔅᑕ ᖃᕐᕕᒃ 

 

ᐊᖓᔪᖅᑳᖅ ᑖᓂᐅᓪ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᖢᒍ ᒪᓕᒐᓕᐅᖅᑎ. 

ᐅᑎᕐᕕᖃᕆᐊᕐᓂᖓ ᑕᒪᒃᑯᐊ ᐃᓐᓄᑦᑕᐅᓯᒪᕙᓐᖏᑦᑐᑦ ᓄᓇᓕᖓᓐᓂ ᐃᒡᓗᓕᒻᒥ ᐃᖅᑲᓇᐃᔮᑦ.  

 

ᐅᖃᐅᓯᕆᔪᓐᓇᖅᓱᒍ ᐆᒪᔪᓕᕆᓂᕐᒧᑦ ᖃᐅᔨᓴᕐᕕᐅᔪᖅ ᐃᒡᓗᓕᒻᒦᒃᖢᓂ. ᒫᓐᓇᐅᔪᖅ ᖁᓕᐅᖏᓱᖓᖅᑐᑦ 

ᐃᓐᓄᔅᓯᒪᙱᑦᑐᑦ ᐃᒡᓗᓕᒻᒥ. ᑲᑎᑦᑐᒋᑦ ᑖᒃᑯᓇᓐᖓᑦ ᐃᓐᓄᒃᓯᒪᙱᑦᑐᑦ ᐃᒡᓗᓕᒻᒦᑦᑐᑦ ᐆᒪᔪᓕᕆᔩᑦ 

ᐃᖅᑲᓇᐃᔮᕆᔭᐅᔪᑦ ᐃᓐᓄᑦᓯᒪᙱᒥᒻᒪᑦᑕᐅ ᐃᒡᓗᓕᒻᒧᑦ ᑕᐃᒪᓐᓇ. ᖁᔭᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓗᒋᐊᕈᑎᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓇᒦᒡᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑐᑭᓯᐅᒪᓪᓗᒍ ᑖᒃᑯᐊ ᐃᖅᑲᓇᐃᔮᑦ 

ᐃᓐᓄᔅᓯᒪᓐᖏᑦᑐᑦ ᐊᕐᕌᒍᒐᓴᓐᓄᑦ ᑕᐃᒪᓕᖓᓕᖅᑐᑦ ᐊᒻᒪᓗ ᐃᓚᖏᑦ ᐃᖅᑲᓇᐃᔮᑦ ᐱᔭᕆᑐᔫᓪᓗᑎᑦ.  

 

ᐅᖃᐅᓯᐅᓵᔪᒻᒥᒻᒪᑦ ᐊᕙᑎᓕᕆᔨᒃᑯᑦ ᑐᓴᕋᑦᓴᐅᑎᑦᑎᔪᒻᒥᒻᒪᑕ ᒪᓂᒪᑎᑦᓯᓪᓗᑎᒃ ᐆᒪᔪᓕᕆᔨᒧᑦ ᖃᐅᔨᓴᖅᑎᔅᓴᒥᑦ 

ᐃᖅᑲᓇᐃᔭᕈᓐᓇᖅᑐᒥᑦ ᓄᓇᓕᐅᑉ ᓯᓚᑖᓂ. ᒥᓂᔅᑕ ᐅᖃᕈᓐᓇᖅᐸ ᖃᑦᓯᑦ ᐃᖅᑲᓇᐃᔮᖑᔪᑦ ᐃᒡᓗᓕᒻᒥ 

ᐃᖅᑲᓇᐃᔭᕈᓐᓇᖅᑎᑕᐅᓯᒪᕙᑦ ᓄᓇᓕᐅᑉ ᓯᓚᑖᓂ, ᓄᓇᕗᓪᓘᓐᓃᑦ ᓯᓚᑖᓂ? ᖁᔭᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ. ᒥᔅᑕ ᖃᕐᕕᒃ 

 

ᐊᖓᔪᖅᑳᖅ ᑖᓂᐅᓪ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐊᖅᑎ 

ᐊᐱᖅᑯᑎᐊᓄᑦ. ᐊᐱᖅᑯᑎᑦᓯᐊᕙᐅᓪᓗᓂ. ᐊᒥᓱᑦ ᖃᐅᔨᓴᕐᓂᕐᒧᑦ ᐃᖅᑲᓇᐃᔮᖑᔪᑦ ᐊᕙᑎᓕᕆᔨᒃᑯᓐᓂ 

ᐱᔭᕆᑐᔪᓄᑦ ᐊᔾᔨᐅᖏᑦᑐᓄᑦ ᑐᕌᖓᑉᐸᒻᒪᑕ ᐅᖓᓯᑦᑐᒥᓪᓗ ᐃᖅᑲᓇᐃᔭᖅᑐᑦᓴᓄᑦ ᐊᑐᐊᒐᖃᕐᒥᔪᒍᑦ. 

ᐊᑐᕈᓐᓇᓲᕆᓪᓗᑎᒍ ᐃᖅᑲᓇᐃᔮᑦ ᑲᔪᓯᑦᓯᒍᑎᐅᕙᑦᑐᑦ ᑲᔪᓯᑦᓯᓂᐅᕙᑦᑐᑦ ᓄᓇᕗᑦ ᓯᓚᑖᓂ.  

 

ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ, ᑖᓐᓇ ᖃᐅᔨᓴᖅᑎᑦᓴ 2024−ᒥᓂᑦ ᐃᓐᓄᑦᑕᐅᓯᒪᓐᖏᑦᑐᑦ ᓯᑎᐱᕆ 20, 

2024−ᒥ ᒪᑐᕕᒃᓴᖃᓚᐅᖅᑐᓂ ᐃᒡᓗᓕᒻᒥᓪᓗ ᐃᖅᑲᓇᐃᔭᖅᑎᑦᓴᑦ. ᐅᑭᐅᓄᑦ ᐱᖓᓱᓄᑦ ᐃᓕᖓᒍᓐᓇᖅᑐᑦ 

ᓄᓇᕗᑦ ᓯᓚᑖᓂ. 

 

ᐊᒻᒪᓗ ᑖᓐᓇ ᐊᕙᑎᑦᑎᓐᓂ ᖃᐅᔨᓴᕐᓂᕐᒧᑦ ᑐᑭᒧᐊᑦᑎᑦᓯᔨ ᐊᒻᒪᓗ ᐃᑲᔪᖅᑎᐅᕙᑦᑐᖅ ᖃᐅᔨᓴᖅᑎᓂᒃ. ᑖᒃᑯᐊ 

ᐅᖓᓯᑦᑐᒥᑦᑕᐅ ᐃᖅᑲᓇᐃᔮᖑᒍᓐᓇᖅᑎᑕᐅᓲᖑᓪᓗᑎᑦ ᐅᑭᐅᑦ ᐱᖓᓱᓄᑦ ᓄᓇᕗᑦ ᓯᓚᑖᓂ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᒥᓂᔅᑕ. ᑕᑉᐱᑲᓃᓪᓗᑎᑦ ᐃᓐᓄᑉᐸᓪᓕᐊᒍᓐᓇᖃᖅᑕᕋᔭᖅᐸᑕ ᐊᑲᐅᓂᖅᓴᐅᓪᓗᕆᒃᑲᓗᐊᖅᖢᓂ.  

 

(ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᒥ ᐅᖃᐅᓯᕆᒐᒃᑯ ᐅᐱᕐᖔᖅ ᐃᑦᓯᕙᑎᓪᓗᖓ ᐃᓱᒻᒥᖁᔨᔪᒐᒪ ᒐᕙᒪᒃᑯᑦ 

ᓅᑎᑦᓯᒐᔭᕈᑎᒃ ᐊᑯᓂ ᐃᓐᓄᑦᑕᐅᓯᒪᓐᖏᔅᓲᔭᖅᑐᓂ ᓄᓇᓕᐅᑉ ᐊᓯᐊᓄᑦ ᐃᒻᒪᖃ ᑕᐃᑲᓂ 

ᐃᓐᓄᑦᑕᐅᒍᓐᓇᖅᓯᒐᔭᖅᐳᖅ ᐊᔪᓕᙱᑦᑐᓄᑦ ᐱᔪᓐᓇᐅᑎᖃᖅᑐᓄᑦ.  

ᑕᕝᕙ ᑕᐃᒪᐃᑉᐸᑦ ᓄᑖᑦ ᐃᖅᑲᓇᐃᔮᑦ ᐃᒡᓗᓕᒻᒨᖅᑕᐅᓕᕋᔭᖅᐳᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔮᖑᔪᑦ ᐃᒫᒃ 

ᐊᔪᕐᓇᖏᑦᑐᒥᑦ ᐃᓐᓄᑦᑕᐅᒍᓐᓇᕐᓗᑎᑦ ᓄᓇᖃᖅᑑᔪᓄᑦ.  

 

ᐆᑦᑑᑎᒋᓗᒍ ᐃᓄᐃᑦ ᐅᖃᐅᓯᖏᓐᓄᑦ ᐱᔪᓐᓇᐅᑎᖃᕐᓂᕋᖅᑕᒧᑦ ᐃᖅᑯᓕᑦᓯᐊᕈᓐᓇᕐᒪ ᓄᓇᓕᒻᒥᑦ.  

 

ᐅᖃᐅᓯᕆᒐᒃᑯ ᐅᐱᕐᖔᖅ ᐃᑦᓯᕙᑎᓪᓗᑕ ᐊᕙᑎᓕᕆᓂᕐᒧᑦ ᒥᓂᔅᑕ ᐅᖃᔪᒻᒪᑦ ᐅᖃᐅᓯᖃᕈᒪᑦᓯᐊᖅᑐᒎᖅ 

ᑕᒪᑐᒪᓐᖓᑦ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐᓂ. ᒥᓂᔅᑕᐅᔪᖅ ᑐᓴᖅᑎᔪᓐᓇᖅᐹᖓ ᖃᓄᖅ, ᑭᓱᒥᑦ ᓴᖅᑮᓚᐅᕐᒪᖔᑕ 

ᐅᖃᖃᑎᒌᑦᑎᓪᓗᒋᑦ? ᖁᔭᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕐᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᑦᓯᐊᕐᒪᑦ.  

 

ᐅᖃᖃᑎᒋᓯᒪᓪᓗᒋᑦ ᑖᒃᑯᐊ ᓯᕗᓕᖅᑎᐅᖃᑎᒋᔭᒃᑲ ᐃᒻᒪᖃ ᓅᑎᒐᔭᕈᑦᑕ ᐊᓯᐊᓄᑦ ᒐᕙᒪᒃᑯᑦ 

ᐱᓕᕆᕝᕕᖓᓐᓅᑦᑕᐅᓗᑎᑦ ᐅᖃᖃᑎᖃᑦᓯᐊᕆᐊᖃᕋᔭᕋᒪ ᓯᕗᓕᖅᑎᐅᖃᑎᓐᓂᑦ ᑕᒫᓂ. ᒫᓃᖔᖅᑐᓂᑦ 

ᐱᓇᓱᐊᖃᑎᖃᖅᑎᐊᖅᐸᒃᑲᒪ ᒥᓂᔅᑕᐅᖃᑎᒋᔭᓐᓂᑦ.  

 

ᒪᓕᒐᓕᐅᖅᑎ ᐊᐱᖅᑯᑖ ᐄ. ᓯᕗᓕᖅᑎᑦᑎᒍᑦ ᐅᖃᖃᑎᖃᑦᑕᖅᓯᒪᕗᖓ ᑐᓴᖅᑎᔪᓐᓇᖅᖢᒍᓗ ᐅᖃᕐᓗᖓ ᐃᒫᒃ 

ᐊᕗᖓᐅᓯᒋᐊᒃᑲᓂᖅᓯᒪᓐᖏᓚᒍᑦ ᓱᓕ ᑕᕝᕙᑲᐅᑎᒋ ᐃᖅᑲᓇᐃᔮᑦ ᓅᑕᐅᖁᓗᒋᑦ. ᑭᓯᐊᓂ 

ᐅᖃᖃᑎᖃᑦᓯᐊᕆᐊᖃᕐᓂᐊᕋᒪ ᓯᕗᓕᖅᑎᐅᖃᑎᓐᓂᑦ.  

 

ᓅᑎᒋᔪᓐᓇᕆᐊᑦᓴᖅ ᐃᖅᑲᓇᐃᔮᓂᑦ ᒐᕙᒪᒃᑯᑦ ᐱᓕᕆᕝᕕᐊᓂ ᐊᓯᐊᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᒻᒥᐅᔪᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 922 - 6(2): ᐃᕕᐊᙱᒃᑯᑦ ᑳᓐᓱᒥᒃ ᖃᐅᔨᐅᓴᕐᓂᖅ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᓄᓇᕗᒻᒥᐅᓗ ᐅᓗᒃᑰᖅᑲᔅᓯ. ᒫᓐᓇ ᑐᕌᖅᑎᑦᑐᒪᓪᓗᒍ ᐊᐱᖅᓱᕈᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃᑯᑦ ᒥᓂᔅᑕᖓ.  

 

ᐱᔾᔪᑎᖃᖅᑐᖅ ᑖᓐᓇ, ᐅᖃᖅᑎ, ᒐᕙᒪᒃᑯᑦ ᓄᓇᓕᓐᓄᑦ ᑐᓴᕋᔅᓴᑦᑎᒍᑦ ᑐᓴᖅᑎᑦᑎᕋᑖᓚᐅᖅᓯᒪᒐᔅᓯ ᐆᒥᖓ 

ᐱᔾᔪᑎᖃᖅᑐᖅ ᐃᕕᐊᖏᒃᑯᑦ ᐋᓐᓂᐊᑖᖃᑦᑕᕐᓂᐅᕙᑦᑐᖅ. ᐃᓛᒃ, ᐃᒫᖔᖅ ᖃᐅᔨᓴᕐᓂᕐᒥᑦ ᐅᔾᔨᓱᕐᓂᕐᒥᑦ 

ᑕᖅᑭᖃᖅᑐᓂ ᑕᕝᕙᓂ ᑕᖅᑭᑎᓐᓂ ᐊᑦᑑᑉᐱᕆᒥ. ᑕᒪᓐᓇ ᑕᐃᑲᓂᑲᓪᓚᖑᕋᑖᓚᐅᖅᓯᒪᔪᖏᓛᒃ 

ᐊᐱᖅᓲᑎᒋᓚᐅᖅᓯᒪᒐᒃᑯᑦ ᐅᐱᕐᖔᖑᑎᓪᓗᒍ ᐅᖃᖅᑎ.  

 

ᑕᐃᒪᓕ ᐃᒫᒃ (ᑐᓵᔨᑎᒍᑦ) ᒥᓂᔅᑕ ᑭᐅᔾᔪᑎᖏᑦ ᑕᐅᑐᓐᓂᖅᓵᓚᐅᕐᒪᑦ ᑕᒪᒃᑯᐊ ᐋᓐᓂᐊᑖᖑᕙᑦᑐᖅ 

ᖃᐅᔨᓴᔅᓵᓕᕈᑎᐅᕙᑦᑐᑦ ᐊᓕᐊᓇᐃᑦ ᐃᕕᐊᖏᒃᑯᑦ ᐋᓐᓂᐊᑖᖅᐸᑦᑐᑦ ᑲᒪᒋᔭᐅᕙᓪᓕᐊᓕᕐᒪᑦ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᐃᑦᑐᑦ ᐋᓐᓂᐊᑖᖑᕙᑦᑐᑦ ᓴᖅᑭᒐᔪᓐᓂᖅᐹᖑᕙᑦ ᓄᓇᕗᒻᒥ? ᓇᓪᓕᖏᓪᓗ 

ᐃᓄᖁᑎᒋᔭᐅᔪᓄᑦ ᐊᑦᑐᖅᑕᐅᓛᖑᕙᑉᐸᑦ ᐊᔾᔨᒌᓐᖏᑦᑐᓄᑦ ᑕᒪᒃᑯᓄᖓ ᐋᓐᓂᐊᓄᑦ. ᖁᔭᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᓯᖃᕐᒪᑦ ᑕᒪᑐᒥᖓ. 

ᑕᒪᓐᓇ ᑐᓴᐅᒪᑎᑦᑎᓂᖅ ᐃᑲᔫᑎᖃᕐᓗᐊᑕᕐᒪᑦ ᐅᖃᐅᓯᖃᖅᑑᓗᐊᕋᒪ ᑕᒡᕘᖓ ᒪᕐᓈᖅᐸᕋ.  

(ᑐᓵᔨᑎᒎᓕᖅᑐᖅ) ᑖᒃᑯᐊ ᐊᔾᔨᒌᓐᖏᑦᑐᑦ ᐋᓐᓂᐊᑖᖑᕙᑦᑐᑦ ᐳᕙᒃᑯᑦ ᐋᓐᓂᐊᑖᖑᓛᖑᕙᑦᑐᑦ ᓄᓇᕗᒻᒥᐅᓄᑦ. 

ᓱᐴᖅᑐᓂᖅᐸᖑᖃᑦᑕᕐᓂᖏᓐᓄᑦ ᓄᓇᕗᒻᒥ ᑕᐃᒪᐃᒍᑕᐅᓗᐊᖅᑐᖅ. ᐱᖓᓱᐃᖅᓱᒍᖅᑲᐃ ᑲᓇᑕᐅᑉ ᓴᓂᐊᓂ 

ᐱᓛᖑᒻᒪᑦ, ᐊᐃᑦᑖᖑᒐᓗᐊᖅ ᓄᓇᕗᒻᒥ.  

 

ᐊᒻᒪᓗ ᑖᒃᑯᐊ ᐃᖅᓱᒃᑯᑦ ᐋᓐᓂᐊᑖᖑᕙᑦᑐᑦ ᑐᒡᓕᕆᓪᓗᓂᐅᒃ ᐋᓐᓂᐊᑖᖑᕙᑦᑐᓂᒃ 19%−ᖑᕙᒻᒪᑕ 99-2011 

ᑎᑭᑦᑐᒍ ᓈᓴᐅᑏᑦ ᑕᐃᒪᐃᔅᓯᒪᔪᑦ. ᐃᕕᐊᖏᒃᑯᑦ ᐋᓐᓂᐊᑖᖑᕙᑦᑐᓂᑦ 8%−ᖑᓪᓗᑎᑦ ᐊᕐᓇᓂᑦ ᓄᓇᕗᒻᒥᐅᓂᑦ. 

ᑕᐃᑦᓱᒪᓂ ᐊᑯᓐᓂᖓᓂ.  

 

ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᑖᒃᑯᐊ ᐃᖅᓱᒃᑯᑦ ᐋᓐᓂᐊᑖᖑᕙᑦᑐᑦ ᖃᐅᔨᓴᕈᑎᕙᓪᓕᐊᐸᓐᓂᕗᑦ 

ᓯᐊᕐᒪᐸᓪᓕᐊᓪᓗᑎᒍ ᓄᓇᕗᒻᒥ. ᑕᒪᓐᓇ ᐃᖅᓱᒃᑯᑦ ᐋᓐᓂᐊᑖᖑᕙᑦᑐᑦ ᐃᓂᓪᓚᖓᑦᓯᐊᓕᖅᐸᑦ ᖃᐅᔨᓴᕐᓂᖅ 

ᐊᔾᔨᖓᓂ ᐋᖅᑮᒐᔭᖅᑐᒍᑦ ᐃᕕᐊᖏᕐᒧᑦᑕᐅ ᐋᓐᓂᐊᑖᖅᐸᑦᑐᓄᑦ ᖃᐅᔨᓴᕈᑎᐅᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦ ᐅᖃᖅᑎ. ᐃᓛᒃ ᑖᓐᓇ ᐱᒻᒪᕆᐅᓂᖓ ᓂᓪᓕᐊᒍᑎᒋᔭᕆᐊᖃᕐᒪᑦ ᑐᓴᖅᑎᑦᑎᔾᔪᑎᒋᓯᒪᓪᓗᒍᓗ 

ᑕᕝᕗᖓ ᓄᓇᕘᒧᑦ.  

 

ᑕᐃᒪᓐᓂᑯᖓᓄᑦ ᐅᖃᖅᑎ, ᓇᓗᓇᐃᕈᑕᐅᓯᒪᑎᓪᓗᒍ ᖃᐅᔨᓴᕈᑎᓂᒃ ᐃᕕᐊᖏᕐᒧᑦ ᕿᒥᕐᕈᓂᕐᒥᑦ ᓯᕗᕐᖓᒎᔫᒥᔪᖅ 

ᑲᖐᓱᑦᑐᓄᑦ ᑕᒪᓐᓇ ᖃᐅᔨᓴᕆᐊᖅᑎᑦᑎᖃᑦᑕᕐᓂᖅ ᐊᑑᑎᖃᕋᔭᕐᓂᖓᓂ ᓇᓗᓇᐃᕈᑕᐅᓯᒪᒻᒪᑦ ᑕᒪᓐᓇᓗ 

ᐱᓕᕆᐊᖑᕙᓪᓕᐊᑦᑕᐅᑎᒋᓪᓗᓂ ᖃᐅᔨᕆᐊᖅᑕᐅᖃᑦᑕᖅᐸᑕ ᖃᐅᔨᓴᕆᐊᖅᑎᑦᑎᓂᒃᑯᑦ.  

 

(ᑐᓵᔨᑎᒎᓕᖅᑐᖅ) ᐅᖃᐅᓯᐅᓯᒪᔪᖅ ᐅᖃᖅᓯᒪᒻᒥᒻᒪᑦ: “ᐃᑲᔪᖅᑕᐅᖁᓪᓗᒋᑦ ᐃᕕᐊᖏᒃᑯᑦ ᐋᓐᓂᐊᑖᕈᑎᒃ 

ᖃᐅᔨᔭᐅᓵᓕᖃᑦᑕᖁᓪᓗᒋᑦ ᐊᕐᓇᐃᑦ ᐅᑭᐅᖃᖅᑐᐃᑦ 50-74−ᒧᑦ ᖃᐅᔨᓴᖅᑕᐅᖁᓪᓗᒋᑦ ᐃᕕᐊᖏᒃᑯᑦ 

ᐋᓐᓂᐊᖃᖏᒃᑲᓗᐊᖏᓐᓂ ᐅᑭᐅᒃ ᒪᕐᕉᒃ ᐊᓂᒍᖅᑕᕌᖓᑦ.”  

 

ᐅᖃᒃᑲᓂᕐᓗᒍ, ᑖᒃᑯᐊ ᐃᕕᐊᖏᒃᑯᑦ ᐋᓐᓂᐊᑖᖑᕙᑦᑐᑦ ᐅᑭᐅᖃᖅᑐᓂᒃ ᖃᐅᔨᔭᐅᓵᓕᖃᑦᑕᖅᑐᑦ ᐅᑭᐅᖃᖅᑐᓂᒃ 

50-74−ᒥ ᑖᒃᑯᐊ ᐅᑭᐅᒃ ᒪᕐᕉᒃ ᐊᓂᒍᑦᓴᕌᖓᑕ ᖃᐅᔨᓴᖅᑕᐅᖃᑦᑕᖁᓪᓗᒋᑦ. ᒥᓂᔅᑕ ᐅᖃᑦᑎᐊᕈᓐᓇᖅᐸ 

ᐋᓐᓂᐊᖅᑐᓕᕆᔨᒃᑯᑦ ᑕᕝᕙ ᖃᐅᔨᓴᐅᑎᖃᕈᓐᓇᓕᖁᓪᓗᒋᑦ ᐅᑭᐅᒃ ᒪᕐᕉᒃ ᐊᓂᒍᖅᑕᕌᕐᖓᑕ ᐊᕐᓇᓕᒫᑦ ᓄᓇᕗᒻᒥ 

ᐅᑭᐅᖃᖅᑐᓂᑦ 50-74−ᒧᑦ ᑕᐃᒪᐃᖏᒃᑯᓂ ᓱᒻᒪᑦ? ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪᑦᓇ ᐅᖃᖅᑎᑦᑎᔩ. ᒪᑦᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ. ᖃᑉᓗᓈᑐᑦ ᑭᐅᓂᐊᕋᒪ 

ᑕᒪᒃᑯᐊ ᐅᖃᐅᓰᑦ ᓇᓗᒋᒐᑉᑭᑦ ᐃᓄᒃᑐᑦ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᖃᐅᔨᓴᕈᑎᐅᕙᑦᑐᑦ ᐃᕕᐊᖏᒃᑯᓪᓗ ᖃᐅᔨᓴᕐᓃᑦ ᑲᓇᑕᒥ ᒪᓕᒐᖏᑦ ᒪᓕᑦᑕᐅᕙᒻᒪᑕ  

ᑐᑭᓯᒍᑎᑦᓴᓄᑦ ᑕᕐᕋᕐᑑᑎᓄᑦ ᐊᒻᒪᓗ ᑐᑭᓯᒋᐊᕈᑏᑦ ᖃᐅᔨᓴᖅᑕᐅᒍᑏᑦ, ᓄᓇᕗᑦ ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᑦ. 

ᑖᒃᑯᐊ ᑕᕐᕌᕐᑑᑏᑦ ᖃᐅᔨᓴᖅᑕᐅᕙᑦᑐᑦ ᐃᕕᐊᖏᒃᑯᑦ, ᓇᐅᒃᑯᑦ ᖃᑦᑐᔪᖃᕈᓂ ᐊᒻᒪᓗ ᖃᐅᔨᓴᕈᑎᐅᕙᙱᑦᑐᒃᑯᑦ.  

 

ᐊᐱᖅᑯᑎᐊᓄᑦ, ᖃᓄᐃᑦᓴᕆᐊᖃᕋᔭᖅᐸ? ᑖᒃᑯᐊ ᑕᒪᕐᒥᑦ ᑕᐅᑐᑦᑕᐅᔪᓕᒫᑦ ᖃᐅᔨᓴᖅᑕᐅᖃᑦᑕᖁᑉᓗᒋᑦ ᑕᒪᕐᒥᒃ 

ᒪᓕᒋᐊᓖᑦ ᒪᓕᑦᑐᒋᑦ. ᓴᖅᑭᒍᑎᐅᒋᐊᖃᕋᔭᖅᑐᑦ ᐃᓂᓪᓚᖓᓪᓚᑦᑖᓂᐊᖅᑐᒥᑦ. ᑕᐃᒪᐃᑉᐸᓪᓕᐊᕗᒍᓪᓗ ᑕᒪᒃᑯᐊ 

ᖃᐅᔨᓴᕐᓂᐅᕙᑦᑐᑦ ᐋᓐᓂᐊᑖᕈᑕᐅᕙᑦᑐᓂᑦ. ᐊᑐᐊᓕᕐᓗᒍᓗ ᐱᐅᓛᒃᑯᑦ ᖃᐅᔨᓴᕈᑎᐅᒍᓐᓇᖅᑐᓄᑦ ᐃᕕᐊᖏᒃᑯᑦ 

ᐋᓐᓂᐊᑖᖅᐸᑦᑐᓄᑦ. ᒫᓐᓇᐅᔪᖅ ᐃᕕᐊᖏᒃᑯᑦ ᐋᓐᓂᐊᖅᑖᖅᐸᑦᑐᑦ ᐱᓪᓗᒋᑦ, ᐊᑲᐅᓈᕌᖓᑦ ᑕᐃᒪᐃᑕᐅᕙᑦᑐᑦ. 

ᐋᓐᓂᐊᕕᓕᐊᖅᑐᑦ, ᐃᒫᒃ ᖃᐅᔨᓴᖅᑕᐅᕝᕕᖃᓲᖑᔪᑦ, ᐊᐅᓪᓚᕈᑎᓪᓘᓐᓃᑦ ᐊᓯᐊᓄᑦ ᓇᒻᒥᓂᖅ ᐱᔾᔪᑎᖃᕐᓗᑎᒃ 

ᐋᓐᓂᐊᕕᓕᐊᕆᐊᖃᕈᑎᓪᓘᓐᓃᑦ, ᐃᖅᑲᓇᐃᔮᒥᑎᒍᓪᓘᓐᓃᑦ.  

ᑕᒪᒃᑯᐊ ᐊᑦᑕᓇᖅᑐᒦᑐᐃᓐᓇᕆᐊᖃᖅᑐᑦ ᑐᓂᔭᐅᕙᑦᑐᑦ ᐃᑲᔪᖅᑎᐅᒍᑎᐅᒍᓐᓇᖅᑐᓂᑦ, ᐊᐅᓪᓚᕐᓂᖏᓐᓄᓪᓗ 

ᐃᑲᔪᖅᑕᐅᒍᓐᓇᖅᓱᑎᑦ. ᖃᐅᔨᓴᖅᑕᐅᓂᙱᓐᓂᑑᖏᑦᑐᖅ, ᐅᓗᕆᐊᓇᖅᑐᒦᒍᓐᓇᕐᓂᖏᓐᓂᑦᑕᐅᖅ 

ᑕᐅᑐᑦᑕᐅᕙᒻᒥᔪᖅ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ, ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᑖᓐᓇ ᓇᓗᓇᐃᔭᕈᓐᓇᕈᑎᒋᒐᕕᐅᒃ ᐊᐱᖅᓲᑎᓐᓂ.  

 

ᐱᒻᒪᕆᐅᓂᖓ ᐃᑉᐱᖏᑦᑎᐊᕆᐊᖃᖅᑐᓂᓗ, ᑕᒪᓐᓇᓗ ᐸᕐᓇᑦᑕᐅᑎᒋᓗᒍ, ᐃᖏᕐᕋᓕᕐᓗᓂᓗ ᑕᑯᔪᒥᓇᓪᓚᕆᒻᒪ 

ᑲᑦᑐᖓᐃᖅᓯᒪᔪᒥᒃ, ᐱᔭᕆᐊᖃᓪᓚᕆᓕᕐᖓᑦ ᐅᓪᓗᒥᐅᓕᖅᑐᖅ. ᐊᕐᕌᒍᑭᒃᑲᓗᐊᖅᑲᑕ, ᑭᓇᑐᐃᓐᓇᑦᑎᐊᖅ ᐅᓪᓗᒥ 

ᐊᑦᑐᖅᑕᐅᓂᖃᖃᑦᑕᓕᕐᖓᑦ ᐋᓐᓂᐊᒧᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᓕᐊᓇᐃ ᐊᑕᐅᓯᕐᒥᒃ ᖃᐅᔨᓴᕈᑎᑐᐃᓐᓇᖃᖅᑎᓪᓗᒍ ᓄᓇᕗᒻᒥ. ᑕᒪᒃᑯᐊ 

ᖃᓄᖅᑑᒍᑎᒋᐊᓕᑉ, ᐊᑭᑐᓃᓪᓗ ᐱᒻᒥᒻᑕ ᖃᐅᔨᓴᕈᑎᐅᒍᓐᓇᖅᑐᑦ ᐃᕕᐊᖏᒃᑯᑦ. ᐅᑭᐅᖃᖅᑐᓗᑦᑖᓂ 50-ᓂᑦ 74-

ᒧᑦ ᐊᕐᓇᓄᑦ ᓄᓇᕗᒻᒥ.  

 

ᑭᓯᐊᓂ ᒐᕙᒪᒃᑯᑦ ᑐᓴᖅᑎᕈᑎᖏᑦ ᑕᒪᓐᓇ ᖃᐅᔨᓴᕐᓂᖓᑦ ᐱᑦᓴᕆᐊᖃᕐᓂᖓᓂᑦ. ᒥᓂᔅᑕᐅᔪᖅ, ᐊᖏᕈᓐᓇᖅᐸ 

ᑐᓴᖅᑎᑦᓯᓛᕐᓗᓂ ᐋᓐᓂᐊᖅᑐᓕᕆᔨᒃᑯᑦ ᐃᕕᐊᖏᒃᑯᑦ ᐋᓐᓂᐊᖅᑖᖅᐸᑦᑐᑦ ᐅᔾᔨᖅᑐᕈᑎᐅᔪᒥᑦ, ᑭᓱᒥᓪᓗ ᓄᑖᒥᒃ 

ᐸᕐᓇᐅᑎᖃᕐᓂᐊᖅᐹ? ᐃᓱᒪᑦᓴᖅᓯᐅᕈᑕᐅᓂᖃᖅᐸ? ᖃᐅᔨᓴᕐᓂᖃᖅᓵᓕᖃᑦᑕᖁᓪᓗᒍ ᐊᒻᒪ 

ᐋᖅᑭᒋᐊᕈᑎᐅᔪᓐᓇᖅᑐᓂᑦ ᐋᓐᓂᐊᖃᖅᑐᓄᑦ ᓄᓇᕗᒻᒥᐅᑕᓗᑖᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ’, ᑕᐃᒃᑯᐊ ᑐᒃᓯᕌᕆᔭᑎᑦ ᓴᖅᑭᑦᑐᕐᓇᖅᑕᒃᑲ. 

ᐃᑲᔪᖅᖢᐃᑦᑎᐊᕋᒪ ᑕᐃᔅᓱᒥᖓ ᓘᑦᑖᑉ ᐊᖏᔪᖅᑳᖓᓂᑦ ᑖᓐᓇ ᓯᕗᒃᑲᖅᑕᖅᑎᕆᔭᐅᒻᒪᑦ ᑖᒃᑯᓄᖓ 

ᐱᓕᕆᐊᖑᕙᓪᓕᐊᔪᓄᑦ.  ᐊᒻᒪᓗ ᐃᕕᐊᖏᕐᓂᑦ ᖃᐅᔨᓴᐃᖃᑦᑕᕐᒧᑦ ᑐᕌᖓᔪᑦ ᑕᒪᒃᑯᐊ ᓴᖅᑭᑦᑐᕐᓇᖅᑕᒃᑲ. ᐊᒻᒪᓗ 

ᖁᔭᒋᓪᓗᒋᑦ ᐊᐱᖅᑯᑎᒋᒐᖕᓂ.  

ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᒃᑐᕐᒧᑦ ᒪᓕᒐᓕᐅᖅᑎ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 923 - 6(2): ᐃᑲᔫᑏᑦ ᐃᓚᒌᓂᑦ ᐱᓯᒪᑦᑎᔨᓄᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᑖᓐᓇ 

ᐊᐱᖅᑯᑎᒋᔪᒪᒻᒥᔭᕋ.  

 

ᐊᕐᕌᒍᓪᓗᐊᖑᖅᑰᖅᑐᖅ ᐊᐱᖅᑯᑎᖃᓚᐅᖅᓯᒪᒐᒪ, ᑕᐃᒃᑯᐊ ᐃᓚᒥᓂᑦ ᐋᓐᓂᐊᖅᑐᓂᑦ ᑲᒪᔨᐅᖃᑦᑕᖅᑐᑦ 

ᐊᑭᓕᖅᓱᖅᑕᐅᖃᑦᑕᖁᒡᓗᒋᑦ. ᐊᖏᕐᕋᖅᓯᒪᐃᓐᓇᕈᓐᓇᕐᓂᐊᕐᒪᑕ ᐃᓐᓇᐃᑦ. 

 

ᒥᓂᔅᑕᖃᐃ, ᑕᒪᑐᒥᖓ ᕿᒥᕐᕈᓇᒃᓯᒪᕙ, ᐊᒻᒪᓗ ᖃᓄᐃᑉᐸᓪᓕᐊᕙ ᑕᒪᓐᓇ ᐱᓕᕆᐊᕆᔭᐅᔪᖅ ᐱᓕᕆᕕᐊᓂ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ. ᑕᒪᓐᓇ ᐱᓕᕆᐊᖒᔭᖅᑐᖅ 

ᒫᓐᓇ.  ᒫᓐᓇ ᐱᓕᕆᐊᖒᔭᕐᓂᖓ ᐅᓂᒃᑳᕆᔫᓪᓗᐊᕋᒃᑯᒃ ᖁᕕᐊᓱᑦᑐᖓ.  

(ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᐃᔪᑦ ᑕᐃᒃᑯᐊ ᐋᓐᓂᐊᔪᓂᑦ ᐃᓚᒥᓂᑦ 

ᑲᒪᒋᔭᖃᖅᑳᖃᑦᑕᖅᑐᖅ, ᐊᑭᓕᖅᓱᖅᑕᐅᔪᓐᓇᕐᒪᖔᙱᓪᓗ, ᖃᓄᖅᑑᕈᑎᒋᓗᑎᒃᑯᓪᓗ. ᐊᒻᒪᓗ 

ᐊᑐᓕᖅᑎᖅᐸᓪᓕᐊᓗᑎᒃᑯᑦ ᓄᓇᓕᓐᓂ. 

 

ᑲᓇᑕᐅᑉ ᒐᕙᒪᒃᑯᖏᓐᓂ ᐃᑲᔪᖅᑕᐅᔪᒍᑦ ᑮᓇᐅᔭᖅᑎᒍᑦ. ᐊᒻᒪᓗ ᐃᓐᓇᐃᑦ ᑐᑭᒧᐊᕈᑎᖏᑦ ᐅᖃᐅᓯᕆᔭᐅᖅᑲᐅᔪᑦ 

ᐅᕙᑦᑎᐊᒃᑲᓐᓂᖅ, ᑕᒪᑐᒧᖓ ᐃᓚᒋᔭᐅᖃᑕᐅᔪᑦ.  

 

ᑮᓇᐅᔭᖅᑖᖅᓯᒪᔪᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑰᖅᑎᑕᐅᓯᒪᔪᓂᑦ. ᐊᒻᒪ ᐊᖏᕐᕋᒥᑦ ᐸᖅᑭᔭᐅᓂᖏᑦ, ᑕᒪᓐᓇ 

ᐱᕙᓪᓕᐊᑎᓐᓇᓱᑦᑕᕗᑦ. ᖃᐅᔨᓴᓚᐅᕐᓗᑎᒃᑯᑦ ᒫᓐᓇ ᑕᐃᒪ ᑮᓇᐅᔭᖅᑐᕈᑎᒃᓴᖏᑦ ᐱᓕᕆᕙᓪᓕᐊᓕᖅᑐᒍᑦ ᐊᒻᒪᓗ 

ᑭᖑᓂᑦᑎᐊᖓᒍᑦ ᐊᑐᓕᖅᑎᑕᐅᓂᖓ.  

 

ᐄ’, ᖃᐅᔨᒪᓪᓗᒍ ᐅᓄᖅᑐᓄᑦ ᑕᒪᓐᓇ ᑕᑯᔭᐅᔪᒪᖕᒪᑦ. ᖁᕐᓗᒃᑑᓕᐊᕈᓐᓇᖅᓯᓚᐅᕋᒪ, ᖁᔭᓐᓇᒦᕈᒪᓪᓗᒍᓗ ᑖᓐᓇ 

ᒪᓕᒐᓕᐅᖅᑎ. ᑲᑎᒪᖃᑎᖃᕈᓐᓇᓚᐅᕋᒪ ᐃᓐᓇᕐᓂᑦ, ᑖᓐᓇ ᒪᓕᒐᓕᐅᖅᑎ ᐊᖅᑯᑎᒋᓪᓗᒍ. ᖁᕕᐊᓈᓘᓚᐅᖅᑐᖅ, 

ᑭᓱᓂᑦ ᑐᓴᖅᑎᑕᐅᒐᑦᑕ, ᑭᓱᓂᒡᓗ ᑕᑯᔪᒪᔭᕐᖏᓐᓂᑦ. ᖁᕐᓗᒃᑑᒦᒃᖢᖓ ᑕᐃᒃᑯᐊ ᐅᖃᐅᓯᕆᔭᐅᖃᑦᑕᓚᐅᖅᑐᑦ 

ᐳᐃᒍᙱᑕᒃᑲ. ᑕᒪᓐᓇ ᖃᓄᖅᑑᓪᓚᕆᓐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑕᐃᒪᐃᓕᒐᕕᑦ. ᒐᕙᒪᒃᑯᑦ ᐃᓐᓇᕐᓄᑦ 

ᑐᑭᒧᐊᕈᑏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᑦᓯᒥ. ᐊᒻᒪᓗ ᐅᖃᖅᓯᒪᔪᑦ, ᒐᕙᒪᒃᑯᒡᒎᖅ 

ᐊᖏᓕᒋᐊᖅᑎᑦᑎᓂᐊᖅᑐᑦ, ᐱᐅᓯᑎᑦᑎᑲᓐᓂᕐᓗᑎᒡᓗ ᐊᖏᕐᕋᒥ ᐸᖅᑭᔭᐅᔭᕆᐊᓖᑦ ᐱᔾᔪᑎᒋᓪᓗᒋᑦ, ᐃᓐᓇᕐᓄᑦ 

ᑐᕌᖓᔪᑦ ᐊᒻᒪᓗ ᐱᔨᑦᑐᕈᑏᑦ. 

 

ᑕᐃᒃᑯᐊ ᐊᐅᓚᔾᔭᐃᔾᔪᑏᑦ ᐃᓚᖃᖅᐳᑦ ᐊᖏᕐᕋᒥ ᑲᒪᒋᔭᐅᔪᓄᑦ ᑐᕌᖓᔪᑦ, ᐅᓄᖅᓯᒃᑲᓐᓂᖁᒡᓗᒋᑦ, ᐱᔨᑦᑎᕈᑏᓪᓗ. 

ᐃᓄᐃᑦ ᐸᖅᑭᔨᐅᓂᐊᖅᑐᑦ ᐃᓕᓐᓂᐊᑎᑕᐅᓗᑎᒃ ᐃᓱᒪᓕᕆᓂᕐᒥᑦ, ᐃᓄᓕᕆᓂᕐᒥᑦ, ᐊᒻᒪᓗ ᐊᓯᖏᑦ ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᐃᓐᓇᕐᓄᑦ, ᐃᓚᖏᑦ ᐃᓐᓇᐃ, ᐊᒻᒪᓗ ᐸᖅᑭᔩᑦ.  

 

ᒥᓂᔅᑕᖃᐃ, ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᑦ, ᓇᓕᐊᑦ ᑕᒪᒃᑯᐊ ᐊᑐᓕᖅᑎᑕᐅᓯᒪᓕᖅᐸᑦ ᐅᓪᓗᒥᒧᑦ ᑎᑭᒃᖢᒍ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐊᒻᒪᓗ ᖁᔭᓐᓇᒦᒃᖢᒍ ᑖᓐᓇ ᐊᐱᖅᑯᑎᒋᒻᒥᖕᒪᒍ.  

 

ᐸᖅᑭᓂᕐᒧᑦ ᑐᕌᖓᔪᑦ ᐃᓚᒋᔭᐅᖃᑕᐅᕗᖅ ᑕᒪᓐᓇ ᐊᖏᕐᕋᒥ ᐸᖅᑭᓂᐅᖃᑦᑕᖅᑐᓂᒃ. ᑕᒪᓐᓇ 

ᐊᑐᓕᖅᑎᑕᐅᓂᐊᕐᒪᑦ ᑮᓇᐅᔭᓕᕆᓂᐅ ᐊᕐᕌᒍᐊ ᐃᓱᓕᓚᐅᖏᓐᓂᖓᓂᒃ. ᓯᕗᒧᐊᑉᐸᓪᓕᐊᔪᖅ. ᓲᕐᓗᖃᐃ 

ᕿᒥᕐᕈᓇᑦᑕᕗᑦ, ᐃᑲᕐᕋᖏᑦ ᐅᓄᖅᓯᒋᐊᒃᑲᓐᓂᖁᒡᓗᒋᑦ, ᐸᖅᑭᔭᐅᑦᑎᐊᑲᓐᓂᖁᒡᓗᒋᑦ ᑕᐃᒃᑯᐊ ᐃᓐᓇᐃᑦ. 

ᖃᓄᖅᑑᕈᑎᒋᒻᒥᔭᕗᑦ, ᖃᓄᖅ ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᑎᒍᑦ ᐃᖅᑲᓇᐃᔭᖅᑏᑦ.  

 

ᐃᓕᓐᓂᐊᖅᑎᓪᓗᑎᒃᑯᓪᓗ ᐊᒻᒪᓗ ᐃᑲᔪᖅᑎᐅᓂᕐᒧᑦ ᑐᕌᖓᔪᓂᑦ ᐃᓕᓐᓂᐊᕈᑎᒃᓴᓂᑦ ᓴᖅᑮᓯᒪᒻᒥᔪᒍᑦ. 

ᐊᒃᓱᕉᑕᐅᓚᐅᕋᒥ ᑕᒪᓐᓇ ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᕈᑎᒃᓴᐃᑦ ᓴᖅᑭᔮᖅᑎᑕᐅᓯᒪᓕᖅᑐᑦ, ᐃᑭᐊᖅᑭᕕᒃᑯᓪᓗ. 

ᐱᓕᕆᖃᑎᒋᕋᑦᑕᕐᒥᔭᕗᑦ.  

 

ᓯᓚᑦᑐᖅᓴᕐᕕᒃᑯᑦᑕᐅᖅ ᐃᖅᑲᓇᐃᔭᖃᑎᒋᒻᒥᔭᕗᑦ, ᖃᕆᑕᐅᔭᒃᑯᑦ ᐃᓕᓐᓂᐊᕈᑎᒋᔭᐅᔪᓐᓇᕐᓂᐊᕐᒪᑦ. ᐊᖏᕐᕋᒥ 

ᐸᖅᑭᔭᐅᔪᓄᑐᐊᖅ ᐱᙱᒻᒪᑕ, ᐊᓯᖏᓐᓄᑦᑕᐃᑦ ᐃᓐᓇᒃᑯᕕᓐᓂ ᐊᑐᖅᑕᐅᔪᓐᓇᕐᒥᔪᖅ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᖅ, ᑭᖑᓕᖅᐸᕐᓗ, ᒥᔅᑐ ᐊᓇᕕᓗᒃ. 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. ᐅᖃᖅᑏ, ᐊᕐᕌᓂ ᑖᓐᓇ ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯ ᐋᖅᑭᑦᓯᔪᓐᓇᕐᒪᖔᑦ ᐸᖅᑭᔨᒃ ᐊᑭᓕᖅᓱᖅᑕᐅᖃᑦᑕᖁᒡᓗᒋᑦ. ᐊᒻᒪ ᑕᐃᒃᓱᒪᓂ ᐊᑕᐅᓯᐅᖏᑦᑐᑦ 

ᐊᑐᓕᖅᑎᑕᐅᓕᓚᐅᖅᓯᒪᔪᑦ ᑲᓇᑕᒥ ᓇᒥᓕᒫᖅ. ᐳᕆᓐᔅ ᐃᐊᑦᕗᑦ ᐊᐃᓚᓐᒥ, ᑖᒃᑯᐊᓗ ᑮᓇᐅᔭᓂᑦ 

ᐊᑐᐃᓐᓇᕈᐃᓯᒪᓪᓗᑎᒃ ᐸᖅᑭᔩᑦ ᑕᒪᒃᑯᐊ ᐊᑭᓕᖅᓱᖅᑕᐅᖃᑦᑕᕈᓐᓇᕐᓂᐊᕐᒪᑕ. 

 

ᒥᓂᔅᑕᖃᐃ, ᒥᓂᔅᑕ ᐊᖏᖃᑎᒋᕚᖔ ᐃᓐᓇᐃᑦ ᐊᖏᕐᕋᖅᓯᒪᒃᑲᓐᓂᕈᓐᓇᖅᑐᑦ ᐸᖅᑭᔭᐅᑦᑎᐊᕈᓐᓇᕈᑎᒃ 

ᐃᓚᖏᓐᓄᑦ. ᑕᒪᓐᓇ  ᐱᐅᔫᓇᔭᖅᑐᖅ ᓴᖅᑭᑕᐅᑉᐸᑦ ᓄᓇᕗᒻᒥᐅᓄᑦ. ᑕᐃᒪᐃᑦᑐᒥᖃᐃ ᓴᖅᑭᑐᖃᕈᓐᓇᖅᓯᓚᐅᖅᐸ? 

ᐃᓱᓕᑦᑎᓚᐅᙱᓂᑦᑎᓐᓂ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐄ, ᐊᖏᖃᑎᒋᑦᑎᐊᖅᐸᒋᑦ. ᐅᓄᒃᑲᓐᓂᖅᑐᓂᑦ ᐃᑲᔪᖅᑑᑎᑦᓴᓂᑦ 

ᑕᑯᔪᒪᒐᑦᑕ ᐃᓐᓇᕐᓄᑦ ᑐᕌᖓᔪᓂᑦ ᓄᓇᓕᓐᓂ. ᑮᓇᐅᔭᖅᑐᕈᑏᑦ ᑕᒪᒃᑯᐊ ᕿᒥᕐᕈᓇᒋᐊᖃᕐᓂᐊᖅᑐᒍᑦ, 

ᐊᒥᓱᐊᓗᓐᓂᑦ ᐊᑭᓕᖅᓱᐃᖃᑦᑕᕋᑦᑕ ᐸᖅᑭᕕᓐᓂ ᐃᓐᓇᕐᓄᑦ.  

 

ᐊᑐᖅᑕᐅᑦᑎᐊᖅᑑᒐᓗᐊᑦ ᐃᓇᐃᑦ ᐸᖅᑭᔭᐅᑦᑎᐊᖁᒡᓗᒋᑦ. ᑮᓇᐅᔭᖅᑐᕈᑏᑦ ᐱᔾᔪᑎᒋᒡᓗᒋᑦ 

ᖃᓄᖅᑑᕈᑎᒋᒃᑲᓐᓂᕆᐊᖃᕐᓂᐊᖅᑕᕗᑦ. ᐃᓗᐃᒃᑲᓂᖅᓴᐅᓗᒍ ᐃᑲᔪᕈᓐᓇᕐᓂᐊᕋᑦᑎᒃᑯ ᑕᐃᒃᑯᐊ ᐃᓚᔮᕇᑦ. ᑕᒫᓂ 

ᓄᓇᕗᒻᒥ ᐱᐅᓂᖅᐹᒥᑦ ᐃᑲᔪᖅᓲᑎᒃᓴᓂᑦ ᓴᖅᑭᔮᖅᑎᑦᑎᔪᒍᑦ ᐃᓐᓇᐃᑦ ᐱᓪᓗᒋᑦ, ᐃᓚᖏᓪᓗ.  

 

ᑖᓐᓇ ᐊᖏᖅᓯᒪᓂᖅ ᓂᒎᒐᓚᕐᓗᒍ ᑭᓯᐊᓂᐅᔭᕆᐊᖃᕐᓂᐊᖅᑐᖓ. ᒐᕙᒪᒃᑯᑦ ᐃᓱᓕᕝᕕᖓᑦ ᐊᕐᕌᒎᔪᓐᓂᕐᒪᓪᓘᓐᓃᑦ. 

ᐃᒃᑯᐊ ᒐᕙᒪᒃᑯᑦ ᐃᒪᐃᓕᐅᕈᓐᓇᕐᓂᐊᖅᑑ ᓚᒍᓐᓇᙱᑦᑐᖓ. ᑭᓯᐊᓂ ᓱᑲᓐᓂᖅᐹᒃᑯᑦ 

ᐊᑐᓕᖅᑎᓐᓇᓱᒍᓐᓇᕐᓂᐊᖅᑕᕋ. ᑮᓇᐅᔭᓕᕆᓂᕐᒧᑦ ᑎᑭᓯᒪᓕᖅᑎᓪᓗᑕ ᐊᒻᒪᓗ ᐆᒃᑑᑎᒃᓴᓂᒃ ᓴᖅᑭᑦᑎᓂᐊᕈᑦᑕ 

ᐊᑐᓕᖅᑎᑕᐅᓂᖓᓘᓐᓃᑦ. ᐱᔪᓐᓇᕐᓂᓕᒫᑦᑎᓐᓂ ᑕᐃᒪᐃᓐᓇᓱᓐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ, ᐊᐱᖅᓱᕐᓇᖅ ᐃᓱᓕᒻᒪᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᙱᓐᓄᑦ ᐊᖏᖅᑕᐅᔪᒪᔪᖓ ᐊᐱᖅᓱᕐᓇᖅ ᐅᐃᒍᔭᐅᑯᒡᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᙱᓐᓄᑦ ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ ᐅᖓᕙᒋᐊᖁᓪᓗᒍ. ᐋᒃᑳᖅᑐᖃᖅᐹ? 

ᐋᒃᑳᑐᖃᙱᒻᒪᑦ. ᒪᒥᐊᓇᖅ, 30−ᒥᓂᑦᓯᒧᑦ ᐅᐃᒍᔭᐅᓚᐅᙱᓐᓂᑦᑎᓐᓂᑦ, ᓄᖅᑲᖓᓚᐅᑲᓐᓂᐊᖅᑐᒍᑦ.  

 

>>ᓄᖅᑲᑲᐃᓐᓇᖅᑐᑦ 15:45 ᐊᒻᒪᓗ ᐱᒋᐊᒃᑲᓂᖅᑐᑎᑦ 15:59 

 

ᐅᖃᖅᑎ (ᑐᓵᔨᑎᒍᑦ) ᐅᑎᑦᓯᐊᕐᒥᔪᓯ. ᐊᐱᖅᓱᕐᓂᖅ ᐅᐃᒍᔭᐅᖅᑲᐅᒻᒪᑦ ᐃᑲᕐᕋᐅᑉ ᓇᑉᐸᖓᓄᒃᑲᓐᓂᖅ. 

ᐊᑎᖁᑎᓐᓃᑦᑐᖅ ᑕᐃᒪ ᐃᖃᓗᐃᑦ ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 924 - 6(2): ᑲᓇᑕᒥ ᓈᓚᐅᑎᓕᕆᔨᒃᑯᑦ ᑕᓚᕖᓴᓕᕆᔨᒃᑯᑦ ᑲᑎᒪᔨᖏᑦ ᓄᑭᓪᓚᐅᑎᖏᓐᓄᑦ 

ᑮᓇᐃᔭᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᒃᑲ ᐊᐱᖅᑯᑎᓐᓅᒍᓐᓇᖅᓯᒐᒪ ᐅᓪᓗᒥ. ᐊᐱᖅᑯᑎᒐ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᑎᒃᑯᓐᓄᑦ.  

 

ᔪᓚᐃ ᐅᑭᐅᖅ ᑲᓇᑕᒥ ᑕᕐᕆᔭᖅᑐᓕᕆᔨᒃᑯᑦ ᐅᖃᓚᐅᕐᒪᑕ $272 ᒥᓕᐊᓐᑲᓴᓐᓂᒃ ᑮᓇᐅᔭᖃᖅᑎᑦᓯᒍᒪᒋᐊᖏᑦ 

ᑭᕙᓪᓕᕐᒥ, ᕿᑭᖅᑖᓗᒻᒧᓪᓗ ᖃᕆᑕᐅᔭᕐᒧᑦ ᑲᓲᑏᑦ ᐅᐊᔭᖏᖕᓂᒃ ᐱᔭᕇᕈᑎᐅᒐᔭᖅᖢᓂ. 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᐅᓯᒪᒐᓗᐊᖅᖢ ᒥᓂᔅᑕᐅᑉ 12-ᓂᒃ ᓂᕈᐊᖅᓯᓯᒪᓂᖏᑦ ᒫᓐᓇᐅᔪᖅ ᑐᓴᖅᑎᑦᓯᒃᑲᓐᓂᓪᓗᐊᕐᒪᑕ 

ᐊᖑᒪᑦᓯᐊᖁᑉᓗᒋᑦ ᑲᓇᑕᒥ ᑕᓚᕖᓴᓕᕆᔨᒃᑯᑦ ᑲᒥᓴᓐ−ᒃᑯᑦ ᑐᓂᔪᒪᔮᓄᑦ.  

ᒐᕙᒪᑐᖃᒃᑯᑦ ᐅᖃᓚᐅᕐᒪᑕ ᐅᖃᑦᑎᐊᓂᖅᓴᐅᓪᓗᑎᑦ ᐃᒫᒃ, ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ 

ᑖᒃᑯᐊ ᑕᑯᑎᑦᓯᒍᓐᓇᕈᑎᑦ ᓄᓇᕗᒻᒥ ᐃᑲᔪᖅᓱᖅᑕᐅᒍᓂᐊᕐᓂᖓᓂᒃ.  

ᒥᓂᔅᑕ ᐅᖃᕈᓐᓇᖅᐹ ᐅᖃᖃᑎᒋᓚᐅᖅᑕᖓᓂᒃ ᑕᒪᑐᒪᐅᑉ ᒥᑦᓵᓄᑦ ᓄᓇᕗᑦ ᑐᙵᕕᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᓕᐊᓇᐃᑦ ᐊᐱᕆᑦᓯᐊᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᑖᓐᓇ ᑐᓴᖅᑎᑦᓯᒍᑎᐅᓚᐅᖅᑐᖅ ᑲᓇᑕᒥ ᑐᓴᐅᑎᓕᕆᔨᒃᑯᑦ ᓈᓚᐅᓯᕆᔨᒃᑯᑦ 

ᑐᓴᖅᑐᓕᕆᔨᒃᑯᓐᓂᒃ ᑲᒥᓴᙵᓂᒃ ᑖᓐᓇ ᑐᓴᕈᒥᓇᖅᑑᓚᐅᖅᖢᓂ ᐊᒻᒪᓗ ᐃᖅᑲᓇᐃᔮᕆᓯᒪᒻᒪᕆᓕᖅᑕᕗᑦ 

ᒪᓕᒍᒪᓪᓗᑎᒍᑦ ᒪᓕᒃᑕᐅᖁᔭᐅᓯᒪᔪᑦ. 

ᐊᒻᒪᓗ ᓯᕗᓂᐊᓂ ᐃᓄᐃᑦ ᑎᒥᖁᑎᖏᓐᓂᒃ ᐅᖃᖃᑎᖃᖅᐸᓪᓕᐊᓕᓚᐅᕐᒥᔪᒍᑦ ᑖᓐᓇ ᐱᓪᓗᒍ ᒫᓐᓇᒧᑦ ᑎᑭᑦᑐᒍ 

ᑎᑎᕋᖃᑎᒋᕙᖦᖢᒋᑦ ᐊᓪᓚᕝᕕᑦᑎᓐᓂ ᓄᓇᕗᑦ ᑐᙵᕕᒃᑯᓪᓗ ᐊᒻᒪᓗ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᖕᓂᒃ.  

ᐱᓇᓱᑦᓴᐃᓐᓇᖅᑕᕗᑦ ᓄᕖᕝᕙ 1 ᑭᓪᓕᒋᒻᒪᒍ ᐊᖑᒪᓇᓱᖦᖢᑕ ᐅᖃᐅᓯᒥᒃ ᐱᓕᕆᐊᖑᔭᕆᐊᓕᒻᒥᒃ 

ᐅᖃᐅᓯᖃᖅᐸᓪᓕᐊᓪᓗᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑕ ᐅᖁᕈᓐᓇᖅᐹ ᓄᓇᕗᑦ ᑐᙵᕕᒃᑯᑦ 

ᐱᖁᑎᖃᖃᑕᐅᒐᔭᕐᓂᖓ ᐅᐊᔭᒨᖅᑐᒃᑯᑦ ᖃᕆᓴᐅᒻᒧᑦ ᑕᐃᒪᐃᑉᐸᑦ ᑮᓇᐅᔭᖃᖅᑎᑦᓯᓂᐊᕆᕙᑦ ᑕᒪᑐᒧᖓ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓄᐃᑦ ᑎᒥᖁᑎᖏᑦ ᑕᑯᔪᒪᑦᓯᐊᕐᒥᒻᒪᑕ 

ᑕᒪᑐᒪᙵᑦ ᓯᑕᒪᓂᒃ ᓄᓇᓖᑦ ᑕᐅᑐᑦᑕᕗᑦ ᐱᓇᓱᒃᑕᑎᓐᓄᑦ.  

 

ᓄᓇᕗᑦ ᑐᙵᕕᒃᑯᑦ ᑎᑎᕋᕐᕕᒋᕙᑦᑐᑎᒋᑦ ᑲᑎᒪᔨᕋᓛᖃᑎᒌᓪᓗᑎᒍᑦ ᓯᕗᒧᕈᑎᑦᓴᖓᓂᒃ ᐃᖅᑲᓇᐃᔮᕆᔭᕗᑦ 

ᐅᖃᐅᓯᕆᓯᒪᔭᕗᑦ. ᑲᓇᑕᒥ ᑏᕖᓕᕆᔨᒃᑯᑦ ᑲᒥᓴᙵᑦ ᕿᓄᓚᐅᖅ ᑮᓇᐅᔭᖃᖅᑎᑦᓯᐅᓴᓐᓂᖏᖕᓄᑦ. 

ᑕᑯᔪᒪᓯᒪᔪᖃᕐᒥᒻᒪᑦ ᐱᖁᑎᖃᖃᑕᐅᔪᒪᓪᓗᑎᒃ ᓇᓕᐊᓐᓄᑦ ᑕᒪᓐᓇ ᐅᐊᔭᒨᖅᑐᒃᑯᑦ ᐋᖅᑭᒃᑕᐅᔪᒪᔪᒥᒃ.  

 

ᐅᖃᐅᓯᕆᑦᓴᐃᓐᓇᖅᑕᕗᑦ ᑎᑎᕋᖃᑎᒋᓪᓗᒍ ᑐᖏᓕᖓ ᐊᖓᔪᖅᑳᑉ ᑐᖏᓕᖓ ᑐᙵᕕᒃᑯᓐᓂ. ᑮᓇᐅᔭᖅᑎᒍᑦ 

ᐅᖃᐅᓯᖃᖅᐸᓪᓕᐊᓯᒪᒻᒥᔪᒍᑦ ᐊᑐᖅᑕᐅᓇᔭᖅᑐᒧᑦ ᑕᒪᑐᒧᖓ ᐅᐊᔭᒨᖅᑐᒃᑯᑦ ᑲᓱᖅᓯᒪᑎᑦᓯᓂᐅᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᖅᑲᖅᓴᕋᓱᒃᑲᓗᐊᖅᐳᖓ ᑖᓐᓇ ᓯᕗᓪᓕᖅᐹᒥᒃ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᓯᓕᕐᓂᖏᖕᓂᒃ ᓄᓇᕗᒻᒥ ᐱᓕᕆᐊᖑᒍᒪᔪᓂᑦ ᐱᖃᑎᖃᕐᓗᑎᑦ ᐊᖏᖅᑕᐅᑉᐸᑦ.  

ᑕᐃᒪᑦᑕᐅᖅ ᐱᓕᕆᐊᑦᓴᐃᑦ ᓯᕗᓂᑦᓴᑦᑎᓐᓂ ᒐᕙᒪᑐᖃᒃᑯᓐᓄᑦ ᑮᓇᐅᔭᖃᕈᑕᐅᒋᐊᓖᑦ. ᐃᖃᓗᐃᑦ ᓯᒥᑦᑎᑦᓯᓂᕐᒧᑦ 

ᑰᖕᒥᒃ ᐊᒻᒪ ᒫᓂᑑᕙᒥ ᐅᐊᔭᒃᑯᑦ ᐊᑐᖅᓯᒪᓂᖏᑦ ᐊᒻᒪᓗ ᐊᖅᑯᓯᓕᐅᕐᓂᖅ.  

ᑭᓱᒃᑲᓐᓂᖅ ᐊᑭᑐᔫᑏᑦ ᐊᖏᖅᑕᐅᔭᕆᐊᖃᓛᕆᕙᑦ ᑐᙵᕕᒃᑯᓐᓄᑦ ᐊᓯᖏᓐᓄᓪᓘᓐᓃᑦ? ᒥᓂᔅᑕ ᐅᖃᖅᑲᐅᒻᒪᑦ 

ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᕗᑦ ᐱᖓᔪᐊᓐᓂ 8 ᐱᖃᑎᖃᕆᐊᖃᕐᓂᖓᓂᒃ ᓄᖅᑲᑎᑦᓯᒍᑎᐅᒍᓐᓇᕇᕐᖓᑦ 

ᐱᓕᕆᐊᕆᔪᒪᔭᑦᑕᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᓕᐊᓇᐃᑦ ᐊᐱᕆᒻᒪᑦ. ᑖᓐᓇ 

ᓯᕗᓪᓕᖅᐹᕆᒻᒪᒍ ᑕᐃᒪᐃᑦᑐᓂᒃ ᑐᑭᓯᔭᒃᑯᑦ. ᐊᑐᖅᑕᐅᓯᒪᙱᑦᑐᒧᑦ ᐊᑐᖅᐸᓪᓕᐊᕗᒍᑦ 

ᓯᕗᒧᐊᕈᑎᒋᓇᓱᓐᓂᐊᖅᑕᑦᑎᓐᓂᒃ.  

 

ᒫᓐᓇᐅᔪᖅ, ᐅᖃᖅᑏ, ᖃᐅᔨᒪᙱᓚᖓ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ ᐅᖃᐅᓯᐅᓯᒪᔪᓂᑦ ᒪᓕᒋᐊᓕᓐᓂᒃ 

ᑎᑎᕋᖅᓯᒪᔪᓂᑦ. ᐃᓄᐃᑦ ᑎᒥᖁᑎᖓ ᐊᓯᖏᓪᓘᓐᓃᑦ ᐃᓚᐅᕝᕕᖃᕆᐊᖃᕐᒪᖔᑕ ᐱᖁᑎᖃᖃᑕᐅᒋᐊᖃᕐᒪᖔᑕ.  

ᑕᒪᒃᑯᐊ ᐊᑭᑐᔫᑎᒻᒪᕆᐅᒍᓐᓇᖅᑐᑦ ᐱᓕᕆᐊᒃᓴᑦ. ᐊᐱᖅᑯᑎᖏᑦ, ᐆᒧᖓᓕ ᐊᑦᑐᐊᙱᒻᒪᑕ. ᐊᒻᒪᓗ 

ᐱᓇᓱᑦᑕᐅᓪᓗᑎᑦ ᐊᓯᐊᒍᑦ ᓴᓇᒋᐊᖃᖅᐸᑦᑐᓄᑦ ᑲᒪᕙᑦᑐᓂᑦ ᒐᕙᒪᑐᖃᒃᑯᓐᓂ.  

ᑖᑦᓱᒧᖓ ᐅᐊᔭᒨᖅᑐᒃᑯᑦ ᖃᕆᑕᐅᔭᕐᓂᒃ ᑲᓱᖅᓯᒪᑎᑦᑎᓂᖅ ᕿᑭᖅᑖᓗᒻᒥ ᑭᕙᓪᓕᕐᒦᓪᓘᓐᓃᑦ ᑖᓐᓇᐅᒻᒥᒻᒪᑦ. 

ᐊᒻᒪᑦᑕᐅᖅ, ᐱᓕᕆᖃᑎᖃᖅᓱᑕ ᑲᓇᑕᒥ ᑏᕖᓕᕆᔨᒃᑯᑦ ᑲᒥᓴᖓᓐᓂᒃ. ᑖᒃᑯᐊ ᒪᓕᒋᐊᖃᖅᓯᒪᔭᖏᑦ ᑐᓂᓯᒪᔭᖏᑦ 

ᒪᓕᓪᓗᒋᑦ, ᖃᓄᕐᓗ ᐱᐅᓛᒃᑯᑦ ᓯᕗᒧᐊᕈᑎᖃᕈᓐᓇᕐᓂᐊᕐᒪᖔᑖ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 925 - 6(2): ᐃᖅᑲᓇᐃᔭᖅᑎᓄᑦ ᐊᖏᖃᑎᒌᓕᐅᕋᓱᓐᓂᐅᑉ ᖃᓄᐃᓕᖓᓂᖓ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᙵᓱᒋᔅᓯ ᐅᑎᕋᔅᓯ ᐃᖃᓗᓐᓄᑦ. ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ ᑖᓐᓇ ᐃᖅᑲᓇᐃᔭᖅᑎᓄᑦ ᐱᖁᔭᖅ ᐊᖏᕈᑎᐅᓯᒪᔪᓄᑦ.  

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓄᑦ ᐊᒻᒪ ᐃᓕᓴᐃᔩᑦ ᑲᑐᔾᔨᖃᑎᒌᖏᖕᓄᑦ ᑖᓐᓇ ᒥᓂᔅᑕᐅᔪᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᖃᐅᔨᒪᒻᒪᑦ ᒥᓂᔅᑕ ᑖᓐᓇ ᐊᖏᕈᑎᐅᔪᖅ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᖕᓄᑦ 

ᐊᑎᓕᐅᖅᑕᐅᔪᒻᒪᑦ ᐋᒡᒌᓯ 2023−ᒥ ᓯᑏᕝᕙ 2024-ᒥ ᐃᓱᓕᒍᒫᕐᓂᐊᖅᓱᓂ. ᐱᖓᓲᓕᖅᑐᑦ ᐊᓂᒍᖅᑐᑦ.  

ᖃᓄᐃᓕᖓᓕᕐᒪᖔᖅ ᐋᔩᕈᑎᐅᓯᒪᔪᒥᒃ ᐃᖅᑲᓇᐃᔭᖅᑎᓄᑦ ᐱᓪᓗᒋᑦ, ᓱᓕᒎᖅ ᒫᓐᓇ ᐊᐃᕙᔪᖃᖅᐸᓪᓕᐊᙱᑦᑐᖅ 

ᐊᐃᕙᔪᖃᖅᐸᓪᓕᐊᓚᐅᙱᑦᑐᖅ ᑕᐃᔅᓱᒪᓂ. ᒥᓂᔅᑕ ᑐᓴᖅᑎᑦᓯᐊᕈᓐᓇᖅᐹ ᖃᓄᐃᓕᖓᓕᕐᒪᖔᑦ ᐋᔩᖃᑎᒌᓐᓂᒃ 

ᒐᕙᒪᒃᑯᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒃᑯᑦ ᑲᑐᔾᔨᖃᑎᒌᖏᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐊᐱᖅᑯᑎᑦᓯᐊᕙᐅᑉᓗᓂ ᐃᖅᑲᓇᐃᔭᖅᑎᓄᑦ ᐊᖏᕈᑎᓕᐅᕐᓂᕐᒧᑦ ᐱᒻᒪᕆᐅᓪᓗᑎᑦ ᑕᒪᒃᑯᐊ ᐊᖏᕈᑏᑦ 

ᓯᕗᒧᒍᑎᒋᒋᒐᓱᑦᑐᒋᑦ ᐋᔩᖃᑎᖃᑦᓯᐊᕈᒥᓇᓲᖑᖕᒪᑦ ᐃᖅᑲᓇᐃᔭᖅᑏᑦ ᐱᕚᓪᓕᖁᑉᓗᒋᑦ 

ᐃᑲᔪᖅᑕᐅᓂᖃᑦᓯᐊᓂᖃᖁᓪᓗᒋᑦ ᐊᖏᕈᑎᑎᒍᑦ ᓄᓇᕗᒻᒥᐅᓂᑦ. ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᑦ 

ᐱᓪᓗᒋᑦ.  

 

ᐋᔩᖃᑎᒌᕙᓪᓕᐊᓯᑕᐃᓐᓇᓚᐅᖅᑐᒍᑦ ᑕᕝᕙᓂ ᐱᓇᓱᐊᕈᓯᑦᑎᓐᓂ. ᓯᕗᒻᒧᐊᖅᐸᓪᓕᐊᒋᐊᓕᖅᐳᒍᑦ 

ᐋᔩᖃᑎᒌᑉᐸᓪᓕᐊᓕᕋᑉᑕ ᐊᒻᒪᓗ ᑕᖅᑭᑕᒫᑦ ᑲᑎᕙᓐᓂᐊᖅᓱᑎᑦ ᑕᖅᑭᓂᒃ ᐊᒡᒋᖅᑐᓂᑦ. ᐊᑏᑐᖅ 

ᐊᖏᕈᑎᓕᐅᖅᓯᒪᒍᓐᓇᖅᓯᓛᖅᐳᒍᑦ ᑭᖑᓪᓕᕐᒥᒃ ᐅᐱᕐᖔᖅ ᑲᑎᒪᓚᐅᙱᓐᓂᑦᑎᓐᓂ. (ᑐᓵᔨᑎᒎᕉᓐᓃᖅᑐᖅ) 

ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᓯᕗᓕᕆᓚᐅᖅᑕᖓ ᐅᖃᐅᓯᖃᔪᒻᒪᑦ 

ᑭᖑᓪᓕᖅᐹᒥᒃ ᐅᐱᕐᖔᑦ ᐃᑦᓯᕙᓂᖃᖅᑎᓪᓗᒍ ᒐᕙᒪᒃᑯᑦ ᐊᑭᓕᕈᑎᒋᕙᑦᑕᖏᓐᓂᒃ ᕿᒥᕐᕈᑎᓪᓗᒋᑦ. 

ᐊᑭᑦᑐᕆᐊᖅᑕᐅᓪᓗᑎᑦ ᑮᓇᐅᔾᔭᒃᓵᕆᕙᑦᑕᖏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐋᔩᕈᑎᐅᓂᒃᑯᑦ. ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᐊᐅᓚᑦᓯᔨᖏᓪᓗ, ᐊᐅᓚᑦᓯᔩᑦ ᐱᖃᓯᐅᔾᔭᐅᙱᑦᓱᑎᑦ. ᑖᓐᓇ ᑐᓴᕈᑎᐅᔪᔪᖅ ᖃᓄᖅ 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑐᐃᓯᒪᒻᒪᖔᖅ ᐊᑦᑐᐃᓂᐊᕐᒪᖔᕐᓘᓐᓃᑦ ᓄᑖᒥᒃ ᐋᔩᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᖏᕈᑎᑦᓴᒥᒃ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. ᓄᑖᒥᓪᓗ 

ᐊᑭᓕᐅᑎᐅᓇᔭᖅᑐᒥᒃ ᐊᑭᑦᑐᕆᐊᖅᑕᐅᕋᔭᕐᖓᑦ 9-10%−ᒥᒃ ᐃᖅᑲᓇᐃᔭᖅᑏᑦ. ᐃᖅᑲᓇᐃᔭᖅᑎᓄᑦ 

ᑕᑯᔭᐅᕙᓪᓕᐊᓂᐊᖅᑐᑦ ᖃᐅᑉᐸᑦ. 

 

ᑕᕝᕗᖓ ᐅᖃᖅᑎᑦᑎᔩ, ᐃᓄᐃᑦ ᖁᕕᐊᓱᓐᓂᐊᖅᑐᑦᓴᐅᕗᑦ ᓯᕗᒧᕋᓱᓐᓂᐊᖅᖢᓂ ᐅᖃᑦᓵᓕᒋᐊᕐᕕᑦᓴᐅᓲᖑᙱᒻᒪᑦ 

ᑭᓱᒥᒃ ᑭᙳᓂᐊᕐᒪᖔᑖ ᐃᓱᒪᓪᓗᓂ. ᐃᖅᑲᓇᐃᔭᖃᑎᒌᑦᓴᐃᓐᓇᖅᐸᒃᑲᓗᐊᖅᓱᑕ ᐊᖏᕈᑎᑦᓴᒧᑦ. ᐊᑏᑐᖅ 

ᑕᐃᒪᐃᒃᑲᓐᓂᖅᓱᓐᓇᓂᐊᖅᐳᒍᑦ. ᐅᓪᓗᖅᓯᐅᑏᑦ ᒪᓕᑦᑐᒋᑦ ᐋᔩᖃᑎᒌᒋᐊᖃᕐᓂᖏᑦ. 

ᑖᓐᓇ ᑮᓇᐅᔾᔭᑦᓵᓄᑦ ᐊᖏᓪᓕᒋᐊᖅᑕᐅᓂᖏᑦ, ᐊᖏᕈᑎᓗ ᐊᖏᕈᑎᐅᓯᓚᐅᖅᓯᒪᒻᒪᑦ ᐃᑲᔫᑎᖃᓚᖓᔪᖅ. ᐊᒻᒪ 

ᐃᖅᑲᓇᐃᔭᖅᑎᕗᑦ ᑎᒍᒥᐊᑦᓴᐃᓐᓇᕈᒪᖃᑦᑕᕋᑦᑎᒍᑦ. ᑮᓇᐅᔾᔭᔅᓵᖏᑦ ᐅᓄᖅᓯᒋᐊᖅᑕᐅᓂᖏᑦ ᐊᑏᑐᖅ 

ᐃᑲᔪᕆᐅᑎᖃᕐᓂᐊᖅᐳᖅ ᐃᖅᑲᓇᐃᔮᑦᓴᖃᑦᓴᐃᓐᓇᖁᑉᓗᑕ ᐊᒻᒪ ᓄᑖᓂᒃ ᐃᖅᑲᓇᐃᔭᖅᑎᑖᖅᐸᓪᓕᖁᓪᓗᑕ 

ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑭᐅᓂᒃ ᐊᓂᒍᓵᖅᑐᓂᑦ ᒐᕙᒪᒃᑯᑦ ᓴᖅᑮᖃᑦᑕᖅᓯᒪᒻᒪᑕ 

ᓄᓇᕘᓗᒃᑖᕐᒥ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᕐᒥᒃ. ᓄᓇᕗᓪᓗ ᓯᓚᑖᓂ ᐅᖓᓯᑦᑐᒥ ᐃᖅᑲᓇᐃᔭᖅᐸᑦᑐᓄᑦ 

ᒫᓐᓇᓵᓪᓗ ᖃᕆᑕᐅᔭᒃᑯᑦ ᐃᖅᑲᓇᐃᔭᖅᐸᓐᓂᕐᒥᒃ ᐊᕐᕌᒍᑦᑎᓐᓂ ᐱᒋᐊᖅᑎᑕᐅᓂᐊᓕᖅᑐᒥᒃ. 

ᐃᓱᒫᓘᑎᖃᖅᐹ ᒥᓂᔅᑕ ᐅᕝᕙᓗ ᑖᒃᑯᐊ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ ᐃᓱᒫᓘᑎᖃᖅᐹᑦ ᐊᑐᐊᒐᐃᑦ ᐱᓪᓗᒋᑦ? 

ᐊᒻᒪᓗ  ᓇᓗᓇᐃᖅᓯᒋᐊᕐᓗᓂ ᐊᑐᐊᒐᐅᑉ ᐃᓗᐊᓃᑦᑐᓂᒃ ᐋᔩᕈᑎᐅᒋᐊᖃᓛᖅᑐᑦ ᓇᓕᖏᑦ ᐱᓪᓗᒋᑦ, 

ᐊᖏᕈᑎᔅᓴᒧᑦ ᐱᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐱᖓᓲᖅᑰᕐᒪᑕ ᐊᐱᖅᑯᑎᖏᑦ. 

ᑭᖑᓪᓕᖅᐹᖓᓐᓄᑦ ᐊᐱᖅᑯᑎᓄᑦ ᑖᒃᑯᐊ ᐃᓗᓕᖏᑦ ᑖᓐᓇ ᑎᒥᐅᔪᖅ ᐊᐱᕆᔭᐅᓪᓗᐊᖅᑑᒐᓗᐊᖅ 

ᐅᑎᕐᕕᒋᒐᓱᓛᖅᐸᕋ ᑭᐅᔾᔪᑎᑦᓴᖃᕐᓗᖓ ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 926 – 6(2): ᓂᖃᐃᓱᖅᑏᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑎᕐᕕᒋᔪᒪᓪᓗᒍ ᐅᖃᐅᓯᕆᓚᐅᖅᑕᕋ ᐃᓄᓕᕆᔨᒃᑯᓐᓄᑦ 

ᑖᒃᑯᐊ ᐃᑲᔫᑎᐅᕙᒃᑐᑦ ᑮᓇᐅᔭᔾᔭᔅᓵᒥᓐᓄᑦ ᐃᓄᓕᕆᕙᑦᑐᓂᓛᒃ.  

 

ᐅᖃᖅᑎᑦᑎᔩ, ᐅᖃᖅᑲᐅᒐᒪ ᐅᐊᑦᑎᐊᕈ ᑭᒃᑰᓂᖏᑦ ᓄᓇᕗᒻᒥ ᓄᓇᖃᖅᑑᔪᑦ ᐅᑭᐅᖏᑦ ᐅᑭᐅᖃᖅᑐᓪᓗ 18-ᒥ 

35−ᒧᑦ ᑖᒃᑯᐊ ᐃᖅᑲᓇᐃᔭᖅᑎᐅᓪᓗᐊᓪᓚᕆᒃᑲᓗᐊᕐᖓᑕ ᐃᖅᑲᓇᐃᔭᖅᐸᑦᑐᓂᒃ. ᑭᓯᐊᓂ ᐃᖅᑲᓇᐃᔭᕐᕕᐅᔪᑦ 

ᓄᓇᓕᐸᐅᔭᓂᒃ ᐊᓪᓛᑦ ᐃᓐᓄᑦᓯᒡᒐᐃᓐᓇᖃᑦᑕᖅᑐᑦ ᐃᖅᑲᓇᐃᔮᓂᒃ ᐃᓕᓴᕕᒻᒥ ᐱᔭᕇᖅᓯᓂᑰᒍᑎᒃ 

ᐱᓪᓗᐊᖅᑐᓂᖅᑲᐃ ᐃᓄᖁᑎᕗᑦ ᐊᔪᕈᒪᓪᓗᑎᒃ ᐱᕙᙱᒻᒪᑕ ᑭᓯᐊᓂ ᐃᑲᔪᖅᑕᐅᓗᑎᒃ ᓇᒧᑦ ᑐᑭᒧᐊᑦᓯᐊᕈᑎᔅᓴᒧᑦ. 

 

ᐊᐱᕆᔪᒪᓪᓗᒍ ᐃᓄᓕᕆᔨᒃᑯᑦ ᒥᓂᔅᑕᖓᑦ ᖃᓄᖅ ᑮᓇᐅᔭᒃᑯᑦ ᑮᓇᐅᔭᒃᑰᖏᑦᑐᕐᓗ ᑲᔪᖏᖅᓴᐅᑎᖃᖅᐸᑦ ᑖᒃᑯᐊ 

ᐃᓄᓕᕆᕙᑦᑐᑦ ᐱᓗᐊᖅᑐᒥᒃ ᐊᔪᙱᑦᑐᑦ ᐱᔪᓐᓇᑦᓯᐊᖅᑐᑦ ᐃᖅᑲᓇᐃᔭᕈᓐᓇᑦᓯᐊᓕᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᖃᓄᖅ ᐃᑲᔪᖅᑐᐃᕙᒻᒪᖔᑉᑕ ᐃᓄᓕᕆᔨᒃᑯᑦ ᐃᖅᑲᓇᐃᔭᕐᕕᐅᔪᑦ ᐊᐱᖅᑯᑎᒋᔭᐃᑦ, 

ᒪᒥᐊᓇᖅ ᑐᑭᓯᙱᑕᐃᓐᓇᕋᒃᑯ ᐊᐱᖅᑯᑎᖓ ᐅᖃᕆᐊᑦᓯᐊᒃᑲᓐᓂᕈᓇᕈᓂᐅᖅᑲᐃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ ᑐᑭᓯᓇᖅᓯᑎᒋᐊᒃᑲᓂᕈᒃ ᐊᐱᖅᑯᑎᒋᖅᑲᐅᔭᐃᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 18-ᒥᑦ 35-ᒧᑦ ᐊᕐᕌᒍᓖᑦ ᑕᐃᒃᑯᐊ ᒪᒃᑯᒃᑐᑦ ᐊᒃᓱᕈᕈᒪᖅᑰᖏᒻᒪᑕ 

ᐃᓄᓕᕆᔨᓯᐅᑎᑖᑐᐃᓐᓇᖃᑦᑕᕈᓐᓇᖅᑰᖏᒻᒪᑕ. ᑮᓇᐅᔭᖅᑎᒍᑦ ᑮᓇᐅᔭᐅᙱᑦᑐᑎᒍᓪᓗ ᖃᓄᖅ ᐱᔪᒥᓵᕈᑎᓂᒃ 

ᓴᖅᑭᔮᖅᑎᑦᑎᕕᓯ ᑕᐃᒃᑯᐊ ᐃᓄᓕᕆᔨᓯᐅᑎᑖᖃᑦᑕᖅᑐᑦ ᐃᖅᑲᓇᐃᔮᖅᑖᐸᓪᓕᐊᖁᓪᓗᒋᑦ? ᖁᔭᓐᓇᒦᒃ, ᐅᖅᑲᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᖃᐅᔨᒪᔪᐃᓐᓇᐅᖅᑰᕋᑦᑕ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᔪᑦ ᐱᔾᔪᑎᒋᓪᓗᒋᑦ ᑮᓇᐅᔭᖅᑎᒍᑦ 

ᐃᑲᔪᖃᑦᑕᖅᓯᒪᔪᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐊᖅᑯᑎᒋᓪᓗᑎᒃᑯᑦ. ᑎᑎᕋᑦᑎᐊᑲᓐᓂᕈᓐᓇᕐᓂᐊᕐᒪᑕ 

ᐅᖃᓕᒫᑦᑎᐊᒃᑲᓐᓂᕐᓗᑎᓪᓗ ᐃᑲᔪᖅᑕᐅᔭᕆᐊᖃᕈᑎᒃ ᑕᒪᑐᒥᖓ ᓴᖅᑭᔮᖅᑎᑦᑎᔪᒍᑦ. ᐊᒻᒪ ᑕᐃᒃᑯᐊ 

ᐃᓄᓕᕆᔨᓯᐅᑎᑖᕋᓱᑦᑐᑦ ᑕᑕᑎᕈᑎᓂᒃ ᑕᑕᑎᖅᓯᕙᓪᓕᐊᔪᑦ ᐊᐱᕆᖃᑦᑕᕐᒥᔭᕗᑦ ᑎᑎᖅᑲᓂᒃ ᐱᔪᒪᒻᒪᖔᑦ 

ᐃᖅᑲᓇᐃᔮᒃᓴᖅᓯᐅᓕᕈᓂ ᐃᑲᔫᑎᒋᑲᓐᓂᕈᓐᓇᕐᓂᐊᖅᑕᖏᓐᓂᒃ.  

 

ᐊᒻᒪᓗ ᐃᖅᑲᓇᐃᔭᖅᑐᓕᕆᔨᓄᑦ ᑕᐃᒃᑯᐊ ᐅᐸᒃᑎᖃᑦᑕᕐᒥᔭᕗᑦ ᐃᖅᑲᓇᐃᔭᖅᑖᖁᓪᓗᒋᑦ ᓄᓇᒥᓐᓂ. ᐊᒻᒪᓗ 

ᐃᖅᑲᓇᐃᔭᖅᑐᓕᕆᔩᑦ ᑕᐃᒃᑯᐊ ᓄᓇᓕᓐᓄᐊᖅᑕᖅᑎᖃᑦᑕᖅᑕᕗᑦ ᓲᕐᓗ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕈᒻᒪᒻᒪᖔᑦ. 

ᑕᐃᒪᐃᑦᑐᓂᒃ ᕿᓂᖃᑦᑕᖅᑐᒍᑦ ᐱᓗᐊᕐᓗᒋᑦ ᑕᐃᒃᑯᐊ ᒪᒃᑯᒃᑐᑦ ᓴᓇᔨᓪᓚᕆᙳᕆᐅᖅᓴᕐᓂᕐᒥᒃ ᐱᔪᒪᒍᑎᒃ 

ᑕᒪᒃᑯᓂᖓ ᐊᑐᐃᓐᓇᕈᐃᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ ᒥᓂᔅᑕᕆᔭᐅᔪᖅ. ᑖᒃᑯᐊᓗ 

ᓄᓇᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐃᑲᔪᖅᑐᓪᓚᕆᐅᖃᑦᑕᕐᒥᒻᒪᑕ ᓄᓇᕗᒻᒥᐅ ᐃᖅᑲᓇᐃᔮᖅᑖᖁᓪᓗᒋᑦ. ᑭᓯᐊᓂᓕ 

ᑕᐃᒃᑯᐊ ᐅᖃᐅᓯᕆᓵᖅᑕᑎᑦ ᐊᑑᑎᖃᖅᐸᓪᓕᐊᖏᒻᒪᑕ ᐅᓄᖅᑐᐊᓘᒻᒪᑕ ᒪᒃᑯᒃᑐᑦ ᓄᓇᓕᓐᓂ ᐃᖅᑲᓇᐃᔭᙱᑦᑐᑦ.  

 

ᐊᑐᓕᖁᔭᓕᐅᕈᒪᔪᖓ ᑖᔅᓱᒧᖓ ᒥᓂᔅᑕᕆᔭᐅᔪᒧᑦ ᐃᓱᒪᒋᔭᖃᕈᓐᓇᕐᒪᖔᑦ ᑮᓇᐅᔭᖅᑎᒍᑦ ᐃᑲᔫᓯᐊᕐᓂᒃ 

ᓴᖅᑭᔮᖅᑎᑦᑎᓗᑎᒃ ᓄᓇᕗᑦ ᒐᕙᒪᒃᑯᓂᒃᑯᐊ ᖁᔭᓐᓇᒦᕈᓯᐊᖅᑖᖅᑎᑦᑎᖃᑦᑕᕐᒪᑕ ᐃᓚᖏᓐᓂᒃ ᐃᖅᑲᓇᐃᔮᑦ 

ᐃᓂᖏᓐᓂᒃ ᐃᓄᓕᕆᔨᖃᐃ ᐃᒃᑯᐊ $10,000 ᑕᐅᓴᓂᒃ ᑮᓇᐅᔭᖅᖅᑖᖃᑦᑕᕐᒪᑕ ᑕᐃᒃᑯᐊ ᐃᓛᕐᔪᑯᓗᖏᓪᓘᓐᓃᑦ 

ᐃᑲᔫᑕᐅᒃᑲᓐᓂᕈᓐᓇᑐᒃᓴᐅᔪᑦ ᐊᒻᒪᓗ ᐊᑑᑎᖃᓪᓚᕆᒐᔭᖅᖢᑎᒃ ᓯᕗᓂᒃᓴᑦᑎᓐᓂ ᑮᓇᐅᔭᓕᐅᓕᕐᓗᑎᓪᓗ 

ᐃᖅᑲᓇᐃᔮᖃᓕᕐᓗᑎᒡᓗ ᑕᐃᒃᑯᐊ ᐃᖅᑲᓇᐃᔮᖃᙱᑦᑐᑦ. ᐃᒻᒪᖄ ᑖᔅᓱᒪᖃᐃ ᒥᓂᔅᑕᕆᔭᐅᔫᑉ ᐃᓱᒪᒋᔪᓐᓇᖅᐸᐅᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

(ᑐᓵᔨᑎᒎᓕᖅᑐᖅ) ᐄ, ᐃᓱᒪᒋᖃᓯᐅᑎᔪᓐᓇᖅᑕᕗᑦ ᐃᖅᑲᓇᐃᔮᖅᑖᖅᑎᑉᐸᓪᓕᐊᔪᓐᓇᕐᒥᒐᑦᑎᒃᑯ 

ᐊᑲᐅᙱᓕᐅᕈᑎᖏᑦ ᐊᑲᐅᓯᕚᓪᓕᐅᑎᖏᓪᓗ ᑕᒪᒃᑯᐊ ᕿᒥᕐᕈᓇᒍᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 927 – 6(2): ᖃᐅᔨᒃᑲᐃᓂᖅ ᐊᐅᓚᐅᑏᑦ ᖃᒥᖃᑦᑕᕐᓂᖏᓐᓄᑦ (ᕼᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ ᒫᓐᓇᕈᓘᓚᐅᖅᑐᑦ 

ᖁᔭᓐᓇᒦᕈᓯᐊᖅ ᐃᓛᒃ ᐊᑕᐅᓯᐊᕐᓇᑕ ᖃᒥᖃᑦᑕᖅᓯᒪᓕᕋᑦᑕ ᐃᒃᑯᐊᓗ ᓂᕿᓕᐅᕋᓱᒃᑐᑦ ᖃᒥᔾᔪᔾᔭᐅᑲᑕᓕᖅᖢᑎᒃ. 

ᖁᔭᓐᓇᒦᓪᓗ ᕿᓚᒥᕈᓗᒃ ᑕᐃᒃᑯᐊ ᐋᖅᑭᑦᑕᐅᖃᑦᑕᕐᒪᑕ. ᐅᓇ ᒥᓂᔅᑕᒧᑦ ᐊᐱᖅᑯᑎᒋᔪᒪᔭᕋ ᒪᑯᐊ ᖃᐅᔨᒃᑲᐃᔾᔪᑏᑦ 

ᓄᓇᓕᓐᓃᙶᖅᑐᑦ ᑕᑯᓪᓗᒋᑦ ᖃᒥᑦᑎᖃᑦᑕᕐᓂᖏᓪᓗ ᐆᑦᑑᑎᒋᓗᒍᖃᐃ, ᒥᓂᔅᑕᐅᑉ ᑎᑭᕋᕐᔪᐊᕐᒥ ᐊᑦᑑᕙᒥ 

ᐃᖅᑲᓇᐃᔭᖅᑏᒡᒎᖅ ᐋᖅᑭᒃᓱᐃᓇᓱᒃᑐᑦ ᑕᐃᑲᓂ ᑕᒫᓂ ᐃᖃᓗᓐᓂ ᖃᒥᑦᑐᖃᕌᖓᑦ ᑕᐃᒃᑯᐊ ᖁᓪᓕᒃᑯᑦ 

ᑐᓴᒐᒃᓴᓂᒃ ᓴᖅᑭᑦᑎᖃᑦᑕᕐᒪᑕ ᐊᒻᒪᓗ ᐃᖏᕐᕋᔭᒃᖢᑕ ᑕᒪᒃᑯᐊ ᕿᒥᕐᕈᓇᓲᕆᒻᒥᔭᕗᑦ ᖃᓄᐃᓕᖓᓕᕐᒪᖔᖅ.  

 

$8-ᒥᓕᐊᓐᑖᓚᓂᒃ ᐊᑐᖅᓯᒪᓕᕐᒪᑕᒎᖅ ᑕᐃᒃᑯᐊ ᐆᒻᒪᖅᑯᓯᐅᕐᕖᑦ ᓄᑖᙳᕆᐊᖅᑎᑕᐅᖁᓪᓗᒋᑦ ᑐᑭᓯᔪᒪᓲᖑᒻᒪᑕ 

ᐅᐸᓗᖓᐃᔭᖅᓯᒪᔪᒪᓲᖑᒻᒪᑕᓗ ᖃᒥᑦᑐᖃᓚᐅᙱᓐᓂᖓᓂ ᖃᒥᑦᑐᖃᖅᑎᓪᓗᒍᓘᓐᓃᑦ.  

 

ᐊᒻᒪᓗ ᑐᑭᓯᔪᒪᖃᑦᑕᕐᒥᔪᑦ ᑕᐃᒃᑯᐊ ᖃᒥᙶᖅᑐᑦ ᖃᓄᖅ ᐊᑯᓂᐅᑎᒋᓂᐊᕐᒪᖔᑦ ᐅᐸᓗᖓᐃᔭᖃᑦᑕᕈᒪᒻᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ 

ᑕᒪᑐᒥᖓ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᑐᓴᒐᒃᓴᑦ ᓴᖅᑭᑕᐅᖃᑦᑕᖅᑐᑦ ᑐᑭᓯᐅᒪᓂᕋ ᒪᓕᒃᖢᒍ 

ᓯᕗᓪᓕᐅᔾᔭᐅᓯᒪᓪᓚᕆᖃᑦᑕᖅᑐᑦ ᐃᖅᑲᓇᐃᔭᖅᑏᓪᓗ ᖁᓪᓕᒃᑯᓐᓄᑦ ᖃᐅᔨᒪᔭᒻᒥᓐᓂᒃ ᑕᖅᑲᐅᙵᐃᓇᓱᖃᑦᑕᖅᑐᑦ 

ᑐᓴᐅᒪᓂᐊᕐᒪᑕ ᓄᓇᖅᑲᑎᖏᑦ.  

 

ᖃᒥᑦᑐᖃᖅᑐᖅ ᒫᓐᓇ ᐱᓕᕆᐊᕆᔭᕘᓚᓯᒪᔪᓂᓪᓘᓐᓃᑦ. ᐊᒻᒪᓗ ᑭᖑᓂᑦᑎᐊᖓᒍᑦ ᑐᓴᖅᑎᑕᐅᓗᑕ ᑕᐃᒃᑯᐊ ᓲᕐᓗ 

ᐃᖃᓗᐃᑦ ᐆᒃᑑᑎᒋᓗᒍ. ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᖅᑲᓇᐃᔭᑦᑎᐊᖅᑐᐊᓘᖃᑦᑕᕐᒪᑕ ᐃᓛᓐᓂᓚᐅᓱᖓᕐᓗ 

ᐊᑕᐅᓯᐅᙱᑦᑐᑦ ᓄᓇᓖᑦ ᐊᕕᒃᑐᖅᓯᒪᔪᓂᒃ ᐊᔾᔨᒌᙱᑦᑐᓂᒃ ᐊᑕᐅᑦᑎᒃᑰᖅᑐᖃᓲᖑᒻᒥᒻᒪᑦ ᑕᖅᑲᒃᑯᐊ 

ᑐᓴᐅᒪᐅᑏᓐᓇᕋᓱᖃᑦᑕᖅᑐᒍᑦ ᑕᐃᒪᐃᓕᐅᑦᑎᐊᖅᑐᐊᓗᐃᑦ.  

 

ᑭᓱᒃᑲᓐᓂᕐᓂᒃ ᑐᓴᐅᒪᔾᔪᑎᓂᒃ ᓴᖅᑭᑦᑎᔪᓐᓇᕐᒪᖔᑦᑕ ᖃᓄᖅᑑᕈᑎᒋᒃᑲᓐᓂᕐᓂᐊᖅᐸᕗᑦ ᐃᖃᓗᐃᑦ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᖃᒥᑦᑐᖃᕌᖓᑦ ᑐᓴᐅᒪᓕᖃᑦᑕᕐᓗᑎᒃ ᒪᓕᒐᓕᐅᖅᑏᑦ 

ᓲᕐᓗᖃᐃ ᐃᑲᕐᕋᐅᑉ ᓇᑉᐸᖓᓄᑦ ᖃᒥᙵᓂᐊᖅᐸᑦ. ᖁᓪᓕᒃᑯᑦ ᐃᖅᑲᓇᐃᔭᑦᑎᐊᖅᑐᐊᓗᐃᑦ ᑐᓴᒐᒃᓴᐃᓪᓗ 

ᕿᓚᒥᐊᓗᒃ ᓴᖅᑭᑕᐅᖃᑦᑕᖅᖢᑎᒃ.  

 

ᖁᔭᓐᓇᒦᖅᐸᕋ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ. ᐃᖃᓗᓐᓄᑦ ᒪᓕᒐᓕᐅᖅᑏᑦ ᖃᐅᔨᒃᑲᖅᑕᐅᖃᑦᑕᕐᓂᐊᖅᐳᑦ 

ᖃᓄᖅ ᐊᑯᓂᐅᑎᒋᔪᖅ ᖃᒥᙶᕐᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐄ, ᐊᖏᕈᓐᓇᖅᑐᖓ ᑕᐃᒃᑯᐊ ᑐᓴᐅᒪᔾᔪᑏᑦ 

ᐊᑐᐃᓐᓇᕈᖅᑎᑕᐅᖃᑦᑕᕐᓗᑎᒃ ᑕᐃᒪᙵᓕᒫᖅ ᐃᖃᓗᒻᒥᐅᑕᐅᒐᓗᐊᖅᐸᑕ ᐊᓯᖏᓐᓄᓪᓘᓐᓃᑦ 

ᒪᓕᒐᓕᐅᖅᑎᐅᒐᓗᐊᖅᐸᑕ ᑕᐃᒪᓐᓇ ᑐᓴᖅᑎᑕᐅᖃᑦᑕᕈᓐᓇᕐᓂᐊᖅᑐᒍᑦ.  

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᒃᑲ ᐃᖅᑲᓇᐃᔮᕆᔭᕆᐊᖃᖅᑕᒥᓐᓂᒃ ᐱᓕᕆᖔᖃᑦᑕᖁᒐᑦᑕ ᑐᓴᐅᒪᑎᑕᐅᙱᒃᑲᓗᐊᕐᓗᖓ 

ᓯᕗᓪᓕᐅᔾᔭᐅᓯᒪᐃᓐᓇᕆᐊᖃᕐᒪᑕ ᐊᑦᑕᓇᙱᑦᑐᒦᒃᑲᓗᐊᕐᒪᖔᑦᑕ. ᐄ, ᑕᐃᒃᑯᐊ ᐱᓯᒪᔭᒃᑲ ᐄ, 

ᒪᓕᒐᓕᐅᖅᑎᒃᑲᓐᓂᕐᓄᒃ ᒪᓕᒐᓕᐅᖅᑎᖃᑎᓐᓄᑦ ᐊᑐᐃᓐᓇᕈᖅᑎᑦᑐᓐᓇᖅᑕᒃᑲ. ᑐᓴᐅᒪᑎᑦᑐᓐᓇᖅ 

ᑭᐅᔪᓐᓇᕐᓂᐊᕐᒪᑕᑦᑕᐅᖅ ᓂᕈᐊᖅᑎᒥᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 928 – 6(2): ᖃᖓᑕᓲᓕᕆᔩᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᓪᓗᒍ, ᐅᖃᖅᑏ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᑎᓕᕆᓂᕐᒧᓪᓗ ᒪᓕᒐᓕᐅᖅᑎᒧᑦ ᐊᐱᕆᔪᒪᓪᓗᖓ. ᖃᐅᔨᒪᔪᒃᓴᐅᕗᒍᑦ ,ᕗᓯ ᒫᓐᓇᐅᔪᖅ ᐃᓛᒃ 

ᐊᓂᑯᓗᒐᐃᓐᓇ ᑲᑎᑎᑕᐅᓚᐅᕐᒪᑦ ᖃᑦᓯᑦ ᐱᓇᓱᐊᕈᓯᐅᓚᐅᖅᑐᖅ ᐊᒃᓱᐊᓗᒃ ᑲᔾᔮᕐᓇᓚᐅᖅᑐᖅ. ᐃᓚᕗᓪᓗ 

ᑕᐃᑲᓃᑦᑐᐃᓐᓇᐅᓚᐅᖅᖢᑎᒃ ᑖᓐᓇ ᐅᖃᐅᓯᖅᑕᖅ ᖃᓪᓗᓈᑎᑐᑦ ᐊᑐᕐᒪᑦ ᐃᖃᓗᒻᒥᐅᑕᐅᓪᓗᖓ 

ᖃᖓᑦᑕᐅᓯᕈᓐᓇᖅᑐᖓ ᖃᖓᑐᐃᓐᓇᖅ ᐊᑭᑐᔪᐊᓘᒐᓗᐊᖅᑎᓪᓗᒍ.  

 

ᐊᐅᓱᐃᑦᑐᕐᒥᐅᑦ ᖃᐅᓱᐃᑦᑐᕐᒥᐅᑦ ᐃᒃᐱᐊᕐᔪᖕᒥᐅᑦ ᖃᑦᓯᑕᐅᓵᓗᖕᓂᒃ ᐊᑭᓕᖅᓯᖃᑦᑕᕆᐊᓖᑦ ᖃᖓᑦᑕᐅᓯᕈᒪᒍᑎᒃ. 

ᐊᒻᒪ ᐅᓄᖅᑐᑦ ᓄᓇᓖᑦ ᐃᓛᒃ ᐅᓄᖅᑐᑦ ᓄᓇᖅᑲᑎᒃᑲ ᖃᖓᑦᑕᐅᓯᕈᓐᓇᖏᑦᑎᐊᒻᒪᕆᒃᑐᑦ ᐊᑭᑐᓗᐊᕐᓂᖅ 

ᐱᔾᔪᑎᒋᓪᓗᒍ. ᐊᒻᒪᓗ ᐊᑭᑦᑐᕋᐅᑎᓂᖅ ᑕᒪᓐᓇ ᓂᓪᓕᐅᑎᒋᓚᐅᖅᓯᒪ−ᔭᐅᓚᐅᖅᓯᒪᒻᒪᑦ ᖃᓪᓗᓈᑦ ᓄᓇᖓᓐᓂ, 

ᓛᐸᑐᐊᕐᒥᐅᑦ ᐅᐸᒐᕐᓂᖏᑦᑐᓄᑦ ᓄᓇᓖᑦ ᐱᔾᔪᑎᒋᓪᓗᒋᑦ.  

 

ᑖᒃᑯᐊ ᑎᑎᖅᑲᑦ ᒥᓂᔅᑕᐅᓪᓗ ᑕᑯᔭᒃᓴᕆᓐᓂᖅᖢᓂᐅᒃ ᑕᐃᒃᑯᐊ ᐊᑭᑦᑐᕋᐅᑎᓂᕐᒧᑦ ᑲᑎᒻᒪᔩᑦ ᐱᔭᕐᓂᙱᑦᑐᑦ 

ᑕᒪᒃᑯᐊ ᐱᓗᐊᕐᓗᒋᑦ ᐅᑭᐅᖅᑕᖅᑐᒥᐅᑦ. ᒥᓂᔅᑕᖃᐃ ᓇᓗᓇᐅᖅᓯᔪᓐᓇᖅᐸ ᐅᓪᓗᒥ ᑲᓇᑕᒥ ᐊᑭᑦᑐᕋᐅᑎᓂᕐᒧᑦ 

ᑲᑎᒪᔨᓄᑦ ᑎᑎᕋᓛᕐᒪᖔᖅ ᐊᔪᕐᓇᕈᓐᓃᑐᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᕿᒥᕐᕈᓇᓐᓂᐊᖅᐸᕋ 

ᐊᒻᒪᓗ ᐃᓱᒪᓕᐅᕐᓗᖓ ᑎᑎᕋᕐᓂᐊᕐᒪᖔᖅ. ᐄ, ᑖᓐᓇ ᐱᔭᒃᓴᓪᓚᕆᒋᔭᕗᑦ ᖃᐅᔨᓴᕐᓂᐊᖅᐳᖓ ᑐᑭᓯᒍᒪᖓ 

ᒪᓕᒐᓕᐅᖅᑎᓄᓪᓗ ᑐᓴᖅᑎᓪᓗᒋᑦ ᖃᓄᐃᓐᓂᐊᕐᒪᖔ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒥᓂᔅᑕᕆᔭᐅᔪᖅ. ᐄ’, ᑎᑎᕋᕆᐊᖃᓪᓚᕆᒃᑐᒍ 

ᐃᓚᐅᔭᕆᐊᖃᖅᑐᒍᑦ. ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑲᓇᑕᐅᑉ ᒐᕙᒪᒃᑯᖏᑦ ᕗᔅᑎᐊ, ᑲᓇᐃᑎᐊᓐᑯᑦ 2019-ᒥ 

ᐊᑕᐅᓯᙳᖅᑎᑕᐅᓚᐅᖅᓯᒪᖕᒪᑕ. ᐊᑕᐅᓯᙳᕐᓂᐊᓕᖅᑎᓪᓗᒋᑦ ᐃᒻᒥᒃᑰᖅᑐᑦ ᖃᐅᔨᒪᔨᑕᕐᓂ ᑲᑎᒪᔨᕋᓛᑯᓗᓐᓂᒃ 

ᓴᖅᑭᑦᑎᓗᑎᒃ. ᐄᐳᓘ 2023-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᓄᑖᓂᒎᖅ ᒪᓕᒐᓂᒃ ᐋᖅᑭᒃᓯᓂᐊᖅᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᒻᒥᒃᑰᖅᑐᑦ ᖃᐅᔨᒪᔨᑕᑦ ᑲᑎᒪᔨᕋᓛᑯᓗᖏᑦ ᓴᖅᑭᑕᐅᓚᐅᕐᒪᖔᑦ? ᐊᒻᒪᓗ ᖃᓄᖅ 

ᐃᓱᒫᓘᑎᖃᕐᓂᕈᔅᓯ ᑕᐃᒃᑯᐊ ᐊᖅᑯᑎᒋᖃᑦᑕᖅᐱᓯᐅᒃ ᖃᖓᑕᓲᖅᑏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᑕᐃᒃᑯᐊ ᖃᐅᔨᒪᔨᑕᑯᓗᖏᑦ ᐱᑕᖃᕈᓐᓃᖅᑐᑦ 

ᐊᒻᒪᓗ ᐃᖅᑲᓇᐃᔭᖃᑎᖃᕐᓂᖅ ᑲᓇᐃᑎᐊᓐ ᓄᐊᑦᒥ, ᑳᒻ ᐅᐃᓗ ᐃᖅᑲᓇᐃᔭᖅᑏᑦ ᐃᖏᕐᕋᔮᕐᓂᖏᓐᓄᑦ 

ᐋᓐᓂᐊᕕᓕᐊᕆᐊᓖᓪᓗ ᑳᓐᑐᕌᒃᑦᑕᐅᒍᑎᒋᔭᐅᓯᒪᖃᕐᒪᑦ ᑕᕝᕙᓂᓗ ᑎᑎᕋᖃᓯᐅᑎᓯᒪᒡᓗᑎᒃ ᒪᓕᒐᖏᑦ 

ᐊᑐᖅᑕᐅᒋᐊᓖᑦ. 

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑳᒻ ᐅᐃᒃᑯᑦ ᑲᓇᐃᑎᐊᓐ ᓄᐊᑦᑯᓪᓗ ᐱᓕᕆᖃᑎᒋᓯᒪᔭᕗᑦ, ᐊᒻᒪᓗ ᐅᖃᓪᓚᖃᑎᒌᓐᓇᖃᑦᑕᕐᓂᐊᖅᖢᒋᑦ 

ᑖᒃᑯᐊ ᑕᐃᖅᑲᐅᔮᒃᑲ ᖃᖓᑕᓲᖅᑏᑦ ᐊᑭᑦᑐᕆᐊᖅᑎᑦᑎᖃᑦᑕᕐᓂᖏᑦ ᐃᓱᒫᓘᑎᕗᓪᓗ ᐱᔾᔪᑎᒋᓪᓗᒋᑦ.  

 

ᑕᐃᒃᑯᐊ ᒪᓕᒐᐃᑦ ᐊᑐᕈᓐᓃᖅᑎᑕᐅᒻᒪᑕ ᑲᓇᐃᑎᐊᓐ ᓄᐊᑦᑯᓐᓄᑦ, ᐊᑐᖅᑕᐅᔪᓐᓃᖅᑐᑦ ᒫᓐᓇ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖃᐅᔨᒪᓪᓗᑕ ᐊᑭᑦᑐᕋᐅᑎᓂᒃ ᐋᖅᑭᒃᓯᒍᑎᐅᔾᔮᖏᒻᒪᑦ ᐊᑭᑭᓪᓕᒋᐊᕈᑎᐅᔾᔮᖏᒻᒪᑦ 

ᓄᓇᕗᒻᒥᐅᑕᑐᐃᓐᓇᕐᓄᑦ. ᓄᓇᓖᑦ ᐊᒥᓲᓂᖅᓴᑦ ᒪᕐᕈᑑᓪᓗᐊᕐᒪᑎᒃ ᓂᐅᕕᕐᕕᖃᖅᐸᑦᑐᑦ ᑕᒪᒃᑯᐊᓗ ᓂᐅᕕᐊᒃᓴᐃᑦ 

ᐊᑭᑐᕙᒃᓱᑎᒃ. ᑖᔅᓱᒥᖓᑦᓴᐃᓐᓇᖅ ᐅᖃᐅᓯᖃᕐᓂᐊᕋᒪ ᐅᖃᖅᑎᑦᓯᔩ, ᒐᕙᒪᒃᑯᓐᓄᑦ ᐊᐱᖅᑯᑎᖃᖅᓯᒪᒻᒥᒐᒪ 

ᐅᖃᐅᓯᐅᓴᐅᓛᖅᑐᒧᓪᓗ ᕿᒥᕐᕈᓂᐅᔪᒥᒃ ᑲᓇᑕᒥᒃ ᓂᕿᑦᓯᐊᕙᓕᕆᓂᕐᒧᑦ ᐃᑲᔫᑎᐅᕙᒃᑐᒧ. 

 

ᐅᓪᓗᒥ ᐊᐱᕆᔪᒪᓪᓗᖓ ᒐᕙᒪᒃᑯᑦ ᑐᓂᓯᒪᔭᖏᑦ ᐊᑭᑦᑐᕋᐅᑎᕙᒃᑐᓄᑦ ᐱᓕᕆᔪᓄᑦ, ᑖᒃᑯᐊ 

ᐊᑭᑦᑐᕋᐅᑕᐅᕙᓐᓂᖏᑦ ᐅᓯᔭᐅᒋᐊᖃᖅᐸᑦᑐᓪᓗ ᐅᑭᐅᖅᑕᖅᑐᒧᑦ ᑭᓱᐃᑦ ᖃᐅᔨᓴᕈᑕᐅᓯᒪᒻᒪᖔᑕ 

ᑮᓇᐅᔭᓕᐅᕈᑎᐅᕙᒃᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᔅᓲᔭᒪᓐ ᐊᒃᑐᐊᔪᒧᑦ ᑖᔅᓱᒧᖓ. ᐃᖏᕐᕋᔪᓕᕆᓂᕐᒧᑦ ᐅᖃᐅᓯᕆᓕᕌᖓᑦᑎᒍ ᖃᖓᑦᑕᕈᑕᐅᕙᑦᑐᑦ ᐊᒻᒪ 

ᐊᐅᓪᓚᑎᑦᓯᒍᑎᐅᕙᒃᑐᑦ ᑭᓱᓂᒃ ᕿᒥᕐᕈᓂᖃᓲᖑᓪᓗᓂ ᒐᕙᒪᑐᖃᒃᑯᑎᒍᑦ. ᓇᓗᓇᙱᓚᖅ ᓴᖅᑮᓛᖅᑐᒍᑦ ᓇᐅᒃᑯᑦ 

ᑕᐅᑐᒡᓗᑕ, ᑕᒪᒃᑭᒃ ᑕᐅᑐᒐᓱᑉᐸᒃᑲᑦᑎᒍ ᖃᖓᑕᕙᑦᑐᑦ ᐊᒻᒪᓗ ᐅᓯᔭᐅᕙᑦᑐᑦ. ᐊᑕᐅᑦᓯᒃᑯᑦ ᐱᖃᓯᐅᔾᔭᐅᕙᒻᒪᑕ 

ᐊᑭᑦᑐᐸᓪᓕᐊᕈᑕᐅᕙᒃᑐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᓱᕐᓇᖅ ᐃᓱᓕᖕᒪᑦ. ᑲᑎᒪᔾᔪᑎᒃᓴᓂ 7, ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᐅᑎᕈᑏᓪᓗ 

ᑎᑎᕋᖅᓯᒪᔪᓂ ᐊᐱᖅᑯᓄᑦ 8. ᐊᓪᓚᑦᑏ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 009 - 6(2): ᓂᖃᐃᓱᖅᑐᓕᕆᔨᒃᑯᑦ ᑭᒡᓕᓯᓂᐊᖅᓯᒪᔭᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒋᓯᒪᔭᒃᑲ ᑎᑎᕋᖅᓯᒪᔪᓂ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐃᑲᔫᑎᐅᕙᒃᑐᓄᑦ ᐃᓄᓕᕆᔾᔪᓯᐊᖑᕙᑦᑐᓄᑦ ᖃᑦᓯᑦ ᐊᐱᕆᔪᒪᓪᓗᖓ ᑖᓐᓇ ᐱᖃᓯᐅᔾᔭᐅᖁᓪᓗᒍ 

ᑲᑎᒪᔾᔪᑎᐅᔪᕗᑦ. ᒪᓕᒐᓕᐅᖅᑏᑦ ᐊᖏᖅᐸᑦ? 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐹᑦ ᒪᓕᒐᓕᐅᖅᑏᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 7. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ, 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 008 - 6(2): ᒥᓂᔅᑑᑉ ᐱᓕᕆᔭᖅᑐᓂᕐᒧᑦ ᐊᖏᕐᕋᒧᓪᓗ ᐊᐅᓪᓚᕐᓂᖅ 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓴᖅᑭᑎᑦᓯᕗᖓ ᐊᐱᖅᑯᑎ 8-6(2) ᐅᐱᕐᖔᖅ ᐊᐱᖅᑯᑎᐅᔪᔪᖅ 

2024 ᐅᐱᕐᖔᖅ ᐃᔅᓯᕙᓂᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᓂ 9, ᑭᐅᔾᔪᑏᑦ ᒪᑐᐃᕈᑎᐅᓚᐅᖅᑐᓄᑦ. 10, ᐊᑎᓕᐅᖅᑕᐅᔪᓯᒪᔪᑦ. 11, 

ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. ᑲᑎᒪᔾᔪᑎᒃᓴ 12, ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᑐᐃᓐᓇᐃᓪᓗ ᐱᖁᔭᒃᓴᓂ 

ᐊᓯᖏᓐᓂᓪᓗ. 13, ᓴᖅᑭᑕᐅᓂᖏᑦ ᑎᑎᖃᖅᓯᒪᔪᑦ. ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 290 - 6(2): ᑕᐅᖅᓰᖃᑦᑕᐅᑎᓂᖅ ᑎᑎᖅᑲᓂᒃ ᑲᓇᑕᐅᑉ ᓯᕗᓕᖅᑎᕐᔪᐊᖓᓄᑦ 

ᐱᔾᔪᑎᖃᖅᑐᓂ ᑭᖑᕙᖃᑦᑕᕐᓂᐅᔪᑦ ᑎᒃᑯᐊᖅᓯᒐᓱᓐᓂᕐᒥᑦ ᐃᓂᐅᔪᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓴᖅᑭᑎᑦᓯᒍᒪᕗᖓ ᑎᑎᕋᕈᑎᒋᓚᐅᖅᑕᓐᓂᒃ ᔪᓚᐃ 31, 2024 

ᑲᓇᑕᐅᑉ ᓯᕗᓕᖅᑎᖓ ᑭᖑᕙᖅᐸᑦᑐᑦ ᑎᒃᑯᐊᖅᑕᐅᔅᓲᔭᓇᓵᕐᓂᖓ ᓴᓇᑐᑕᒧᓐ, ᐊᓯᖏᓐᓄᓪᓗ ᒪᕐᕈᑲᓐᓃᓐᓄᑦ. 

ᐅᖃᖅᑕᐅᔪᔫᒐᓗᐊᖅ ᐃᓚᖓᑦ ᖁᔭᓐᓇᒦᕈᒪᓪᓗᒍ ᑐᖏᓕᐅᓂᐊᓕᕐᖓᑦ ᑲᒥᓯᓇᒧᑦ ᓘ ᐱᓕᑉ. ᐊᒻᒪᓗ ᓄᑖᒥᒃ 

ᓴᓇᑐᒃᓴᒥᒃ ᑎᒃᑯᐊᖅᑕᐅᓂᒃᓴᖓᓂᒃ ᐊᒻᒪᓗ ᐃᖅᑲᖅᑐᐃᔨᕐᔪᐊᒻᒪᕆᐅᓂᐊᖅᑐᒥᒃ ᐅᑕᖅᑭᒐᓗᐊᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖃᖅᓯᒪᔪᒥᑦ, ᒥᔅᑕ ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 291 – 6(2): ᑕᐅᖅᓰᖃᑦᑕᐅᑎᓂᖅ ᑎᑎᖅᑲᓂᒃ ᒐᕙᒪᑐᖃᒃᑯᓐᓂ ᐊᒻᒪ 

ᐅᑭᐅᖅᑕᖅᑐᒥ ᒥᓂᔅᑕᓂᑦ ᑲᒪᒋᔭᓖᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᖅᑐᓕᕆᓂᕐᒧᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓱᑉᐳᖓ ᓴᖅᑭᑎᑦᓯᒋᐊᒥ ᑎᑎᕋᕈᑎᒋᕙᓚᐅᖅᑕᓐᓂᒃ 

ᒐᕙᒪᑐᖃᒃᑯᑦ, ᓄᓇᕗᓪᓗ ᒐᕙᒪᒃᑯᑦ ᑕᒪᒃᑯᐊ ᓯᓚᑎᑦᑎᓐᓂ ᑎᑭᑉᐸᑦᑐᑦ ᒐᕙᒪᖃᕐᕕᐅᔪᓂᒃ ᐊᕕᑦᑐᖅᓯᒪᔪᓂᒃ. 

ᒪᑕᒃᑯᐊ ᒪᓕᒐᓕᐅᖅᑎᓕᒫᑦ ᕿᒥᕐᕈᑦᓯᐊᖁᓂᐊᖅᐸᒃᑲ ᑖᒃᑯᓂᖓ ᓴᖅᑭᑕᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᐸᐅᓗᓯ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 292 – 6(2): ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᓇᐅᑦᑎᖅᓱᕐᓂᕐᒧᑦ ᒐᕙᒪᒃᑯᑦ 

ᐊᐅᓚᑕᖏᓐᓂᑦ ᑮᓇᐅᔭᖅᑐᕈᑎᒥᓂᕐᓂᓪᓗ ᑲᑎᒪᔨᕋᓛᑦ ᑲᑎᒪᓂᖏᑦ ᖃᐅᔨᓴᕐᓂᕐᒥᑦ 2022-2023 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᑐᑭᓯᒋᐊᕈᑎᓂᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒻᒥ (ᐱ ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓱᑉᐳᖓ ᓴᖅᑭᑎᑦᓯᒋᐊᒥᒃ ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᓄᑦ. ᐊᐅᓚᓂᕆᕙᑦᑕᖏᑕ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ 

ᑮᓇᐅᔭᖅᑐᕈᑎᖏᓐᓄᑦ. 2022-2023 ᐊᕐᕌᒍᑕᒫᖅᓯᐅᑎᖏᓐᓂ ᑐᓴᕋᒃᓴᓂᒃ ᑲᙳᓇᖅᑐᓂᓪᓗ ᑲᒥᓯᓇᖓᑕ ᓄᓇᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ 

ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 293 – 6(2): ᓇᐅᑦᑎᖅᓱᕐᓂᕐᒧᑦ ᒐᕙᒪᒃᑯᑦ ᐊᐅᓚᑕᖏᓐᓂᑦ 

ᑮᓇᐅᔭᖅᑐᕈᑎᒥᓂᕐᓂᓪᓗ ᑲᑎᒪᔨᕋᓛᑦ ᑲᑎᒪᓂᖏᑦ 2021-22-ᒥ ᓄᓇᕗᑦ ᑮᓇᐅᔭᓕᕆᔾᔪᑎᒥᓂᖏᑦ 

(ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑎᑦᓯᔩ. ᖁᕕᐊᓱᑉᐳᒐ ᓴᖅᑭᑎᑦᓯᒐᒪ ᓄᓇᕗᑦ ᒐᕙᒪᒃᑯᑦ 

ᑭᐅᔾᔪᑎᖏᑦ ᑲᑎᔨᕋᓛᓄᑦ ᒐᕙᒪᖃᐅᓂᖏᓐᓄᑦ ᒐᕙᒪᒃᑯᓪᓗ ᑮᓇᐅᔭᕈᑎᖏᓐᓄᑦ ᕿᒥᕐᕈᔭᐅᓂᖓᓂᒃ 2021-2022 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᕈᑎᖏᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 294 – 6(2): 2022-2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᑐᑭᒧᐊᒃᑎᑦᑎᔨᒧᑦ 

ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑏᑦ, ᖃᑕᙳᑎᒌᓄᑦ ᖃᓄᐃᙱᑎᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᕐᕕᖓ (ᓇᑲᓱᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 295 – 6(2): 2023-2024 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᑐᑭᒧᐊᒃᑎᑦᑎᔨᒧᑦ 

ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑏᑦ, ᖃᑕᙳᑎᒌᓄᑦ ᖃᓄᐃᙱᑎᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᕐᕕᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᒪᕐᕉᓐᓂᒃ 

ᓴᖅᑭᑎᑦᓯᒋᐊᒥᒃ, 2022-2023 ᐊᒻᒪ 2023-2024 ᐊᕐᕌᒍᑕᒫᖅᓯᐅᑎ ᐅᓂᒃᑲᖏᓐᓂᑦ. ᑖᒃᑯᐊ ᓄᑕᖅᑲᓂᒃ 

ᐃᓄᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓄᓪᓗ ᖃᓄᐃᖏᑦᓯᐊᓂᖏᓐᓂ ᐃᓚᒌᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᖁᔭᓐᓇᒦᒃ. 7-ᖑᓪᓗᑎ ᓴᖅᑭᑕᒃᓴᐃᔪᑦ ᑎᑎᕋᖅᓯᒪᔪᑦ. 

ᓯᕗᓪᓕᖅᐹᖅ 2021-2022 ᑎᑭᑦᑐᒍ 2023-2024-ᒧᑦ ᓇᓕᖅᑯᖅᑕᐅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ, 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒻᒥ. 

 

ᓴᖅᑭᑕᐅᔪᖅ ᑎᑎᖅᑲᒃ 296 – 6(2): 2021-2022-ᒥᑦ 2023-2024-ᒧᑦ ᑲᑎᖅᓱᖅᓯᒪᔪᑦ ᐊᕐᕌᒍᓕᒫᖅᓯᐅᑦ 

ᐅᓂᒃᑳᖅ ᐅᖃᐅᓯᕐᓄᑦ ᑲᒥᓯᓇ ᓄᓇᕗᒻᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 297 – 6(2): 2023-2024 ᐊᕐᕌᒍᑕᒫᑦ ᐅᓂᒃᑳᖅ ᑭᒡᒐᖅᑐᐃᔪᒥᒃ ᓱᕈᓯᕐᓄᑦ 

ᐃᓅᓱᒃᑐᓄᓪᓗ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 298 – 6(2): 2023-2024 ᐊᕐᕌᒍᑕᒫᑦ ᐅᓂᒃᑳᖅ ᓂᕈᐊᖅᑐᓕᕆᔨᒻᒪᕗᕆᒻᒥᒃ 

ᓄᓇᕗᒻᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 299 – 6(2): ᐱᓚᑦᑖᖑᓂᖓᓄᑦ ᐊᔾᔨᒌᙱᓐᓂᖏᓐᓄᑦ ᒪᓕᒐᓕᐅᕐᕕᐅᑉ ᓄᖅᑲᓂᕐᒧᑦ 

ᐃᑲᔫᑎᖏᑕ ᐱᖁᔭᖓᑎᒍᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 300 – 6(2): ᐱᓚᑦᑖᖑᓂᖓᓄᑦ ᐊᔾᔨᒌᙱᓐᓂᖏᓐᓄᑦ ᐃᓚᒋᐊᕈᑎᐅᔪᑦ ᓄᖅᑲᓂᕐᒧᑦ 

ᐃᑲᔫᑎᖏᑕ ᐱᖁᔭᖓᑎᒍᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 301 – 6(2): ᑐᑭᓯᒋᐊᕈᑎᓂᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᑭᒡᒍᑎᖓ 

ᓇᐅᑦᑎᓱᕐᓂᕐᒧᑦ ᒐᕙᒪᒃᑯᑦ ᐊᐅᓚᑕᖏᓐᓂᑦ ᑮᓇᐅᔭᖅᑐᕈᑎᒥᓂᕐᓂᓪᓗ ᑲᑎᒪᔨᕋᓛᑦ ᑲᑎᒪᓂᖏᑦ 

ᖃᐅᔨᓴᕐᓂᕐᒥᒃ2022-2023 ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓂ ᑐᑭᓯᒋᐊᕈᑎᓂᑦ ᑲᙳᓇᖅᑐᓕᕆᓂᕐᒧᓪᓗ 

ᑲᒥᓯᓇᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 302 – 6(2): ᑭᒡᒐᖅᑐᐃᔨ ᓄᑕᖅᑲᓂᑦ ᒪᒃᑯᑦᑐᓂᓪᓗ ᑭᒡᒍᓯᖓ ᓇᐅᑦᑎᓱᕐᓂᕐᒧᑦ 

ᒐᕙᒪᒃᑯᑦ ᐊᐅᓚᑕᖏᓐᓂᑦ ᑮᓇᐅᔭᖅᑐᕈᑎᒥᓂᕐᓂᓪᓗ ᑲᑎᒪᔨᕋᓛᑦ ᑲᑎᒪᓂᖏᑦ 2020-2021, 2021-

2022, ᐊᒻᒪᓗ 2022-2023 ᐊᕐᕌᒍᑕᒫᖅᓯᐅᑎ ᐅᓂᒃᑳᖏᓐᓂ ᖃᐅᔨᓴᕐᓂᖅ ᓄᓇᕗᑦ ᑭᒡᒐᖅᑐᐃᔨᒃᑯᓐᓂ 

ᓄᑕᖅᑲᓂ ᒪᒃᑯᑦᑐᓂᓪᓗ (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): 7-ᖑᓪᓗᑎ ᓴᖅᑭᑕᒃᓴᐃᔪᑦ ᑎᑎᕋᖅᓯᒪᔪᑦ. ᓯᕗᓪᓕᖅᐹᖅ 2021-2022 ᑎᑭᑦᑐᒍ 2023-

2024-ᒧᑦ ᓇᓕᖅᑯᖅᑕᐅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒻᒥ.  

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᑉᐹ ᑎᑎᕋᖅᓯᒪᔪᑦ 2023-2024 ᐊᕐᕌᒍᑕᒫᖅ ᐅᓂᒃᑲᖏᑦ ᑭᒡᒐᑐᖅᑐᑦ ᓄᑕᖅᑲᓂ ᐃᓅᓱᒃᑐᓄᓪᓗ.  

 

ᐱᖓᔪᐊᑦ ᑎᑎᕋᖅᓯᒪᔪᑦ 2023-2024 ᐊᕐᕌᒍᑕᒫᖅᓯᐅᑦ ᐅᓂᒃᑲᖏᑦ, ᓂᕈᐊᖅᑐᓕᕆᔨᒻᒪᕆᖓᑕ ᓄᓇᕗᑦ. 

 

ᑎᓴᒪᖓᑦ ᑎᑎᕋᖅᓯᒪᔪᑦ ᕿᒥᕐᕈᔭᐅᓯᒪᓂᖏᓐᓄᑦ ᐅᓂᒃᑲᑦ ᒪᓕᒐᓕᐅᕐᕕᐅᑉ ᐱᖁᔭᖓᓄᑦ ᓄᖅᑲᐸᓪᓕᐊᔪᓄᑦ 

ᐃᑉᐱᕆ 1, 2022, ᐱᒋᐊᖅᓱᒍᑦ.  

 

ᑕᓪᓕᒪᖓᑦ ᑎᑎᕋᖅᓯᒪᔪᑦ ᑖᒃᑯᐊ ᕿᒥᕐᕈᓂᐅᓯᒪᔪᓄᑦ ᐅᓂᒃᑳᑦ. ᐃᓚᒋᐊᕈᑎᐅᔪᓐᓇᖅᑐᓄᑦ ᓄᖅᑲᕈᓯᐊᓄᑦ 

ᐱᖁᔭᕐᓄᑦ ᐱᒋᐊᖅᑐᒍ ᐄᐱᕆ 1, 2022.  

 

ᐊᕐᕕᓂᓕᖓᓐ ᑎᑎᕋᖅᓯᒪᔪᑦ ᑐᓴᖅᑐᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᑲᒥᓯᓇᐅᑉ ᑭᐅᔾᔪᑎᖏᑦ ᑲᑎᒪᔨᕋᓛᓄᑦ. 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖁᑎᖏᓐᓄᓪᓗ ᐅᓂᒃᑳᖑᔪᓂᑦ. ᕿᒥᕐᕈᔭᐅᓚᐅᖅᑎᓪᓗᒋᑦ 2022-2023 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᑐᓴᖅᑐᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᑲᒥᓯᓇᖓᑕ ᓄᓇᕗᑦ. 

 

7-ᒋᔭᖓᑦ, ᑎᑎᕋᖅᓯᒪᔪᑦ ᑭᒡᒐᑐᖅᑐᑦ ᓄᑕᖅᑲᓄᑦ ᐃᓅᓱᑦᑐᓄᓪᓗ ᑭᐅᔾᔪᑎᖏᑦ ᑲᑎᒪᔨᐊᓛᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ. ᒐᕙᒪᒃᑯᓪᓗ ᑮᓇᐅᔭᖁᑎᖏᓐᓄᑦ ᕿᒥᕐᕈᔭᐅᑎᓪᓗᒋᑦ 2020-2021, 2021-2022, ᐊᒻᒪᓗ 2022-

2023 ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᑭᒡᒐᑐᖅᑎᖓᑕ ᓄᑕᖅᑲᓂ ᐃᓅᓱᑦᑐᓂᓪᓗ. ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᖅ 14. ᑐᓴᕈᑏᑦ ᐱᒋᐊᖅᑎᑕᐅᔪᓂᒃ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 037 - 6(2): ᐅᖓᕙᕆᐊᖅᓯᒪᔪᑦ ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ - ᖃᐅᔨᒃᑲᐃᒍᑦ 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᓴᖅᑎᑦᓯᕗᖓ ᓇᒡᒐᔾᔭᐅᒥ ᐋᑦᑑᕝᕙ 28, 2024, ᐱᒋᐊᖅᑎᑦᓯᓛᕋᒪ 

ᐆᒪᖓᓐ: 

 

ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓗᓂ, ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᐅᖃᖅᑏ 

ᐱᔪᓐᓇᕐᓂᖃᖅᑎᑕᐅᖁᓪᓗᒍ ᐃᑲᕐᕋᑦᓴᖏᑦᑕ ᐃᑦᓯᕙᓂᐅᑉ, ᐅᓪᓗᖏᓐᓂᓪᓗ ᐅᖃᖅᑎᓪᓗ ᓇᒻᒪᒋᒍᓂᐅᒃ 

ᐃᑲᔪᕆᐊᖃᕈᓂ ᐃᑦᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥᑦ.  

 

ᐊᑲᐅᓈᖅᐸᑦ, ᐊᖏᖅᑕᐅᔪᒪᓂᐊᖅᐳᖓ ᑲᒪᒋᔭᐅᖁᓪᓗᒍ ᐱᒋᐊᖅᑎᑕᕋ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14-ᒥ ᖃᐅᔨᒃᑲᐃᓂᖅ ᐱᒋᐊᖅᑕᐅᓂᐊᖅᑐᓂ. ᑕᓯᓗᖕᒧᑦ ᒪᓕᒐᓕᐅᖅᑎ ᒥᔅᑕ 

ᕼᐃᒃᔅ. 

 

ᐱᒋᐊᖅᑎᑕᖅ 038 – 6(2): ᒪᓕᒐᓕᐅᕐᕕᖕᒥ ᑎᒃᑯᐊᖅᓯᓃᑦ ᐲᖅᓯᓃᓪᓗ - ᖃᐅᔨᒃᑲᐃᒍᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᒡᒐᔾᔭᐅᒥ ᐋᑦᑑᕝᕙ 28, 2024 ᐱᒋᐊᖅᑎᑦᓯᓛᕋᒪ:  

 

ᑕᐃᒪ ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᖓᑕ ᑲᖏᖅᓯᓂᐅᑉ ᓂᒋᐊᓄᑦ. ᐊᒡᒍᐊᓄᑦ 

ᐃᒡᓗᓕᒑᕐᔪᒧᓪᓗ. ᑎᒃᑯᐊᖅᑕᐅᓂᒃᓴᖓ ᑲᑎᒪᔨᕋᓛᑦ ᒪᓕᒐᓕᐅᕐᕕᒻᒥ. ᐅᓪᓗᒥ ᑲᒪᒋᔭᐅᖁᓂᐊᖅᑕᕋ 

ᐊᖏᖅᑕᐅᔪᒪᓂᐊᖅᑐᖓ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᖅᑎᒍᑏᑦ ᐱᒋᐊᖅᑎᑕᐅᔪᓂ, ᒥᔅᑕ ᒪᓕᑭ. 

 

ᐱᒋᐊᖅᑎᑕ 039 – 6(2): ᑎᒃᑯᐊᖅᑕᐅᓂᖓ ᓂᕈᐊᖅᑐᓕᕆᔨᒻᒪᕆᒻᒥᒃ ᓄᓇᕗᒻᒥ - ᖃᐅᔨᒃᑲᐃᒍᑦ  



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᓴᖅᑎᑦᓯᕗᖓ ᓇᒡᒐᔾᔭᐅᒥ ᐋᑦᑑᕝᕙ 28, 2024 

ᐱᒋᐊᖅᑎᑦᓯᓛᖅᐳᖓ ᐆᒻᒪᖓᑦ:   

 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᑖᓐᓇ ᒪᓕᒐᓕᐅᕐᕕᒃ 

ᐊᑐᓕᖁᔨᓗᑎᒃ ᓄᓇᕗᑦ ᑲᒥᓯᓇᖓᓐᓄᑦ ᑖᓐᓇ ᑭᐅᕆᓐ ᓯᑐᑦ ᑎᒃᑯᐊᖅᑕᐅᖁᓪᓗᒍ ᓂᕈᐊᖅᑐᓕᕆᔨᒻᒪᕆᐅᓕᕐᓗᓂ 

ᐱᒋᐊᕐᓗᒍ ᐋᑦᑑᕝᕙ 24, 2024. ᐊᑲᐅᓈᓕᖅᐸᑦ ᐊᖏᖅᑕᐅᔪᒪᓂᐊᖅᐳᖓ ᑲᒪᒋᔭᐅᖁᓪᓗᒍ ᐱᒋᐊᖅᑎᑕᕋ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. ᑐᓴᖅᑎᒍᑏᑦ ᐱᒋᐊᖅᑎᑕᐅᓗᓂ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᓄᑦ 

ᒪᓕᒐᒃᓴᓂᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 50 – ᐅᖅᓱᐊᓗᖕᒧᑦ ᑖᒃᓰᔭᕈᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 53 – ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 3, 2023-2024 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 54 - ᑮᓇᐅᔭᐃᑦ ᐊᑐᖅᑐᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 

2024-2025 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 55 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ 1, 

ᓈᓴᐅᑎᖓ 1, 2024-2025 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 56 - ᖁᔭᓐᓈᖅᑕᐅᓂᖏᑦ ᐱᖁᑎᑦ ᐊᑭᓕᒃᓴᑐᖃᐅᓕᖅᑐᓄᑦ ᒪᓕᒐᖅ, 2023-2024 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᖏᖅᑕᐅᔪᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 65 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ − ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᓴᖅᑎᑦᓯᕗᖓ ᐋᑦᑑᕝᕙ 25, 2024-ᒥ, 

ᐱᒋᐊᖅᑎᑦᓯᓛᕋᒪ ᑖᓐᓇ ᐱᖁᔭᒃᓴᖅ 50, ᐅᖅᓱᐊᓗᓕᕆᓂᕐᒧᑦ ᐱᖁᔭᖅ, ᐱᖁᔭᒃᓴᖅ 53, ᐃᓚᒋᐊᕈᑦ 

(ᐊᐅᓪᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 3, 2023-2024, ᐱᖁᔭᒃᓴᖅ 54, ᑮᓇᐅᔭᐃᑦ 

ᐊᑐᖅᑐᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 2024-2025, ᐱᖁᔭᒃᓴᓗ 55,  

ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ 1, ᓈᓴᐅᑎᖓ 1, 2024-

2025, ᒪᓕᒐᒃᓴᖅ 56, ᖁᔭᓐᓈᖅᑕᐅᓂᖏᑦ ᐱᖁᑎᑦ ᐊᑭᓕᒃᓴᑐᖃᐅᓕᖅᑐᓐᓄᑦ ᒪᓕᒐᖅ, 2023-2024, ᒪᓕᒐᒃᓴᖅ 

61, ᑮᓇᐅᔭᐃᑦ ᐊᖏᖅᑕᐅᔪᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026, ᒪᓕᒐᒃᓴᖅ 65, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᖅᑎᒍᑎ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᓄᑦ ᒪᓕᒐᒃᓴᓂᑦ.  ᒥᓂᔅᑕ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓄᑦ. ᒥᔅᑕ ᔪᐊᓇᓯ. 

 

ᒪᓕᒐᒃᓴᖅ 52 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐋᖅᑭᒋᐊᕈᑕᐅᖁᓪᓗᒋᑦ ᓴᐅᓂᖅᑐᓕᕆᓂᕐᒧᑦ ᒪᓕᒋᐊᓖᑦ 

ᐊᑦᑕᓇᖅᑕᐃᓕᒪᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 58 - ᐱᖁᑎᓂᑦ ᖃᐅᔨᓴᕐᓂᕐᒧᑦ ᐊᒻᒪ ᑖᒃᓰᔭᐃᔭᐃᓂᕐᒥᑦ ᐱᖁᔭᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᕗᖓ ᑕᓪᓕᒥᕐᒥ ᐊᒃᑑᕝᕙ 25, 

2024 ᐱᒋᐊᖅᑎᑦᓯᓛᕋᒪ ᑖᓐᓇ ᐱᖁᔭᔅᓴᖅ 52, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐋᖅᑭᒋᐊᕈᑕᐅᖁᓪᓗᒋᑦ 

ᓴᐅᓂᖅᑐᓕᕆᓂᕐᒧᑦ ᒪᓕᒋᐊᓖᑦ ᐊᑦᑕᓇᖅᑕᐃᓕᒪᓂᕐᒧᑦ ᒪᓕᒐᖅ ᐊᒻᒪᓗ ᒪᓕᒐᒃᓴᖅ 58, ᐱᖁᑎᓂᑦ ᖃᐅᔨᓴᕐᓂᕐᒧᑦ 

ᐊᒻᒪ ᑖᒃᓰᔭᐃᔭᐃᓂᕐᒥᑦ ᒪᓕᒐᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᒃ.  

 

ᓈᒻᒪᓈᓕᖅᑲᑦ, ᐅᖃᖅᑎᑦᑎᔩ, ᐱᖁᔭᖅ ᐋᖅᑭᒋᐊᕈᑕᐅᖁᓪᓗᒋᑦ ᓴᐅᓂᖅᑐᓕᕆᓂᕐᒧᑦ ᒪᓕᒋᐊᓖᑦ 

ᐊᑦᑕᓇᖅᑕᐃᓕᒪᓂᕐᒧᑦ ᐱᖁᔭᖅ ᐊᒻᒪᓗ ᐱᖁᔭᔅᓴᖅ 58 ᐱᖁᑎᓐᓄᑦ ᖃᐅᔨᓴᕐᓂᐅᔪᑦ ᑖᒃᓰᕐᔭᕐᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᑉᓗᒋᑦ.  

 

ᐊᑲᐅᓈᓕᖅᐸᑦ ᐅᖃᖅᑎᑦᑎᔩ, ᐊᖏᖅᑕᐅᔪᒪᓪᓗᖔᕐᔮᙱᑦᑐᖓ ᑖᓐᓇ ᓯᕗᓪᓕᖅᐹᒥ ᐅᖃᓕᒫᑕᐅᔪᔅᓴᐅᑕᐅᔪᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ) ᑐᓴᖅᑎᕈᑏᑦ ᓯᕗᓪᓕᖅᐹᒥᒃ ᐱᒋᐊᖅᑎᑕᐅᔪᓄᑦ ᐅᖃᓕᒫᖅᑕᐅᔪᔅᓴᓄᑦ. ᒥᔅᑕ ᑕᐃᕕᑦ 

ᐊᕿᐊᕈᖅ. 

 

ᒪᓕᒐᒃᓴᖅ 51 - ᑭᓱᑐᐃᓐᓇᐃᑦ ᐊᓯᖏᑦ ᒪᓕᒐᑦ ᐊᓯᔾᔨᖅᑕᐅᓂᖏᓐᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑐᓴᖅᑎᑦᑎᕗᖓ ᐅᓪᓗᑐᐃᓐᓇᕐᒥ ᐊᒃᑑᕝᕙ 25, 2024 ᑖᓐᓇ ᓈᓴᐅᑎᓕᒃ 51 

ᑭᓱᑐᐃᓐᓇᑦ ᐱᖁᔭᐃᑦ ᐋᖅᑭᒋᐊᕈᑏᑦ ᐱᖁᔭᔅᓴᖅ ᐅᖃᓕᒫᖅᑕᐅᔭᕆᐅᕐᓗᓂ. ᖁᔭᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᒪᓕᒐᓕᐅᖅᑎ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᒪᓕᒐᒃᓴᖅ 59 - ᐋᖅᑭᒋᐊᖅᑕᐅᖁᓪᓗᒍ ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ ᓴᐳᒻᒥᔭᐅᖁᓪᓗᒋᑦ 

ᑲᙳᓇᖅᑐᓕᕆᓂᖅ - ᖃᐅᔨᒃᑲᐃᒍᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ, ᐅᑐᐱᕆ 

25, 2024-ᒥ ᒪᓕᒐᒃᓴᖅ 59, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ 

ᓴᐳᒻᒥᔭᐅᖁᓪᓗᒋᑦ ᓇᒻᒥᓂᕆᔭᐅᔪᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᒪᓕᒐᒃᓴᖅ 64 - ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔪᖅᓲᑏᑦ ᐱᖁᔭᖅ − ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᖅ, ᐅᑐᐱᕆ 

25, 2024 ᐱᖁᔭᒃᓴᖅ 64, ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ ᐃᑲᔪᕈᑎᓄᑦ ᐱᖁᔭᖅ ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑲᑎᒪᔾᔪᑎᒃᓴᖅ 16, ᐱᒋᐊᖅᑎᑕᐃᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 037 - 6(2): ᐅᖓᕙᕆᐊᖅᓯᒪᔪᑦ ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᖏᖅᑕᐅᔪᒪᕗᖓ ᐱᒋᐊᖅᑎᑕᕋ ᐅᓪᓗᒥ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔩᔭ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᑕᒪᑦᓯᓐᓄᑦ ᑖᓐᓇ ᐱᒋᐊᖅᑎᑕᖓ 

ᑲᒪᒋᔭᐅᖁᓪᓗᒍ ᐅᓪᓗᒥ. ᐋᒡᒑᖅᑐᖃᖅᐸ? ᐱᑕᖃᙱᒻᒪᑦ ᑲᔪᓯᒋᐊᕆᑦ ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ. ᐅᖃᖅᑎᑦᑎᔩ, ᐱᔪᓐᓇᕐᓂᖃᖅᑎᑕᐅᖁᓪᓗᒍ ᐃᑦᓯᕙᓂᐅᑉ ᐃᑲᕐᕋᖏᓐᓂ 

ᐅᓪᓗᖏᓐᓂᓪᓗ ᐃᑦᓯᕙᐅᑕᐅᑉ ᐊᑲᐅᒋᓇᓱᒋᑉᐸᒍ ᐃᑦᓯᕙᓂᕐᒧᑦ ᐃᑦᓯᕙᓂᕆᔭᖓᑕ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐅᔪᓂᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓕᒻᒧᑦ ᒥᔅᑕ 

ᕼᐃᒃᔅ. 

 

ᐱᒋᐊᖅᑎᑕᖅ 038 – 6(2): ᒪᓕᒐᓕᐅᕐᕕᖕᒥ ᑎᒃᑯᐊᖅᓯᓃᑦ ᐲᖅᓯᓃᓪᓗ  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᒪᓕᒐᓕᐅᖅᑏᑦ. ᐃᒪᐃᒻᒪᑦ ᓈᓴᐅᑎᓕᒃ 17 ᒪᓕᒐᓕᐅᕐᕕᒻᒥ 

ᓯᕗᓕᖅᑎᓄᓪᓗ ᐱᖁᔭᖅ ᒪᓕᒐᓕᐅᕐᕕᒃ ᓴᖅᑮᒍᓐᓇᕐᒪ ᑲᑎᒪᔨᕋᓛᓂᑦ ᐃᑲᔪᕈᓐᓇᕐᓗᑕ ᑐᓴᖅᑎᑦᑎᒋᐊᕈᓐᓇᖅᓱᓂᒃ 

ᐱᑦᓴᕆᐊᖃᕌᖓᑦ; 

 

ᐊᒻᒪ ᐃᒪᐃᒻᒪᑦ ᒪᓕᒐᓕᐅᕐᕕᒃ ᑎᒃᑯᐊᖅᓯᒍᓐᓇᖅᓯᒪᒻᒪᑕ ᐊᒻᒪᓗ ᓅᑎᑦᓯᓗᑎᑦ; 

 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ ᐊᒡᒍᐊᓄᑦ ᐃᓪᓗᓕᒑᕐᔪᒧᓪᓗ ᑕᒪᓐᓇ 

ᑎᒃᑯᐊᖅᓯᓂᖅ ᑲᑎᒪᔨᕋᓛᓄᑦ ᐱᖁᓪᓗᒍ; 

 

ᐊᒻᒪᓗ ᐱᒋᐊᖅᑎᑦᓯᕗᖓ ᔪᐃᓕ ᖃᐃᕐᓂᖅ ᒪᓕᒐᓕᐅᖅᑎ ᐊᒥᑦᑐᕐᒧᑦ ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒥᑦ. ᑲᑎᒪᔨᕋᓛᖑᔪᓂᓪᓗ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖁᑎᖏᓐᓄᓪᓗ ᖃᓄᐃᙱᑦᓯᐊᕐᓂᒧᓪᓗ.  

 

ᐱᒋᐊᖅᑎᑦᓯᑲᓐᓂᖅᐳᖓᓗ ᑭᐊᕋᓐ ᓄᑕᕋᖅ, ᒪᓕᒐᓕᐅᖅᑎᐅᑉ ᑐᓄᓂᕐᒧᑦ ᑐᖏᓕᖓᓄᑦ ᑎᒃᑯᐊᖅᑕᐅᖁᓪᓗᒍ 

ᒪᓕᒐᓕᕆᓂᕐᒥᒃ ᐊᒻᒪᓗ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖃᑎᖏᓐᓄᓪᓗ ᐊᒻᒪ ᑲᑎᒪᓕᕋᓛᖑᔪᓄᑦ ᓄᓇᓕᓐᓂᑦ 

ᐱᕙᓪᓕᐊᔪᓕᕆᓂᕐᒧᓪᓗ ᐱᔪᓂᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.   

 

ᐅᖃᖅᑎ (ᑐᓵᔨᑎᒍᑦ): ᓈᒪᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑲᑎᒪᔾᔪᑎᒃᓴᖅ 16. 

ᐱᒋᐊᖅᑎᑕᐅᔪᑦ.  ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐱᒋᐊᖅᑎᑕ 039 – 6(2): ᑎᒃᑯᐊᖅᑕᐅᓂᖓ ᓂᕈᐊᖅᑐᓕᕆᔨᒻᒪᕆᒻᒥᒃ ᓄᓇᕗᒻᒥ 

 

ᒪᓕᑭ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑎ. ᐊᖏᖅᑕᐅᔪᒪᓪᓗᖓ ᑲᒪᒋᔭᐅᖁᓪᓗᒍ ᐱᒋᐊᖅᑎᑕᕋ ᐅᓪᓗᒥ.  

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᖁᔨᕗᖔᕈᑦ ᑲᔪᓯᑎᑕᐅᖁᓪᓗᒍ ᐅᓪᓗᒥ. 

ᐱᑕᖃᙱᒻᒪᑦ. ᐊᑏ ᑲᔪᓯᒋᑦ, ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ ᒪᓕᒐᖅ 188(1) ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᒻᒪᑦ ᓂᕈᐊᖅᑐᓕᕆᔩᑦ ᑎᒃᑯᐊᖅᑕᐅᓲᖑᒻᒪᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖏᑦ ᒪᓕᖦᖢᒋᑦ ᐊᒻᒪᓗ 7−ᓄᑦ ᐊᕐᕌᒍᓄᑦ 

ᐋᖅᑭᒃᓯᒪᔪᓐᓇᖅᖢᓂ ᐃᖅᑲᓇᐃᔭᑦᑎᐊᖅᐸᑦ;  

 

ᐊᒻᒪᓗ ᒪᓕᒐᓕᐅᕐᕖᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᒐᒃᓴᓐᖑᖅᑎᑕᐅᓯᒪᔪᖃᕐᒪᑦ ᐊᒻᒪᓗ; 

 

ᑖᓐᓇ ᓂᕈᐊᖅᑐᓕᕆᔨ ᑎᒃᑯᐊᖅᑕᐅᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᓐᓄᑦ ᒪᓕᑦᑕᐅᓪᓗᑎ ᑲᑎᒪᔨᔪᓕᕆᔨᒃᑯᑦ 

ᑲᑎᒪᔨᖏᑦᑕ ᐊᑐᓕᖁᔭᓕᐊᖓ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕖᑦ ᑎᒃᑯᐊᖅᓯᔪᒪᔪᖅ, ᐃᓐᓄᐃᔪᒪᔪᖅ ᑖᔅᓱᒧᖓ ᐃᖅᑲᓇᐃᔮᒧᑦ;  

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒪᓕᒐᓕᐅᕐᕕᒃ 

ᐊᑐᓕᖁᔭᓕᐅᖁᓪᓗᒍ ᑲᒥᓴᓇᒧᑦ ᒥᔅᑕ ᕼᐃᔅᑑᑉ ᓂᕈᐊᖅᑐᓕᕆᔨᐅᑉ ᐃᓂᖓᓄᑦ ᐃᓕᔭᐅᖁᓪᓗᒍ, ᐊᒃᑑᕝᕙ 24, 

2024−ᒥ ᐱᒋᐊᕐᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐊᒻᒪᓗ ᒥᔅᑕ ᓰᑑ 

ᓂᕈᐊᖅᑐᓕᕆᔨ ᐃᓕᓴᕆᔪᒪᓪᓗᒍ ᑕᒡᕙᓂ ᐃᒃᓯᕚᖃᑕᐅᒻᒪᑦ ᐳᓛᕐᕕᒻᒥ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓇᒦᒃ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᐃᓕᓴᕆᔭᕆᔪᒪᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᖏᖅᑕᐅᔪᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 - ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) ᐅᖃᖅᑎ. ᐊᖏᖅᑕᐅᔪᒪᓪᓗᖓ ᐅᓪᓗᖅ ᐊᑕᐅᓯᕐᒥᑦ ᖃᐅᔨᒃᑲᐃᔭᒋᐊᓕᒃ 

ᐊᑐᙱᑲᐃᓐᓇᖁᓪᓗᒍ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᖁᓪᓗᒍ ᒪᓕᒐᒃᓴᖅ 61, ᑮᓇᐅᔭᖅᑐᕈᑏᑦ ᐊᑭᑐᔪᖅᑐᕈᑏᑦ 

ᐱᖁᔭᕐᔪᐊᖏᑦ 2025-2026, ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᑦ ᐊᑐᙱᑲᐃᓐᓇᖁᓪᓗᒍ ᐱᖁᔭᕐᔪᐊᖅ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒌᒻᒪᑕ. ᐊᑏ ᑲᔪᓯᒋᑦ. ᒥᔅᑕ ᑯᓱᒐᖅ. 

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓴᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᕋᔅᓯ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ, 

ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒪᓕᒐᒃᓴᖅ 61, ᑮᓇᐅᔭᖅᑐᕈᑏᑦ ᐊᑭᑐᔪᖅᑐᕈᑎᖏᑦ 

ᐱᖁᔭᕐᔪᐊᖅ 2025-2026 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᖏᖅᑕᐅᔪᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑐᒧᑦ 

ᐱᖁᔭᒃᓴᒃ 61 ᑮᓇᐅᔭᖅᑐᕈᑏᑦ ᐊᑭᑐᔪᖅᑐᕈᑎᔅᓴᑦ ᐱᖁᔭᕐᔪᐊᖏᑦ 2025-2026 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

ᐅᓇ ᐱᖁᔭᖅᓴᖅ ᐱᔪᓐᓇᕐᓂᖅᑖᖅᑎᑦᑎᕗᖅ ᓄᓇᕗᑦ ᒐᕙᒪᒃᑯᖏᓐᓂ ᐊᑭᑐᔪᖅᑐᕈᑏᑦ ᑮᓇᐅᔭᖁᑎᖏᑦ 

ᐊᑐᖅᑕᐅᔪᓐᓇᖁᓪᓗᒍ ᒫᔾᔨ 31, 2026−ᒧᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᑖᔅᓱᒧᖓ ᐱᖁᔭᕐᒧᑦ ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᔅᓴᖅ 61 ᑲᑎᒪᑐᐃᓐᓇᕐᓂᕐᒧᑦ ᓄᑦᑎᖅᑕᐅᕗᖅ. ᑲᑎᒪᔾᔪᑎᒃᓴᖅ 19. 

ᑲᑎᒪᑐᐃᓐᓇᕐᓂᖅ ᐃᓱᒪᖅᓴᖅᓯᐅᕈᑎᖃᖅᑎᓪᓗᒍ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 61, ᒥᔅᑕ ᕼᐃᒃᔅ, 

ᐃᒃᓯᕙᐅᑕᕆᔭᐅᓗᓂ. ᐊᒻᒪᓗ ᑲᔪᓯᓚᐅᙱᓐᓂᑦᑎᓐᓂ 10-ᒥᓂᒻᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ. ᐃᖅᓱᑦᑏ. 

 

>>ᓄᖅᑲᖓᑲᐃᓐᓇᖅᑐᑦ 17:38 ᐱᒋᐊᒃᑲᓂᖅᑐᑎᑦ 17:40 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᒪᓕᒐᒃᓴᖅ 61, ᑮᓇᐅᔭᑦ ᐊᑐᕈᒫᕐᓂᐊᖅᑐᑦ (ᐊᑭᑐᔪᖅᑐᕈᑎᔅᓴᓄᑦ) ᒪᓕᒐᖅ, 2025 – 2026 ᐊᒻᒪᓗ 

ᑎᑎᖅᑲᖁᑎᖏᑦ - ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᑲᑎᒪᓂᖅ ᐱᒋᐊᖁᓗᒍ ᑲᑎᒪᑐᐃᓐᓇᖅᑎᓪᓗᑕ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ, ᒪᒥᐊᓇᖅ. ᑲᑎᒪᑐᐃᓐᓇᕐᒥᒃ ᐱᖁᔭᒃᓴᖅ 61. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᖅ 61, ᐊᑭᑐᔪᖅᑐᕈᑏᑦ 2025-2026, ᐊᒻᒪᓗ 

ᑎᑎᖅᑲᖁᑎᖏᑦ ᐱᒋᐊᕈᑎᒋᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐊᖏᖅᐱᑖ ᐱᖁᔭᒃᓴᖅ 61 ᓯᕗᓪᓕᖅᐸᐅᖁᓪᓗᒍ? ᒥᔅᑕ ᑯᓱᒐᖅ ᑕᑉᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐸᐅᖓᖁᓪᓗᒋᑦ? ᐃᓯᖅᑎᑲᐃᓐᓇᒃᑭᑦ 

ᐃᖅᓱᑦᑎ. ᑎᑎᕋᖅᑕᐅᓯᒪᓂᐊᕐᒪᑕ ᑭᒃᑰᒻᒪᖔᑕ ᑖᒃᑯᐊ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᔾᔪᑎᓐᓄᐊᕐᓂᐊᖅᐳᑎᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓴᐅᒥᓐᓂ ᐅᐃᕆᓂ ᑎᐅᕈ ᐊᖏᔪᖅᑳᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᒻᒪᓗ ᓴᐅᒥᓐᓂ ᐱᐅ ᕚᑎ ᑮᓇᐅᔭᓕᕆᔨ ᐊᖏᔪᖅᑳᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐅᓪᓗᒥ 

ᓵᒃᓯᓐᓃᑉᐳᖓ ᐃᒡᓗᓕᕐᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᑦ ᐸᕐᓇᐅᑎᖏᑦ 2025-2026−ᒧᑦ. ᐃᒃᓯᕙᐅᑕᖅ $109.8 

ᒥᓕᐊᖑᔪᑦ ᑮᓇᐅᔭᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ $32.3−ᒥᓕᐊᓐ ᑮᓇᐅᔭᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐃᒡᓗᓕᕆᔨᕐᔪᐊᒃᑯᑦ ᐃᓚᖃᖅᐳᑦ $28−ᒥᓕᐊᓂᑦ ᐃᒡᓗᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ $4.3−ᒥᓕᐊᓐ ᑮᓇᐅᔭᑦ 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᓂᕐᒧᑦ ᐊᖏᕈᑎᓄᑦ. ᑲᑎᒪᓕᒫᖅᖢᒋᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒫᕐᓂᐊᖅᑕᖏᑦ 2025-26 $142.1 

ᒥᓕᐊᖑᕗᑦ ᑮᓇᐅᔭᑦ.  

 

2025-2026 ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᖏᑦ ᓄᓇᕗᑦ ᒐᕙᒪᒃᑯᓐᓄᑦ $27−ᒥᓕᐊᓐ ᑮᓇᐅᔭᓂᑦ 

ᐃᓚᒃᑲᓂᖅᑐᑦ ᐊᕐᕌᓂᓕᓴᐃᑦ ᑕᑯᓐᓂᕈᑦᑎᒃᑯᑦ ᐊᒻᒪᓗ ᐃᒡᓗᓕᕆᔨᕐᔪᐊᑦ ᑖᒃᑯᓂᖓ ᐊᑐᕐᓂᐊᖅᐳᑦ ᐃᒡᓗᓕᐅᕐᓂᖅ 

ᑕᒪᓐᓇ ᑲᒪᒋᔭᐅᖁᓪᓗᒍ. ᐃᒡᓗᓕᕆᔨᕐᔪᐊᒃᑯᑦ ᓯᕗᒧᐊᑦᑎᑉᐸᓪᓕᐊᒍᓐᓇᕐᓂᐊᖅᑐᑦ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᐃᒡᓗᑭᔅᓴᕐᓂᖅ ᐱᔾᔪᑎᒋᓪᓗᒍ. ᐊᑦᑕᓇᓐᖏᑦᑐᓂᑦ ᓈᒻᒪᑦᑐᓂᓪᓗ ᐃᒡᓗᓕᕆᓂᖃᖃᑦᑕᖅᖢᑕ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᔭᐅᖅᑐᐃᖏᓐᓇᖅᐳᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑐᑭᓯᓂᐊᕐᒪᑕ 

ᐱᔭᕐᓂᙱᓐᓂᖓᓐᓂ ᐃᒡᓗᓕᕆᓂᖅ. 

 

ᐃᒃᓯᕙᐅᑕᖅ, ᔫᑳᓐ ᐊᒻᒪᓗ ᓄᓇᑦᓯᐊᖅ ᐊᒃᓱᕉᑎᖃᖅᑎᓪᓗᑕ ᐃᑲᔪᖅᑎᒋᓯᒪᔭᕗᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᖅᑖᕋᓱᖃᑦᑕᖅᑎᓪᓗᑕ 2025-2026−ᒥ ᐃᒡᓗᓕᕆᔨᕐᔪᒃᑯᑦ ᐊᑐᓕᖅᑎᑦᑎᕙᓪᓕᐊᓂᐊᖅᑐᑦ ᓄᓇᕗᒻᒥ 3000, 

3000−ᓂᑦ ᓄᑖᕐᓂᑦ ᐃᒡᓗᓕᐅᕈᒪᒻᒪᑕ 2030 ᑐᖔᓂ. $2.5−ᒥᓕᐊᖅᑐᖅᐳᑦ ᑮᓇᐅᔭᑦ 8−ᓄᑦ ᐊᕐᕌᒍᓄᓪᓗ 

ᐊᑐᖅᑕᐅᓂᐊᖅᖢᓂ ᖃᓄᐃᑦᑐᑐᐃᓐᓇᕐᓂᑦ ᐃᒡᓗᓕᐅᕐᓂᐊᖅᑐᒍᑦ 25−ᓂᑦ ᓄᓇᓕᓐᓂᑦ ᐊᑕᐅᑦᑎᒃᑯᑦ. 

ᖁᕕᐊᓱᑦᑐᒍᑦ 541 ᓄᑖᑦ ᐃᓪᓗᑦ ᓴᓇᔭᐅᕙᓪᓕᐊᔪᑦ ᐅᕝᕙᓘᓐᓃᑦ ᐱᔭᕇᖅᑕᐅᓯᒪᓕᖅᑐᑦ ᑏᓰᑉᐱᕆ 31, 2022−ᒥ, 

ᓂᕆᐅᑉᐳᒍᑦ 320−ᑲᓐᓂᕐᓂᑦ ᓴᓇᓂᐊᖅᑐᒍᑦ ᑕᒪᑐᒪᓂ ᐊᕐᕌᒍᒥ. ᐊᓐᖑᑎᓂᐊᖅᑕᕗᑦ 1000 ᐃᒡᓗᓕᖃᐊᕆᓗᒋᑦ 

ᑎᓰᕝᕙ 25 ᑐᖔᓂ ᐊᒻᒪᓗ 3000 ᑎᓰᕝᕙ 2030−ᒥ.  

 

ᐃᒃᓯᕙᐅᑕᖅ, ᑲᑎᒪᔨᕋᓛᓪᓗ ᖁᔭᓕᕙᒃᑲ ᐃᑲᔪᖅᓱᕐᒪᑕ ᑕᒪᑐᒥᖓ. ᓄᓇᕗᑦ ᒐᕙᒪᒃᑯᓐᓃᓐᖔᖅᑐᑦ ᑮᓇᐅᔭᑦ 

ᐱᓪᓗᒋᑦ, ᐃᒡᓗᓕᕆᔨᕐᔪᐊᒃᑯᑦ $330−ᒥᓕᐊᓐᓂ ᐊᑐᖅᖢᑎᒃ 396−ᓂᑦ ᐃᒡᓗᓕᐅᓚᐅᖅᑐᑦ 2024 ᐊᒻᒪᓗ 24-25 

ᐃᓚᒋᓪᓗᒋᑦ 219 ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᔅᓴᑦ. ᐊᕙᑏᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 56−ᓂᒃ ᓄᑦᑕᒐᕐᓂᑦ 

ᓂᐅᕕᖅᓯᒪᔪᒍᑦ ᓴᒃᑯᑯᓐᓂᑦ NCC−ᑯᓐᓂᓪᓗ ᐊᒻᒪᓗ 24 ᐊᑭᑭᓐᓂᖅᓴᐃᑦ ᕗᑦ ᑭᓕᑉ ᐱᕙᓪᓕᐊᔪᓕᕆᔨᒃᑯᓐᓂ. 

ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᑦᑎᐊᖅᐳᑦ ᑕᒪᓐᓇ ᐱᐅᓯᒃᑲᓐᓂᕐᓂᐊᕐᓂᖓᓐᓂ. ᐃᒡᓗᓕᐅᖃᑎᒌᓐᓂᖅ 

ᑲᑐᔾᔨᖃᑎᒌᓐᓂᒃ ᐱᖁᔭᕐᔪᐊᖅ ᑖᓐᓇ ᑮᓇᐅᔭᖅᑎᒍᑦ ᐊᖏᖅᓯᔾᔪᑎᒋᔭᐅᖃᑦᑕᖅᐳᖅ ᓄᓇᕗᑦ 3000-ᒧᑦ.  

 

ᐊᒻᒪᓗ ᐃᓚᖏᑦ ᑕᐃᒃᑯᐊ ᑲᑐᔾᔨᖃᑎᒌᓐᓂᒃᑰᖃᑎᒋᔭᕗᑦ ᐅᖃᐅᓯᕆᒐᓛᒍᒪᔭᒃᑲ ᑕᒪᓐᓇ ᑲᔪᓯᑎᑕᐅᑎᓪᓗᒍ 

ᐊᑦᑐᐃᓂᖃᑦᑎᐊᕐᓂᐊᖅᖢᓂᓪᓗ ᐃᓅᓯᕐᒥᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᖁᔨᑐᖃᕐᓂᕐᒧᓪᓗ. ᐱᒋᐊᕈᑎᒋᓗᒋᑦ 

ᓇᒻᒥᓂᖅᓱᕐᓂᕐᒧᑦ ᑐᕌᖓᔪᑦ ᐆᑦᑑᑎᒋᔭᐅᔪᑦ ᕿᑎᕐᒥᐅᑦ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

ᓄᓇᕗᒻᒥᐅᓄᑦ ᑖᓐᓇ ᐃᑲᔪᖅᓯᐅᑎᒋᔭᐅᓂᐊᖅᑐᖅ ᐊᑐᖅᑐᐊᖅᑎᓄᑦ ᓇᒻᒥᓂᖃᖅᑐᓄᓪᓗ ᐊᒻᒪᓗ ᑲᑐᔾᔨᖃᑎᒌᑦ 

ᐃᓕᓐᓂᐊᑎᑦᑎᓂᐊᖅᑐᑦ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓇᒻᒥᓂᖅᑖᖅᐸᓪᓕᐊᔪᓄᑦ ᑐᕌᖓᔪᓂᒃ. ᐊᒻᒪᓗ 

ᐊᐃᑉᐸᖓ ᐅᖃᐅᓯᕆᔪᒪᒻᒥᔭᕋ ᐊᖏᖃᑎᒌᓐᓂᒃᑰᖃᑎᒋᒐᑦᑎᒃᑯᑦ ᐱᐅᕐ ᐋᐳᓪ ᐃᒡᓗᓕᐅᖅᑏᑦ ᓯᓚᑦᑐᖅᓴᕐᕕᒃᑯᓪᓗ 

ᐃᓕᓐᓂᐊᑎᖅᑎᑦᑎᔪᓐᓇᕐᓂᐊᕐᒪᑕ ᐃᒡᓗᓕᐅᕐᓗᑎᓪᓗ ᑲᖏᖅᖠᓂᕐᒥ. ᑲᑐᔾᔨᖃᑎᒌᓐᓂᒃᑰᕈᑎᒋᔭᐅᔪᑦ ᐳᕚᐳᒧᑦ 

ᐊᒻᒪᓗ ᓂᐅᓪᓴᓐ ᕼᐊᐅᔅ−ᒃᑯᓐᓄᑦ ᒫᓂᑑᕙᒥ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 

ᐃᖅᑲᓇᐃᔮᖅᑖᕐᓗᑎᑦ ᐊᒻᒪᓗ ᓇᖕᒥᓂᖅ ᒪᑭᑦᑎᓗᑎᑦ. 

 

6-ᓂᑦ ᐱᖓᓱᓂᑦ ᑲᑎᙵᔪᓂᑦ ᐃᒡᓗᓕᐅᕐᓗᑎᒃ ᐃᓕᓴᖅᑎᓄᑦ ᐃᓚᔮᕇᖕᓄᑦ ᐊᑐᖅᑐᒃᓴᓂᑦ ᐊᐅᔭᖅ 2025-ᒥ 

ᐱᕚᐳᓐ 3 ᒥᓕᐊᓐᓂᒃ ᐃᒡᓗᓕᐅᕈᑎᒃᓴᓂᑦ ᕿᔪᓐᓂᒡᓗ ᑕᒪᒃᑯᓂᖓ ᐃᑲᔪᕐᓂᐊᖅᑐᑦ ᓴᓇᔭᐅᓗᑎᒡᓗ ᐃᓕᓴᖅᑎᓄᑦ 

ᐊᒻᒪᓗ ᐃᓕᓐᓂᐊᖅᑎᑦᑎᔨᖏᖕᓄᑦ. ᓄᓇᕗᒻᒥᐅᓄᑦ ᐱᓪᓗᒋᑦ ᐃᓄᐃᑦ ᐱᓕᒻᒪᒃᐸᓪᓕᐊᑎᑕᐅᓂᐊᖅᑐᑦ 

ᐃᒡᓗᓕᐅᕐᓂᖅ ᐱᔾᔪᑎᒋᓪᓗᒋᑦ. 

 

ᐊᒻᒪᓗ ᑲᔪᓯᑦᑎᐊᖅᓯᒪᓂᑰᒻᒥᔪᑦ ᐊᖏᕈᑏᑦ NCC−ᒃᑯᓐᓂᒃ ᐃᒡᓗᓕᐅᕐᓗᑎᑦ 2000-ᓂᒃ 3000-ᖑᑎᒡᓗ ᓄᑖᑦ. 

ᖃᐅᔨᒪᓇᕐᓂᖅᓴᐅᓕᖅᑎᓪᓗᒍ ᑕᒪᓐᓇ ᐊᕐᕌᒍᓄᑦ ᐊᑕᐅᓯᐅᙱᑦᑐᓄᑦ ᐸᕐᓇᐅᓯᐅᖃᑦᑕᕈᒪᓂᐊᖅᑐᒍᑦ 

ᐅᐸᓗᖓᐃᔭᕐᓗᑕᓗ ᑎᑭᓴᐃᓗᑕᓗ ᐅᒥᐊᕐᔪᐊᒃᑰᖅᑐᒃᓴᓂᑦ ᐊᕐᕌᒍᑕᒫᖅ. ᐊᕐᕌᒍᑕᒫᖅ ᑕᒪᓐᓇ ᐊᑐᖅᑕᐅᖃᑦᑕᕐᒪᑦ. 

NCCD−ᒃᑯᑦ ᐊᖏᕈᑎᓕᐅᖃᑎᒋᓯᒪᔭᕗᑦ ᐃᓕᓐᓂᐊᖅᑎᑦᑎᓗᑎᒃ ᐃᖅᑲᓇᐃᔭᖅᑎᑦᑎᓗᑎᒡᓗ ᐃᓄᖕᓂᒃ 

ᓄᓇᕗᒻᒥᐅᓂᒃ ᓄᓇᕗᑦ 3000 ᐊᖅᑯᑎᒋᓗᒍ. 

 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᖅ ᑲᑐᔾᔨᖃᑎᒌᖕᓂᖅ ᐊᑐᖅᖢᒍ ᐅᓄᒃᑲᓐᓂᖅᑐᓂᒃ ᓴᓇᔪᓐᓇᖅᓯᒪᔪᒍᑦ ᐃᒡᓗᓂᑦ ᐊᒻᒪᓗ 

ᐃᓅᓯᖃᑦᑎᐊᕐᓂᕐᒥᒃ ᑐᙵᕕᖃᖅᖢᑎᒃ. ᖁᔭᓐᓇᒦᒃ ᑕᒪᒃᑯᐊ ᓂᓪᓕᐅᑎᒋᔪᓐᓇᕋᒃᑭᑦ.  

 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ $40 ᒥᓕᐊᓐ ᑮᓇᐅᔭᐅᓚᐅᖅᑐᑦ 2024-2025-ᒥ $52 ᒥᓕᐊᙳᖅᑐᑦ 

ᑮᓇᐅᔭᑦ 2025-2026-ᒥ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐃᒡᓗᓂᒃ ᓂᐅᕕᖅᐸᓪᓕᐊᔪᓐᓇᕐᓂᐊᕋᑦᑕ 

ᑭᙴᒪᓂᖃᕐᓂᖅᐹᑦ ᐱᒋᐊᕈᑎᒋᓗᒋᑦ ᐃᓚᒋᔭᐅᖃᑕᐅᓗᓂ ᓄᓇᕗᑦ 3000−ᓂᑦ. 

 

160 ᓄᑖᓂᒃ ᓴᓇᔭᐅᓗᑎᒃ 2025-2026−ᒥ, ᑲᑐᔾᔨᓗᑕ ᐊᖅᑯᑎᒋᓗᒍ ᐃᒡᓗᓕᐅᖃᑎᒌᖕᓂᕐᓗ. 

ᑕᐃᒪᐃᒃᑲᓗᐊᖅᑎᓪᓗᒋᑦ ᐃᒡᓗᓕᕆᔨᕐᔪᐊᑦ ᑕᖅᑳᙵᑦ ᑮᓇᐅᔭᖅᑖᒃᑲᓐᓂᕆᐊᓖᑦ 2025-2026 ᐃᒡᓗᓕᐊᕆᔪᒪᔭᕗᑦ 

ᐸᕐᓇᐅᑎᖏᑦ ᐱᓪᓗᒋᑦ. 

 

ᑕᒪᒃᑯᐊ ᐅᓄᖅᓯᕙᓪᓕᐊᖅᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ $8 ᒥᓕᐊᙱᓐᓃᓚᐅᖅᑐᑦ 2025-2026−ᒥ 

ᐃᓚᔭᐅᒃᑲᓐᓂᕈᒪᔪᑦ $4 ᒥᓕᐊᓐᓂᒃ ᑮᓇᐅᔭᓂᑦ 2024-2025-ᒥ. ᐃᒡᓗᓕᕆᔨᕐᔪᐊᒃᑯᑦ ᐃᒡᓗᐃᑦ ᑕᐅᑦᑐᖏᓐᓄᑦ 

ᐊᑐᐊᒐᓕᐅᖅᓯᒪᔪᑦ ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑕ ᓇᖕᒥᓂᖅᑖᕋᓱᒃᑐᓄᑦ ᐊᑐᖅᑐᐊᕐᓂᐊᖅᑐᓄᓪᓗ ᓄᓇᕗᒻᒥ 

ᓄᓇᓕᓕᒫᑦ. 

 

ᓇᖕᒥᓂᖅᑖᕋᓱᓐᓂᕐᒧᑦ ᐊᑐᐊᒐᖅ ᐊᖏᖅᑕᐅᓚᐅᖅᑐᖅ ᒥᓂᔅᑕᐃᑦ ᑲᑎᒪᔨᖏᖕᓄᑦ ᑕᒪᑐᒪᓂ ᐊᒻᒪᓗ ᑮᓇᐅᔭᖅᑎᒍᑦ 

ᐃᑲᔫᑏᑦ NDAP ᓄᑖᙳᕆᐊᖅᑎᑦᑎᓂᖅ ᓇᖕᒥᓂᕆᔭᐅᔪᓂᒃ, ᐅᖅᓱᐊᓗᖃᐅᑏᑦ ᐊᓯᔾᔨᖅᑕᐅᔾᔪᑎᒃᓴᖏᑦ 

NHAP−ᒃᑯᓪᓗ ᓇᖕᒥᓂᖅ ᐃᒡᓗᓕᐅᖃᑦᑕᕈᓐᓇᕐᓂᐊᕐᒪᑕ ᑮᓇᐅᔭᖅᑎᒍᑦ ᐃᑲᔪᖅᑕᐅᓗᑎᒃ ᐊᒻᒪᓗ 

ᐃᓕᓐᓂᐊᖅᑎᑕᐅᓗᑎᒃ ᓇᖕᒥᓂᖃᕈᓐᓇᕐᓂᕐᒥᒃ. 

 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓂᖓ ᑲᑎᖅᓱᐃᔪᑦ ᐃᑲᔪᖅᓱᖅᑕᐅᖁᓪᓗᒋᑦ ᐃᓐᓇᐃᑦ ᐊᔪᕈᑎᓖᒡᓗ ᑎᒥᒥᒍᑦ 

ᐃᑲᔪᖅᑕᐅᒃᑲᓐᓂᖁᓪᓗᒋᑦ. 

 

ᐅᐱᕐᖔᖅ 2024-ᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᓂᒃ ᓴᖅᑭᑦᑎᓚᐅᖅᑐᑦ ᐊᑭᑭᓐᓂᖅᓴᓂᒃ ᐃᒡᓗᓕᐅᕈᓐᓇᖁᓪᓗᒋᑦ 

ᐊᑐᖅᑐᐊᖅᑏᑦ ᓇᖕᒥᓂᖃᖅᑐᓪᓗ $10 ᒥᓕᐊᓐ ᑮᓇᐅᔭᑦ ᐃᑲᔫᑎᒋᔭᐅᓂᐊᖅᑐᑦ ᓄᑖᓂᒃ ᐃᒡᓗᓕᐅᕈᒪᔪᓂᒃ 

ᓇᖕᒥᓂᖅᑖᖅᐸᓪᓕᐊᔪᒪᔪᓄᓪᓗ. 

 

ᑖᓐᓇ ᓯᕗᓪᓕᖅᐹᑦᑎᐊᖅ ᓴᓇᔭᐅᕙᓪᓕᐊᓕᖅᑐᖅ ᐃᖃᓗᖕᓂ ᐃᒃᓯᕙᐅᑖᖅ, ᐊᒻᒪᓗ ᐃᓚᒋᐊᒃᑲᓐᓂᖅᖢᒋᑦ ᑕᐃᒃᑯᐊ 

ᑐᒡᓕᐊᓂ ᓴᓇᔭᐅᓂᐊᖅᑐᑦ ᑕᒪᒃᑯᐊ ᐅᖅᑰᓴᐅᑎᖃᕐᕕᖏᑦ ᑲᑎᓕᒫᖅᖢᒋᑦ ᑮᓇᐅᔭᖅᑐᕈᑏᑦ 

ᐱᔭᕇᖅᑕᐅᕙᓪᓕᐊᓂᐊᕐᓂᖏᒡᓗ.  

 

ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ $1 ᒥᓕᐊᓐᓂᒃ ᑮᓇᐅᔭᓂᑦ ᕿᓂᖅᑐᑦ ᐃᑭᑲᓴᒃᑐᕕᓃᑦ 

ᐊᓯᔾᔨᖅᑕᐅᔾᔪᑎᒃᓴᖏᖕᓂᒃ ᐃᑭᑲᓴᓐᓂᑯᓄᑦ ᑐᕌᖓᔪᑦ. 

 

ᒫᑦᓯ 31, 2024 ᐃᒡᓗᓕᕆᔨᕐᔪᐊᒃᑯᑦ $2.7 ᒥᓕᐊᓐᓂᒃ ᑮᓇᐅᔭᓂᑦ ᐊᒥᐊᒃᑯᖃᖅᓯᒪᕗᑦ ᐊᕐᕌᒍᓂᑦ ᐊᓂᒍᖅᑐᓂᒃ 

ᑭᖑᕝᕕᕈᑎᑦᓴᓄᑦ ᐱᓕᕆᐊᑦᑎᓐᓂᒃ. ᑖᒃᑯᐊ ᑮᓇᐅᔭᒃᑲᓐᓃᑦ ᐊᑐᖅᑕᐅᔪᒫᕐᓂᐊᖅᑐᑦ 2024-2025, 2025-2026 

ᐃᓪᓗᓕᐅᕐᓂᐊᖅᑎᓪᓗᒋᑦ ᓄᓇᓕᓐᓂ 25-ᖑᔪᓂᑦ. 

 

ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖁᔮ 2025-2026 ᐱᖁᑎᓄᑦ 1 ᒥᓕᐊᓐ ᑮᓇᐅᔭᑦ $100 ᑕᐅᓴᓐ ᑮᓇᐅᔭᓂᑦ ᐊᕐᕌᒍᓄᑦ 

ᐊᒡᒋᖅᑐᓄᑦ ᓯᕗᓂᐊᓄᑦ ᐱᓯᒪᔪᒧᑦ. ᑖᒃᑯᐊ ᑭᖑᕝᕙᐅᖃᑦᑕᖁᓪᓗᒋᑦ ᓄᓇᒃᑰᕈᑏᑦ 7 ᐅᑭᐅᑦ ᐊᓂᒍᕌᖓᑕ. 100 

ᑕᐅᓴᓐ ᑭᓛᒥᑐᔅᓄᑦ ᐊᑐᖅᑕᐅᓯᒪᓕᕌᖓᑕ.  

 

ᐃᑦᓯᕙᐅᑖᖅ, ᓄᓇᕗᒻᒥ ᓄᓇᓖᑦ ᐃᒡᓗᓕᕆᔨᖏᑕ ᐱᕋᓚᒃᑯᕕᖏᑦ ᐅᑭᐅᕐᓄᑦ 40−ᓄᑦ ᐊᑐᖅᓯᒪᓕᕐᖓᑕ 

ᑭᖑᕝᕕᖅᑕᐅᒋᐊᖃᓕᖅᓱᑎᑦ. ᑖᒃᑯᐊ ᓱᖁᓯᔾᔮᙱᑦᑐᑦ ᑮᓇᐅᔭᖃᖅᑎᑕᐅᕙᓐᓂᖏᑦ ᐱᕋᓚᒃᑯᕕᓂ $7.4 ᒥᓕᐊᓐ 

ᑮᓇᐅᔭᑦ 2025-2026−ᒧᑦ. ᓄᑕᐅᓂᖅᓴᐃᑦ ᐱᑕᖃᓕᕐᓂᖓ ᖃᒪᓂ’ᑐᐊᕐᒥ ᓴᓂᑭᓗᐊᕐᒥᓗ ᐃᒡᓗᕐᔪᐊᒃᑯᑦ 

ᑕᐅᑐᓐᓂᖅᓴᐅᓕᖅᐳᑦ ᖃᓄᖅᑑᕈᑎᑦᓴᓂᒃ ᓄᑖᙳᕆᐊᖅᑕᐅᖁᓪᓗᒋᑦ ᐃᒡᓗᑖᖑᓚᐅᖅᑐᖅ ᐅᓱᖅᑑᒥ 2025-2026-

ᒧᓪᓕ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᒋᐊᓛᒥᔪᑦ ᒪᓂᒪᑎᑦᓯᓕᕐᓗᑎᑦ ᐃᖃᓗᒃᑑᑦᓯᐊᕐᒥ ᐊᒻᒪᓗ ᓴᓇᒪᓂᑦᓴᖓᑕ 

ᐱᕙᓪᓕᐊᓕᕐᓗᑎᑦ ᐊᕐᕕᐊᓄᑦ ᒥᑦᑎᒪᑕᓕᒻᒧᑦ, ᖁᕐᓗᖅᑑᖅ, ᐃᒡᓗᓕᒻᒧᓪᓗ. 

 

ᑖᓐᓇ ᐱᓕᕆᐊᖑᔪᖅ ᓄᓇᓖᑦ ᐃᒡᓗᓕᕆᔨᖏᖕᓂᒃ ᐱᖁᑎᖏᖕᓂᒃ ᑖᓐᓇ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᒪᔭᖏᖕᓂᒃ ᑭᖑᕝᕕᖅᑕᐅᒋᐊᖃᕐᓂᖅᐹᓅᖅᓯᒪᔪᑦ. 

 

ᐃᑦᓯᕙᐅᑖᖅ, ᑖᓐᓇ ᕿᒥᕐᕈᓂᐅᔪᖅ ᓄᑖᕐᓂᒃ ᐋᖅᑭᒋᐅᕈᑎᐅᔪᓪᓗ $7 ᒥᓕᐊᓐᓂᒃ ᑮᓇᐅᔭᓂᑦ ᐅᓄᖅᓯᒋᐊᖅᓯᒪᕗᑦ 

$8 ᒥᓕᐊᓐ ᑮᓇᐅᔭᓂᑦ 2025-2026−ᒥ ᐅᑭᐅᑦ ᐊᕐᕕᓂᓖᑦ ᐊᓂᒍᖅᓱᒋᑦ ᑖᒃᑯᐊ $40 ᒥᓕᐊᓐ ᑮᓇᐅᔭᑦ 

ᐊᑐᖅᑕᐅᓯᒪᔪᑦ ᐅᖁᖅᐸᑦᑐᑦ ᐃᒡᓗᖁᑕᐅᔪᓂᑦ. 256 ᓄᑖᙳᕆᐊᖅᑕᐅᓗᑎᑦ ᐃᒡᓗᐃᑦ ᐊᕙᑎᓂᑦ ᓄᓇᓕᐅᔪᓂᑦ. 

2025-2026 ᐃᒡᓗᓕᕆᔨᕐᔪᐊᒃᑯᑦ 120−ᓂᒃ ᐃᒡᓗᓂᑦ ᖃᐅᔨᓴᕈᒫᕐᓂᐊᖅᓯᒪᔪᑦ ᑕᒪᒃᑯᐊᓗ ᐅᖁᒃᓯᒪᔪᑦ 

ᐋᖅᑭᒋᐊᖅᑕᐅᓗᑎᑦ. ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᐅᑎᓂᐊᖅᑐᑦ ᓄᓇᓕᖕᓂ ᐊᒻᒪ ᓄᑖᙳᖅ−ᐱᐅᓯᕆᐊᖅᓯᕙᓐᓂᕐᒧᑦ 

ᐅᖁᖅᐸᑦᑐᓂᒃ ᐱᐊᓂᒃᑕᐅᓯᒪᙱᑦᓴᕌᖓᑕ. ᓄᑖᙳᕆᐊᕆᓂᖅ ᐋᖅᑭᒋᐊᕆᓂᕐᓗ ᓄᓇᕗᑦ ᐃᒡᓗᕐᔪᐊᒃᑯᑦ 

ᐃᓪᓗᖁᑎᖏᓐᓂᒃ ᓱᖁᓯᔾᔮᙱᑦᑐᑦ ᐊᕐᕌᒎᑉ ᓯᕗᓂᐊᓂ $10 ᒥᓕᐊᓐ ᑮᓇᐅᔭᓂᒃ ᑮᓇᐅᔭᖃᖅᑎᑕᐅᕙᑦᓱᓂ. 

 

ᑕᐅᑐᖦᖢᒍ ᑐᕌᒐᕆᔭᐅᓯᒪᔪᖅ $14.3 ᒥᓕᐊᓐ ᑮᓇᐅᔭᑦ ᑖᒃᑯᐊᓗ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑐᓂᔪᔭᖏᑦ ᐊᒻᒪᓗ 

ᑖᒃᑯᐊ ᑭᒡᓕᒋᔭᐅᒍᓐᓇᖅᓯᒪᔪᓄᑦ ᑮᓇᐅᔭᑦ ᐊᑭᑐᔫᑎᓄᑦ ᓄᑖᙳᕆᐊᖅᑕᐅᕙᑦᑐᓄᑦ $17 ᒥᓕᐊᓐᓂᒃ ᑮᓇᐅᔭᓂᑦ. 

ᑕᒫᓂ 1,000 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 6,000-ᖑᓗᐊᑲᓴᑦᑐᑦ ᐃᒡᓗᖁᑎᒋᔭᐅᔪᑦ 1980 ᓯᕗᓂᐊᓄᑦ 

ᓴᓇᔭᐅᓂᑰᔪᑦ ᓄᑖᙳᕆᐊᖅᑕᐅᒋᐊᖃᓪᓚᕆᑦᓱᑎᑦ ᐊᓯᔾᔨᖅᑕᐅᓗᑎᒡᓗ ᐱᐅᙱᓛᖑᓂᖏᑦ ᐱᐅᓂᖅᓴᐅᓕᕐᓗᑎᑦ. 

ᐋᓐᓂᐊᖅᑐᓕᕆᓂᕐᒧᑦ ᒪᓕᒋᐊᓖᑦ ᐊᑐᐊᓕᕐᓗᒋᑦ. 

 

ᑖᒃᑯᐊ ᐊᑭᑐᔫᑎᑦ $10 ᒥᓕᐊᓐ ᓱᖁᓯᔾᔮᙱᑦᑐᑦ 2025-2026. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᓴᓇᒋᐊᒃᑲᓐᓂᕈᓐᓇᕐᓂᐊᕐᒪᑕ 12-ᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ. ᓴᓇᔭᐅᓂᖏᑦ ᐊᑐᖅᑐᐊᕐᓂᕐᒧᓪᓗ 

ᓯᕗᓪᓕᐅᔾᔭᐅᔪᖅ ᐅᖃᖃᑎᒌᓚᐅᖅᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ. 

 

ᑭᖑᓪᓕᖅᐹᒥᒃ ᐃᒡᓗᓕᕆᔨᕐᔪᐊᒃᑯᑦ ᕿᓄᕗᑦ $951 ᒥᓕᐊᓐ ᑮᓇᐅᔭᑦ 500 ᑕᐅᓴᓐ ᑮᓇᐅᔭᓂᒃ 2025-2026 

ᓄᑖᙳᕆᐊᖅᑕᐅᑦᓴᐃᓐᓇᖁᓪᓗᒋᑦ ᐊᓪᓚᕝᕕᕆᔭᖏᑦ ᓄᓇᓖᑦ ᐃᒡᓗᓕᕆᔨᒃᑯᑦ ᑕᒪᒃᑯᐊ ᐅᐊᔭᒨᓕᖓᔪᑦ ᐊᑭᑭᓛᒃᑯᑦ 

ᐊᓯᔾᔨᕈᓐᓇᑦᓯᐊᕐᓗᑎᑦ ᐊᐅᓚᒍᓐᓇᑦᓯᐊᕐᓗᒋᑦ ᐊᒻᒪ ᐊᑯᓂᐅᓗᐊᖅ ᑲᒪᒋᐊᑐᙱᓪᓗᑎᒃ. 

ᑮᓇᐅᔭᖃᖅᑎᑕᕗᑦ ᑕᒪᑐᒧᖓ ᐊᖏᖅᑕᐅᒋᐊᙵᓚᐅᖅᓯᒪᔪᑦ 2024-2025 ᓂᕆᐅᑉᐳᒍᓪᓗ ᑕᒪᓐᓇ 

ᐊᑭᖃᖅᓯᒪᓕᕐᓂᖓᓂᒃ $1.38 ᒥᓕᐊᓐ ᑮᓇᐅᔭᓂᑦ ᐱᐊᓂᒃᑕᐅᒐᓱᓐᓂᖓᓄᑦ. 

 

ᐃᒃᓯᕙᐅᑕᖅ, ᑲᑎᒪᔨᐊᓛᓪᓗ ᖁᔭᓐᓇᒦᒃ ᐱᕕᖃᖅᑎᑕᐅᓂᓐᓂ ᓂᕆᐅᑦᓯᐊᖅᐳᖓ ᐅᖃᐅᓯᖃᑎᒌᑦᓯᐊᕐᓂᐊᕋᑉᑕ 

ᐱᓕᕆᔨᖃᑎᒃᑲᓗ ᐊᑐᐃᓐᓇᐅᕗᒍᑦ ᑐᓴᕈᒪᓪᓗᑕ ᐊᐱᖅᑯᑎᔅᓯᖕᓄᑦ ᑭᐅᓇᓱᓐᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑲᑎᒪᔨᕋᓛᑦ ᐃᑦᓯᕙᐅᑖᖅ, ᒪᑐᐃᕈᑎᖃᖅᐹ ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑐᐃᖅᓯᔾᔪᑏᑦ ᐅᖃᐅᓰᑦ ᑲᑎᒪᔨᕋᓛᖑᔪᓄᑦ ᓄᓇᓕᓐᓄᑦ 

ᐱᕙᓪᓕᐊᔪᓕᕆᓂᕐᒧᑦ. ᒪᓕᒐᓕᐅᖅᑏᑦ ᑲᑎᒪᑐᐃᓐᓇᕐᓂᕐᒥᒃ ᐃᓱᒪᔅᓴᖅᓯᐅᕈᑎᖃᓚᐅᕐᒪᑕ 2025-2026−ᒥ. 

ᐊᑭᑐᔪᖅᑐᕈᑎᔅᓴᖏᖕᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ−ᒃᑯᖏᖕᓄᑦ. 

ᖁᕕᐊᓱᑦᑐᖓ ᐅᖃᐅᓯᖃᕆᐊᔅᓴᖅ ᒪᑐᐃᖅᓯᔾᔪᑎᓂᒃ ᐱᔾᔪᑎᒋᓪᓗᒍ ᑲᑎᒪᔨᕋᓛᖑᔪᑦ ᓄᓇᓕᓐᓄᑦ ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᙳᓱᑦᑎᓪᓗᒋᑦ ᑐᔅᓯᕌᖑᔪᓂᑦ 2025-2026−ᒥ ᐊᑭᑐᔪᖅᑐᕈᑎᔅᓴᖏᖕᓄᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙱᓐᓄᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑕ ᑐᔅᓯᕋᖅᑕᖏᑦ ᐊᑭᑐᔪᖅᑐᕈᑎᔅᓴᓄᑦ ᐊᑐᕐᓂᐊᖅᑐᓄᑦ 2025-2026-

ᒧᑦ ᑮᓇᐅᔭᓕᐅᕈᑏᑦ ᐊᕐᕌᒍᖓᓂ $109.77 ᒥᓕᐊᓐ ᑮᓇᐅᔭᑦ ᐊᒻᒪᓗ 32.8%-ᒥᑦ ᐃᓚᒋᐊᕆᓂᐊᕐᓂᐅᓪᓗᑎᑦ. 

ᑖᔅᓱᒪᑉ ᑯᐊᐳᕇᓴᐅᑉ ᑮᓇᐅᔭᖅᑖᕆᔪᔭᖏᓐᓂᒃ 2024-2025 ᐊᑭᑐᔪᖅᑐᕈᑎᔅᓴᓂᒃ. ᑕᒪᓐᓇ ᑲᔪᓰᓐᓇᕐᒪᑦ ᓱᓕ 

ᐃᓪᓗᑭᔅᓴᕐᓂᖅ ᐃᓘᓐᓇᖏᖕᓂᒃ ᓄᓇᕗᑉ ᓄᓇᖏᖕᓂ ᐃᓱᒫᓗᒋᔭᐅᒻᒪᑦ ᐊᔅᓱᒻᒪᕆᒃ ᒪᓕᒐᓕᐅᖅᑎᓄᑦ 

ᒪᓕᒐᓕᐅᕐᕕᒻᒥ. 

ᐄᐳᕈᓪ 2022-ᒥ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᔅᓴᓂᒃ ᐊᑐᕈᒫᕐᓂᐊᖅᑐᓂᑦ ᑐᓴᖅᑕᐅᑎᑦᑎᓚᐅᖅᓯᒪᒻᒪᑕ ᑲᓇᑕᐅᑉ 

ᒐᕙᒪᖓ ᐱᑎᑦᑎᓛᕐᒪᑦ $845 ᒥᓕᐊᓐ ᑮᓇᐅᔭᓂᑦ ᓄᓇᖃᖅᑳᖅᑐᒥᓂᕐᓄᑦ ᑐᕌᖓᔪᓂᑦ ᐃᒡᓗᓕᐅᕈᑎᔅᓴᓂᑦ 

ᑮᓇᐅᔭᓂᑦ ᐃᓄᐃᑦ ᓄᓇᖏᖕᓄᑦ 7 ᐊᕐᕌᒍᑦ ᐊᓂᒍᕋᓱᑦᑎᓪᓗᒋᑦ.  

ᖃᓄᑎᒋ ᓄᓇᕗᑦ ᑐᙵᕕᒃ ᐊᒻᒪᓗ ᑎᒥᖓ ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑎᖃᕐᒪᖔᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓐᓂ ᓇᓗᓇᐃᖅᑐᐃᓗᑎᒃ ᐱᓕᕆᐊᖑᒋᐊᓕᓐᓂᒃ ᐃᓛᒃᑯᑦ ᓱᓕ 

ᑐᑭᓯᓇᖅᓯᓯᒪᙱᒻᒪᑦ. 

 

ᐋᒡᒌᓯ 24, 2022-ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ ᓕᒪᑎᑦ 

ᑐᓴᖅᑕᐅᑎᑦᑎᔪᒻᒪᑕ ᐊᑎᓕᐅᖅᑐᒥᓂᐅᓂᕋᖅᑐᑎᒃ “ᐊᖏᖃᑎᒌᒍᑎᒃᓴᐅᑉ ᑐᑭᖏᓐᓂᑦ ᑐᑭᒧᐊᒍᑎᒃᓴᕐᒥᑦ 

ᑲᑐᔾᔨᖃᑎᒌᑦᑐᑎᒃ ᓴᓇᔭᐅᑎᑦᑎᒐᓱᐊᖅᑐᑎᒃ ᐱᔭᐅᔭᕆᐊᖃᓪᓚᕆᑦᑐᓂᑦ ᐃᓪᓗᓂᑦ ᓇᔪᖅᑕᐅᑲᐃᓐᓇᕈᓐᓇᖅᑐᓂᑦ, 

ᐃᓪᓗᓕᕆᔨᒃᑯᓐᓄᑦ ᐃᓪᓗᓕᐊᖑᒐᔭᖅᑐᓂᑦ, ᐊᑭᑐᓗᐊᓐᖏᑦᑐᓂᓪᓗ ᓂᐅᕕᐊᒃᓴᒃᓴᐅᒐᔭᖅᑐᓂᑦ ᐃᓪᓗᓂᑦ 

ᓄᓇᕗᓕᒫᒥ.” 

 

ᐊᒃᑑᕝᕙ 18, 2022-ᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ ᓕᒪᑎᑦ 

ᑐᓴᖅᑕᐅᑎᑦᑎᔪᒻᒪᑕ ᐊᑎᓕᐅᖅᑐᒥᓂᐅᓂᕋᖅᑐᑎᒃ “ᖁᓚᐅᑦᑎᔪᒥᑦ ᑲᑐᔾᔨᖃᑎᒌᓐᓂᐊᓂᕐᒧᑦ ᐊᖏᖃᑎᒋᒍᑎᒥᑦ”. 

ᑖᓐᓇ ᐊᖏᖃᑎᒋᒍᑎ, ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᓄᑖᖁᑎᖓ “ᓄᓇᕗᑦ 3000” 

ᑐᑭᒧᐊᒍᑎᒃᓴᖅ, ᑕᖅᑲᐅᖓ ᓴᖅᑭᖅᑕᐅᔪᒻᒪᑎᒃ ᐊᑕᐅᑎᒃᑯᑦ ᑕᐃᑲᓂᒃᓴᐃᓐᓇᖅ ᐅᓪᓗᕐᒥ. ᑲᑎᒪᔨᕋᓛᑦ ᓂᕆᐅᑉᐳᑦ 

ᑕᑯᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᕈᑎᓂᑦ ᐊᑐᓕᖅᑎᑕᐅᓂᖏᓐᓂᑦ ᑖᒃᓱᒪ ᐊᖏᖃᑎᒌᒍᑎᐅᑉ 

ᐊᒻᒪᓗ ᓄᑖᖅ ᑐᑭᒧᐊᒍᑎᒃᓴᖅ. ᖃᓄᑎᒋ ᑖᓐᓇ ᓄᑖᖑᔪᖅ ᓄᓇᕗᑦ 30003 ᑐᑭᒧᐊᒍᑎᒃᓴᖅ 

ᐃᑲᔪᕐᓂᐊᕐᒪᖔᖅᐊᑕᕙᒌᖅᑐᒥᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ “ᐃᓪᓗᓕᐅᖃᑎᒌᑦᑕ” 

ᑐᑭᒧᐊᒍᑎᒃᓴᖓᓂᑦ ᓱᓕ ᑐᑭᓯᓇᖅᓯᓯᒪᓐᖏᑦᑐᖅ. 

 

ᔮᓐᓄᐊᕆ 31, 2024-ᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᐊᒻᒪᓗ ᓄᓇᓕᒻᒥ ᐃᓪᓗᓕᐅᖅᑏᑦ 

ᑐᓴᖅᑕᐅᑎᑦᑎᔪᒻᒪᑎᒃ “ᐊᑎᓕᐅᖃᑎᒌᓐᓂᕋᖅᑐᑎᒃ 2024-ᒥ ᐊᕐᕌᒍᑕᒫᖅ ᐃᓪᓗᓂᒃ ᑐᓂᐅᖅᑲᐃᓂᕐᒧᑦ 

ᓂᐅᕕᕐᓂᒧᓪᓗ ᐊᖏᖃᑎᒌᖑᑎᒥᑦ (ᑎᑎᕋᐅᔭᕐᓂᐊᕐᓗᑎᒃ ᓴᓇᓂᐊᕐᓗᑎᓪᓗ) ᓴᓇᓛᕐᓗᑎᒃ 166-ᓂᑦ ᓄᑖᓂᑦ 

ᐃᓪᓗᓂᑦ − 146 ᐃᓪᓗᓕᕆᔨᒃᑯᓐᓄᑦ ᐊᒻᒪᓗ 20  ᐃᖅᑲᓇᐃᔭᖅᑎᓄᑦ ᐃᓪᓗᒃᓴᓂᑦ − 17−ᓂ ᓄᓇᕗᒻᒥ 

ᓄᓇᓕᓐᓂ.” ᑲᑎᒪᔨᕋᓛᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᖁᔭᐅᓐᓗᓂ 

ᓇᓗᓇᐃᖅᑐᐃᔾᔪᑎᓂᒃ ᖃᓄᐃᓕᖓᓕᕐᒪᖔᑕ ᐃᓪᓗᓕᐅᕐᓂᐅᔪᑦ. 

 

ᓴᖅᑭᖅᑕᐅᓚᐅᖅᑎᓐᓇᒍ ᓄᓇᕗᑦ 3000 ᑐᑭᒧᐊᒍᑎᒃᓴᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᑕ 

ᒪᓕᓲᖏᑦ ᐃᓱᒪᑖᕈᑎᖃᕋᓱᐊᖅᑐᑎᒃ ᓇᒧᑦ ᑐᓂᓯᓂᐊᕐᒪᖔᑕ ᓄᑖᓂᑦ ᐃᓪᓗᓕᐊᖑᓂᐊᖅᑐᓂᑦ ᓈᓴᐅᑎᓂᑦ 

ᒪᓕᖃᑦᑕᓂᕐᒪᑕ ᐊᒻᒪᓗ ᐱᔭᕆᐊᖃᓛᖑᔮᖅᑐᓂᑦ. ᒪᓕᒐᓕᐅᖅᑏᑦ ᓱᓕ ᓴᓐᖏᓈᖅᑐᒍ ᐅᖃᖅᐳᑦ ᐱᒻᒪᕆᐅᓂᖓᓂᑦ 

ᓄᓇᕗᒻᒥᐅᑕᐃᑦ ᐅᑉᐱᕈᓱᒍᓐᓇᖅᐸᑕ ᐃᓪᓗᓕᕆᔨᕐᔪᐊᒃᑯᑦ ᓈᓴᐅᑎᖁᑎᖏᑦ ᓱᓕᒻᒪᖔᑕ ᐊᒻᒪᓗ ᓴᖅᑭᔮᑦᑎᐊᑐᒃᑯᑦ 

ᐱᓕᕆᐊᖃᖅᐸᒻᒪᖔᑕ ᐃᓪᓗᒃᓴᓂᑦ ᐅᑕᖅᑭᔪᑦ ᑎᑎᕋᖅᑕᐅᓯᒪᓂᖏᓐᓂᑦ, ᐊᒻᒪᓗ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ 

ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᖁᔭᐅᓪᓗᓂ ᐊᕐᕌᒍᑕᒫᖅ, ᖄᖏᐅᑎᓯᒪᓐᖏᑦᑐᓂᑦ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓂᑦ 

ᑐᓂᐅᖃᐃᓂᕐᒧᑦ ᒪᓕᓲᖏᓐᓂᑦ, ᓄᓇᓕᓐᓄᑦ ᑐᓂᐅᖅᑲᐃᓪᓗᑎᒃ ᐊᒻᒪᓗ ᓄᓇᓕᓐᓂ ᐃᓪᓗᒃᓴᓂᑦ ᐅᖃᖅᑭᔪᓂᑦ 

ᑎᑎᕋᖅᓯᒪᔪᓂᑦ. 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐊᑐᓕᖁᔭᖓᑦ 2025-2026 ᐊᑭᑐᔫᑎᓄᑦ ᐃᖅᑲᓇᐃᔭᑎᓄᑦ ᐃᓪᓗᑦᓴᐅᓂᐊᓕᖅᑐᓄᑦ. 

ᑭᓯᐊᓂ ᑕᒪᓐᓇ ᐱᐅᓯᓚᒃᑖᖑᓂᐊᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᓱᖅᑯᐃᖅᓯᕙᓐᓂᖏᑦ ᓇᓕᐊᓐᓂᒃ 

ᓄᓇᓕᓪᓚᒃᑖᓂᒃ ᓄᑖᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᖃᕆᐊᖃᕐᒪᖔᑦ ᑐᑭᓯᓇᑦᓯᐊᖅᓯᒪᖏᓚᑦ.  

 

ᒪᓕᒐᓕᐅᖅᑏᑦ ᐅᔾᔨᖅᑐᐃᓐᓇᖅᐳᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᐸᕐᓂᖏᑕ ᐃᓪᓗᑦᓴᐅᓂᐊᑐᓂᒃ 

ᐃᖅᑲᓇᐃᔭᖅᑎᓄᑦ, ᐃᓪᓗᑦᓴᐅᓂᐊᖅᑐᓂᒃ ᓄᓇᓕᓐᓂᑦ ᓱᓕ ᓇᓗᓇᖅᓯᒪᒻᒪᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᓕᖁᔭᑦ 2025-2026 ᐊᑭᑐᔫᑎᓄᑦ ᐱᖃᓯᐅᑎᔪᑦ $10-ᒥᓕᐊᓐ 

ᓂᕈᐊᕈᑕᐅᓚᐅᖅᑐᑦ ᑮᓇᐅᔭᓄᑦ ᓄᑖᓄᑦ, ᐃᓪᓗᖃᖅᑎᑦᓯᓂᐅᕙᑦᑐᓄᑦ ᐊᑭᑐᓗᐊᖏᑦᑐᓂᒃ. ᐄᐱᕆ 8, 2024 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐅᖃᔪᒻᒪᑕ ᓄᓇᕗᒻᒥ ᐊᑭᑐᓗᐊᖏᑦᑐᑦ ᐃᓪᓗᖃᖅᑎᑦᓯᓂᕐᒧᑦ NAAHI. 

ᐃᓪᓗᓕᕆᔨᕐᔪᐊᒃᑯᑦ ᑖᓐᓇ ᓄᑖᖑᔪᖅ ᐱᓕᕆᐊᒃᓴᖓ ᑐᕌᖅᓯᒪᔪᖅ ᐃᓪᓗᓕᐅᖅᐸᑦᑐᓂᒃ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐃᓪᓗᖃᕐᕕᒃᓴᐅᔪᓐᓇᖅᑐᑦ ᐊᖑᒪᖁᓪᓗᑕ ᑲᑐᔾᔨᓗᑕ ᐊᖏᖅᓯᒪᓂᕗᑦ ᓄᓇᕗᒻᒥᐅᓄᑦ ᐃᓪᓗᓕᕆᓂᕐᒧᑦ. 

 

ᐊᑭᑐᓗᐊᖏᑦᑐᒥᒃ ᐃᓪᓗᖃᕐᓂᖅ ᐊᑐᐃᓐᓇᐅᑎᒋᓂᖏᑦ ᒪᓕᑦᑐᒋᑦ ᐊᑐᖅᑐᐊᖅᑕᐅᔪᓂᒃ 

ᓂᐅᕕᖅᑕᐅᔪᓐᓇᖅᑐᓪᓘᓐᓃᑦ 20% ᑐᖔᓃᑦᑐᖅ ᐊᑭᑐᓗᐊᕐᓂᖓ. ᑕᐃᒪᐃᒻᒪᑦ ᐊᑭᑐᓗᐊᖏᓂᖅᓴᐅᒍᓐᓇᕐᓗᓂ 

ᑭᓇᑐᐃᓐᓇᕐᒧᑦ ᐃᓚᒌᓄᓪᓗ ᖃᑕᕐᖑᑎᒌᓄᑦ.  

 

ᑕᒪᓐᓇ ᓯᕗᒧᐊᖁᓪᓗᒍ ᐊᑭᑐᓗᐊᖏᑦᑐᓂᒃ ᐊᑐᖅᑐᐊᖅᑕᐅᒍᓐᓇᕐᓗᑎᒃ ᓂᐅᕕᖅᑕᐅᒍᓐᓇᕐᓗᑎᓪᓗ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑦᓯᕙᑉᐳᑦ $10-ᒥᓕᐊᓐ 10-ᓄᑦ ᐅᑭᐅᓄᑦ ᐃᓱᒪᒋᔪᓐᓇᐃᖅᑕᐅᔪᓐᓇᕐᓗᑎᒃ 

$150,000 ᐊᑯᓂ ᐃᓪᓗᓄ. ᐊᑕᐅᓯᕐᒧᑦ ᐃᓪᓗᖃᖅᑐᒧᑦ ᐃᓚᒌᓄᑦ ᐃᓪᓗᖃᖅᑐᓄᑦ ᐊᒻᒪ ᑲᑎᙵᐅᖅᑐᓄᑦ 

ᐃᓪᓗᓄᑦ ᑲᑐᔾᔨᖃᑎᒌᓄᓪᓗ ᑯᐊᐸᓄᑦ ᐊᒻᒪᓗ ᐃᒻᒥᒃᑯᑦ ᐃᓪᓘᔪᓄᑦ. 

 

ᑕᒪᒃᑯᐊ ᐊᖏᖅᑕᐅᔪᓐᓇᖅᑐᑦ ᐃᓄᐃᑦ ᑎᒥᖁᑎᖏᑦ ᓇᒻᒥᓂᖁᑎᖃᖅᑐᓪᓗ ᐃᓪᓗᓕᐅᖅᐸᑦᑐᐃᑦ ᐊᒻᒪᓗ 

ᑮᓇᐅᔭᓕᐅᕋᓱᑦᑎᐅᖏᑦᑐᑦ ᑎᒥᐅᔪᑦ ᐃᓪᓗᓕᐅᕈᓐᓇᖅᑐᖃᕐᒪᖔᖅ ᐊᑭᑐᓗᐊᖏᑦᑐᒥᒃ ᓄᓇᕗᒻᒥ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᓗᐊᖏᑦᑐᒥ ᐃᓪᓗᖃᖅᑎᑦᓯᒍᓐᓇᕐᓂᕐᒧᑦ ᑲᔪᖏᖅᓴᐅᑎᐅᔪᖅ ᐊᑐᐊᒐᖅ ᐱᒋᐊᓚᐅᖅᓯᒪᔪᑦ 

ᑏᓯᐱᕆ 31, ᐱᒋᐊᕈᒫᕐᓂᐊᖅᑐᖅ ᑏᓯᐱᕆ 31, 2028.  

 

ᑖᓐᓇ ᐊᑐᐊᒐᐅᔪᖅ ᑯᐊᐳᕇᓴᐅᔪᑦ ᐋᖅᑮᓂᐊᖅᐳᑦ ᑕᒪᒃᑯᐊ ᓂᐅᕕᖅᑕᐅᔪᓐᓇᖅᑐᐃᑦ ᓄᓇᓕᓐᓂ ᐃᓪᓗᐃᓪᓗ 

ᖃᓄᐃᑦᑑᓂᖏᓐᓂᑦ ᑖᒃᑯᐊ ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᑕᒪᓐᓇ ᕿᓚᒥᐅᔾᔫᒥᖁᓪᓗᒍ. ᓄᕕᐱᕆ 9-, 2019, 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖃᕐᓂᕐᒧᑦ ᓵᓐᓅᖅᓯᓚᐅᖅᓯᒪᕗᑦ ᐃᒡᓗᒥᑦ ᓴᖅᑭᑎᑦᓯᓗᑎᒃ. ᐊᑐᓕᖁᔭᐅᔪᖅ 

ᐃᓚᖓᑦ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᓇᓕᖅᑳᖅᑕᐅᒍᑎᒃ ᓂᐅᕕᖅᐸᓐᓂᖏᑦ ᓇᒻᒥᓂᕐᒧᑦ ᐃᓪᓗᓕᐅᖅᐸᓐᓂᖏᑦ 

ᓇᒻᒥᓂᖃᕐᓂᕐᒧᑦ. ᐊᒻᒪ ᓄᑖᖑᕆᐊᕆᕙᓐᓂᕐᒧᑦ ᐱᕙᓪᓕᐊᕈᑎᒃᓴᓄᓪᓗ ᐃᒡᓗᓕᒋᔭᐅᔪᓂᒃ. 

 

ᐄᐱᕆ 8, 2024 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᖃᔪᒻᒪᑕ ᓄᑖᖑᕆᐊᖅᑕᐅᔪᓂᒃ ᐃᓪᓗᖃᕈᑕᐅᒍᓐᓇᖅᑐᓂᒃ 

ᓇᒻᒥᓂᖃᕐᓂᕐᒧᓪᓗ ᐃᓪᓗᖃᖅᑎᑦᓯᓂᕐᒧᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2025-2026 ᐊᑭᑐᔫᑎᓄᑦ ᐱᖃᓯᐅᑎᔪᑦ 

$8-ᒥᓕᐊᓐ ᓄᑖᓄᑦ ᓇᒻᒥᓂᖃᕐᓂᕐᒧᑦ ᑮᓇᐅᔭᖃᖅᑎᑦᓯᓂᐊᕐᓗᑎᒃ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓄᑖᓄᑦ ᓇᒻᒥᓂᖃᖅᑐᓄᑦ ᐊᑐᐊᒐᕐᒥᒃ ᐱᒋᐊᕈᒫᕐᓂᐊᖅᑐᖅ ᒫᑦᓯ 31, 2028.  

 

ᐋᒡᒎᓯ 28, 2024, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᖃᔪᕗᑦ ᑕᒪᒃᑯᐊ ᐃᓪᓗᐃᑦ ᑲᑎᙵᐅᖅᑐᐃᑦ 

ᐱᓕᕆᐊᖑᕙᑦᑐᓄᑦ ᐊᖏᖅᐸᓐᓂᐊᓕᕐᒥᔪᑦ ᑐᑦᓯᕋᖅᑐᓂᒃ ᓇᒻᒥᓂᖃᕈᓇᐅᔪᓄᑦ ᐊᒻᒪ ᒪᑐᐃᖓᓕᖅᓱᓂ 

ᓄᓇᕗᒻᒥᐅᓕᒫᓄᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖃᐃᓐᓇᖅᐳᑦ ᐱᕐᔪᐊᖑᓂᖏᑦ ᐊᑕᐃᓐᓇᖃᕐᓗᑎᒃ ᑐᓴᐅᒪᔾᔪᑎᓂᒃ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑐᓄᑦ ᓴᖅᑭᔮᖅᑎᑕᖏᑦ ᐱᓗᐊᕐᓗᒋᑦ ᓄᓇᓕᐊᓛᖑᓂᖅᓴᐅᔪᒥᒃ.  

 

ᒪᓕᒐᓕᐅᖅᑏᑦ ᐊᒃᓱᕉᑎᖃᖅᐳᑦ ᐃᓱᒪᓕᐳᕈᑎᒋᔭᐅᑲᐅᑎᒋᖃᑦᑕᕐᓗᑎᒃ ᓇᖕᒥᓂᖅ ᓇᖕᒥᓂᖅᑖᕋᓱᒃᑐᓄᑦ. 2025-

2026 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᐳᑦ ᐊᕐᕌᒍᑕᒫᑦ ᑮᓇᐅᔭᐃᖅᑕᐅᖃᑦᑕᖅᓗᑎᒃ ᐃᒡᓗᓕᕆᔨᒃᑯᑦ ᓄᓇᓯᐅᑎᓄᑦ 

ᐊᑐᖅᑐᒃᓴᓂᒃ. 

 

ᒪᓕᒐᓕᐅᖅᑏᑦ ᐊᑐᓕᖁᔭᓕᐅᖅᐳᑦ ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᖓᑎᒃ ᓴᓇᒑᖓᑎᒃ 

ᓄᓇᓯᐅᑎᑖᕆᔭᐅᕙᓪᓕᐊᔪᑦ ᐃᓚᐅᔾᔭᐅᓗᑎᒃ ᐱᒋᐊᖅᑎᑕᐅᓯᒪᔪᑦ ᐃᓪᓗᓕᕆᔨᒃᑯᓐᓄᑦ. ᐃᓪᓗᓕᕆᔨᕐᔪᐊᒃᑯᑦ 2025-

2026 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᐳᑦ ᐅᖁᐃᔭᐃᓂᕐᒥᒃ ᓴᓗᒻᒪᒃᓴᐃᓂᕐᒥᓪᓗ. 

 

ᓂᕆᐅᑉᐳᒍ ᑐᓴᖅᑎᑕᐅᖃᑦᑕᕐᓂᐊᕐᓂᑦᑎᓐᓂᒃ ᖃᓄᐃᓕᖓᓕᕐᒪᖔᑕ ᑕᒪᓐᓇ ᐱᕐᔪᐊᖑᔪᖅ. ᐃᓪᓗᓕᕆᔨᕐᔪᐊᒃᑯᑦ 

ᑕᓪᓕᒪᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᓂᒃ ᐸᕐᓇᐅᑎᑦ ᐅᖃᖅᓯᒪᒧᑦ ᐊᕐᕌᒍᑕᒫᑦ ᐃᓪᓗᓕᕆᔨᒃᑯᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᐊᖅᑐᑦ ᐃᓕᓐᓂᐊᓯᓐᓂᓈᑦ ᑲᑎᒪᖃᑦᑕᕈᓐᓇᕐᓂᐊᕐᒪᑕ. ᐊᒻᒪᓗ ᐊᓯᔾᔨᖅᑕᐅᓗᑎᒃ ᓯᕐᓗᐊᑦ 

ᐊᓪᓚᕖᓪᓗ. 

 

ᐃᓪᓗᓕᕆᔨᕐᔪᐊᒃᑯᑦ ᐅᖃᖅᓯᒪᔪᑦ ᓄᑖᒥᒃ ᐃᓪᓗᐃᑦ ᐃᓪᓗᓕᕆᔨᒃᑯᓐᓄᑦ ᐃᓪᓗᓕᐅᕐᓂᐊᖅᑐᑦ ᐃᖃᓗᒃᑑᑦᑎᐊᖅ, 

ᐊᕐᕕᐊᑦ, ᒥᑦᑎᒪᑕᓕᒃ, ᖁᓪᓗᖅᑐᖅ, ᐃᒡᓗᓕᒃ ᐊᒻᒪᓗ ᐅᖅᓱᖅᑑᑦ ᐊᕐᕌᒍᓂ ᐊᒡᒋᖅᑐᓂᒃ. ᕖᕝᕗᐊᕆ 1, 2023-

ᖑᑎᓪᓗᒍ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᒃᓴᓂᒃ ᑕᖅᑲᐅᖓᐃᓚᐅᖅᓯᒪᔪᑦ ᓄᑖᒥᒃ ᓴᓇᔪᓐᓇᕐᓂᐊᕋᒥᒃ 

ᐃᖃᓗᒃᑑᑦᑎᐊᕐᒥ.  

 

ᑕᐃᒪᐃᒃᑲᓗᐊᖅᑎᓪᓗᒍ ᑐᓴᒐᒃᓴᑦ ᓴᖅᑭᑕᐅᓚᐅᖅᑐᑦ ᒐᕙᒪᒃᑯᓐᓄᑦ ᑖᓐᓇᒎᖅ ᓄᖅᑲᖅᑎᑕᐅᓚᐅᖅᑐᖅ 

ᑮᓇᐅᔭᑭᒃᓴᕐᓂᖅ ᐱᔾᔪᑎᒋᓪᓗᒍ. ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᑕᓪᓕᒪᓐ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᖓᑦ 

ᐸᕐᓇᐅᑎᖏᑦ ᐅᖃᖅᓯᒪᒧᑦ ᑮᓇᐅᔭᑦ ᓇᒻᒪᓐᓂᐊᕋᓗᐊᕐᒪᖔᖏᑦ.  

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2025-2026 ᐊᑭᑐᔪᖅᑐᕈᑎᒃᓴᐃᑦ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᐅᖃᐅᓯᒃᓴᐃᑦ ᐊᐱᖅᑯᑎᓄᐊᓚᐅᖏᓐᓂᑦᑎᓐᓂ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑲᖏᖅᖠᓂᕐᒥᒃ ᑕᕝᕗᙵᐅᓕᖅᖢᑕ 

ᖁᐊᖅᓵᕈᔪᒻᒪᕆᓚᐅᕋᒪ ᑐᓴᖅᑎᑕᐅᓪᓗᖓ ᐃᒡᓗᐃᒎᖅ ᐅᖂᓗᐊᓕᖅᑎᓪᓗᒋᑦ ᑕᐃᒃᑯᐊ ᐃᒡᓗᖃᖅᑎᐅᔪᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᑦ. ᐊᓂᖁᔭᐅᓪᓗᑎᒃ ᖃᐅᑉᐸᑦ ᐊᖃᒍᐊᓂ ᐊᓂᖁᔭᐅᓕᖅᖢᑎᒃ 

ᑐᓴᖅᑎᑕᐅᓚᐅᕋᒪ.  

 

ᑖᓐᓇ ᐅᓗᕆᐊᒋᓪᓗᒍ ᐅᑭᐊᒃᓵᖑᓕᖅᖢᓂ ᓂᒡᓚᓱᓕᖅᖢᓂ ᐃᒡᓗᐃᑦ ᐅᖂᓗᐊᖅᑐᑦ, ᓱᕈᖅᐸᓪᓕᐊᓂᖏᑦ ᑕᐃᒃᑯᐊ 

ᐃᒡᓗᖃᑎᐅᔪᑦ ᐃᒡᓗᑖᖅᑎᑕᐅᓚᐅᕐᓗᑎᒃ ᑭᓯᐊᓂ ᑖᒃᑯᐊ ᓄᑦᑎᖃᑦᑕᖁᓪᓗᒋᑦ. ᑖᒃᓱᒥᖓ ᐅᖃᐅᓯᖃᕈᒪᓪᓗᖓ, 

ᓂᓪᓕᕈᑎᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ ᐊᐱᖅᑯᑎᒋᔪᓐᓇᕐᓂᐊᖅᑕᓯ. ᐊᓯᖏᑦ ᐅᖃᐅᓯᒃᓴᐃᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᓄᖅᑲᖅᐸᓪᓕᐊᔪᒪᓕᖅᖢᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᒪᑦ ᐊᐃᕙᐅᑕᐅᔪᓐᓇᖏᑦᑐᖅ. ᐊᖏᖅᑐᐃᓐᓇᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ ᐅᖃᖅᑎ ᐅᑎᕐᓂᐊᕐᒪᑦ. ᒪᒥᐊᓇᖅ. ᐃᒃᑯᐊ 

ᐊᓂᑎᑲᐃᓐᓇᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᕿᒥᕐᕈᓇᖅᑲᐅᔪᑦ ᐱᖁᔭᒃᓴᖅ 61-ᒥᒃ 

ᓄᖅᑲᖅᐸᓪᓕᐊᔪᒪᓕᖅᖢᑕ ᑖᒃᑯᐊ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᐃᑉᐲᔪ? ᒥᔅ ᐳᕉᔅᑐ. ᐊᖏᖅᑐᐃᓐᓇᐃᑦ, ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ.  

• ᒪᓕᒐᒃᓴᖅ 50 

• ᒪᓕᒐᒃᓴᖅ 51 

• ᒪᓕᒐᒃᓴᖅ 52 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 56 

• ᒪᓕᒐᒃᓴᖅ 58 

• ᒪᓕᒐᒃᓴᖅ 59 

• ᒪᓕᒐᒃᓴᖅ 64 

• ᒪᓕᒐᒃᓴᖅ 65 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 



ᕿᑎᖅᑰ, ᐅᑐᐱᕆ 24, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

• ᒪᓕᒐᒃᓴᖅ 61 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᙳᕋᓱᓐᓂᖓᓂ, ᐅᑐᐱᕆ 25ᒥ, 9:00ᒨᖅᑲᑦ 

ᐅᓪᓛᒃᑯᑦ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:59ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ − ᐅᑐᐱᕆ 24, 2024 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 



 

 

 
 

 

 

 

 

 



 

 

 
 

 

 

 

 

 



 

 

 



 

 

 



 

 

 



 

 

 



 

 

 
 

 

 

 

 

 



 

 

 



 

 

 

 
 



 

 

 
 

 


